
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 85 
 

ᓇᒡᒐᔾᔭᐅ, ᓯᑎᐱᕆ 18, 2017 
 

 

ᖁᑉᐱᕐᓂᓖᑦ 4777ᒥᒃ 4863ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓐ ᓇᑖᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4777 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓯᑎᐱᕆ 18, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᔪᐊᔾ 

ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ 

ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ 

ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᓵᓐᑐ ᓴᒻᒧᖅᑐᖅ, ᑖᒻ 

ᓴᒻᒧᖅᑐᖅ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᐃᓴᑭ ᓲᔪᖅ, 

ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:33ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅᑕ ᖁᒃᓱᒃ, 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᒃᓴᒃᑯᑦ, 

ᓄᓇᕗᒻᒥᐅᑕᐅᖃᑎᒃᑲ, ᒪᓕᒐᓕᐅᖅᑏᑦ, ᒥᓂᔅᑕᐃᑦ, 

(ᑐᓵᔨᑎᒍᑦ) ᓯᕗᓕᖅᑎ, (ᑐᓵᔨᑎᒎᕈᓐᓃᖅᑐᖅ) 

ᐳᓛᖅᓯᒪᔪᓪᓗ, ᐃᖅᑲᓇᐃᔭᖅᑏᓪᓗ ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕐᕕᖕᒧᑦ. ᑲᑎᒪᔾᔪᑎᒃᓴᑦᑎᓐᓄᑦ. 

 

2. ᒥᓂᔅᑕᐃᑦ ᐅᖃᐅᓯᖏᑦ. (ᑐᓵᔨᑎᒍᑦ) ᓄᓇᕗᒻᒥ 

ᓯᕗᓕᖅᑎ, ᒥᔅᑕ ᑕᑉᑐᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 372 - 4(3): ᓯᕗᒧᑦ 

ᐊᑉᓗᖅᑕᑎᒍᑦ ᐊᓐᖑᑎᔭᐅᔪᐃᑦ (ᑕᑉᑐᓇ) 

 

ᐊᖓᔪᖅᑳᖅ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓘᓐᓇᖏᑦ ᑕᒫᓃᑦᑐᑦ ᓄᓇᕗᒻᒥᐅᑦ, 

ᖁᕐᓗᖅᑐᕐᒥᐅᑦ  

 

ᐅᖃᖅᑏ, ᒫᓐᓇ ᐱᕕᖃᕐᓂᓐᓂ ᑐᓴᖅᑎᑦᑎᔪᒪᓪᓗᖓ 

ᐱᕙᓪᓕᐊᓂᕆᓯᒪᔭᖓᓂ ᑖᒃᑯᓄᖓ 

ᑎᓕᔭᐅᓯᒪᔾᔪᑎᒋᔭᑦᑎᓐᓂᑦ ᐱᓕᕆᐊᒃᓴᑦᑎᓐᓂᑦ ᓯᕗᒧᑦ 

ᐊᑉᓗᖅᑕᒥᑦ.  

 

ᑎᓴᒪᒋᓕᖅᑕᖓᓂᒃ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᐱᔭᕇᓕᕐᒪᑕ ᓄᖑᑦᑎᓕᕐᒪᑕ 

ᐃᖅᑲᐃᑎᑦᑎᓪᓗᖓ ᖃᓄᖅ ᓄᑖᖅ ᒥᓂᔅᑕᐃᑦ 

ᑲᑎᒪᔨᖏᓐᓂᒃ ᓯᕗᓪᓕᖅᐹᒥᒃ ᑲᑎᒪᑎᓪᓗᑕ ᑰᒑᕐᔪᖕᒥ 

ᐃᑲᔪᖅᑐᖅᑕᐅᓚᐅᖅᓯᒪᒐᒪ ᕕᕗᐊᕆ 2014−ᒥ 

ᖁᕐᓗᖅᑐᕐᒥ. ᑕᐃᑲᓂ ᐅᖃᐅᓯᕆᓚᐅᖅᓯᒪᒐᑦᑎᒍᑦ 

ᓯᕗᓪᓕᐅᔾᔭᐅᓯᒪᓂᐊᖅᑐᑦ ᒐᕙᒪᑦᑎᓐᓄᑦ ᐊᕐᕌᒍᑦ ᑎᓴᒪᑦ 

ᐃᓗᐊᓂ ᐃᖅᑲᓇᐃᔭᖅᑕᐅᓂᐊᖅᑐᑦ. ᐅᖃᖅᑏ, ᓲᕐᓗ 

ᐃᑉᐸᒃᓴᖅ ᑕᐃᓐᓇ ᑎᑎᕋᓚᐅᖅᓯᒪᒐᑦᑎᒍᑦ. ᐅᖃᖅᑏ, 

ᐃᓘᓐᓇᖏᑦ ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᑦ 

ᐊᒃᓱᕈᑦᑎᐊᖅᖢᑎᒃ ᐃᖅᑲᓇᐃᔭᖃᑦᑕᓚᐅᕐᓂᕐᒥᓂᒃ 

ᐅᓪᓗᓂᓪᓗ ᐊᑯᓂᐊᓗᒃ ᐃᖅᑲᓇᐃᔭᖃᑦᑕᖅᖢᑕ 

ᑐᕌᒐᒃᓴᖏᓐᓂᒃ ᐱᓕᕆᐊᖃᖅᖢᑕ ᒪᓕᒐᓕᐅᕐᕕᐅᑉ.  

 

ᓄᓇᕗᑦ ᓯᕗᓪᓕᐅᔾᔭᐅᓯᒪᔪᓂᒃ ᐅᓄᖅᑑᖕᒪᑕ 

ᐅᖃᐅᑕᐅᖃᑦᑕᖅᖢᑎᒃ ᑲᑎᒪᔾᔪᑕᐅᖃᑦᑕᖅᖢᑎᒃ 

ᓴᖅᑭᖃᑦᑕᖅᐸᓪᓕᐊᓪᓗᑎᒡᓗ ᐃᒻᒥᓂᒃ ᒪᑭᒪᓇᓱᐊᕐᓂᖅ 

ᐊᒻᒪᓗᑦᑕᐅᖅ ᓂᕈᐅᒋᔭᖃᕐᓂᖅ. ᐃᓕᓐᓂᐊᕐᓂᒃᑯᑦ, 

ᐱᓕᒻᒪᒃᓴᕐᓂᒃᑯᑦ ᐃᓚᒌᓪᓗ ᖃᓄᐃᖏᑦᑎᐊᖁᓪᓗᒋᑦ, 

ᓴᓐᖏᓗᑎᒃ ᓴᐱᓕᖅᑕᐃᓕᓗᑎᒃ ᓄᓇᓕᖕᓂ 

ᑮᓇᐅᔭᑎᒍᓪᓗ ᐱᕈᖅᓴᖅᑯᓪᓗᒋᑦ ᐊᒻᒪᓗᑦᑕᐅᖅ 

ᐱᕙᓪᓕᐊᑦᑎᐊᖁᓪᓗᒋᑦ ᒐᕙᒪᒃᑯᑦ ᐊᑐᑦᑎᐊᕐᓗᑎᒃ 

ᓯᓚᑦᑐᖅᓴᕐᓗᑎᒃ ᑮᓇᐅᔭᖁᑎᒋᔭᖏᓐᓂᒃ. 

 

ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᑕᐃᒪᓐᓇ 

ᑐᓗᖅᑕᕈᑎᖃᐅᕈᓘᔭᖃᑦᑕᓚᐅᕐᒪᑕ ᐸᖕᓂᖅᕐᒻᒥᓪᓗ 

ᐃᑯᐊᓪᓚᒃᖢᓂ ᐃᑯᒪᖃᐅᑎᓄᑦ ᐊᐅᓚᐅᑎᖃᕐᕕᖓ, 

ᑭᓐᖓᕐᓂᓪᓗ ᑰᒑᕐᔪᖕᒥᓗ ᐃᓕᓐᓂᐊᕐᕕᖏᑦ 

ᐃᑯᐊᓪᓚᒃᖢᑎᒃ ᐊᖏᔪᒥᒃ ᐊᓯᐅᔨᓪᓗᑎᒃ 

ᐊᒃᓱᕈᕐᓇᖅᑐᒻᒪᕆᐊᓘᓚᐅᖅᑐᖅ ᐊᓯᐅᔨᒐᑦᑕ. 

ᐊᒃᓱᕈᕐᓇᕋᓗᐊᖅᑎᓪᓗᒋᑦ ᓄᓇᓖᑦ 

ᓵᓐᖓᒃᑎᒋᐊᖃᑦᑕᓚᐅᖅᑐᑦ ᓴᐱᓕᕈᓐᓇᖏᖦᖢᑎᒡᓗ. 

ᐊᕐᕌᒍᑦ ᑎᓴᒪᑦ ᐃᓗᐊᓂ ᑕᒪᒃᑯᐊ 

ᐱᕈᖅᐸᓪᓕᐊᑎᓚᐅᕋᑦᑎᒍ ᐸᖕᓂᖅᑑᕐᒥ ᐃᑯᒻᒪᖅᑯᑎᓄᑦ 

ᐊᐅᓚᐅᑎᐊᓗᖃᕐᕕᓕᐅᖅᖢᑕ ᐊᐅᓚᐅᑎᖃᕐᕕᖕᒥ 

ᑭᓐᖓᕐᓂᓗ ᓄᑖᒥᒃ ᐃᓕᓐᓂᐊᕐᕕᓕᐅᖅᖢᑕ ᐊᒻᒪ  

 

ᓄᓇᓕᖕᓂᒃ ᑐᓴᕋᓱᐊᓪᓚᕆᖃᑦᑕᓚᐅᖅᑐᒍᑦ 

ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ ᑲᑎᒪᔨᒋᔭᐅᔪᓂᓪᓗ. 
 

ᐃᖅᑲᓇᐃᔭᖅᐸᓪᓕᐊᓕᖅᑐᒍᑦ ᓄᑖᓂᒃ ᓴᓇᔪᒪᓪᓗᑕ $30 

ᒥᓕᐊᕌᖅᑐᓂᑦ ᐃᓕᓐᓂᐊᕐᕕᒃᓴᖓᓂᒃ ᐃᓐᓇᐃᑦ 

ᐃᖃᓗᖕᓂ. ᒫᓐᓇ ᐅᓪᓗᒥᓗ ᐋᓐᓂᐊᕕᓕᐅᖅᖢᑕ 

ᓄᑖᖑᓂᖅᓴᓂᒃ ᑕᓗᕐᔪᐊᕐᒥ ᐊᒻᒪᓗ ᐃᒃᐱᐊᕐᔪᖕᒥ. 

ᐊᒻᒪᓗᑦᑕᐅᖅ ᑕᐃᒃᑯᐊ ᕿᑭᖅᑕᓂᓗ ᐋᓐᓂᐊᕕᒃ 

ᑕᑉᐱᖕᓇ ᒪᑐᐃᕋᑖᓚᐅᖅᖢᓂ 

ᓄᑖᕈᕆᐊᖅᑕᐅᔭᕇᖅᑎᓪᓗᒍ. ᓯᕕᑐᔪᒧᓪᓗ ᐃᓐᓇᒃᑯᕕᓐᓂ 

ᑲᒪᖃᑦᑕᖅᖢᑕ ᐃᖃᓗᒃᑑᑦᑎᐊᕐᒥ ᒪᑐᐃᓚᐅᖅᑕᕗᑦ 

ᐋᒋᓯᐅᓂᐊᖅᑐᒥᒃ ᐱᔭᕇᖅᑕᐅᓂᐊᖅᑐᖅ ᓯᕗᓪᓕᖅᐹᒥᒃ 

ᐱᖓᓲᓕᖅᑲᖓᓪᓗᑎᒃ ᓇᖕᒥᓂᖃᖅᑐᑦ ᒐᕙᔭᒪᒃᑯᓪᓗ 

ᑕᐱᕇᒃᖢᑎᒃ ᐱᓕᕆᔭᖓᓂᒃ ᓯᕗᓪᓕᖅᐹᑦᑎᐊᕐᒥ 

ᐃᖃᓗᖕᓂ ᒥᕝᕕᖃᕐᕕᖓ.  
 

>>ᐸᑦᑕᑐᖅᑐᑦ 
 

ᐅᖃᖅᑏ, ᑖᒃᑯᐊ ᐊᒃᓱᕉᓴᒃᖢᑕ ᐱᒋᐊᓚᐅᖅᑕᕗᑦ 

ᐃᖃᓗᖕᒥᐅᓪᓗ ᒥᑦᑎᒪᑕᓕᐅᓪᓗ ᑐᓚᒃᑕᕐᕕᒃᓴᖓᓂᒃ. 
 

>>ᐸᑦᑕᑐᖅᑐᑦ 
 

ᐊᒻᒪᓗᑦᑕᐅᖅ ᓯᕗᒧᐊᑦᑎᐊᖅᓯᒪᖕᒥᔪᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᖏᓐᓂᒃ ᐱᓇᓱᐊᖅᖢᑕ ᓄᓇᕘᒥ 

ᑕᒪᒃᑯᐊ ᑲᓇᑕᒧᑦ ᖁᕐᓗᖅᑐᐊᕐᔪᒻᒧᑦ ᐊᖅᑯᓯᐅᕋᓱᒃᖢᑎᒍ. 

ᐅᖃᖅᑏ, ᒫᓐᓇᐅᔪᖅ ᕿᒥᕐᕈᓇᒃᑕᐅᓕᖅᑐᑦ ᑲᓇᑕᐅᑉ 

ᒐᕙᒪᑐᖃᒃᑯᖏᓄᑦ. 
 

ᐅᖃᖅᑏ, ᑲᑎᖦᖢᒋᑦ ᑮᓇᐅᔭᐃᑦ ᓄᓇᓕᖕᓄᑦ 

ᐊᑐᖅᑕᐅᓂᐊᖅᑐᒃᓴᑦ ᑎᒥᐅᔪᓄᓪᓗ, ᕼᐋᒻᓚᐅᔪᓄᑦ 

ᖃᓂᒋᔮᓃᑦᑐᑦ $115 ᒥᓕᐊᓐ ᐊᕐᕌᒍᑦ ᑎᓴᒪᑦ ᐃᓗᐊᓂ....  
 

>>ᐸᑦᑕᑐᖅᑐᑦ 
 

...ᐊᔾᔨᒌᓐᖏᕈᓘᔭᖅᑐᓄᓪᓗ ᑮᓇᐅᔭᖅᑖᕐᕕᖃᖃᑦᑕᖅᖢᑕ 

ᐊᒃᓱᐊᓗᒃ ᐊᓕᐊᓇᐃᒍᓱᒋᐊᖃᖅᑐᒍᑦ 

ᓯᕗᒧᑦᑎᐊᖅᑎᓯᒪᔭᑦᑎᓐᓂᒃ. 
 

ᐊᑏ, ᐅᑯᐊ ᐱᓪᓗᐊᑕᐅᓂᖏᑦ ᐅᔾᔨᕆᑎᑲᐃᓐᓇᕐᓚᒃᑲ 

ᓴᖅᑭᓯᒪᔪᑦ. ᕼᐋᒻᓚᒃᑯᑦ ᑎᑎᕋᕐᕕᖓ ᓴᓇᔭᐅᖦᖤᖅᐳᖅ 

ᐊᕐᕕᐊᓂ...  

 

>>ᐸᑦᑕᑐᖅᑐᑦ 

 

...ᑕᓪᓗᕐᔪᐊᒥ, ᐃᖃᓗᒃᑑᑦᑎᐊᒥ.... 

 

>>ᐸᑦᑕᑐᖅᑐᑦ 

  

... ᐱᓐᖑᐊᕐᕕᒃᑖᖅᖢᑎᒃ ᐃᒡᓗᓕᖕᒥ, ᕼᐋᒻᓚᒃᑯᑦ 

ᑎᑎᕋᕐᕕᒃᑖᖅᖢᑎᒃ ᐱᓐᖑᐊᕐᕕᒃᑖᖅᖢᑎᒡᓗ ᑰᒑᕐᔪᖕᒥ, 

ᐊᐅᓱᐃᑦᑐᒥᐅᓪᓗ.  

 

ᐊᒻᒪᓗᑦᑕᐅᖅ ᐃᒥᖅᑕᕐᕕᖓ ᖃᑦᑕᖃᐅᑎᖓ ᓄᑖᖅ 

ᓴᓇᔭᐅᓚᐅᖅᖢᓂ ᖃᒪᓂᑦᑐᐊᕐᒥ, ᐸᖕᓂᖅᑑᕐᒥᓗ...  

 

>>ᐸᑦᑕᑐᖅᑐᑦ 

 

...ᐊᒻᒪᓗᑦᑕᐅᖅ ᑕᓯᐅᔭᓕᐅᖅᖢᑎᒃ ᐃᒡᓗᓕᖕᒥ ᐊᒻᒪᓗ 

ᓱᓪᓗᓕᖏᑦ ᖃᐅᓱᐃᑦᑐᒥᒃ ᓴᓇᔭᐅᒋᓪᓗᑎᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑕᐃᔅᓱᒪᓐᖓᓂᑦ 2014−ᒥ 

ᒪᑐᐃᓚᐅᖅᓯᒪᒐᑦᑎᒍᑦ ᒪᑭᒋᐊᕐᕕᒃ ᓄᓇᕗᒻᒥ, ᑖᒃᑯᐊ 

ᐊᓄᓪᓚᒃᓰᕕᑦ ᐱᕐᔪᐊᖑᖏᓐᓂᖅᓴᓄᑦ ᐃᖃᓗᖕᓂ...  

 

>>ᐸᑦᑕᑐᖅᑐᑦ 

 

...ᑖᒃᑯᐊ ᐸᖕᒥᐅᖏᓐᓂᖅᓴᒥᒃ ᐃᓚᐅᖅᑕᐅᔪᓐᓇᖅᖢᑎᒃ 

ᕿᑭᖅᑖᓘᑉ ᐃᑲᔪᖅᑕᐅᕕᖓᓂᒃ.  

 

ᑭᖑᓂᐊᒍᑦ ᒥᓂᔅᑕᐃᑦ ᑲᑎᒪᔨᖏᑦ ᑲᑎᒪᓂᐊᑕ 

ᑎᑭᕌᕐᔪᐊᕐᒥ ᐊᒃᑑᕙ 2014−ᖑᑎᓪᓗᒍ, 

ᐅᖃᒃᑲᓐᓂᓚᐅᖅᓯᒪᔪᒍᑦ ᓄᓇᕗᑦ ᑐᒃᓯᕋᖅᓯᒪᔭᖏᑦ 

ᓄᑖᒥᒃ ᐃᓕᓐᓂᐊᕐᕕᒃᓴᖓᓐᓂᒃ ᐱᔪᒪᓪᓗᑕ. 

ᐊᓕᐊᓂᐃᒍᓱᒃᑐᖓ ᒫᓐᓇ ᐃᓕᓐᓂᐊᕐᕕᒃ ᐃᓐᓇᕐᓄᑦ 

ᒪᑐᐃᖓᓕᕐᒪᑦ ᑎᑭᕌᕐᔪᐊᕐᒥ.  

 

>>ᐸᑦᑕᑐᖅᑐᑦ 

 

ᐄᐳᕈ 2016−ᒥ, ᐅᖃᖅᑏ, ᒐᕙᒪᒃᑯᑦ 

ᐊᖏᖅᓯᒪᑦᑎᐊᓚᐅᕐᒪᑕ ᒪᑐᐃᖓᔪᒪᓪᓗᑎᒃ 

ᐅᐸᒃᑕᐅᔪᓐᓇᑦᑎᐊᕈᒪᓪᓗᑎᒡᓗ, ᓂᐅᕐᕈᖃᑦᑕᓚᐅᖅᑐᒍᑦ 

ᓄᓇᓕᖕᓄᑦ, ᒥᓂᔅᑕᐃᓪᓗ ᑲᑎᒪᔨᖏᑦ ᑲᑎᒪᓪᓗᑎᒃ 

ᑲᖏᖅᖢᒑᐱᖕᒥ. ᐊᑕᐅᑦᑎᒃᑯᓪᓗ ᒥᓂᔅᑕᐃᑦ ᑕᐃᔅᓱᒪᓂ 

ᕿᒥᕐᕈᓇᓚᐅᖅᓯᒪᕗᑦ ᐊᑐᓕᖅᑕᐅᒃᑲᓐᓂᖁᓪᓗᒍ  

ᓯᕗᒧᑦ 

ᐊᑉᓗᖅᑕ, ᑎᓕᐅᒐᕆᔭᕗᑦ ᑖᒃᑯᐊ ᐊᖅᑯᑎᒋᓂᐊᕋᑦᑎᒍᑦ 

ᓇᒧᓐᖓᐅᓂᑦᑎᓐᓄᑦ ᐅᓪᓗᒥ. 

 

>>ᐸᑦᑕᑐᖅᑐᑦ  

 

ᐅᖃᖅᑏ, ᑎᓕᔭᐅᓯᒪᓂᕗᑦ ᒪᓕᒡᓗᒍ ᓯᕗᒧᑦ ᐊᑉᓗᖅᑕ, 

ᒪᓕᒐᓕᐅᖅᑏᑦ ᑲᑎᒪᔨᖏᑦ ᓴᖅᑭᑦᑎᓯᒪᓚᐅᖅᑐᑦ 55  

ᐅᖓᑖᓂᑦ ᐱᖁᔭᒃᓴᓂᒃ, ᐊᓂᒍᖅᑎᑕᐅᓪᓗᑎᓪᓗ ᓄᑖᑦ 

ᒪᓕᒐᐃᑦ ᐊᒻᒪᓗ ᐃᓚᒋᐊᕈᑎᒃᓴᐃᑦ ᑮᓇᐅᔭᖅᑐᕈᑎᒃᓴᓄᑦ.  

 

>>ᐸᑦᑕᑐᖅᑐᑦ 

 

ᐅᓇᓕ ᐱᒻᒪᕆᐅᓂᖅᐹᑦ ᑖᒃᑯᐊ ᒪᓕᒐᕐᓂᑦ 

ᐊᓂᒍᖅᑎᑕᐅᓚᐅᖅᑐᖅ ᐱᖁᔭᖅ ᐋᖅᑭᒋᐊᕈᑎ ᑭᒃᑯᓕᒫᑦ 

ᐱᔪᓐᓇᐅᑎᖏᓐᓂᑦ ᐱᔪᓐᓇᐅᑎ ᒪᓕᒐᖅ...  

 

>>ᐸᑦᑕᑐᖅᑐᑦ 

 

...ᑖᓐᓇ ᑭᒃᑯᓕᒫᑦ ᓄᓇᕗᒻᒥᐅᑦ ᑭᒃᑯᑐᐃᓐᓇᐃᑦ 

ᐃᓚᐅᔪᓐᓇᖅᓯᒐᔭᕐᒪᑕ ᐊᖑᑏᓪᓗ, ᐊᕐᓇᐃᓪᓗ 

ᓄᓇᕗᒻᒥᐅᑕᐅᔪᑦ.  

 

ᒥᓂᔅᑕᐃᑦ ᑲᑎᒪᔨᖏᑦ ᓴᖅᑭᑎᑦᑎᓚᐅᕐᒥᔪᑦ ᐱᖁᔭᒃᓴᒥᑦ 

ᐃᒻᒥᒃᑰᖅᑐᓂᒃ ᑲᒪᔭᐅᖃᑦᑕᕐᓂᐊᖅᑐᑦ 

ᖃᐅᔨᓴᐃᖃᑦᑕᕐᓂᐊᕐᒪᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ.  

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᑮᓇᐅᔭᓕᕆᔨᒃᑯᑦ ᓴᖅᑭᑦᑎᓚᐅᖅᑐᑦ 

ᐃᖅᑲᓇᐃᔭᖅᑐᓕᕆᕕᐅᑉ ᑐᖏᓕᖓᓂᑦ ᒥᓂᔅᑕᐅᑉ 

ᐋᖅᑭᒃᓱᐃᓪᓗᑎᒃ ᑕᒪᒃᑯᓂᖓ ᐱᓕᕆᔾᔪᑎᒃᓴᓂᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᕐᔪᐊᖏᑎᒎᖅᑐᓂᒃ.  

 

>>ᐸᑦᑕᑐᖅᑐᑦ 

 

ᔫᓂ 2014-ᖑᑎᓪᓗᒍ ᐅᖃᖅᑏ, ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᐃᓘᓐᓇᖏᑦ ᐊᖏᖅᓯᓚᐅᖅᑐᑦ 

ᐱᖁᔨᕗᖔᕈᑎᒥᑦ ᑎᒃᑯᐊᖅᓯᖁᓪᓗᑎᒃ ᓱᕈᓯᕐᓄᑦ, 

ᒪᒃᑯᑦᑐᓄᓪᓗ ᑭᒡᒐᖅᑐᖅᑎᐅᓂᐊᖅᑐᓂᒃ ᐊᕐᕌᒍᓄᑦ 

ᑕᓪᓕᒪᓄᑦ ᐊᑐᕐᓂᐊᕐᓗᓂ.  

 

>>ᐸᑦᑕᑐᖅᑐᑦ 

 

ᑎᑎᕋᕐᕕᒃ ᒪᑐᐃᖓᓕᖅᑐᖅ ᐊᕐᕌᒍᓄᓪᓗ ᐱᖓᓱᓄᑦ 

ᐊᐅᓚᓂᖃᖅᓯᒪᓕᖅᑐᖅ.  

 

ᐅᖃᖅᑏ, ᐊᑲᐅᒐᔭᓐᖏᒻᒪᑦ ᐃᖅᑯᓪᓕᐅᑎᒋᓐᖏᒃᑯᒃᑭᑦ 

ᐃᖅᑲᓇᐃᔭᖅᑕᐅᖃᑦᑕᖅᑐᓕᒫᕕᓃᑦ 

ᐋᖅᑭᒋᐊᕈᑎᒃᓴᐅᓪᓗᑎᒃ ᐃᓕᓐᓂᐊᕈᑎᒃᓴᒥᑦ ᓄᓇᕗᒻᒥᐅᑦ 

ᐊᒃᓱᐊᓗᒃ ᐃᓕᓐᓂᐊᕐᓂᓕᕆᓂᕐᒥᑦ ᐊᒃᓱᕉᓴᐅᑎᖃᕐᒪᑕ 

ᐊᒻᒪᓗᑦᑕᐅᖅ ᓂᐱᖏᑦ ᑐᓴᖅᑕᐅᑦᑎᐊᖁᓪᓗᒋᑦ.  

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑏᑦ ᑲᑎᒪᔨᐅᑎᓪᓗᒋᑦ ᐱᑐᐃᓐᓇᐅᓐᖏᑦᑐᓂᒃ 

ᑲᑎᒪᔨᕋᓛᖑᑲᐃᓐᓇᖅᑐᓂᒃ ᓴᖅᑭᑦᑎᓚᐅᖅᖢᑎᒃ 

ᕿᒥᕐᕈᓇᖕᓂᐊᖅᑐᓂᒃ ᐃᓕᓐᓂᐊᕐᓂᓕᕆᓂᕐᒥᑦ, 

ᒪᓕᒐᒃᓴᕐᒥᑦ ᕿᒥᕐᕈᓇᒃᖢᑎᒡᓗ, ᐊᑐᓕᖁᔭᓕᐅᖅᖢᑎᒡᓗ, 

ᓄᓇᓕᖕᓂᑦ ᑐᓴᖅᖢᑎᒃ, ᑲᑎᒪᔨᕋᓛᓂᓪᓗ, 

ᐊᒃᑐᖅᑕᐅᓯᒪᔪᓂᒡᓗ. ᐃᖅᑲᓇᐃᔭᖅᑏᑦ ᐊᒃᓱᕈᖅᖢᑎᒃ 

ᐃᖅᑲᓇᐃᔭᖃᑦᑕᓚᐅᖅᑐᑦ ᑖᒃᑯᓄᖓ ᑭᓱᒥᑦ 

ᑭᓐᖒᒪᒃᖠᕐᒪᖔᑕ ᒪᓕᒐᒃᓴᖅ 37 

ᑲᑎᒪᔾᔪᑕᐅᕈᓘᔭᖃᑦᑕᓚᐅᖅᑐᖅ, ᐊᐃᕙᐅᑕᐅᕙᒃᖢᓂᓗ. 

ᖃᐅᔨᒪᓕᕋᑦᑕ ᐃᖅᑲᓇᐃᔭᒃᑲᓐᓂᕆᐊᖃᕋᑦᑕ 

ᐊᖏᖃᑎᖃᖅᑐᒍᑦ ᐃᓕᓐᓂᐊᕐᓂᓕᕆᓂᖅ 

ᑐᓐᖓᕕᒋᒐᑦᑎᒍᑦ ᓄᓇᕗᑦ ᓯᕗᒧᐊᑦᑎᐊᕈᓐᓇᖁᓪᓗᒍ. 

ᖁᔭᓕᑦᑎᐊᖅᑐᖓ ᐊᐅᓚᓂᖅ ᑕᒪᓐᓇ 

ᐃᖏᕐᕋᓂᐅᖃᑦᑕᖅᑐᖅ ᐊᑐᖅᑐᒍ ᓄᓇᓕᖕᓄᑦ 

ᑐᓴᕋᓱᐊᖃᑦᑕᕈᓐᓇᕋᑦᑕ ᑕᒻᒪᖏᓪᓗᑕ 

ᐱᓕᕆᔪᓐᓇᕐᓂᐊᕋᑦᑕ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᑦᑎᐊᖅᑐᑦ 

ᐊᑐᓕᖅᑎᑦᑎᖁᓪᓗᒋᑦ ᓄᓇᑖᕈᑎᒥᑦ ᓈᓴᐅᑎᖓ 23-ᒥᑦ 

ᑖᓐᓇ ᓄᓇᕗᒻᒥ ᐊᖏᖃᑎᒌᒍᑎᓂᑦ ᑐᓐᖓᕕᒋᖕᒪᐅᒃ. 

ᖃᐅᔨᒪᒐᑦᑕ ᐃᑲᔪᖃᑎᒌᑦᑐᐃᓐᓇᐅᔭᕆᐊᖃᕋᑦᑕ 

ᑭᒃᑯᓕᒫᑦ ᑖᒃᑯᓂᖓ ᐱᓕᕆᐊᖃᖅᑐᑦ 

ᐃᖅᑲᓇᐃᔭᖃᑎᒌᓪᓗᑕ ᒐᕙᒪᒃᑯᖏᓐᓂᑦ ᑲᓇᑕᐅᑉ, 

ᑐᓐᖓᕕᒃᑯᓐᓂᓪᓗ ᐊᔪᓐᖏᑦᑕᕌᖓᑦ ᐱᐅᓯᒋᐊᖁᓪᓗᒋᑦ 

ᑕᒪᒃᑯᐊ ᐊᑯᔪᕐᓇᓐᖏᑦᑕᕌᖓᑦ, ᐱᐅᓯᒋᐊᖃᑦᑕᖁᓪᓗᒋᑦ 

ᐱᕕᒃᓴᐅᔪᑦ, ᐃᓄᐃᑦ. ᐊᒻᒪᓗᑦᑕᐅᖅ ᑲᔪᓰᓐᓇᕐᓂᐊᖅᑐᑦ 

ᐱᓕᕆᕙᓪᓕᐊᓂᕆᔭᕗᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ.  

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᒐᕙᒪᒃᑯᖏᑦ ᐅᖃᖅᑏ, ᐊᒃᓱᐊᓗᒃ 

ᐊᓪᓗᖅᐸᓪᓕᐊᓯᒪᖕᒪᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ ᑐᑭᖃᑦᑎᐊᖅᑐᒃᑯᓪᓗ 

ᐱᓕᒻᒪᒃᓴᐃᖃᑦᑕᖅᖢᑕ ᐃᓕᓐᓂᐊᕈᑎᒃᓴᓂᓪᓗ 

ᐋᖅᑭᒃᓱᐃᕙᒃᖢᑕ ᐃᖅᑲᓇᐃᔭᖅᑎᓄᑦ 

ᐃᓕᓴᐅᑎᒃᓴᐅᓂᐊᖅᑐᓂᒃ ᐱᖃᓯᐅᔾᔭᐅᓪᓗᓂ 

ᓯᕗᓕᖅᑎᒃᓴᖅ ᑖᒃᑯᐊ ᐃᓕᓐᓂᐊᕈᑎᒋᖃᑦᑕᖅᑕᖓᑦ 

ᐊᒻᒪᓗᑦᑕᐅᖅ ᐃᑲᔪᖃᑦᑕᖅᑐᑦ. ᒫᓐᓇᕋᑖᖑᓚᐅᖅᑐᖅ 

ᑐᓴᖅᑎᑦᑎᓚᐅᕐᒥᒐᑦᑕ ᐱᖓᓱᓂᒃ 

ᑲᔪᖏᖅᓴᐅᑕᐅᖃᑦᑕᕐᓂᐊᖅᑐᓂᒃ 

ᐃᖅᑲᓇᐃᔭᐃᓐᓇᖁᓪᓗᒋᑦ, ᐃᓄᐃᓪᓗ ᐃᖅᑲᓇᔭᖅᑎᖏᑦ 

ᐃᑲᔪᖅᑕᐅᓂᖅᓴᐅᓗᑎᒃ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᑦ. ᐃᖅᑲᓇᐃᔭᓕᒻᒪᒃᓴᐅᑕᐃᓪᓗ 

ᐃᓕᓐᓂᐊᕈᑎᖓᑦ ᑖᓐᓇ ᐊᖏᒡᓕᒋᐊᖅᑕᐅᓗᓂ 

ᐊᒫᑦᑕᕐᓂᑦ ᐃᓕᓐᓂᐊᕐᓂᕐᒧᑦ ᐊᑐᐊᒐᕐᒥᑦ ᓴᓇᖁᓪᓗᒋᑦ. 

ᐅᖃᖅᑏ, ᑕᒪᒃᑯᐊ ᐊᒃᓱᐊᓗᒃ ᑐᓴᕈᒥᓇᖅᑐᑦ ᓄᓇᕗᑦ 

ᒐᕙᒪᒃᑯᖏᓐᓂᑦ ᒫᓐᓇ.  

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᐅᖃᕈᒪᓪᓗᖓ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᐅᓴᔪᐃᑦ 51-ᐳᓴᖑᓪᓗᑎᒃ 

ᒫᓐᓇᐅᓂᖓᓂ ᒐᕙᒪᒃᑯᓐᓂᑦ ᐱᓕᒻᒪᒃᓴᐅᑏᑦ, 

ᐃᓕᓐᓂᐊᕈᑎᒃᓴᐃᓪᓗ ᐊᑐᐃᓐᓇᐅᑎᑕᐅᔭᕌᖓᑕ 

ᐃᖅᑲᓇᐃᔭᖅᑎᖏᓐᓄᑦ ᒐᕙᒪᒃᑯᑦ ᐊᓯᖏᓐᓄᑦ ᓲᕐᓗ 

ᖁᕝᕙᓯᖕᓂᕐᒧᑦ ᐅᕝᕙᓗ ᖁᕝᕙᓯᖕᓂᖅᓴᒧᑦ 

ᓇᖕᒥᓂᕆᔭᐅᔪᓄᓪᓗ ᐃᖅᑲᓇᐃᔭᓕᖃᑦᑕᕐᒪᑕ, ᑕᐃᒪᓐᓇ 

ᐅᖃᖃᑦᑕᕋᑦᑕ ᓲᕐᓗ ᐃᖅᑲᓇᐃᔭᖅᑎᕗᑦ 

ᐃᖅᑲᓇᐃᔭᖅᑎᑦᑎᕕᖕᒦᖏᓐᓇᕈᓐᓇᑦᑎᒍ.  

 

2001-ᒥ 2016-ᒧᑦ ᑕᑯᓯᒪᔪᒍᑦ ᐃᓄᐃᑦ 

ᐃᖅᑲᓇᐃᔭᖅᑎᖏᑦ ᒪᕐᕈᐊᖅᑎᓪᓗᐊᖅ 

ᐅᓄᖅᓯᒋᐊᖅᓯᒪᓪᓗᑎᒃ. ᐊᒃᓱᐊᓗᒃ ᑖᓐᓇ 

ᐱᕚᓪᓕᖅᓯᒪᔪᖅ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒥᑦ 

ᓄᓇᓕᖕᓂᑦ ᒐᕙᒪᒃᑯᑦ ᐅᐱᒍᓱᑦᑎᐊᖅᑐᑦ ᑕᒪᑐᒥᖓ 

ᐱᓕᕆᐊᖃᖅᑎᐊᓚᐅᕐᒪᑕ.  

 

>>ᐸᑦᑕᑐᖅᑐᑦ 

 

ᐃᓚᒋᓪᓗᒍ, ᐃᑲᔪᖅᑐᐃᓇᓱᑦᑎᓪᓗᒋᑦ ᐃᖅᑲᓇᐃᔭᖅᑎᓂᒃ 

ᐊᑐᖁᓪᓗᒋᑦ ᐃᓄᐃᑦ ᐅᖃᐅᓯᖏᓐᓂᑦ ᐃᖅᑲᓇᐃᔭᕐᕕᐅᑉ 

ᐃᓗᐊᓂ, ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᓚᐅᖅᑐᑦ 

ᐅᖃᐅᓰᑦ ᐊᑐᖅᑕᐅᓂᖏᓐᓂᑦ ᐊᑐᐊᒐᒃᓴᐅᓂᐊᖅᑐᒥᑦ... 

>>ᐸᑦᑕᑐᖅᑐᑦ 

 

...ᑖᒃᑯᐊ ᐊᑐᓕᖅᑎᑕᐅᕙᓪᓕᐊᒋᐊᕐᓂᐊᖅᑐᑦ ᐱᓇᓱᐊᕈᓰᑦ 

ᐅᓄᓐᖏᑦᑐᑦ ᐊᓂᒍᖅᐸᑕ.  

 

ᓄᓇᕗᑦ ᒐᕙᒪᒃᑯᖏᑦ ᑕᑯᒃᓴᐅᑎᑦᑎᓂᐊᕐᒪᑕ 

ᐅᖃᓪᓚᒍᓐᓇᖃᑦᑕᑦᑎᐊᖅᑐᓂᒃ ᐊᕐᕌᒍᓕᒫᒧᑦ 

ᐃᖅᑲᓇᐃᔭᖅᑎᓪᓗᒋᑦ ᐅᖃᓪᓚᒍᓐᓇᑦᑎᐊᖅᑐᑦ 

ᐅᖃᐅᓰᖕᓂᒃ ᒪᕐᕉᖕᓂᒃ. $1,500-ᓂᒃ $5,000-ᒧᑦ 

ᑎᑭᖦᖢᒍᑦ ᑐᓂᔭᐅᖃᑦᑕᕐᓂᐊᖅᑐᑦ ᐅᖃᐅᓯᕐᓂᓪᓗ 

ᐅᖃᓪᓚᒍᓐᓇᑦᑎᐊᕋᓗᐊᕐᒪᖔᑕ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑎᓄᑦ ᖃᐅᔨᓴᖅᑕᐅᖃᑦᑕᕐᓂᐊᖅᖢᑎᒃ. 

ᑕᒪᓐᓇᓗ ᐊᒃᓱᐊᓗᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒐᕙᒪᒃᑯᖏᓐᓂᑦ ᐅᐸᓗᖓᐃᔭᐅᑎᒋᔭᐅᖕᒪᑦ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᐃᓄᖕᓄᑦ 

ᓴᓐᖓᐅᑎᒋᐊᕈᑕᐅᓂᐊᖅᑐᑦ ᐃᓄᒃᑎᑐᑦ 

ᐅᖃᓪᓚᒍᓐᓇᕐᓗᑎᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᓯᕗᒧᐊᑦᑎᐊᖅᐸᓪᓕᐊᓯᒪᖕᒥᒐᑦᑕ ᐃᓄᐃᑦ 

ᐃᓐᓇᑐᖃᐃᑦ ᐸᖅᑭᔭᐅᓂᖏᓐᓄᑦ, ᐃᓐᓇᑐᖃᐃᑦ 

ᓄᓇᕗᒻᒥ ᓴᓐᖏᓂᖅᐹᖑᖕᒪᑕ ᐃᒻᒪᕐᓂᓴᕐᓄᑦ, 

ᐱᒻᒪᕆᒋᓪᓗᑎᒍᓪᓗ ᐱᖅᑯᓯᑐᖃᖏᓐᓄᑦ ᐊᒻᒪᓗ 

ᐃᓕᖅᑯᓯᕗᑦ, ᐅᖃᐅᓯᖅᐳᓪᓗ ᑕᒪᒃᑯᐊ ᓲᕐᓗ 

ᐱᓱᖃᑎᒌᒍᓐᓇᖁᓪᓗᒍ ᐅᓪᓗᒥᐅᔪᖅ.  

 

ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᑦᑎᐊᖅᐳᑦ ᑕᒪᒃᑯᓂᖓ 

ᐊᔭᐅᖅᑐᐃᔪᓐᓇᑦᑎᐊᖅᑐᓂᒃ ᑎᒥᐅᔪᓂᒃ. 

ᒪᓕᒐᓕᐅᖅᑎᐅᑎᓪᓗᑕ ᓴᖅᑭᑦᑎᓚᐅᖅᓯᒪᔪᒍᑦ 

ᒥᓂᔅᑕᖃᕐᓂᐊᕐᓗᑎᒃ ᐃᓐᓇᕐᓄᑦ ᐊᔭᐅᖅᑐᐃᓂᕐᒥᑦ 

ᓴᖅᑭᑦᑎᓪᓗᑎᒡᓗ ᓄᓇᕗᒻᒥ ᐃᓐᓇᑐᖃᐃᑦ 

ᒪᓕᒐᕆᓂᐊᖅᑕᖓᑦ ᐅᐸᓗᖓᐃᔭᐅᑎᓕᐅᕈᑎ 

ᓇᓗᓇᐃᖅᓯᓂᐊᖅᑐᖅ ᓄᓇᕗᒻᒥ ᑭᓐᖒᒪᔭᐅᔪᑦ 

ᐃᓐᓇᑐᖃᖏᓐᓄᑦ. ᐊᒻᒪᓗᑦᑕᐅᖅ ᓯᕕᑐᔪᒧᑦ ᑭᓱᓂᒃ 

ᑭᓐᖒᒪᔭᖃᕐᒪᖔᑕ ᖃᐅᔨᓴᐃᓚᐅᖅᑐᒍᑦ ᐊᒻᒪᓗᑦᑕᐅᖅ 

ᑕᑯᓪᓗᑎᒍ ᐱᓕᕆᕕᖕᒥᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑲᒪᒋᔭᐅᓚᐅᖅᑐᖅ, 

ᑲᒪᒋᔭᐅᓂᐊᓚᐅᕐᒪᑦ ᑕᒪᓐᓇ ᐃᓐᓇᑐᖃᐃᑦ 

ᑲᒪᒋᔭᐅᓂᖏᑦ ᑲᔪᓯᑦᑎᐊᖁᓪᓗᒍ.  

 

ᐅᖃᖅᑏ, ᑮᓇᐅᔭᖃᖅᑎᑦᑎᖃᑦᑕᕐᒥᒐᑦᑕ ᓄᓇᕗᒻᒥ 

ᐃᓐᓇᑐᖃᐃᑦ ᐊᔭᐅᖅᑐᐃᕕᖏᓐᓂᑦ ᑖᒃᑯᐊ 

ᐃᒻᒥᒃᑰᖅᖢᑎᒃ ᑎᒥᖁᑎᒋᔭᐅᔪᑦ 

ᐃᑲᔪᖅᑐᐃᖃᑦᑕᕐᓂᐊᕐᒪᑕ ᓄᓇᕗᒻᒥ ᐃᓐᓇᑐᖃᕐᓂᑦ.  

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᑯᑎᑦᑎᔪᒪᔪᖓ 

ᐃᖅᑲᓇᐃᔭᖃᑦᑕᓚᐅᖅᑕᑦᑎᓐᓂᑦᑕᐅᖅ ᐃᓅᓯᕐᒥᑦ 

ᑭᐱᓯᑦᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕈᑕᐅᓪᓗᓂ 

ᒪᓕᒐᓕᐅᕐᕕᖕᒥ. 2015-ᖑᑎᓪᓗᒍ ᓯᕗᓪᓕᖅᐹᑦᑎᐊᕐᒥ 

ᑲᓇᑕᒥ ᓄᓇᖃᖅᑐᓂᒃ ᓄᓇᕗᑦ ᒐᕙᒪᒃᑯᖏᑦ 

ᓴᖅᑭᑦᑎᓚᐅᖅᓯᒪᖕᒪᑕ ᐊᒃᓱᕈᕐᓇᓕᕐᒪᑕ ᐃᓅᓯᕐᒥᑦ 

ᑭᐱᓯᖃᑦᑕᖅᑐᑦ ᐅᓄᓗᐊᕐᓂᖏᓐᓄᑦ ᐊᓯᔾᔨᖅᑕᐅᔪᒪᔪᓂᒃ 

ᕿᓂᕋᓱᒃᖢᑎᒡᓗ ᑭᐅᔾᔪᓯᐅᓂᐊᖅᑐᓂᒃ ᐅᕙᑦᑎᓐᓄᓕᒫᖅ. 

ᑕᐃᒪᓐᓇ ᓂᕆᐅᓐᓂᖃᖅᑐᑕ, ᑕᐃᒪᓐᓇ ᐋᖅᑭᒃᓯᔪᒪᓪᓗᑕ 

ᓇᓂᓯᓂᐊᖅᓱᒋᓪᓗᑕ ᐋᖅᑭᒋᐊᕈᑎᐅᓂᐊᖅᑐᓂᒃ 

ᑕᒪᑐᒧᖓᓗ ᐊᒃᓱᕈᕐᓇᖅᑐᒥᑦ ᐊᓂᒍᐃᔪᓐᓇᖁᓪᓗᑕ.  

 

ᐱᔾᔪᑎᒋᓪᓗᒍ ᐱᓕᕆᕕᖕᒧᑦ ᐊᑕᐅᓯᕐᒧᑦ 

ᐱᓕᕆᔭᐅᔪᓐᓇᓐᖏᒻᒪᑦ ᐃᑲᔪᖃᑎᒌᒃᖢᑎᒃ ᑭᓯᐊᓂ 

ᑖᒃᑯᐊ ᑕᐱᕆᔭᕗᑦ ᓄᓇᓕᖕᓂᓗ ᐱᓕᕆᖃᑎᒋᓪᓗᑎᒍ 

ᑎᒃᑯᐊᖅᓯᓚᐅᖅᑐᖓ ᒥᓂᔅᑕᒥᒃ ᑐᖏᓕᖓᓂᑦ 

ᐃᓅᓯᖃᑦᑎᐊᕐᓂᕐᒧᑦ. ᑖᒃᑯᐊ ᐱᓕᕆᕕᖓᑦ ᑎᑎᕋᕕᒃ 

ᕿᒥᕐᕈᓇᖃᑦᑕᖅᑐᖅ ᐃᓘᓐᓇᑦᑎᐊᖏᓐᓂᑦ 

ᐊᒃᑐᖅᑕᐅᓯᒪᔪᓂᒃ ᓄᓇᕗᒻᒥᓗ ᐃᓅᓯᕐᒥᑦ 

ᑭᐱᓯᑦᑕᐃᓕᒪᓂᕐᒧᑦ ᐅᐸᓗᖓᐃᔭᐅᑎᓂᒃ 

ᓯᕗᒧᐊᒃᑎᑦᑎᓪᓗᑎᒃ ᐊᑑᑎᖃᑦᑎᐊᖅᑐᒃᑯᑦ 

ᐊᓯᔾᔨᕐᓂᐊᕐᒪᑦ. 

 

>>ᐸᑦᑕᑐᖅᑐᑦ 

 

ᑐᑭᖃᑦᑎᐊᖅᑐᒃᑯᓪᓗ ᑕᒪᓐᓇ. ᐅᖃᖅᑏ, ᐅᓅᓯᕐᒥᑦ 

ᑭᐱᓯᑦᑕᐃᓕᒪᓂᕐᒧᑦ ᑲᑐᔾᔭᐅᓗᓂ ᑭᓯᐊᓂ 

ᓯᕗᒧᐊᕈᓐᓇᕐᒪᑦ ᐊᑕᐅᓯᕐᒥᑦ ᑕᐅᑐᓐᖑᐊᖅᑕᖃᕐᓗᑕ. 

ᐊᕐᕌᒍᒋᔭᑦᑎᓐᓂᑦ ᐱᓕᕆᖃᑎᒋᓪᓗᑎᒍ ᑐᓐᖓᕕᒃᑯᑦ, 

ᕈᐃᐅᓪ ᐸᓖᓯᒃᑯᑦ ᐊᒻᒪᓗ ᑲᑎᒪᔨᖏᑦ ᐃᓵᒃᓯᒪᒋᑦ 

ᑲᑐᔾᔨᖃᑎᒌᑦ ᑖᒃᑯᐊ ᑲᑐᔾᔨᖃᑎᒌᑦᑐᑎᒃ 

ᓴᖅᑭᑦᑎᓚᐅᖅᑐᒍᑦ ᐃᓅᓯᕗᑦ ᐊᓐᓂᕐᓇᖅᑐᒥᒃ 

ᑎᑎᕋᖅᓯᒪᔪᓂᒃ ᐊᕐᕌᒍᓄᑦ ᑕᓪᓕᒪᓄᑦ ᐅᐸᓗᖓᐃᔭᐅᑎ 

ᐃᓅᓯᕐᒥᑦ ᑭᐱᓯᑦᑕᐃᓕᒪᖃᑦᑕᖁᓪᓗᒋᑦ. ᑖᓐᓇ ᓄᓇᕗᑦ 

ᒐᕙᒪᒃᑯᖏᑕ ᐸᕐᓇᐅᑎᒋᔭᖓᑦ, ᐊᖏᖅᓯᒪᔪᒍᑦ ᑕᒪᓐᓇ 

ᐱᓕᕆᑦᑎᐊᖁᓪᓗᒍ, ᐱᖃᓯᐅᑎᓗᒍ $2.8 ᒥᓕᐊᓐ 

ᑐᓂᕐᕈᑏᑦ ᑮᓇᐅᔭᐃᑦ ᐃᑲᔪᕈᑎᐅᓂᐊᖅᑐᑦ ᓄᓇᓕᖕᓂᑦ 

ᐱᓕᕆᐊᖃᖅᑎᓪᓗᒋᑦ, ᓄᓇᓕᖕᓂ ᑕᒪᓐᓇ 

ᓴᐱᓕᖅᓴᐃᓕᒪᓗᑎᒃ ᐊᓂᒍᐃᒍᓐᓇᕐᓂᐊᕐᒪᑕ ᐃᓅᓯᕐᒥᑦ 

ᑭᐱᓯᖃᑦᑕᕐᓂᕐᒥᒃ.  

 

ᐅᖃᖅᑏ, ᓴᓇᓯᒪᖕᒥᔪᒍᑦ ᐃᒥᐊᓗᖕᓂᑦ 

ᐋᓐᓂᖅᑕᐅᑎᑦᑎᑦᑕᐃᓕᒪᓗᐊᕐᓂᕐᒧᑦ ᐊᒻᒪᓗ 

ᐅᖃᓕᒫᒐᒃᓴᕈᓘᔭᕐᓂᑦ ᐊᑐᓕᖅᑎᑕᐅᓂᐊᖅᖢᑎᒃ, 

ᑐᓂᐅᖅᑲᖅᑕᐅᓂᐊᖅᖢᑎᒃ ᓄᓇᕗᒻᒥ, 

ᐊᑕᐅᑦᑎᒃᑰᖃᑎᖃᖅᖢᑎᒃ ᕕᐊᑖᕐᕕᖕᒥᑦ-ᕙᐃᓂᑖᕐᕕᖕᒥᓗ 

ᐃᖃᓗᖕᓂ ᒪᑐᐃᖅᑐᖃᖅᑎᓪᓗᒍ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑕᕝᕙᓂ ᒐᕙᒪᐅᖃᑎᕗᑦ ᐃᓱᒪᒋᓪᓗᒋᑦ 

ᐊᖏᖃᑎᖃᕋᓱᐃᓐᓇᖅᑯᒍᑦ ᓱᓕ ᒐᕙᒪᑐᖃᒃᑯᓐᓂᑦ 

ᐱᔪᓐᓇᐅᑎᖏᓐᓂᑦ ᑎᒍᓯᕙᓪᓕᐊᒐᓱᑦᑐᑕ. ᓇᖕᒥᓂᖅ 

ᐊᐅᓚᒍᓐᓇᕈᑦᑎᒍ ᓄᓇᒥᐅᑕᖁᑎᕗᑦ ᒐᕙᒪᑐᖃᒃᑯᑦ 

ᓄᓇᖁᑎᖓᓂ, ᑯᐃᓐ ᓄᓇᖁᑎᖓᓃᑦᑐᑦ ᐊᒻᒪᓗᑦᑕᐅᖅ 

ᐱᔪᓐᓇᐅᑎᖏᑦ, ᐱᓕᕆᐊᖏᓪᓗ, ᐱᔨᑦᑎᕋᐅᑎᖏᓪᓗ 

ᑎᒍᔪᓐᓇᕈᑦᑎᒍ ᐊᔾᔨᑐᐃᓐᓇᖏᑦ ᑕᐃᒫᒃ ᓴᓂᓕᕆᔭᑦᑕ 

ᐱᓯᒪᔭᖏᑦ ᐱᐅᓪᓚᕆᒃᑲᔭᖅᑐᖅ.  

 

ᐊᖏᖃᑎᒌᒍᓐᓇᖅᓯᓛᓕᖅᐸᓪᓚᐃᔪᒍᒡᒎᖅ ᑐᑭᖏᑎᒍᑦ 

ᐊᕐᕌᒎᓛᖅᑐᒥ. ᑐᓐᖓᕕᒃᑯᑦ ᑖᒃᑯᐊ ᓴᓐᖏᔪᕐᔪᐊᕌᓘᓗᑎᒃ 

ᐱᖃᑎᒋᓯᒪᔭᕗᑦ ᑕᕝᕙᓂ ᐊᐃᕙᔨᐅᑎᓪᓗᑕ, ᖁᔭᓕᔭᕗᑦ 

ᐃᑲᔪᕐᓂᕆᓯᒪᔭᖏᑦ.  

 

>>ᐸᑦᑕᑐᖅᑐᑦ 

 

ᑕᕝᕙᓂᓕ ᐱᕙᓪᓕᐊᑎᑦᑎᒐᓱᐊᕐᓂᕐᒥᑦ 

ᓄᓇᒥᐅᑕᕈᓘᔭᕐᓂᑦ, ᐃᒪᕐᒥᐅᑕᓂᓪᓗ ᓄᓇᕗᒻᒥ 

ᐃᖃᓗᓕᕆᓂᖅ ᓱᓕ ᐊᖏᒡᓕᕙᓪᓕᐊᑐᐃᓐᓇᖅᐳᖅ 

ᐊᒻᒪᓗ ᐊᖏᒡᓕᕙᓪᓕᐊᑐᐃᓐᓇᖅᑐᓂᒃ ᑕᑯᖃᑦᑕᖅᓯᒪᔪᒍᑦ 

ᓄᓇᕗᒻᒥᐅᑕᕐᓄᑦ ᓇᖕᒥᓂᕆᔭᐅᓂᖏᓐᓂᑦ ᐊᒻᒪᓗ 

ᐊᐅᓚᑕᐅᓂᖏᓐᓂᑦ ᐃᖃᓗᓕᕆᓂᖅ. ᐊᔭᐅᕇᓐᓇᖅᑐᒍᑦ 

ᒐᕙᒪᑐᖃᒃᑯᓐᓂᒃ ᑕᒪᒃᑯᐊ ᓄᓇᖏᑕ ᖃᓂᒋᔭᖓᓃᑦᑐᐃᑦ 

ᑰᑕᑖᕐᓂᖅᓴᐅᖃᑦᑕᖁᔭᐅᓪᓗᑎᒃ ᐋᖅᑮᒐᓱᓕᕋᐃᒃᐸᑕ 

ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑦ.  

 

ᐅᖃᖅᑏ, ᑕᑯᓯᒪᒻᒥᔪᒍᑦᑕᐅᖅ ᐅᔭᕋᓐᓂᐊᖅᑎᕈᓘᔭᓐᓂᒃ 

ᐃᖏᕐᕋᓯᓪᓚᕆᔅᓯᒪᔪᐊᓗᓐᓂᒃ ᒪᓕᒐᖏᑦ 

ᕿᒥᕐᕈᔭᐅᓚᐅᖅᑎᓪᓗᒋᑦ, TMAC ᒎᓗᓐᓂᐊᕝᕕᒃ 

ᒪᑐᐃᖅᓯᒪᓕᖅᑯᖅ, ᒥᓕᐊᑏᓐ ᐊᒻᒪᓗ ᐊᒪᕈᖅ 

ᒎᓗᓐᓂᐊᕝᕕᖏᑦ ᐲᔭᐃᕝᕕᐅᒍᓐᓇᖅᑐᐃᑦ ᑭᕙᓪᓕᒻᒥ 

ᐃᖏᕐᕋᓯᕙᓪᓕᐊᑐᐃᓐᓇᒥᔪᑦ.  



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᒫᓐᓇᕈᓗᒃ ᓴᐲᓇ ᐅᔭᕋᓐᓂᐊᕝᕕᒻᒥ 

ᓴᕐᕈᖅᑲᓚᐅᒥᒻᒪᑕᑦᑕᐅᖅ ᑕᒪᐅᖓ ᓄᓇᕗᒻᒧᑦ 

ᐃᓕᐅᖅᑲᐃᖅᑲᑕᐅᑦᑎᐊᕐᓂᐊᓕᒻᒥᒻᒪᑕ ᒪᑭᒪᐅᑎᔅᓴᓂᒃ. 

 

>>ᐸᑦᑕᑐᖅᑐᑦ 

 

ᑖᒃᑯᐊ 100−ᒐᓛᓗᓐᓂᒃ ᐃᖅᑲᓇᐃᔮᓂᒃ ᑕᒪᐅᖓ 

ᓴᖅᑮᕙᓪᓕᐊᖃᑦᑕᓐᖑᓱᑦᑐᑦ ᐱᓕᐊᓐ ᑖᓚᒐᓛᓗᓐᓂᒃ 

ᑮᓇᐅᔭᓂᒃ ᐱᕈᖅᑎᒐᓱᑦᑕᖏᓐᓂᒃ. ᑖᒃᑯᐊᓗ ᐃᓄᐃᑦ 

ᐊᑦᑐᖅᑕᐅᓂᕆᒐᔭᖅᑕᖏᓐᓄᑦ ᐱᓕᕆᒐᔭᖅᑕᖏᓪᓗ 

ᐊᖏᖃᑎᒌᒍᑎᖃᕋᓱᐊᓐᓃᑦ ᑭᕙᓪᓕᐊᒻᒥ ᐃᓄᐃᑦ 

ᑲᑐᔾᔨᖃᑎᒌᖏᓄᑦ, ᕿᑎᒻᒥᐅᒥᓪᓗ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᖃᐅᔨᒪᔾᔪᑕᐅᒐᓱᑦᑐᑦ ᐃᓄᐃᑦ 

ᐱᓂᐊᕋᓗᐊᒻᒪᖔᑕ ᐃᖅᑲᓇᐃᔭᖅᑖᕐᓂᐊᕋᓗᐊᕐᒪᖔᑕᓗ 

ᐱᕙᓪᓕᐊᓂᐅᔪᓂᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑲᓇᑕᒥ ᑲᑐᔨᔾᔪᐊᖏᑦ ᓇᓗᓇᐃᖅᓯᓯᒪᔪᑦ 

ᒥᔅᓴᐅᓯᓯᒪᔪᑦ ᓄᓇᕗᒻᒥᐅᑦ ᑖᒃᑯᐊ ᓄᓇᕗᑦ 

ᓯᕗᓕᖅᑎᒻᒪᕆᐅᓛᓕᒻᒪᑦ ᐱᕈᖅᐸᓪᓕᐊᓛᖑᓗᓂ ᑲᓇᑕᒥ, 

ᐊᕐᕌᒍᓂ ᐊᒡᒋᖅᑐᓂ ᑕᐃᒫᓪᓗ 

ᓚᐃᓴᓕᕆᔾᔪᑎᑦᑎᐊᕙᓕᐋᓘᔾᓗᑎᒃ 

ᐱᔪᓐᓇᐅᑎᑖᖅᑎᑦᑎᒍᑎᑦᑎᐊᕙᓕᐊᓪᓘᔾᓗᑎᔾᓗ 

ᓴᐳᔾᔨᒍᑕᐅᓂᐊᖅᑐᓂᒃ ᐊᒻᒪ ᐊᕙᑎᒥᓪᓗ 

ᓴᐳᔾᔨᒍᑕᐅᓂᐊᒻᒥᔪᓂᒃ ᐊᖅᑮᑦᑎᕆᓯᒪᓪᓗᑎᒃ 

ᕿᒥᕐᕈᐅᑕᐅᑦᑎᐊᖃᑦᑕᖅᑐᑦ 

ᑲᔪᓯᒋᐊᖅᑎᑦᑎ<ᐅᖏᓪᓕᓐᓂᒻᒥᓂᒃ ᑕᐃᒪᐃᑦᑐᓂᒃ. 

 

ᐅᖃᖅᑏ, ᒫᓐᓇ ᐃᓱᓕᓕᓪᓗᖓ ᖁᔭᓕᒍᒪᔭᒃᑲ 

ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ ᑕᖃᒍᓐᓇᕋᑎᒃ 

ᐊᒃᓱᕈᖅᓯᒪᒻᒪᑕ ᐊᕐᕌᒍᓂᑦ ᑎᓴᒪᓂᒃ, 

ᐊᖏᖃᑎᒌᖏᓐᓇᐃᓐᓇᖅᐸᓗᐊᖅᑐᒍᑦ ᑭᓯᐊᓂᓕ 

ᓄᓇᕗᒻᒧᑦ ᐱᐅᓂᖅᐹᓂᒃ 

ᓴᖅᑮᒐᓱᐊᖏᓐᓇᖅᓯᒪᖃᑦᑕᕋᑦᑕ.  

 

ᑕᐃᒪᓕ ᑕᑯᔪᒪᓂᐊᖅᑐᖓ ᐊᕐᕌᒍᓂᒃ ᑎᓴᒪᓂᒃ 

ᐊᒡᒋᖅᑐᓂᒃ ᑲᔪᓰᓐᓇᓪᓗᑎᒃ ᑕᐃᒫᒃ ᐊᔅᓱᕈᖅᓯᒪᓂᕆᔭᖏᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᑎᖁᑎᕗᑦ. 

 

ᐅᖃᖅᑏ, ᓄᓇᕗᑦ ᓱᓕ ᐃᓅᓱᒻᒪᑦ, 

ᐊᓯᔾᔨᖅᑕᖅᑐᐊᓘᓪᓗᓂᓱᓕ ᑕᐃᒫᒃ, ᐃᓛᓐᓂᒃᑯᑦ  

ᑐᓐᖓᕕᔅᓴᖅᓯᐅᕆᐊᖃᓲᖑᔪᒍᑦ ᑭᓯᐊᓂ 

ᓴᐱᓕᕈᓐᓇᖏᓐᓂᕗᑦ ᓴᓐᖏᓂᕗᑦ ᐊᔅᓱᕈᓐᓂᕗᓪᓗ ᑖᓐᓇ 

ᐱᒌᓐᓇᖃᑦᑕᕋᑦᑎᒍᑦ ᐅᐱᒋᓪᓚᕆᑦᑕᕗᑦ 

ᐱᓕᕆᓂᕆᓯᒪᔭᕗᑦ ᑲᔪᖏᑦᑎᐊᖅᑯᖓᓗ 

ᓯᕗᓂᕆᓂᐊᖅᑕᑦᑎᓂ ᑲᑐᔾᔨᖃᑎᒋᖏᓐᓇᑎᓪᓗᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 3. ᒪᓕᒐᓕᐅᖅᑏᑦ 

ᐅᖃᖑᓯᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᑑᓂ 

ᐋᕐᑯᐊᖅ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ. 

 

ᐃᓚᖓ ᒪᓕᒐᓕᐅᖅᑎ (ᑐᓵᔨᑎᒍᑦ): ᐋᒡᒐ. 

 

ᐅᖃᖅᑎ (ᑐᓵᔨᑎᒍᑦ): ᓱᒻᒪ ᑕᐃᒪᐃᓕᐅᖅᐱᓯ?  

 

>>ᐃᓪᓚᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ 

ᓲᔪᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 638 - 4(3): ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᑉᐱᒋᔭᐅᓐᖏᑦᑐᑦ ᓄᓇᕗᑦ 

ᒐᕙᒪᒃᑯᖓᓐᓄᑦ (ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᐅᓪᓗᑯᑦ 

ᓄᓇᕗᒻᒥᐅᑦ ᐊᒻᒪᓗ ᑖᒃᑯᐊ ᐳᓛᕆᐊᖅᓯᒪᔪᑦ 

ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ ᐃᓗᐊᓂ, ᐊᒻᒪᓗ 

ᓯᕗᓕᖅᑎᕗᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑕᐃᒃᑯᐊᓗ 

ᑕᐅᑐᒃᑐᑦ ᐱᓗᐊᖅᑐᒥ ᐃᒃᐱᐊᕐᔪᖕᒥᐅᑦ 

ᓂᕈᐊᖅᑎᒋᓯᒪᔭᒃᑲ ᐊᒻᒪ ᐊᐅᓱᐃᑦᑐᒥᐅᑦ, 

ᖃᐅᓱᐃᑦᑐᒥᐅᑦ. 

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐱᕐᔪᐊᕆᔭᓐᓂᒃ, ᐅᓘᒃ 

ᒪᕐᕈᐃᓐᓇᐅᓕᕐᒪᑎᒃ ᓂᕈᐊᖅᑕᐅᓯᒪᓂᕆᔭᕗᑦ  

ᐃᓱᓕᓐᓂᐊᓕᖅᖢᓂ. 

ᐆᒥᖓ, ᐅᖃᖅᑏ, ᐅᖃᐅᓯᖃᕈᒪᒐᒪ. 

 

ᓂᕈᐊᖅᑕᐅᓇᓱᓕᖅᑎᓪᓗᖓ ᑕᑉᐸᐅᖓ ᖁᑦᑎᒃᑐᒧᑦ 

ᑖᒃᑯᐊ ᐅᖃᐅᑎᓚᐅᕋᒃᑭᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᒪᓕᒐᓕᐅᕐᕕᐅᑉ ᐃᓗᐊᓂ 

ᐃᓕᓴᕆᔭᐅᑎᓪᓚᑦᑖᕆᐊᕐᓂᐊᖅᑕᒃᑲ. ᑕᐃᒪᐃᑦᑐᒥᒃ 

ᐅᖃᐅᓯᖃᓚᐅᕋᒪ ᐊᓱᐃᓪᓛᒃ ᐅᒃᐱᕆᔭᐅᓪᓗᖓ 

ᐱᔪᓐᓇᕋᓱᒋᔭᐅᓪᓗᖓ ᓂᕈᐊᖅᑕᐅᓚᐅᕋᒪ.  

 

ᐅᖃᖅᑎᑦᑎᔩ, ᐅᓪᓗᒥ ᓄᒫᓇᖅᑐᖃᕐᒪᑦ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᐃᓄᐃᑦ ᓄᓇᕘᒥᐅᑦ 

ᑭᓐᖒᒪᔭᖏᑦ ᐃᒃᐱᒋᖏᑦᑎᐊᖅᑕᕗᑦ ᑐᓯᔪᖓ ᐃᓄᐃᑦ 

ᐃᓅᓯᓕᕆᔾᔪᓯᖏᑦ ᐱᖅᑯᓯᖏᑦ. 

 

ᓄᓇᕘᒥ ᒐᕙᒪᖃᓕᖅᑎᓪᓗᑕ ᐃᓱᒪᓚᐅᕋᒪ ᑕᒪᓐᓇ 

ᓯᕗᒧᑦᑎᐊᓐᓂᐊᓐᓂᖓᓐᓂᒃ. ᑭᓯᐊᓂ ᑖᒃᑯᐊ ᐊᕐᕌᒍᐃᑦ 

ᑎᓴᒪᑦ ᐱᓕᕆᖃᑦᑕᖅᑎᓪᓗᖓ, ᐊᒃᓱᕈᒻᒪᕆᒃᑎᓪᓗᖓ, 

ᐃᓄᐃᓪᓗ ᑭᓐᖒᒪᔭᖏᑦ ᐅᖃᐅᓯᖃᖃᑦᑕᖅᑎᓪᓗᖓ 

ᑭᓯᐊᓂ ᐅᓪᓗᒥᒧᑦ ᐱᖁᔭᒃᓴᐃᓪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ ᐱᔾᔪᑎᒋᓪᓗᒋᑦ ᐱᑕᖃᓐᖏᑦᑐᖅ.  

 

ᖃᓄᐃᒻᒪᑦ ᓄᓇᕗᑦ ᒐᕙᒪᖏᑦ ᐃᓄᐃᑦ ᑭᓐᖒᒪᔭᖏᓐᓂᒃ 

ᐃᒃᐱᒍᓱᓐᖏᓚᑦ, ᐃᒃᐱᒍᓱᓐᖏᓚᒍᑦ? ᑕᒪᓐᓇ 

ᐅᒡᒍᐊᕐᓇᒻᒪᕆᒃᑐᖅ. 

 

ᓂᕈᐊᓛᖅᑎᓪᓗᑕ ᐃᒻᒪᖃ ᑖᓐᓇ ᐱᓇᓱᑦᑕᕋ 

ᑐᖁᑐᐃᓐᓇᕐᓗᓂ ᓯᕗᓂᑦᑎᓐᓂ 

ᐱᑕᖃᕈᓐᓃᕈᒫᒐᓱᒋᓕᖅᑕᕋ,  

ᐊᔭᐅᖅᑐᐃᔪᓐᓇᓐᖏᓐᓇᑦᑕ ᒪᓕᒐᓕᐅᖅᑎᐅᖃᑎᑦᑎᓐᓂᑦ 

ᐆᒥᖓ ᐱᓕᕆᓛᖅᐳᑎᑦ.  

 

ᐱᔭᕇᓐᖏᓐᓇᒪ ᑭᖑᓪᓕᖅᐹᖅᓱᖅᑐᖓ ᑕᒪᑐᒥᖓ 

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᒃᓴᓕᒫᓐᓂᒃ 

ᐱᔭᕇᖅᓯᔪᒪᓪᓗᖓ ᐊᖏᖁᒐᓗᐊᖅᐸᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᖁᑦᑎᒃᑐᒧᑦ ᒪᓕᒐᓕᐅᖅᑎ 

ᐊᐱᕆᖕᒪᑦ ᑲᔪᓯᒃᑲᓐᓂᕈᓐᓇᕐᒪᖔᑦ ᐅᓂᒃᑳᖅᑕᒥᓂᒃ, 

ᐋᒃᑳᖅᑕᐅᕚ? ᖁᔭᓐᓇᒦᒃ. ᐋᒃᑳᖅᑐᒥᒃ ᑐᓴᓐᖏᓐᓇᒪ, 

ᒥᔅᑐ ᓲᔪᖅ ᑲᔪᓯᒋᑦ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ ᐱᔭᕇᖁᔨᖕᒪᑕ, 

ᑕᑭᓗᐊᔾᔮᓐᖏᑦᑑᒐᓗᐊᖅ.  

 

ᑖᓐᓇ ᐱᓕᕆᓂᖃᖅᑎᓪᓗᖓ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᑕᐃᒃᑯᐊ ᐃᑲᔪᖅᑐᖅᑐᑦ. ᐅᖃᖅᑏ 

ᐅᕗᓐᖓᖁᓇᔭᕈᒃᑭᑦ, ᐅᓇ ᒥᑭᓗᐊᖅᑐᒻᒪᕆᑯᓗᒃ 

ᐃᑲᔪᖅᑐᐃᔪᑦ ᑕᑯᔪᒪᔪᑦ ᐃᓄᐃᑦ ᐱᖅᑯᓯᕐᒥᓐᓂᒃ.  

 

ᑕᐃᒪᐃᑦᑑᑎᓪᓗᒍ ᑖᓐᓇ 

ᐃᒃᐱᒍᓱᒋᐊᒃᑲᓐᓂᕆᐊᖃᕐᓂᐊᖅᑐᒍᑦ 2017-18-19-20 

ᑕᕝᕗᖓ ᐃᓄᐃᑦ ᑭᓐᖒᒪᔭᖏᓐᓂᑦ ᒐᕙᒪᐅᑎᓪᓗᑕ 

ᑕᒪᑐᒥᖓ ᐃᒃᐱᒍᓱᒋᐊᖃᓪᓚᑦᑖᕐᓂᐊᖅᑐᒍᑦ ᑕᒪᑐᒥᖓ. 

ᐃᒃᐱᒍᓱᖕᓂᐊᓐᖏᒻᒥᒍᑦᑕ ᑕᐃᓐᓇ ᐃᓅᓯᕆᓚᐅᖅᑕᕗᑦ 

ᐊᓯᐅᑐᐃᓐᓇᕐᓂᐊᓕᖅᑐᖅ.  

 

ᐅᖃᖅᑏ, ᐃᓅᓪᓗᑕᓕᖃᐃ ᑕᒪᓐᓇ ᐱᖅᑯᓯᕗᑦ, 

ᐃᓅᓯᓕᕆᔾᔪᓯᓪᓚᑦᑖᕗᑦ ᐱᔪᓐᓇᕐᓂᖃᓐᖏᑦᑐᕐᖓᐃᑦ,  

ᐆᒻᒪᓚᐅᖅᓯᒪᔾᔮᓐᖏᑦᑐᖃᐃ 

ᑕᕝᕙᓂ ᐃᓕᑕᕆᔭᐅᓗᓂ ᒐᕙᒪᖃᕐᕕᐅᑉ ᐃᓗᐊᓂ? 

ᐊᐃᑦᑖ.  

 

ᓄᓇᕗᖃᓕᖅᑎᓪᓗᑕ ᐅᖃᖅᑏ, ᑖᓐᓇ 

ᐃᒃᐱᒋᒋᐊᒃᑲᓐᓂᓚᐅᕐᓚᕗᑦ ᐃᓄᐃᑦ ᑭᓐᖒᒪᔭᖏᑦ ᒪᓐᓇ 

ᐃᓄᓕᕆᓂᖅ, ᐃᖅᑲᖅᑐᐃᕕᓕᕆᓂᖅ, ᐸᓖᓯᒃᑯᑦ 

ᐱᓕᕆᐊᖏᑦ ᐊᓄᓪᓚᒃᓰᕕᓕᕆᓂᖅ, ᑖᒃᑯᐊ ᐃᓄᐃᑦ 

ᐅᒃᐱᕆᔭᖏᓐᓂᑦ ᐱᓕᕆᕝᕕᐅᔪᑦ, ᑕᕝᕙᓂ ᐱᓕᕆᕝᕕᐅᑉ 

ᐃᓗᐊᓂ ᐱᓕᕆᖃᑕᐅᓪᓚᑦᑖᕈᓐᓇᖅᓯᓗᑎᒃ 

ᐊᐅᓚᑦᑎᔨᐅᖃᑕᐅᓗᑎᓪᓗ ᑕᒪᑐᒥᖓ 

ᐱᓕᕆᐊᖃᓪᓚᑦᑖᖅᑐᑦ! 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ  

 

ᓲᔪᖅ: ᐅᖃᖅᑏ, ᑖᓐᓇ ᑭᖑᓪᓕᖅᐹᖅᓱᖅᑎᓪᓗᑕ, ᐃᒻᒪᖃ 

ᓂᕈᐊᖅᑕᐅᒃᑲᓐᓂᔾᔮᓐᖏᑦᑐᖓ, ᐃᒻᒪᖄᓗ ᐅᕙᑦᑐᑦ 

ᐃᓐᓇᐅᑎᒋᔪᒥᑦ, ᖃᐅᔨᒪᓪᓚᑦᑖᖅᑐᒥᑦ ᐃᓄᐃᑦ 

ᐱᖅᑯᓯᖏᓐᓂᑦ ᐅᕙᓂ ᑭᖑᓪᓕᖅᐹᖑᓇᓱᒋᔪᖓ 

ᐃᒃᓯᕚᕐᓗᖓ, ᓯᕗᓂᒃᓴᕋ ᖃᐅᔨᒪᓐᖏᑕᕋᓗᐊᕋ.  

 

ᐅᖃᖅᑏ, ᑖᓐᓇ ᑭᓐᖒᒪᓇᓪᓚᑦᑖᕐᒪᑦ ᐃᓄᐃᑦ 

ᐱᖅᑯᓯᖓᑦ, ᐊᔪᓐᖏᓐᓂᖏᑦ, ᐃᓅᓯᓕᕆᔾᔪᓯᖏᑦ, 

ᐃᓚᒌᑦ ᐃᓚᒌᑦᑎᐊᕐᓂᖏᑦ, ᓴᑭᖃᐅᓰᑦ, ᑕᒪᒃᑯᐊ 

ᓂᖓᐅᖃᐅᓰᑦ ᐱᖅᑯᓯᕗᑦ. ᑖᓐᓇ ᐱᐅᔪᓪᓚᕆᐊᓗᒃ.  

 

ᐅᓪᓗᒥ ᔭᒐᐃᓯᒪᒐᑦᑕ ᑕᒪᑐᒥᖓ ᐃᓅᓯᕗᓪᓗ 

ᓱᕋᒃᓯᒪᓪᓗᓂ, ᓲᕐᓗ ᐅᖃᖅᑏ ᐅᓪᓗᒥ ᑐᑭᓯᓕᖅᑐᖓ 

ᐃᓄᐃᑦ ᐅᒃᐱᕆᔭᖏᑦ ᐅᒃᐱᕐᓇᓐᖏᑦᑐᑦ. ᐋᒡᒐ! 

 

ᒪᓕᒐᓕᐅᖅᑏᑦ ᑕᒪᑐᒥᖓ ᑐᑭᓯᑦᑎᐊᖁᕙᒃᑲ ᑕᐃᑲᓂ 

ᓂᕈᐊᖅᑕᐅᖃᑦᑕᐃᓐᓇᕐᓂᐊᕋᑦᑕ ᑕᒪᓐᓇ ᐅᒃᐱᕆᔭᖓᑦ 

ᐃᓄᐃᑦ ᒐᕙᒪᐅᔪᒫᖅᑐᓂᑦ ᑕᐃᒃᑯᓂᖓ ᐅᖃᖃᑦᑕᕋᑦᑕ 

ᐃᓄᐃᒡᒎᖅ ᑭᓐᖒᒪᔭᖏᓐᓂᑦ ᐱᓕᕆᓐᖏᓗᐊᕋᑦᑕ. ᐄ, 

ᓇᓕᖅᑯᑕᐅᓕᖅᑐᖅ ᐃᓚᖓᒍᑦ. ᑭᓐᖒᒪᔭᖏᑦ 

ᐳᐃᒍᖅᖢᑎᒍ ᓲᕐᓗ ᑕᒪᒃᑯᓂᖓ 

ᐆᒻᒪᖅᑎᑦᑎᕙᓪᓕᐊᓪᓗᑕ ᓲᕐᓗ ᑭᓐᖒᒪᓐᖏᑕᖏᓐᓂᑦ.  

 

ᐅᖃᖅᑏ, ᑖᓐᓇ ᑭᖑᓪᓕᖅᐹᕆᓪᓗᒍ ᑕᕝᕙᓂ 

ᐅᖃᐅᓯᕆᔭᕋ ᐃᓄᐃᑦ ᐊᔪᓐᖏᓐᓂᕆᔭᖏᑦ 

ᐃᓕᓴᕆᐅᒪᑦᑎᐊᓪᓗᑎᒍ ᑕᐃᒃᑯᐊ ᓂᕈᐊᖅᑕᐅᔪᒫᖅᑐᑦ 

ᑖᓐᓇ ᒪᓕᒐᕐᔪᐊᕐᒧᑦ ᓇᐃᓴᐅᓯᖅᑕᐅᓗᓂ 

ᐃᓕᔭᐅᔪᒫᖅᐳᖅ. ᐃᓕᓴᕆᓂᐊᖏᒻᒥᒍᑦᑎᒍ 

ᐃᓅᓯᖃᓐᓂᐊᓕᖅᑐᒍ ᓈᒻᒪᖏᑦᑐᓪᓚᕆᖕᒥᒃ. 

 

ᑕᒪᑐᒥᖓ ᒪᓕᒐᓕᐅᖅᑎᐅᖃᑎᒃᑲ 

ᒪᓕᒐᓕᐅᖅᑎᐅᕙᖕᓂᐊᖅᑐᑦ ᐊᔭᐅᖅᑐᑦᑎᐊᖅᐸᒃᑲ 

ᑕᒪᑐᒥᖓ ᐃᒃᐱᒍᓱᑦᑎᐊᖁᓪᓗᒋᑦ ᐃᓄᐃᑦ 

ᑭᓐᖒᒪᔭᖏᓐᓂᒃ ᐃᓅᓯᖏᓐᓂᒃ, ᐱᖅᑯᓯᖏᓐᓂᒃ ᒪᓐᓇ 

ᐱᐅᔪᖅ. ᐊᑐᓕᕈᑦᑎᒍᑦ ᒐᕙᒪᖃᕐᕕᕗᑦ ᐃᓗᐊᓂ, ᐃᒻᒪᖄ 

ᑕᕝᕙᑲᐅᑎᒋᐅᓐᖏᑦᑑᒐᓗᐊᖅ ᐋᖅᑭᒍᓐᓇᕐᒪᑦ.  

ᑕᒪᑐᒥᖓ ᑎᓕᐅᖅᑐᐃᕗᖓ ᐊᒻᒪᓗ ᐊᖏᖃᑎᒋᔪᒪᕙᔅᓯ 

ᑕᒪᑐᒧᖓ ᑖᓐᓇ ᐃᓄᐃᑦ ᐊᔪᓐᖏᓐᓂᕆᔭᖓ 

ᐃᓕᓴᕆᐅᒪᑦᑎᐊᓪᓗᑕ ᒐᕙᒪᐅᓚᐅᖅᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ ᒥᑭᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 639 - 4(3): 

ᖃᒪᓂᑦᑐᐊᕐᒥᐅᑦ ᓯᓚᑦᑐᖅᓴᕐᕕᓐᓂ 

ᐃᓕᓐᓂᐊᖅᑐᑦ ᐱᒃᑯᒋᔭᐅᓂᖏᑦ (ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᕼᐃᕗᓪᓕᖅᐹᒥᒃ ᖃᒪᓂᑦᑐᐊᒻᒥᐅᑕᐃᑦ, ᓄᓇᕗᒻᒥᐅᑕᐃᑦ 

ᐅᑉᓗᑦᓯᐊᖅ.  

 

ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᑐᖓ 

ᖁᕕᐊᕼᐅᒃᖢᖓ ᐃᓕᑕᖅᓯᔪᒪᓪᓗᖓᓗ 

ᖁᕕᐊᕼᐅᖃᑎᒋᑉᓗᒋᓪᓗ ᕼᐃᑕᒪᑦ 

ᖃᒪᓂᖅᑐᐊᕐᒥᐅᑦᑕᐃᑦ ᐊᖏᖅᑕᐅᓚᐅᖅᑎᓪᓗᒋᑦ 

ᕼᐃᓚᑦᑐᖅᕼᐊᕐᕕᒡᔪᐊᒧᑦ ᐃᓕᓐᓂᐊᕐᕕᖕᒧᑦ ᑕᑲᓇᓂ 

ᐋᓐᑎᐅᕆᔫᒥ. 

 

ᐅᖃᖅᑎᑦᓯᔩ, ᑖᒃᑯᐊ ᖁᕕᐊᕼᐅᖃᑎᒋᕙᒃᑲ:  

 

 ᑭᐅᓪᓯ ᖃᓪᓕᒃᓴᖅ, ᐊᖏᖅᑕᐅᓚᐅᕐᒪᑦ 

ᐃᓕᓐᓂᐊᕆᐊᕐᓂᐊᓕᖅᑐᓪᓕ 

ᕼᐃᓚᑦᑐᖅᕼᐊᕐᕕᒡᔪᐊᕐᒥ ᑕᑲᓇᓂ ᐋᓱᕚ, 

ᐋᓐᑎᐅᕆᔪᒥ; ᐊᒻᒪᓗᑦᑕᐅᖅ  

 ᓯᓛᓐᑕ ᐅᖃᔪᐃᑦᑐᖅ, ᒪᐃᓯ ᑐᖑᐊᖅ 

ᐊᖏᖅᑕᐅᖃᑕᐅᓚᐅᒻᒪᑕ ᑕᑲᓄᖓ 

ᕼᐃᓚᑦᑐᖅᕼᐊᕝᕕᔾᔪᐊᒧᑦ ᑑᕼᐊᒻ College; 

ᐊᒻᒪᓗᑦᑕᐅᖅ  

 ᓵᓕ ᑭᓐᖏᓕᒃ, ᐊᖏᖅᑕᐅᖃᑕᐅᓕᓚᐅᕐᒥᖕᒪᑦ 

ᑕᑲᓄᖓ ᔪᐊᔨᐊᓐ College ᐅᕆᓕᐊ, 

ᐋᓐᑎᐅᕆᐅᒥ. 

 

ᐅᖃᖅᑎᑦᓯᔩ, ᓇᓗᓇᓐᖏᑦᑐᖅ ᐊᒃᓱᕈᖅᖢᑎᒃ 

ᐱᓕᕆᑉᓗᑎᒃ ᑲᔪᕼᐃᑦᓯᐊᓐᓂᓗᒃᖢᑎᒃ 

ᐃᓕᓐᓂᐊᒐᓐᓂᓐᓂᓗᓚᐅᕐᒪᑕ.  

 

ᑕᒪᑦᓱᒪ ᒥᒃᓵᓄᑦ ᐅᖃᓗᒃᑎᓪᓗᖓ, ᑖᑉᑯᐊᑦᑕᐅᖅ 

ᐃᓕᑕᕆᖃᑕᐅᔪᒪᓪᓗᒋᑦ ᐃᓕᓐᓂᐊᒐᓂᖃᑕᐅᓚᐅᕐᒪᑕ  

ᔭᓯᑲ ᐊᕚᓚ, ᔭᐃᑦ ᑲᓪᓗᒃ, ᑕᐃᕕᑦ ᐋᔅᐳᐊᓐ, ᓖᓴ ᐸᐅᑯ, 

ᐊᒻᒪᓗ ᒪᒃᑕᓖᓐ ᐅᒃᐸᑎᑯ ᐃᓕᓐᓂᐊᒐᓂᓚᐅᒻᒪᑕ ᔫᓇ 

ᐊᒥᑦᓈᑉ ᐃᓕᓐᓂᐊᕐᕕᐊᓂ ᖃᒪᓂᑦᑐᐊᕐᒥ ᑕᒡᕙᓂ 

ᐊᕐᕌᒍᔪᒥ. 

 

ᐅᖃᖅᑎᑦᓯᔩ, ᐊᒃᓱᕈᖅᖢᑎᒃ ᐱᓂᓗᓪᓚᕆᓚᐅᕐᒪᑕ 

ᕼᐃᓚᑦᑐᖅᕼᐊᕐᕕᖕᒧᑦ ᐃᓕᓐᓂᐊᕆᐊᒃᑲᓐᓂᕈᐊᖅᖢᑎᒃ 

ᐃᓕᓐᓂᐊᓂᒃᑲᒥᒃ ᖃᒪᓂᑦᑐᐊᕐᒥ ᐃᓕᓐᓂᐊᕐᕕᐊᓂ. 

ᖁᕕᐊᕼᐅᓪᓚᕆᑉᐳᖓ ᑖᒃᑯᐊ ᑭᐅᓪᓯ, ᓯᓛᓐᑕ, ᒪᐃᓯ 

ᐊᒻᒪᓗ ᓵᓕ ᐃᕼᐅᒪᒃᕼᐊᖅᕼᐃᐅᓕᓚᐅᖅᕼᐃᒪᖕᒪᑕ 

ᐃᓕᓐᓂᐊᕐᓂᕐᒥᖕᓂᒃ ᖁᑦᑎᒃᓯᕚᓪᓕᖁᓪᓗᒍ 

ᕼᐃᓚᑦᑐᖅᕼᐊᕐᕕᔪᐊᒻᕐᒧᑦ ᐃᓕᓐᓂᐊᕆᐊᕐᓂᖅ. 

 

ᐅᖃᖅᑎᑦᓯᔩ, ᓇᓗᓇᓐᖏᓚᓪᓗ 

ᐊᖏᖅᑕᐅᕼᐃᒪᓕᖅᑎᓪᓗᒋᑦ ᕼᐃᓚᑦᑐᖅᕼᐊᕐᕕᒡᔪᐊᕐᒧᑦ 

ᐃᓕᓐᓂᐊᕆᐊᒃᑲᓐᓂᓐᓂᖅ... 

 

ᐊᐱᕆᕗᖓ, ᐅᖃᖅᑎᑦᓯᔩ, ᐅᖃᐅᕼᐃᒃᕼᐊᒃᑲ 

ᐱᔭᕇᕈᒪᓪᓗᒋᑦ. ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᖃᒪᓂᑦᑐᐊᒻᒧᑦ 

ᐅᓂᒃᑳᖅᑕᒥᓐᓂᒃ ᐱᔭᕇᖏᒻᒪᑦ, ᐅᓂᒃᑳᒃᑲᓐᓂᕈᒪᓪᓗᓂ. 

ᐊᒃᑳᖅᑕᐅᕙ? ᐊᒃᑳᖅᑐᒥᒃ ᑐᓴᓐᖏᓐᓇᒪ, ᒥᔅᑐ 

ᒥᑭᓐᖑᐊᖅ ᑲᔪᓯᒋᑦ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ ᐊᒻᒪᓗ 

ᒪ’ᓈᖅᖢᒋᑦ ᒪᓕᒐᓕᐅᖅᑎᐅᖃᑎᒋᔭᒃᑲ.  

 

ᑕᐃᒪ, ᐅᖃᖅᑎᑦᓯᔩ, ᐅᖃᓚᐅᕋᒪ 

ᐊᖏᖅᑕᐅᕼᐃᒪᓕᐊᓂᒃᕼᐅᓂ ᕼᐃᓚᑦᑐᖅᕼᐊᕐᕕᒡᔪᐊᒧᑦ 

ᐃᓕᓐᓂᐊᕆᐊᕐᓂᖅ, ᒪᐃᓯ ᑖᓐᓇ 

ᑭᖑᕙᕆᐊᖅᑎᑦᑎᓕᓚᐅᖅᓯᒪᖕᒪᑦ 

ᕼᐃᓚᑦᑐᖅᕼᐊᕐᕕᒡᔪᐊᕐᒧᑦ ᐃᓕᓐᓂᐊᕆᐊᕐᓂᖅ 

ᐃᓚᒋᔭᒥᓂᒃ ᓇᔫᑎᓚᐅᕈᐊᖅᖢᓂ 

ᐊᒃᓱᕈᓐᓇᖅᑐᒃᑰᖅᑎᓪᓗᒋᑦ. 

 

ᐅᖃᖅᑎᑦᓯᔩ, ᑕᒡᕘᓇ ᐃᒃᐱᒋᓪᓚᕆᒃᐳᖓ ᑖᒃᑯᐊ 

ᕼᐃᓚᑦᑐᖅᕼᐊᕐᕕᒡᔪᐊᒧᑦ 

ᐃᓕᓐᓂᐊᕆᐊᒃᑲᓐᓂᕈᒪᓕᓚᐅᕐᒪᑕ ᐊᒃᓱᕈᖅᖢᑎᒡᓗ 

ᐱᓂᓗᓪᓗᐊᖅᕼᐅᑎᓪᓗ ᐃᓕᓐᓂᐊᕆᐊᒃᑲᓐᓂᕐᓂᕐᒥᒃ 

ᕼᐃᕗᓂᒃᕼᐊᖃᑦᑎᐊᕈᒪᓪᓗᑎᒃ ᐃᓚᒋᔭᕐᒥᓂᒡᓗ 

ᐃᑲᔪᕈᒪᑉᓗᑎᒃ ᐊᒻᒪᓗ ᓄᓇᓕᖕᒥᒃ.  

ᐅᖃᖅᑎᑦᓯᔩ, ᐊᐱᕆᕗᖓ ᒪᓕᒐᓕᐅᖅᑎᐅᖃᑎᒋᔭᒃᑲ 

ᖁᕕᐊᕼᐅᖃᑎᒋᔪᒪᓪᓗᒋᑦ ᑖᒃᑯᐊ ᒪᒃᑯᑦᑐᑦ 

ᐃᓕᓐᓂᐊᕆᐊᒃᑲᓐᓂᖅᑐᑦ ᕼᐃᓚᑦᑐᖅᕼᐊᕐᕕᔾᔪᐊᕐᒧᑦ 

ᐃᑲᔪᖅᑐᕐᓇᕐᒫᖅᐳᑦ ᐃᓕᓐᓂᐊᕆᐊᕐᓂᕆᔭᕐᒥᓐᓂᑦ 

ᕼᐃᓚᑦᑐᖅᐹᓪᓕᕐᓂᐊᕐᒪᑕ ᕼᐃᓚᑦᑐᖅᕼᐊᕐᕕᔾᔪᐊᕐᕕᕐᒥᑦ. 

ᒪ’ᓇᓪᓗᐊᕕᒃ. ᖁᕕᐊᕼᐅᑉᐳᖓᓗ, ᖁᕕᐊᕼᐅᖃᑎᒋᕙᒃᑲ. 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  

 

>>ᐸᑦᑕᖅᑐᑦᑐᖅ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᑉᓴᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 640 - 4(3): 

ᖁᑦᑎᓂᖅᓴᒥᒃ ᐃᓕᓐᓂᐊᓂᕐᒥᒃ ᐃᓱᓕᒃᓯᔪᐃᑦ 

ᓂᕈᐊᖅᑕᐅᕕᖓᓂ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐅᓪᓗᒃᑯᑦ 

ᓴᓪᓕᕐᒥᐅᑦ ᐊᒻᒪᓗ ᓇᐅᔮᕐᒥᐅᑦ.  

 

ᐅᖃᖅᑎᑦᑎᔩ, ᐊᐃᑦᑖᖑᒐᓗᐊᖅ ᑕᒪᐅᖓ 

ᓯᕗᒧᒍᓐᓇᐃᓕᓚᐅᕋᒪ ᐊᔪᖅᓯᐅᖅᑲᒧᑦ 

ᐱᓇᓱᐊᕈᓯᓗᑦᑖᑲᓴᒃ.  

 

ᐃᓛᒃ, ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᑐᖓ 

ᖁᕕᐊᓲᑎᖃᓪᓚᕆᒃᑐᖓ ᑖᒃᑯᓂᖓ 

ᐃᓕᓐᓂᐊᕌᓂᓚᐅᖅᑐᓂᒃ ᖁᑦᑎᒃᑐᒥᑦ ᒍᕋᐃ 12-ᒧᑦ. 

 

ᐊᒻᒪᑦᑕᐅᖅ ᑕᐃᒪᓐᓇᐃᑦᑑᑎᓪᓗᒍ ᒥᓂᔅᑕ, 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᖁᔭᓐᓇᒦᕈᒪᓪᓗᒍ 

ᓴᓪᓕᕐᒨᓐᖓᐅᔪᓐᓇᖅᑐᐊᓅᓚᐅᕐᒪᑦ. ᓲᖃᐃᒻᒪ ᐅᓪᓗᖅ 

ᐊᑕᐅᓯᖅ ᑕᐃᓐᓇ ᐊᑕᐅᑦᑎᒃᑰᓪᓗᐊᓚᐅᖅᓯᒪᖕᒪᑕ 

ᓇᐅᔮᓄᓐᖓᐅᓂᖅ ᐊᔪᓚᐅᖅᓯᒪᖕᒪᑦ, ᑭᓯᐊᓂ 

ᖁᔭᓐᓇᒦᕈᒪᑦᑎᐊᖅᑕᕋ ᓴᓪᓕᕐᒧᑦ ᑎᑭᑦᑐᓐᓇᓚᐅᕐᒪᑦ 

ᐃᓕᓐᓂᐊᕌᓂᒃᑐᑦ ᑕᐃᒃᑯᐊ ᐊᓂᒍᐃᑎᓪᓗᒋᑦ ᒍᕋᐃ 12-

ᒥᑦ ᐃᓕᓐᓂᐊᕌᓂᒃᓯᒪᔪᑦ.  

 

ᖁᕕᐊᓱᓪᓚᕆᓲᖑᒐᒪ, ᐱᓗᐊᖅᑐᒥᑦ ᓄᓇᓕᕋᓛᕐᒥᑦ, 

ᑕᒪᒃᑯᐊ ᐊᒥᓱᕈᖅᐸᓪᓕᐊᑎᓪᓗᒋᑦ 

ᐊᓂᒍᐃᔪᑦ ᒍᕋᐃ 12-ᒥᑦ ᐅᒃᑯᐃᕈᑕᐅᒃᑲᓐᓂᓲᖑᒻᒪᑕ 

ᐃᓕᓐᓂᐊᒃᑲᓐᓂᕈᑎᒃᓴᒥᓐᓂᒃ ᐱᓕᕆᐊᒃᓴᓄᑦ 

ᕿᓂᕐᓂᐊᖅᑎᓪᓗᒋᑦ.  

 

ᐊᒻᒪᓗ ᐊᔭᐅᒻᒪᕆᑉᐸᒃᑲ ᑕᐃᒃᑯᐊ ᐊᓂᒍᐃᓯᒫᓂᒃᑐᑦ 

ᒍᕋᐃ 12-ᒥᑦ ᐆᒃᑐᖃᑦᑕᕐᓂᐊᖅᐳᑦ 

ᐃᓕᓐᓂᐊᒃᑲᓐᓂᕐᓂᕐᒥᒃ ᐱᓕᕆᐊᑦᑎᐊᕙᖕᒥᒃ 

ᐱᓕᕆᐊᖅᑖᕈᒫᕐᒪᑕ. ᐃᒻᒪᖃᓘᓐᓃᑦ ᓄᓇᕗᑦ 

ᒐᕙᒪᒃᑯᓐᓄᑦ ᖁᑦᑎᖕᓂᖅᓴᓄᑦ ᐱᓕᕆᐊᒃᓴᓂᒃ 

ᓇᓂᓯᔪᓐᓇᖅᓯᒐᔭᖅᑐᑦ ᐃᓕᓐᓂᐊᒃᑲᓐᓂᓚᕆᒃᐸᑦ 

ᑕᒪᒃᑯᓂᖓ, ᐊᔭᐅᕆᓪᓚᕆᒃᐳᖓ ᑖᒃᑯᓇᓐᖓᑦ 

ᐊᓂᒍᐃᓯᒪᔪᓂᒃ. 

 

ᑕᐃᒪᓐᓇᐃᑦᑑᑎᓪᓗᒍ, ᐅᖃᖅᑎᑦᑎᔩ, ᑖᒃᑯᐊ ᐊᑎᖏᑦ 

ᑕᐃᔪᒪᓪᓗᒋᑦ ᓇᐅᔮᓂᑦ ᐊᓂᒍᐃᓚᐅᖅᑐᑦ, 

ᐱᐊᓂᓚᐅᖅᑐᑦ ᒍᕋᐃ 12-ᒥᑦ: 

 

 ᐋᓪᐳᑦ ᐊᒪᐅᑎᓐᓄᐊᖅ 

 ᐃᐊᑦᒪᓐ ᐳᕉᔅ 

 ᑭᐅᓪᓯ ᐃᕙᓛᖅ 

 ᓯᐊᓕ ᐃᒍᑦᑕᖅ 

 ᓇᓕ ᑯᐸᒃ 

 ᒪᐃᑯᓪ ᕿᓪᓗᐊᖅ 

 ᔭᐃᓐ ᑲᑐᖅᑲᖅ 

 ᑯᕆᔅᑏᓐ ᑲᑐᖅᑲᖅ 

 ᓗᐃ ᖃᕝᕖᑦᑐᖅ 

 ᓱᓵᓇ ᒪᑉᓕᒃ 

 ᔭᓂᕗ ᑐᖏᓕᒃ 

 ᓘᓯ ᓯᐅᓵᕐᓈᖅ 

 

ᑖᒃᑯᐊ 12-ᒥᑦ ᐱᐊᓂᓚᐅᕐᒪᑕ.  

 

ᐊᒻᒪᓗ ᓴᓪᓕᕐᒥ: 

 

 ᔮᓂ ᔪᓂᐊ ᓂᖏᐅᖓᓐ 

 ᒪᓚᐃᔭ ᓇᑯᓛᖅ 

 ᐋᔅᓕ ᐃᑦᑐᖅ 

 ᔫ ᐳᕉᔅ ᓇᑯᓛᖅ 

 ᓵᓐᑎ ᔫᓂᐊ ᓴᕕᐊᕐᔪᒃ 

 ᔫᓕᓐ ᓇᑦᓯᖅ 

 ᐳᕌᓐᑕᓐ ᓇᑦᓯᖅ 

 ᓴᐳᕇᓇ ᓇᑯᓛᖅ  

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑖᒃᑯᐊ ᐱᐊᓂᓐᖏᐊᕐᔪᒃᑲᒃᑭᑦ ᑕᐃᒍᖅᑕᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐊᐱᕆᒐᓗᐊᖅᐸᒃᑲ ᑖᒃᑯᐊ 

ᐅᖃᐅᓯᒃᓴᒃᑲ ᐅᖃᐅᓯᕆᐊᓂᒍᒪᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᕕᓕᖕᒧᑦ ᒪᓕᒐᓕᐅᖅᑎ 

ᐅᓂᒃᑳᖅᑕᒥᓂᒃ ᐱᐊᓂᒃᓯᓐᖏᒻᒪᑦ, ᐱᐊᓂᒃᓯᔪᒪᓪᓗᓂᓗ.  

ᐋᒃᑳᖅᑕᐅᕚ? ᖁᔭᓐᓇᒦᒃ. ᐋᒃᑳᖅᑐᒥᑦ ᑐᓴᓐᖏᓐᓇᒪ, 

ᒥᔅᑐ ᒪᑉᓴᓚᒃ ᑲᔪᓯᒋᑦ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ.  

 

ᑖᒃᑯᐊ ᑲᔪᓯᒥᐊᕐᓗᒋᑦ, ᑲᔪᓯᓗᒋᑦ ᐃᓕᓐᓂᐊᕌᓂᒃᓯᒪᔪᑦ 

ᐊᑎᖏᑦ:  

 

 ᐳᕌᓐᑕᓐ ᓇᑦᓯᖅ 

 ᓴᐳᕇᓇ ᓇᑯᓛᖅ 

 ᕆᓇᐃ ᐸᒥᐅᓕᒃ 

 ᑕᐃᓇ ᑲᓚᐃ 

 ᑕᓱᕋᐃ ᐸᒥᐅᓕᒃ 

 ᓵᓇ ᑕᐸᖅᑎ 

 

ᐊᒻᒪᓗ ᑖᒃᑯᐊ 12-ᖑᓪᓗᑎᒃ ᐅᖃᖅᑎᑦᑎᔩ, 

ᐃᓕᓐᓂᐊᕌᓂᒃᓯᒪᔪᑦ.  

 

ᑕᐃᒪᓐᓇᐃᑦᑑᑎᓪᓗᒍ ᐊᒻᒪᑦᑕᐅᖅ ᐅᖃᕈᒪᓪᓗᖓ 

ᓇᐅᔮᓂ ᐃᓕᓐᓂᐊᖅᑐᑦ ᐊᒥᓱᕈᖅᐸᓪᓕᐊᓪᓚᕆᖕᒪᑕ 

ᖁᕕᐊᒋᓪᓚᕆᓕᖅᖢᓂᔾᔪᒡᓗ ᐃᓕᓐᓂᐊᕐᓂᖅ, 

ᐊᒥᓱᕈᖅᐸᓪᓕᐊᔪᑦ ᑕᐃᒪᓐᓇ ᐱᔾᔪᑎᒋᓪᓗᒍ ᐊᒻᒪᓗ 

ᓂᕆᐅᒋᔭᖃᖅᑐᒡᒎᖅ ᐊᕐᕌᒍ ᐊᒥᓲᓂᖅᓴᓪᓚᕆᖕᓂᒃ 

ᐊᓂᒍᐃᓂᐊᕋᓱᒋᓐᓈᓪᓗᑎᒃ ᐃᓕᓐᓂᐊᖅᖢᑎᒃ 

ᖁᕕᐊᒋᔭᖃᓪᓚᑦᑖᓕᕐᓂᖏᓐᓄᑦ ᑕᐃᑲᓂ. ᑖᒃᑯᐊ ᑕᒪᕐᒥᒃ 

ᐊᓂᒍᐃᓯᒪᔪᑦ ᒍᕋᐃ 12-ᒥᑦ ᐊᔭᐅᕆᑦᑎᐊᖅᐸᒃᑲ 

ᐃᓕᓐᓂᐊᒃᑲᓐᓂᖁᓪᓗᒋᑦ 

ᐱᓕᕆᐊᒃᓴᖅᑖᖃᑦᑕᕈᓐᓇᑦᑎᐊᕐᓂᐊᕐᒪᑕ.  

 

ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᔪᒪᕙᒃᑲ ᑖᒃᑯᓂᖓ 

ᐊᓂᒍᐃᓚᐅᖅᑐᓂᒃ ᒍᕋᐃ 12-ᒥᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 641 - 4(3): 

ᐊᕐᕙᓐᓂᐊᓯᔪᑦ ᑭᒻᒥᕈᒻᒥᐅᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᐅᓐᓄᓴᒃᑰᕆᕙᒃᑲ 

ᐳᓛᕆᐊᖅᓯᒪᔪᑦ ᑭᓐᖓᕐᒥᐅᑦ ᑭᒻᒥᕈᒻᒥᐅᑦ ᓄᓇᕗᒻᒥᐅᓪᓗ.  

 

ᐅᖃᖅᑏ, ᐅᓪᓗᒥ ᓂᑯᕕᒍᑎᖃᖅᑐᖓ ᐅᐱᒋᔪᒪᓪᓗᒋᑦ 

ᐊᒻᒪᓗ ᑲᔪᓯᑦᓯᐊᖁᓪᓗᒋᑦ ᐊᖑᓇᓱᑦᑏᑦ ᑭᒻᒥᕈᒻᒥ 

ᐊᕐᕙᒐᓱᐊᕐᓂᐊᖅᑎᓪᓗᒋᑦ ᑕᕝᕙᓂ ᐅᑭᐊᑦᓵᖑᑎᓪᓗᒍ. 

 

ᐅᖃᖅᑏ, ᑖᓐᓇ ᓄᓇᕗᑦ ᓄᓇᑖᕈᑎᐅᑉ 

ᐊᖏᖃᑎᒌᒍᑎᖓᒍᑦ ᐊᖏᖅᑕᐅᓯᒪᒻᒪᑕ ᑖᒃᑯᐊ 

ᐱᔪᓐᓇᐅᑎᕗᑦ ᐊᖑᓇᓱᓐᓂᕐᒧᑦ ᐅᐱᒋᑦᑎᐊᖅᑲᒃᑲ ᑖᓐᓇ 

ᐊᑐᖅᑕᐅᒐᓱᐊᕐᓂᕐᒪᑦᑕᐅᖅ ᑭᒻᒥᕈᒻᒥ ᑐᓴᐅᒪᓇᖃᑦᑕᕐᒪᑦ 

ᐊᓯᖏᑦ ᓄᓇᓖᑦ ᓄᓇᕘᑦ ᐃᓕᐊᓂ ᐊᕐᕙᒐᓱᓐᓂᐊᕐᓂᕐᒥᒃ 

ᐱᑕᖃᖃᑦᑕᖅᑎᓪᓗᒍ.  

 

ᑖᒃᑯᐊᓗ ᒪᔪᖅᑲᓕᒃᑯᑦ ᐊᖑᓇᓱᑦᑎᖏᑦ ᑲᑎᒪᔩᑦ 

ᐊᖏᖅᓯᒪᒻᒪᑕ ᑭᒻᒥᕈᒻᒥ ᐱᓇᓱᐊᕈᒪᓯᒪᔭᖏᓐᓂ 

ᖁᔭᒋᑦᓯᐊᖅᑲᒃᑲ. 

 

ᐅᖃᖅᑏ, ᑖᓐᓇᖏᓛᒃ ᑕᐃᑦᓱᒪᓂ ᐅᕙᑦᓯᐊᕈᕐᔪᐊᕌᓗᒃ 

ᑕᐃᑦᓱᒪᓂᐊᓘᑎᓪᓗᒍ ᐃᓄᐃᑦ 

ᐊᕐᕙᓂᐊᖃᑦᑕᓚᐅᖅᓯᒪᒐᓗᐊᕐᒪ. ᑭᓯᐊᓂ ᑖᕙᓐᖓᑦ 

ᑕᕆᐅᑉ ᐊᑭᐊᓂ ᑎᑭᑕᐅᒪᖃᑦᑕᓚᐅᖅᓯᒪᑎᓪᓗᒋᑦ 

ᑕᒪᒃᑯᐊ ᐊᕐᕖᑦ ᓄᖑᑕᐅᑲᓴᓚᐅᖅᓯᒪᑎᓪᓗᒋᑦ, ᑭᓯᐊᓂ 

ᐊᒥᓱᓐᖑᒃᑲᓐᓂᖅᓯᒪᓕᕐᒪᑕ ᑕᐃᒫᑦᑕᐅᖅ  

ᑖᓐᓇ ᐃᓕᖅᑯᓯᕗᑦ ᐱᔪᓐᓇᐅᑎᕗᑦ ᓴᓐᖏᓂᕗᑦ 

ᑕᐃᒫᑦᑕᐅᖅ ᓴᖅᑭᒃᑲᓐᓂᕈᓐᓇᕋᑦᑎᒍ ᐊᖑᓇᓱᓐᓂᒃᑯᑦ.  

 

ᑖᒃᑯᐊ ᑲᔪᓯᑦᓯᐊᖁᑐᐃᓐᓇᓕᖅᑲᒃᑲ ᐊᕐᕙᒐᓱᓐᓂᐊᕐᓂᒥ 

ᐸᕐᓇᑎᓪᓗᒋᑦ ᒫᓐᓇᐅᔪᖅ ᐊᒻᒪᓗ ᐊᑦᑕᓇᓐᖏᑦᑐᒃᑯᑦ 

ᑲᔪᓯᑦᓯᐊᖁᓇᖅᑯᒃ ᐃᓚᐅᖃᑕᐅᓂᐊᖅᑐᓕᒫᑦ, 

ᐱᓗᐊᖅᑐᒥ ᒪᔪᖅᑲᓕᒃᑯᑦ ᑲᑎᒪᔨᖏᑦ ᐊᒻᒪᑦᑕᐅᖅ 

ᑭᒻᒥᕈᒻᒥᐅᑦ ᐃᓚᐅᓂᐊᖅᑐᓕᒫᑦ.  

 

ᐊᒻᒪᓗ ᒪᑦᑕᖏᑦ ᑖᓐᓇ ᓂᕿᖓᓪᓗ ᖃᐅᔨᒪᓇᕐᒪᑦ 

ᐊᒥᓱᓂᒃ ᓂᕆᑦᓯᒍᓐᓇᕐᓂᐊᕐᓂᖓᓂᒃ. ᓂᕆᐅᑉᐳᒍᑦ 

ᐊᖑᓇᓱᑦᓯᒪᑎᓪᓗᒋᑦ ᐊᐅᕙᑦᑐᒥᓂᐅᑎᓪᓗᒋᑦ 

ᑐᓴᖅᓴᐅᔪᒫᓐᓂᐊᖅᑐᑦᓴᐅᒻᒪᑦ ᖃᖓᑭᐊᖅ ᓯᕗᓂᑦᑎᓐᓂ. 

ᐅᐱᒋᕙᒃᑲ ᑕᒪᑦᓱᒥᖓ ᑲᔪᓯᑎᑦᓯᒐᓱᐊᕐᓂᖏᓐᓂ ᑭᒻᒥᕈᒥ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 642 - 4(3): ᑐᓴᒐᒃᓴᖅ 

ᓴᐃᓕᕕᒃᑯᓐᓂᒃ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. 

ᓇᖏᖅᓯᕗᖓ ᐅᓪᓗᒥ ᑐᓴᖅᑎᑦᑐᒪᓪᓗᑎᑦ 

ᒪᓕᒐᓕᐅᖅᑎᐅᖃᑎᒃᑲᓗ ᓴᐃᓕᕕᒃᑯᑦ 

ᐱᕙᓪᓕᐊᓯᒪᓂᖏᓐᓂᒃ ᒪᑐᐃᖅᓯᓂᐊᖅᑎᓪᓗᒋᑦ 

ᐃᓄᑐᖃᕐᓄᑦ ᐊᑯᓂᐅᔪᒧᑦ ᐸᖅᑭᒃᓯᕕᐅᒐᔭᖅᑐᓂᒃ 

ᐃᒡᓗᓂᑦ ᑕᒫᓂ ᐃᖃᓗᖕᓂ. 

 

ᐅᖃᖅᑏ, ᖃᐅᔨᔪᒪᓚᐅᖅᐳᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑕ 

ᐅᖃᐅᓯᕆᓚᐅᖅᑕᖏᓐᓂᒃ ᖃᐅᔨᓇᓱᒋᐊᒃᓴᖅ 

ᑲᑐᔾᔨᖃᑎᒌᒃᓴᓂᒃ ᓴᓇᓗᑎᑦ ᓴᓇᔭᒃᑲᓂᕐᓗᑎᓪᓘᓐᓃᑦ 

ᓴᓇᓯᒪᕙᒌᖅᑐᓂᒃ ᐃᓄᑐᖃᕐᓄᑦ 

ᐸᖅᑭᔭᐅᔭᕆᐊᖃᕐᓂᖏᓐᓄᑦ 

ᐱᓕᕆᕕᒃᓴᖅᑕᖃᕆᐊᖃᕐᓂᖓᓂᒃ. 

 

ᐅᖃᖅᑏ, ᓴᐃᓕᕕᒃᑯᓐᓂ ᑭᒡᒐᑐᖅᑐᑦ 

ᑲᑎᖃᑎᖃᖃᑦᑕᖅᓯᒪᒐᓗᐊᖅᑎᓪᓗᒋᑦ  

ᖃᔅᓯᐊᑎᖅᑐᑎᒃᑭᐊᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᑕᒪᑐᒪᐅᑉ ᒥᒃᓵᓄᑦ, ᓱᓕ ᐅᑕᖅᑭᕗᒍᑦ ᑮᓇᐅᔭᓂᑦ 

ᐊᖏᖅᑕᐅᒐᔭᖅᑐᓂᒃ ᑖᒃᑯᓇᓐᖓᑦ.  

 

ᑭᓯᐊᓂᓕ ᐅᖃᖅᑏ, ᖁᕕᐊᓱᒻᒪᕆᒃᐳᖓ 

ᑐᓴᖅᑎᑦᑕᕆᐊᒃᓴᕕᑦ ᒪᓕᒐᓕᐅᖅᑎᐅᖃᑎᒃᑲᓗ 

ᓴᐃᓕᕕᒃᑯᑦ ᑲᔪᓯᓂᖃᑦᑎᐊᓚᐅᕐᒪᑕ 

ᑮᓇᐅᔭᖅᑖᕋᓱᒃᑎᓪᓗᒋᑦ ᑲᓇᑕᒥ ᐃᒡᓗᓕᕆᔨᕐᔪᐊᑯᓐᓂᒃ 

ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᓐᓂᒃ. 

 

ᐅᖃᖅᑏ, ᒫᓐᓇᐅᔪᒃᑯᑦ ᐱᔾᔪᑎᔅᓴᐃᑦ ᐊᒥᒐᖅᐸᑎᓪᓗᒋᑦ, 

ᐊᖏᖃᑎᒋᕙᕋ ᑲᑐᔾᔨᖃᑎᒌᓐᓂᖅ ᐱᒻᒪᕆᐅᓕᕐᒪᑕ 

ᑲᔪᓯᓂᐊᑐᐊᖅᐸᑕ ᐱᓕᕆᐊᖑᒍᒪᔪᐃᑦ ᓲᕐᓗ ᓴᐃᓕᕕᒃᑯᑦ 

ᐊᑯᓂᐅᔪᒧᑦ ᐸᖅᑭᕕᖃᕋᔭᖅᑐᓂᒃ ᐃᒡᓗᒃᓴᓂᑦ.  

 

ᐅᖃᖅᑏ, ᓴᐃᓕᕕᒃᑯᑦ ᐊᒃᓱᕈᖅᓯᒪᒻᒪᕆᑉᐳᑦ ᑕᒪᓐᓇ 

ᓴᓇᒍᒪᓯᒪᔭᖓᑦ ᓴᓇᔭᐅᖁᓪᓗᒍ. ᓄᓇᕗᑦ ᒐᕙᒪᒃᑯᖓᑦ 

ᐱᖃᑕᐅᓂᕆᔭᖏᑦ ᑲᑐᔾᔭᐅᖃᑕᐅᑦᑎᐊᖅᑐᑎᒃ 

ᐃᑲᔫᑎᖃᕕᔾᔪᐊᕋᔭᖅᑐᖅ ᑕᒪᓐᓇ 

ᓯᕗᒧᐊᑦᑎᐊᕈᓐᓇᖁᓪᓗᒍ. 

 

ᐅᖃᖅᑏ, ᖃᐅᔨᒪᔪᖓ ᐊᒥᓱᑦ ᒪᓕᒐᓕᐅᖅᑎᐅᖃᑎᒃᑲ 

ᐊᖏᖃᑎᖃᕋᔭᖅᑐᑦ ᑕᒪᒃᑯᐊ ᐃᓄᖁᑎᕗᑦ 

ᐊᖏᕐᕋᒥᓃᒍᓐᓇᖅᑎᑕᐅᒍᒥᓇᕐᓂᖅᓴᐅᖕᒪᑦ 

ᐊᐅᓪᓚᖅᑎᖔᖃᑦᑕᖏᓪᓗᒋᑦ ᓄᓇᕗᑦ ᓯᓚᑖᓄᑦ ᓄᓇᓂ 

ᖃᐅᔨᒪᓐᖏᑖᓗᖕᒥᓂ ᕿᒪᒃᓯᒪᓗᒋᓪᓗ ᐃᓚᒋᔭᒥᓂᒃ, 

ᐱᖃᓐᓇᕆᔭᒥᓂᒃ ᐊᒻᒪ ᓄᓇᖅᑲᑎᒥᓂᒃ.  

 

ᐊᔭᐅᖅᑐᐃᕗᖓᓗ, ᐅᖃᖅᑏ, ᒐᕙᒪᒃᑯᑦ 

ᐊᒃᓱᕈᒃᑲᓐᓂᖁᓪᓗᒋᑦ ᑐᒪᑐᒨᓇ 

ᐃᓚᐅᖃᑕᐅᓂᖅᓴᐅᕙᓪᓗᑎᒃ ᑲᑐᔾᔨᖃᑎᖃᕐᓂᕐᒥᒃ 

ᑎᒥᐅᔪᐃᑦ ᐱᓕᕆᓇᓱᒃᑎᓪᓗᒋᑦ ᐃᓄᖁᑎᕗᑦ 

ᓄᓇᕘᒥᓐᓇᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᐃᒥᓕᐊᖕᓄ ᕿᓐᖑᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 643 - 4(3): 

ᓂᕿᖃᑦᑎᐊᕐᓂᖅ ᓄᓇᕘᒥ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓕᖅᑎᒋᔭᖅᐳᑦ 

ᐅᖃᒪᑎᓪᓗᒍ ᐅᕙᑦᑎᐊᖅ ᐅᖃᐅᕼᐃᕐᒥᓂᒃ, ᑖᒃᕼᐅᒥᖓ 

ᐅᖃᐅᓯᕆᓂᐊᖅᑕᕐᓂᒃ ᑐᕼᐊᓐᖏᓐᓇᒃᑯ. ᐅᑭᐅᑦ 

ᕼᐃᑕᒪᓐ ᓈᒃᐸᑕ ᑐᕼᐊᕐᓇᖅᓴᑕᐅᖁᓪᓗᒍ 

ᐃᑲᔪᖅᑑᑎᒋᕙᕋ.  

 

ᐅᓪᓗᒃᑰᖅᐸᒃᑲ ᐃᓅᖃᑎᒃᑲ, ᐃᓕᑉᓯ ᓄᓇᕗᒻᒥᐅᑦ.  

 

ᓇᖏᖅᓯᔾᔪᑎᖃᖅᑯᖓ ᑖᒃᓱᒧᖓ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᓂᕿᑭᒃᓴᖃᑦᑕᕐᓂᖅ 

ᓄᓇᕗᒻᒥ ᓴᖅᑭᑕᐅᖃᑦᑕᖅᓯᒪᒻᒪᑦ ᐅᓄᖅᑐᐃᖅᓯᖅᑐᓂ 

ᒫᓐᓇ ᒪᓕᒐᓕᐅᖅᑎᕗᑦ ᐃᒃᓯᕚᖅᑎᓪᓗᒋᑦ.  

 

ᑖᑉᑯᐊ 2015 ᓄᓇᕗᒻᒥᑦ ᓂᖀᑦ ᐊᑭᖏᑦᑕ 

ᖃᐅᔨᓴᖅᑕᐅᓂᖏᑦ, ᑖᒃᑯᐊ ᓂᖀᑦ ᓄᓇᕗᒻᒥ ᐊᑭᖏᑦ, 

ᓄᓇᕗᒻᒥ ᓄᓇᓕᓐᓂᑦ ᐊᑭᑦᑐᕆᐊᖅᐸᓪᓕᐊᖏᓐᓇᐅᔭᕐᒪᑕ 

ᐊᕐᕌᒍᑕᒫᑦ, ᑕᒪᒃᑯᐊᓗ ᓂᕿᑦᑎᐊᕙᐃᑦ 

ᐊᑐᐃᓐᓇᐅᔪᓐᓃᖅᐸᓪᓕᐊᓪᓗᑎᒃ ᐃᓚᔮᕇᑦᑐᖁᑎᑦᑎᓐᓄᑦ.  

 

ᐅᖃᖅᑏ, ᐃᓕᓴᕆᔭᕋ ᐱᓕᕆᐊᖑᔪᑦ ᐊᒥᓲᒻᒪᑕ ᑕᒫᓂ 

ᓄᓇᕗᒻᒥ ᓴᖅᑭᔮᖅᑎᑕᐅᔪᑦ ᑎᒥᒃᑯᑦ 

ᐃᓅᓯᖃᑦᑎᐊᕋᓱᓐᓂᕐᒧᑦ, ᐃᓅᓯᖃᕆᐊᖃᕐᓂᕐᒥᑦ, 

ᑭᓯᐊᓂᓕ ᐊᑭᑐᓗᐊᓐᖏᑦᑐᓂᒃ ᓂᕿᑕᖃᖅᑎᓐᓇᒍ 

ᑕᒪᓐᓇ ᓯᓐᓇᑦᑐᕈᑎᑐᐃᓐᓇᐅᒻᒪᑦ ᐃᓚᔮᕇᑦᑐᓄᑦ, 

ᐊᒥᓲᓗᐊᖅᑐᓄᑦ ᓄᓇᕗᒻᒥ.  

 

ᒪᓐᓇ ᓂᕆᑦᑎᐊᖃᑦᑕᕐᓂᖅ ᐃᓱᒪᒃᑯᑦ ᐃᓗᐊᖅᓱᕐᓂᕐᒥᒃ 

ᐊᒻᒪᓗ ᐃᓕᓐᓂᐊᕈᐅᑦᑎᐊᕈᓐᓇᖅᑐᓂᒃ 

ᐋᖅᑭᒃᓯᔾᔪᑕᐅᑦᑎᐊᕈᓐᓇᕐᓗᓂ. ᐅᖃᖅᑏ, ᑕᒪᒃᑯᐊ 

ᓄᓇᓖᑦ ᐊᑐᓂ ᐃᒪᓐᓇ ᐃᓄᓐᓂᒃ 

ᓂᕆᑦᑎᐊᖃᑦᑕᕐᓂᕐᒧᑦ, ᐃᓅᓯᖃᑦᑎᐊᕐᓂᕐᒧᓪᓗ 

ᑐᓐᖓᕕᖃᕐᒪᑦ. 

 

ᑖᒃᑯᐊ ᓄᓇᕗᒻᒥ ᐃᓚᔮᕇᒃᑐᑦ ᐅᓄᖅᑐᑦ ᐃᒪᓐᓇ 

ᓂᕿᓪᓚᑦᑖᓂᒃ ᓂᐅᕕᐊᖑᖃᑦᑕᖅᑐᓂᒃ 

ᐃᓚᓕᐅᔾᔨᓯᒪᒻᒪᑕ. ᑭᓯᐊᓂ ᐃᓚᔮᕇᑦ ᐅᓄᖅᑐᒻᒪᕇᑦ 

ᑕᐃᒪᓐᓇᐃᓕᐅᕆᒻᒪᑕ 

ᑕᒪᒃᑯᐊ ᓂᕐᔪᑏᑦ ᐊᑐᐃᓐᓇᐅᔪᓐᓃᕐᓂᖏᓪᓗ, 

ᐊᑐᐃᓐᓇᐅᓐᖏᓐᓂᖅ ᐊᒻᒪᓗ ᐊᑭᑐᓂᖏᑦ ᐊᖑᓇᓱᒍᑏᑦ, 

ᓱᓇᒃᑯᑖᑦ ᑖᒃᑯᐊ ᐊᐳᖅᑕᕈᑕᐅᖃᑦᑕᕐᒪᑕ ᒪᕐᕈᐃᓈᒃ 

ᐊᒥᓲᔪᓂᑦ ᖃᐅᔨᔭᐅᔪᓂᑦ.  

 

ᐅᖃᖅᑏ, ᐅᐱᕐᖔᖅ ᑲᑎᒪᓂᖃᓚᐅᖅᑐᑦᑕ ᓯᕗᓕᖅᑎ 

ᓴᖅᑭᑦᑎᓚᐅᕐᒪᑦ ᑎᑎᕋᖅᑕᕕᓂᕐᒥᑦ ᐃᓄᓕᕆᔨᑐᖃᒃᑯᑦ 

ᒥᓂᔅᑕᖓᓐᓄᑦ ᑖᓐᓇ ᓂᕿᑦᑎᐊᕙᓕᕆᓂᕐᒧᑦ ᑲᓇᑕᒥ 

ᐱᓕᕆᐊᖑᔪᒥᑦ. ᑕᐃᒪ ᖁᕕᐊᓱᓚᐅᖅᑐᖓ ᓯᕗᓕᖅᑎᐅᑉ 

ᐱᓕᕆᔪᒪᓂᕆᑦᑎᐊᖅᑕᖓ, ᐱᓕᕆᖃᑎᖃᕈᒪᓂᖓ 

ᒐᕙᒪᑐᖃᒃᑯᓐᓂᑦ ᐱᐅᓯᕚᓪᓕᖅᑎᓪᓗᒍ ᐊᒻᒪᓗ 

ᐊᔭᖅᑐᖅᐸᒃᑲ ᒐᕙᒪᐅᓛᕐᒥᔪᑦ ᓄᓇᕗᒻᒥᑦ 

ᑐᓴᐅᒪᑎᑦᑏᓐᓇᖁᓪᓗᒋᑦ ᐱᒻᒪᕆᐅᔪᓂᑦ.  

 

ᐅᖃᖅᑏ, ᓈᒻᒪᒃᓯᑉᐸᑦ ᐊᐱᖅᑯᑎᒃᓴᖃᕐᓂᐊᕋᒪ ᑕᒪᑐᒥᖓ 

ᓈᒻᒪᒃᑐᒥᑦ ᒥᓂᔅᑕᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪᓗ ᐃᒡᓗᓕᒑᕐᔪᖕᒧᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 644 - 4(3): 

ᐃᑲᔪᖅᑐᐃᓂᖅ ᐃᓄᑐᖃᒃᑯᕕᒃᓴᒥᒃ 

ᑲᖏᖅᖠᓂᕐᒥ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᑉᓗᒥ ᓇᖏᖅᓯᔪᖓ ᐃᑲᔪᖅᑕᐅᔪᒪᓪᓗᖓ ᐊᒻᒪᓗ 

ᐊᔭᐅᕆᔪᒪᓪᓗᖓ ᐃᓐᓇᐅᓯᕝᕕᖕᒥᑦ ᐋᖅᑭᑦᑕᐅᖁᔨᓪᓗᖓ 

ᑲᖏᖅᖠᓂᕐᒥᑦ.  

 

ᐅᖃᖅᑎᑦᑎᔩ, ᑕᒫᓂ ᐊᐅᔭᐅᓚᐅᖅᑐᒥ ᑖᒃᑯᐊ ᒐᕙᒪᒃᑯᑦ 

ᑳᓐᑐᕌᒥ ᑐᓂᓯᓚᐅᖅᓯᒪᖕᒪᑕ ᖃᐅᔨᓴᖁᔨᓪᓗᑎᒃ ᑕᒪᒃᑯᐊ 

ᐊᔪᓕᕈᑎᖃᖅᓯᒪᔪᑦ ᐊᒻᒪᓗ ᐊᒃᓱᕈᕐᓇᖅᑐᒃᑰᖅᑐᑦ ᒥᒃᓵᓄᑦ 

ᐃᑲᔪᖅᑕᐅᕕᒃᓴᒥᑦ. ᑕᒪᓐᓇ ᐊᑭᕋᖅᑐᖏᑦᑎᐊᖅᑕᕋ 

ᑭᓯᐊᓂᑦᑕᐅᖅ ᒪᑯᐊ ᐃᓐᓇᖁᑎᕗᑦ ᖃᓄᖅ 

ᑲᒪᒋᑦᑎᐊᕋᔭᕐᒪᖔᑦᑎᒍ, ᐃᑲᔪᑦᑎᐊᕐᓗᒋᓪᓗ 

ᖃᐅᔨᓴᖅᑕᐅᓗᓂᑦᑕᐅᖅ ᑕᒪᓐᓇ ᐱᖁᓪᓗᒍ 

ᐊᔭᐅᕈᑎᒋᔭᕋ.  

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᒫᓐᓇ ᑕᒪᒃᑯᓄᖓ ᐊᔪᕈᑎᖃᖅᑐᓄᑦ 

ᐃᑲᔪᖅᑕᐅᕕᒃᓴᓂᒃ ᐱᑕᖃᐅᕐᒪᑦ ᑕᒪᒃᑯᐊᓗ 

ᐃᑲᔪᖅᑕᐅᕕᒃᓴᐃᑦ ᐃᓄᐃᑦ ᐃᓅᓯᖏᓐᓂᑦ ᐊᒻᒪᓗ 

ᐅᒃᐱᕆᔭᖏᓐᓂᑦ ᐊᑐᖅᖢᑎᒃ ᐊᑐᖅᑕᐅᕙᖕᒪᑕ. 

ᖁᕕᐊᓱᑦᑎᐊᖅᑐᖓ ᑕᐃᓐᓇ ᐊᐅᓪᓛᕐᓂᖓ ᒪᒥᓴᕐᕕᒃ 

ᐋᑐᕚᒦᑦᑐᖅ, ᐊᒻᒪᓗ ᖃᐅᔨᒪᓪᓗᖓ ᑕᐅᕙᓂ 

ᐅᐊᓕᓂᕐᒥᑦ ᐊᑎᖃᖅᑐᖅ mobile treatment 

program ᓄᓇᓕᖕᓅᓐᖓᐅᖅᑕᖅᖢᑎᒃ ᐃᑲᔪᕈᑎᒃᓴᓂᒃ 

ᑲᒪᕙᖕᒪᑕ.  
 

ᑭᓯᐊᓂ, ᐅᖃᖅᑎᑦᑎᔩ, ᒫᓐᓇ ᐃᓐᓇᑐᖃᖅᐳᑦ 

ᐊᐅᓪᓚᖅᑎᑕᐅᖃᑦᑕᕐᒪᑕ ᓄᓇᕗᑦ ᓯᓚᑖᓄᑦ. 

ᐅᖃᐅᓯᕐᒥᓐᓂᒃ, ᐃᓅᓯᕐᒥᖕᓂᒃ ᐊᒻᒪᓗ 

ᐃᓅᕼᐃᓗᑦᑖᕐᒥᓂᒃ ᓂᕿᒋᕙᓚᐅᖅᑕᒥᓐᓂᒃ 

ᕿᒪᐃᑎᑕᐅᓪᓗᑎᒃ.  
 

ᐅᖃᖅᑎᑦᑎᔩ, ᑕᒪᓐᓇ 

ᖃᐅᔨᓴᑦᑎᐊᒃᑲᓐᓂᕆᐊᖃᖅᑰᖅᑕᕗᑦ ᑕᑯᒋᐊᑦᑎᐊᕐᓗᒍ, 

ᑐᑭᓯᒋᐊᑦᑎᐊᒃᑲᓐᓂᕐᓗᒍᓗ ᖃᓄᖅ ᑕᒪᓐᓇ 

ᐋᖅᑭᒃᑕᐅᒃᑲᓐᓂᕋᔭᕐᒪᖔᑦ.  
 

ᑕᐃᒪ ᓂᕆᐅᓐᓂᐊᖅᑐᖓ ᑕᐃᓐᓇ ᒐᕙᒪᖑᓂᐊᖅᑐᖅ 

ᐅᕙᑦᑎᓐᓂᒃ ᑭᖑᓪᓕᓂᐊᖅᑐᑦ ᑕᐃᒃᑯᐊ ᒐᕙᒪᑦ 

ᓄᑖᖑᓂᐊᖅᑐᑦ ᑕᒪᑐᒥᖓ ᓯᕗᓪᓕᐅᑎᑦᑎᖁᑉᓗᒋᑦ 

ᐊᒻᒪᓗ ᑕᒪᒃᑯᐊ ᐃᓐᓇᑐᖃᑦᑕ ᐃᓚᖏᑦ 

ᐃᓚᒌᒥᓃᑦᑎᐊᕈᓐᓇᖁᓪᓗᒋᑦ ᐊᒻᒪᓗ 

ᓄᓇᒥᓃᑦᑎᐊᕈᓐᓇᖁᓪᓗᒋᑦ ᐃᓐᓇᐅᓕᕐᓗᑎᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ ᕿᔪᒃᑖᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 645 - 4(3): 

ᑲᖏᖅᑐᒑᐱᒻᒥᐅᑦ ᓄᖅᑲᖅᑎᑦᑎᕗᑦ ᐃᒪᐅᑉ 

ᐊᑖᒍᑦ ᖄᖅᑎᑦᑎᖃᑦᑕᕐᓂᕐᒥᒃ (ᕿᔪᒃᑖᖅ) 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᓂᑯᕕᒍᑎᖃᖅᑐᖓᑦᑕᐅᖅ ᐅᐱᒍᓱᒍᒪᓪᓗᖓ.  
 

ᐅᖃᖅᑎᑦᑎᔩ, ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᑖᒃᑯᐊ 

ᑭᒡᒐᑐᖅᑕᒃᑲ ᐱᓕᕆᒻᒪᕆᓚᐅᖅᓯᒪᒻᒪᑕ ᑲᖏᖅᑐᒑᐱᒻᒥᐅᑦ 

ᑕᐃᒃᑯᐊ ᐅᖅᓱᐊᓗᑦᑕᕐᓂᕐᒥᒃ ᖃᐅᔨᓴᕈᒪᔪᑦ 

ᐱᔾᔪᑕᐅᑎᓪᓗᒋᑦ ᖄᖅᑎᑦᑎᖃᑦᑕᕈᒪᔪᑦ ᐃᒪᐅᑉ ᐊᑖᓂ. 

ᑕᒪᓐᓇ ᐱᓕᕆᐊᕆᔭᐅᒻᒪᕆᓚᐅᖅᓯᒪᒻᒪᑦ ᑖᒃᑯᓇᓐᖓᑦ 

ᑲᖏᑦᑐᒑᐱᒻᒥᐅᑦ ᕼᐋᒪᓚᖏᓐᓂᒃ ᐊᒻᒪᓗᑦᑕᐅᖅ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ. ᑖᒃᑯᐊ 

ᐅᐱᒋᔪᒪᓪᓗᒋᑦ ᐆᒪᔪᕐᓂᐊᖅᑎᒃᑯᓪᓗ ᑲᑎᒪᔨᖏᑦ 

ᑲᖏᖅᑐᒑᐱᒻᒥ ᐊᒻᒪᓗ ᕼᐋᒪᓚᖏᑦ 

ᐱᓕᕆᔪᒻᒪᕆᐅᓚᐅᖅᓯᒪᒻᒪᑕ ᑕᒪᑐᒥᖓ  

ᓄᖅᑲᑎᑦᑎᓇᓱᐊᖅᑐᑎᒃ ᐃᒪᐅᑉ ᐊᑖᓂ 

ᖄᖅᑎᑦᑎᖃᑦᑕᕈᒪᑎᓪᓗᒋᑦ ᑕᐃᒃᑯᐊ 

ᐅᖅᓱᐊᓗᒃᓴᖅᓯᐅᕈᒪᔪᑦ.  
 

ᑕᒪᓐᓇ ᐊᑦᑕᓇᖅᑐᒻᒪᕆᐅᑎᓪᓗᒍ ᖃᐅᔨᒪᔭᕗᑦ 

ᐃᓅᓪᓗᑕ. ᑕᐃᒃᑯᐊ ᑲᔪᓯᒐᔭᓚᐅᖅᐸᑕ 

ᐅᖅᓱᐊᓗᒃᓴᖅᓯᐅᕈᒪᔪᑦ ᐃᒻᒪᖄ ᐆᒪᔪᓂᒃ ᐊᒥᓱᓂᒃ 

ᐊᑦᑐᐃᒐᔭᓚᐅᖅᑐᑦ ᖃᐅᔨᒪᔪᐃᓐᓇᐅᔪᒍᑦ ᓂᕐᔪᑎᓂᒃ 

ᐃᒪᕐᒥᐅᑕᓂᒃ ᒥᑭᔫᑎᓂᒃ ᐱᓗᐊᖅᑐᖅ. ᒥᑭᔫᑎᑦ ᑕᒃᑯᐊ 

ᖃᐅᔨᓐᖏᑕᕗᑦ ᐊᒥᓲᒻᒪᑕ ᐃᒫᓂ ᐊᑦᑐᖅᑕᐅᒐᔭᖅᑐᑦ 

ᑕᒪᒃᑯᓄᖓ ᖄᖅᑎᑦᑎᔪᖃᖃᑦᑕᑎᓪᓗᒍ 

ᐅᖅᓱᐊᓗᒃᓴᖅᓯᐅᖅᑐᖃᖅᑎᓪᓗᒍ ᐃᒪᐅᑉ ᐊᑖᓂ. ᑕᒪᒃᑯᐊ 

ᒥᑭᔪᒻᒪᕇᑦ ᓂᕐᔪᑏᑦ, ᓂᕐᔪᑏᑦ ᓂᕿᒋᔭᖏᑦ ᐊᒥᓱᑦ 

ᐃᒻᒪᖄ ᓱᕋᒃᑕᐅᒐᔭᖅᑐᑦ ᑕᒪᒃᑯᓄᖓ ᑕᒪᓐᓇ 

ᓄᖅᑲᖅᑎᑕᐅᓚᐅᕐᓂᖓ ᐅᐱᓐᓇᓪᓚᕆᒻᒪᑦ ᑖᒃᑯᓇᓐᖓᑦ 

ᐱᓕᕆᓚᐅᖅᑐᓂᒃ ᑕᐃᒃᑯᓇᖓᑦ ᑲᖏᖅᑐᒑᐱᒻᒥᐅᓂᒃ. 

ᓄᓇᕘᓕᒫᒥ ᑕᒪᓐᓇ ᑐᕌᖓᓚᐅᕐᖓᑦ ᑕᕝᕗᖓ 

ᑲᖏᖅᑐᒑᐱᒻᒧᑐᐃᓐᓇᐅᖏᑦᑐᖅ ᐊᑦᑐᐃᓂᖃᓚᐅᖅᑐᓄᑦ 

ᓄᓇᕘᓕᒫᒥᒃ.  
 

ᐅᐱᒋᑦᑎᐊᕈᒪᓪᓗᒋᑦ ᑖᒃᑯᐊ ᐱᓕᕆᔪᒻᒪᕆᐅᓚᐅᖅᑐᑦ 

ᑕᒪᑐᒥᖓ ᖃᐃᖁᔭᐅᓯᒪᖃᑕᐅᓚᐅᖅᓯᒪᒻᒥᒐᒪ ᐋᑐᐊᒧᑦ 

ᑕᐃᒃᑯᐊ ᐱᓕᕆᑎᓪᓗᒋᑦ ᑕᐃᑲᓂ ᑲᖏᖅᑐᒑᐱᒻᒥᐅᑦ. 

ᑕᒪᓐᓇ ᐊᒃᓱᒻᒪᕆᐊᓗᒃ ᐱᓐᖑᐊᖑᓐᖏᑦᑐᖅ 

ᐱᓕᕆᐊᖑᓚᐅᖅᑐᖅ. ᖁᔭᒋᔪᒪᓪᓚᕆᑦᑐᒋᑦ 

ᖁᔭᓕᖃᑎᒋᔪᒪᓪᓗᓯᓗ ᑕᒪᑐᒥᖓ ᐱᓕᕆᓚᐅᖅᑐᓂᒃ 

ᑕᐃᒃᑯᓂᖓ ᑲᖏᖅᑐᒑᐱᒥᐅᓂᒃ. ᑖᓐᓇ ᐱᒻᒪᕆᐊᓗᒃ 

ᐱᓕᕆᐊᖑᑎᓪᓗᒍ ᐃᖅᑲᖅᑐᐃᕕᕐᔪᐊᒃᑯᑎᒍᑦ 

ᓵᓚᖃᖅᑎᑦᑎᔪᓐᓇᖅᓯᓚᐅᖅᓯᒪᒻᒪᑕ ᑖᔅᓱᒥᖓ 

ᐱᓕᕆᓪᓗᑎᒃ. ᑕᒪᓐᓇ ᐅᐱᓐᓇᓪᓚᕆᒻᒪᑦ ᐃᓄᐃᑦ ᐃᒻᒪᖄ 

ᓄᓇᕘᖅᑖᓚᐅᖅᓯᒪᓐᖏᑯᑦᑕ ᑕᒪᓐᓇ 

ᑲᔪᓯᔪᓐᓇᓚᐅᓐᖏᑦᑐᖅ.  
 

ᐅᖃᖅᑎᑦᑎᔩ, ᐅᖃᐅᓯᕆᔭᓐᓂᒃ ᐱᔭᕇᓐᖏᓱᖓᕋᒪ 

ᐊᐱᕆᒐᓗᐊᖅᐳᖓ ᒪᓕᒐᓕᐅᖅᑎᐅᖃᑎᓐᓄᑦ 

ᐱᔭᕇᖅᑎᑕᐅᔪᓐᓇᕋᔭᕐᒪᖔᕐᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ 

ᐅᓂᒃᑳᖅᑕᒥᓂᒃ ᐱᐊᓂᒃᓯᖏᒻᒪᑦ ᐱᐊᓂᒃᓯᔪᒪᓪᓗᓂᓗ. 

ᐋᒡᒑᖅᑕᐅᕙ? ᐋᒡᒑᖅᑐᒥᒃ ᑐᓴᓐᖏᓐᓇᒪ, ᒥᔅᑐ ᐸᐅᓗᓯ 

ᕿᔪᒃᑖᖅ ᑲᔪᓯᒋᑦ. 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒃᑲ.  
 

ᐃᓛᒃ ᑕᐃᓐᓇ ᐱᓪᓚᕆᐊᓘᓚᐅᕐᖓᑦ ᐃᒻᒪᖄ 

ᓄᓇᕘᖅᑖᓚᐅᖅᓯᒪᓐᖏᑯᑦᑕ ᓄᓇᓕᑯᓗᒃ ᑕᐃᒪᓐᓇᒃ 

ᓄᖅᑲᑎᑦᑎᒍᓐᓇᕋᔭᓚᐅᓐᖏᑦᑐᖅ.  

ᖃᐅᔨᒪᔪᐃᓐᓇᐅᔪᒍᑦ ᓄᓇᕘᖅᑖᓚᐅᖅᓯᒪᒐᑦᑕ 

ᓄᓇᕘᖅᑖᕈᑎᐅᑉ ᐃᓗᐊᓂ ᐊᖏᕈᑎᐅᑉ ᐃᓗᐊᓂ 

ᐅᖃᖅᓯᒪᒻᒪᑦ ᖃᓄᐃᑦᑐᑐᐃᓐᓇᑦᑎᐊᒥᒃ 

ᐱᓕᕆᔪᖃᕐᓂᐊᖅᑲᑦ ᐃᒫᓂᐅᒐᓗᐊᖅ ᓄᓇᒥᐅᒐᓗᐊᖅ, 

ᐊᖏᕈᑏᑦ ᓇᓗᓇᐃᔭᖅᓯᒻᒪᑕ ᓄᓇᓖᑦ 

ᐃᓚᐅᒋᓐᓇᖃᑕᐅᔭᕆᐊᓖᑦ ᐱᓕᕆᔪᖃᕐᓂᐊᑎᓪᓗᒍ 

ᐊᖏᔪᒥᒃ ᓄᓇᓕᐅᑉ ᖃᓂᒋᔮᓂ 

ᐱᓕᕆᖃᑕᐅᖏᓐᓇᕆᐊᓖᑦ. ᑖᓐᓇ ᐊᖏᕈᑎᐅᑉ 

ᐃᓗᐊᓃᒻᒪᑦ ᐊᑐᖅᑕᐅᓂᕆᓚᐅᖅᑕ ᐅᐱᓐᓇᓪᓚᕆᑉᐳᖅ 

ᐃᒻᒪᖄ ᐅᕙᒍᑦ ᖃᐅᔨᒪᒋᐊᒃᑲᓐᓂᕆᐊᖃᖅᑐᒍᑦ 

ᓄᓇᕘᖅᑖᖅᓯᒪᓂᑦᑎᓐᓂᒃ ᐊᖏᕈᑎᑖᖅᓯᒪᒐᑦᑕ.  

 

ᑕᕝᕙᖓᓪᓗ ᒪᓕᒐᓕᐅᖅᑎᕈᖅᑎᑕᐅᓯᒪᓪᓗᑕ 

ᐊᖏᕈᑎᑖᖅᓯᒪᓂᑦᑎᓐᓄᑦ ᓄᓇᕗᑦ ᐊᖏᕈᑎᖏᓐᓂᒃ. 

ᑖᒃᑯᐊ ᐊᑐᓪᓚᕆᑦᑎᑕᐅᖃᑦᑕᕆᐊᖃᕐᒪᑕ ᓄᓇᕗᑦ 

ᐃᓗᐊᓂ ᐊᖏᕈᑎᕗᑦ, 

ᖁᔭᓈᖅᑎᑕᐅᑐᐃᓐᓇᕆᐊᖃᓐᖏᒻᒪᑕ ᐃᓄᓐᓂᒃ 

ᐱᓕᕆᔪᖃᕐᓂᐊᖅᑎᓪᓗᒍ ᐊᖏᔪᒥᑦ ᓄᓇᕗᑦ ᐃᓗᐊᓂ, 

ᓄᓇᓖᑦ ᖃᓂᒋᔮᓂ ᐱᓗᐊᖅᑐᖅ.  

 

ᑖᓐᓇ ᐅᐱᒋᓲᑎᒋᔪᒪᖅᑲᐅᒐᒃᑯ, ᐅᐱᒍᓱᖃᑎᒋᔪᒪᓪᓗᒋᓪᓗ 

ᒪᓕᒐᓕᐅᖅᑎᐅᖃᑎᒃᑲ ᑕᒪᓐᓇ 

ᓄᖅᑲᖅᑎᑕᐅᓂᕆᓚᐅᖅᑕᖓᑦ ᐱᓪᓚᕆᐊᓘᑎᓪᓗᒍ 

ᑲᖏᖅᑐᒑᐱᒻᒥᐅᓂᒃ, ᑖᒃᓱᒥᖓ 

ᐅᐱᒍᓱᖃᑎᒋᑦᑎᐊᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑕ ᐹᓪ ᐅᑲᓕᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 646 - 4(3): 

ᐅᖃᓕᒫᒐᖅ ᓄᑖᖅ ᑕᐃᒍᓕᒃ “ᐃᓄᐃᑦ 

ᒪᓕᒐᖏᑦ” (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᖁᔭᓕᒻᒥᔪᖓᑦᑕᐅᖅ ᐅᓪᓗᒥ ᓂᑯᕕᒍᓐᓇᕋᒪ. ᑖᓐᓇ 

ᐱᓗᐊᖅᑐᒥᖃᐃ ᐃᓚᑦᑕ ᑕᕝᕙᓂ ᐅᓂᒃᑳᕆᕙᑦᑕᖓ 

ᑐᓴᕐᓂᐸᑦᑐᓂ. ᑖᓐᓇ ᖁᑦᑎᑦᑐᕐᒥᑦ ᑭᒡᒐᑐᖅᑐᖅ ᐃᓄᐃᑦ 

ᐱᖅᑯᓯᖏᓐᓂᑦ ᒪᓕᖁᔩᓐᓇᐸᒻᒪᑦ. ᑖᓐᓇ ᐃᓄᑑᓐᖏᒻᒪᑦ, 

ᖃᐅᔨᒃᑲᕆᐊᒃᑲᓐᓂᕈᒪᔭᕋ. 

ᑖᒃᑯᐊ ᒪᓕᒐᓕᕆᔩᑦ ᑕᒫᓂ ᑎᒥᖃᕐᒥᒻᒪᑕ ᐊᒻᒪᓗ 

ᐃᑲᔪᓚᐅᖅᑐᑎᒃ ᑖᔅᓱᒪ ᕿᒥᕐᕈᐊᒐᕐᒥᑦ 

ᐋᖅᑭᔅᓱᐃᕙᓪᓕᐊᑎᓪᓗᒋᑦ, ᑖᒃᑯᐊᓗ ᓯᓚᑦᑐᖅᓴᕐᕕᒃᑯᑦ, 

ᑖᓐᓇ ᑕᐃᔭᐅᓪᓗᓂ ᐃᓄᐃᑦ ᒪᓕᒐᖏᑦ. ᖃᓪᓗᓈᑎᑐᑦ 

ᑕᐃᒪ ᑎᑎᕋᖅᓯᒪᓪᓗᓂ. ᐃᓄᑦᑎᑐᑦ ᑖᒃᑯᐊ 

ᑎᑎᕋᖅᓯᒪᓪᓗᑎᒃ ᑎᕆᒍᓲᓰᑦ, ᐱᖁᔭᐃᑦ ᐊᒻᒪᓗ 

ᒪᓕᒐᐃᑦ. ᑖᒃᑯᐊ ᐅᓄᒃᑳᕆᔭᐅᓯᒪᓚᐅᖅᑐᑦ 

ᑕᒫᓃᒍᓐᓃᖅᑑᒐᓗᐊᑦ ᑕᐃᒃᑯᐊ ᐃᓐᓇᐅᑏᑦ 

ᓯᓚᑐᔫᑎᐊᓗᐃᑦ ᓄᓇᕗᒻᒥᐅᑕᐃᑦ, ᑖᒃᑯᐊᖑᓚᐅᖅᑐᑦ 

ᒥᐅᕆᐊᓄ ᐊᐅᐸᓗᑦᑐᖅ, ᒧᕇ ᑐᓕᒫᖅ, ᐃᒥᐅᓪ 

ᐃᒪᕈᐃᑦᑐᖅ ᐊᒻᒪᓗ ᑖᒃᑯᐊ ᒪᕐᕉᒃ 

ᑭᒡᒐᖅᑐᖃᑦᑕᓚᐅᖅᑖᒃᑲ ᐊᑭᓱᒃ ᔫᒥ ᐊᒻᒪᓗ ᓘᑲᓯ 

ᓄᑕᕌᓗᒃ.  

 

ᑖᒃᑯᐊ ᐅᓂᒃᑳᖏᑦ ᓴᓐᖏᔪᒻᒪᕇᑦ ᐊᒻᒪᓗ 

ᑎᑎᕋᖅᓯᒪᓕᖅᑐᑎᒃ ᑖᒃᑯᐊ ᐊᑐᐃᓐᓇᐅᓕᖅᑐᑎᒃ ᐊᒻᒪᓗ 

ᒪᓕᒍᒥᓇᖅᑐᑎᒃ ᐃᓅᓯᑦᑎᐊᕙᐅᔾᔪᑎᒋᔪᓐᓇᑦᑎᐊᕋᑦᑎᒍ 

ᐃᓄᓕᒫᖑᓪᓗᑕ. ᑖᒃᑯᐊ ᐅᑉᐱᓇᑦᑎᐊᖅᑐᑎᒃ 

ᖃᐅᔨᒪᔭᒥᓂᒃ ᐅᖃᒥᓂᕐᒥᒃ ᐅᓂᒃᑳᖃᑦᑕᖅᓯᒪᓪᓗᑎᒃ, 

ᐅᐱᓐᓇᖅᑐᑦ ᐊᒻᒪᓗ ᐊᔪᓐᖏᓐᓂᖏᑦ ᑕᑯᔅᓴᐅᕗᑦ.  

 

ᑕᒫᓂ ᓂᐅᕕᕐᕕᓐᓂᑦ ᐊᒻᒪᓗ ᐅᖃᓕᒫᕐᕕᓐᓂᑦ 

ᐊᑐᐃᓐᓇᕈᖅᑕᐅᕙᓪᓕᐊᓯᒪᓕᖅᑐᑦ ᐅᓪᓗᒥ 

ᐊᓚᒃᑲᐸᓪᓕᐊᓕᕐᖓᑕ. ᑕᕝᕙᑑᓐᖏᑦᑐᑦ ᓇᓗᓇᓐᖏᑦᑐᖅ 

ᓴᓐᖏᑦᑎᑦᑎᐊᕈᑎᒃᑲᓐᓂᕖᓐᖓᓂᐊᖅᑕᕗᑦ ᐃᓅᓪᓗᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᔮᓂ ᒪᐃᒃ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 647 - 4(3): ᐊᑯᓂ 

ᐃᖅᑲᓇᐃᔭᕐᓂᕐᒧᑦ ᐃᓕᓴᕆᔭᐅᔪᐃᑦ 

ᐸᓐᓂᖅᑑᒥᐅᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᓄᓇᕗᒻᒥᐅᑦ, ᐸᓐᓂᑑᕐᒥᐅᑦ, ᐅᕙᓃᑦᑐᓪᓗ 

ᐳᓛᕆᐊᖅᓯᒪᔪᑦ ᐅᓪᓗᖃᑦᑎᐊᖅᑕ.  

 

ᓇᖏᖅᓯᔾᔪᑎᖃᓕᕐᒥᔪᖓᓕ ᑖᒃᑯᐊ ᐊᑯᓂ 

ᐃᖅᑲᓇᐃᔭᖅᓯᒪᔪᑦ ᒐᕙᒪᒃᑯᓐᓄᑦ, ᑕᐃᒪ 

ᓯᕙᑖᕐᕕᐅᓚᐅᖅᑐᒥᑦ ᐅᓐᓄᒃᑯᑦ ᐱᓕᕆᑎᑕᐅᓚᐅᕋᑦᑖᓯᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᕝᕙᓂ ᒐᕙᒪᒃᑯᓐᓂᑦ.  

 

ᑖᒃᑯᐊ ᐅᐱᒋᑦᑎᐊᕋᒃᑭᒃ ᒪᕐᕉᒻᒪᑎᒃ ᐊᑯᓂᑲᓪᓚᒃ 

ᐃᖅᑲᓇᐃᔭᖅᓯᒪᓕᖅᑑᒃ. ᒫᓐᓇ ᑕᕝᕙᓂ ᐊᕐᕌᒍᓂᑦ 25-

ᓂᑦ ᐃᖅᑲᓇᐃᔭᖅᓴᓕᖅᑐᓃᓛᒃ ᑖᓐᓇ ᔩᓂ ᒥᑦᑐᒃ, 

ᑖᒃᑯᓄᖓ ᒐᕙᒪᒃᑯᓐᓄᑦ ᐊᑯᓂᑲᓪᓚᐅᓕᖅᑐᖅ 

ᐃᖅᑲᓇᐃᔭᓕᕐᒥᒻᒪᑦ ᐊᒻᒪᓗ ᐋᐱᐊ ᓴᐅᓪᓗᐊᐱᒃ, 

ᑖᓐᓇᑦᑕᐅᖅ 30-ᓄᑦ ᐊᕐᕌᒍᓄᑦ ᐃᖅᑲᓇᐃᔭᖅᓯᒪᓕᖅᑐᖅ.  

 

ᑖᒃᑯᐊᖏᓛᒃ ᑲᔪᓯᓯᒪᑦᑎᐊᕐᓂᖏᒃ ᐃᑲᔪᖃᑦᑕᕐᓂᖏᓪᓗ 

ᑕᒪᐅᓇ ᐃᖅᑲᓇᐃᔭᕐᓂᒃᑯᑦ ᐃᓄᓐᓂᒃ ᐊᒻᒪᓗ 

ᐸᓐᓂᖅᑑᒥᑦ ᑖᒃᑯᐊ ᐅᐱᒋᓪᓚᕆᑦᑕᒃᑲ ᐊᒻᒪᓗ ᑕᐃᒃᑯᐊ 

ᐊᓯᖏᑦ ᐊᒥᓲᓚᐅᖅᑐᑦ ᑕᐃᑲᓂ ᑐᓂᔭᐅᖃᑦᑕᓚᐅᖅᑐᑦ 

ᓯᕙᑖᕐᕕᒻᒥ ᐅᓐᓄᒃᑯᑦ ᐃᖅᑲᓇᐃᔭᖅᑏᑦ 

ᖁᔭᒋᔭᐅᑎᓪᓗᒋᑦ.  

 

ᐱᓗᐊᖅᑐᒥᓪᓗᖃᐃ ᑖᓐᓇ ᑕᕝᕙᓂ ᒪᓕᒐᓕᐅᕐᕕᒻᒥ 

ᐊᓪᓚᑦᑎᐅᔪᖅ (clerk-ᖑᔪᖅ), ᐊᕐᕌᒍᓂᑦ 45-ᓂᒃ 

ᐃᖅᑲᓇᐃᔭᖅᓯᒪᓕᕐᒥᔪᖅ ᖁᕕᐊᒋᓪᓚᕆᒻᒥᔭᕋᑦᑕᐅᖅ, 

ᑕᕝᕙᓂ ᐱᓕᕆᓪᓚᕆᖃᑦᑕᖅᓯᒪᔪᖅ ᒐᕙᒪᒃᑯᓐᓂᑦ 

ᐊᑯᓂᑲᓪᓚᐅᓕᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ 

ᑲᔪᓯᓗᑕ. 4. ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓂᒃ 

ᑭᐅᔾᔪᑏᑦ. 5. ᒪᒥᐊᓇᖅ. ᑮᑦ ᐲᑕᓴᓐ. ᒪᒥᐊᓇᖅ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑐ ᐃᓄᒃ. 

 

ᖁᔭᓐᓇᒦᒃ, ᒪᒥᐊᓇᖅ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᕐᒧᑦ, ᒥᔅᑐ ᑮᑦ ᐲᑐᓴᓐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 

ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᐱᒍᓱᒃᐳᖓ ᐅᓪᓗᒥ ᐃᓕᓴᖅᓯᔪᓐᓇᕋᒪ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᑖᒃᑯᐊ ᐃᓄᑐᖃᐃᑦ 

ᐱᓕᕆᖃᖃᖅᓯᒪᔪᑦ ᒪᓕᒐᓕᕆᔨᒃᑯᓐᓂ 

ᑎᑎᖅᑐᒐᖅᑕᐅᔪᒥᒃ ᕿᑭᖅᑕᓂ ᑎᒍᔭᐅᓯᒪᔪᓄᑦ 

ᒪᒥᓴᐃᕕᒃᓴᒥᒃ. ᑖᒃᑯᐊ ᐃᓄᑐᖃᐃᑦ ᐱᓕᕆᒻᒪᕆᒃᓯᒪᕗᑦ 

ᕿᒥᕐᕈᓇᖃᑕᐅᓪᓗᑎᑦ ᐱᓕᕆᔾᔪᑎᓕᐅᖃᑕᐅᓪᓗᑎᒡᓗ, 

ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᖅᑎᑕᐅᓂᕐᒥᒃ 

ᐊᒻᒪᓗ ᐱᓕᒻᒪᖅᓴᐃᓂᕐᒥᒃ ᑎᒍᔭᐅᓯᒪᔪᓕᕆᕕᖕᓄᑦ. 

ᑖᒃᑯᐊ ᐱᒻᒪᕆᐊᓘᕗᑦ ᐱᓕᕆᕕᖕᒧᑦ ᐊᒻᒪᓗ ᓯᓚᑐᓂᖏᑦ 

ᐅᖃᐅᔾᔫᓯᐊᖏᓪᓗ ᐱᕐᔪᐊᖑᓪᓗᑎᒃᑯ ᑕᒪᑐᒪᐅᑉ 

ᑎᑎᖅᑐᒐᖅᑕᐅᓂᖓᓂᒃ. 

 

ᑐᓐᖓᓱᖃᑎᒋᔪᒪᕙᔅᓯ, ᑐᓄᓐᓃᑦᑎᐊᖅᑐᑦ ᒫᓂ: ᓂᐱᓴ 

ᐳᕌᑲᓐ, ᐅᓪᓗᓕᒫᖅᑕᖅᑐᒥᒃ ᐃᓅᓯᓕᕆᔭᐅᔪᖅ 

ᕿᑭᖅᑖᓗᖕᒥ ᐃᑲᖅᑕᐅᕕᖕᒥ ᐊᒻᒪᓗ ᑐᑭᒧᐊᕆᔨ 

ᑖᒃᑯᓄᖓ ᑲᑎᒪᔨᕋᓛᓄᑦ ᓈᔅ ᓵᒋᐊᖅᑐᖅ, 

ᐃᓅᖅᓯᓕᕆᔨᐅᔪᖅ ᒪᑭᒋᐊᕐᕕᖕᒥ, ᐋᐱᒌᓪ ᐃᓪᓚᐅᑦ, 

ᐃᓅᓯᓕᕆᔨᐅᔪᖅ ᓄᓇᕗᒻᒥ ᐊᕐᓇᐃᑦ ᑎᒍᔭᐅᓯᒪᕕᖓᓂ 

ᐊᒻᒪᓗ ᐃᑲᔪᖅᑕᐅᕕᖕᒥ ᐊᒻᒪᓗ ᐹᓪ ᐃᓪᓚᐅᑦ, 

ᐃᓅᓯᓕᕆᔨᐅᔪᖅ ᐅᑕᖅᑭᕕᖕᒥ, ᓄᓇᓕᖕᓂ 

ᑐᔪᕐᒥᕕᒋᔭᐅᔪᒥ. 

ᑖᒃᑯᐊ ᑐᓐᖓᓱᑦᑎᐊᖁᕙᒃᑲ ᒪᓕᒐᓕᐅᕐᕕᖕᒥ ᐊᒻᒪ 

ᐱᒃᑯᒋᓪᓗᒋᑦ ᐱᒻᒪᕆᐅᔪᒥᒃ ᐱᓕᕆᓚᐅᕐᓂᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᑎᒍᑦ ᑐᓐᖓᓱᑦᑎᐊᕆᑦᑎ 

ᑕᐃᔭᐅᓵᖅᑐᓯᒍᑦ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯ ᑐᓐᖓᓱᒡᓕᑦ 

ᐃᓕᓴᕆᔭᐅᕋᑖᖅᑐᑦ.  

 

ᐅᕙᖓᑦᑕᐅᖅ ᐅᓪᓗᒥ ᐃᓕᓴᖅᓯᔪᒪᖕᒥᔪᖓ 

ᓄᓇᖅᑲᑎᓐᓂᒃ, ᐊᖑᑎᖃᑎᒐ. ᑖᓐᓇ 

ᐃᓕᓴᕆᔭᐅᖃᑕᐅᓚᐅᕐᒪᑦ ᓯᕙᑖᕐᕕᐅᑎᓪᓗᒍ ᐊᕐᕌᒍᓂᒎᖅ 

30−ᓂᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᓕᖅᑐᖅ. 

30−ᓘᓐᓃᑦ ᐅᖓᑖᓂᐅᓗᐊᖅᑰᔨᓐᖏᑦᑑᒐᓗᐊᖅ 

ᑕᑯᓪᓗᒍ, ᓱᓇᐅᕝᕙ 30−ᓂᑦ ᐊᕐᕌᒍᓂᑦ 

ᐃᖅᑲᓇᐃᔭᓕᕇᖅᑐᖅ. ᑐᓐᖓᓱᑦᑎᐊᒻᒪᕆᒋᑦ ᑕᕝᕗᖓ 

ᑲᑎᒪᕕᐅᑉ ᐃᓗᐊᓄᑦ, ᐊᖑᑎᖃᑎᒐ ᓄᓇᖅᑲᑎᒐ, ᔪᐊᐱ 

ᕿᓕᖅᑎ. ᑐᓐᖓᓱᒋᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦ. 

ᒪᓕᒐᓕᐅᕐᕕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᐅᖅᓱᖅᑑᒥᐅᓄᑦ.  

 

ᐃᓕᓴᕆᔪᒪᔭᕋ ᓂᕈᐊᖅᑎᖁᑎᒐ ᐅᖅᓱᖅᑑᒥᒃ. ᑖᓐᓇ 

ᐃᓕᓴᕆᔭᐅᖃᑕᐅᓚᐅᖅᑐᖅ ᐃᖅᑲᓇᐃᔭᖅᓯᒪᓕᖅᑐᓄᑦ 

35−ᓂᒃ ᐊᕐᕌᒍᓂᑦ. ᐅᐊᑦᑎᐊᖅ ᐊᐱᕆᔭᐅᖅᑲᐅᖕᒥᔪᖅ 

ᓄᖅᑲᕐᓂᐅᓴᓕᓐᖏᒻᒪᖔᑦ, ᑭᐅᑐᐃᓐᓇᖅᖢᓂ, 

“ᖃᖓᑭᐊᖅ ᐄᖑᑐᐃᓐᓇᕆᐊᓕᒃ,” ᐊᒻᒪᖄᓗ ᐊᕐᕌᒍᓄᑦ 

45−ᓄᑦ ᑎᑭᐅᑎᔪᒫᖅᓴᖅ ᓲᕐᓗ ᑎᑎᕋᖅᑎᖁᑎᕗᑎᑐᑦ. 

 

ᑖᓐᓇ  ᒪᐃᔭᐅᖃᑦᑕᖅᓯᒪᖕᒥᔪᖅ ᐅᖅᓱᖅᑑᒥ ᐊᒻᒪᓗ 

ᐱᓕᕆᕐᔪᐊᖃᑦᑕᖅᖢᓂ ᓄᓇᓕᖕᓂ, ᐱᓗᐊᖅᑐᒥ 

ᓈᓚᐅᑎᒃᑯᑦ. ᓈᓚᐅᑎᖃᕐᕕᓕᐊᖃᑦᑕᓲᖅ 

8:00−ᒧᐊᕌᖓᑦ ᐅᓪᓛᒥ ᐃᓕᓐᓂᐊᖅᑏᑦ 

ᐃᓕᓐᓂᐊᕆᐊᕈᓐᓇᖁᓪᓗᒋᑦ ᑐᓴᒐᒃᓴᖅᑕᖃᖅᐸᑦ 

ᓄᓇᓕᖕᓂ ᑐᓴᖅᑕᐅᔭᕆᐊᓕᖕᓂᑦ. ᓈᓚᐅᑎᒃᑰᖅᐸᒃᑐᖅ 

8:00−ᒥᓂᒃ 9:00−ᒧᑦ ᐅᓪᓛᖑᑎᓪᒍ. ᐊᒻᒪᓗ 

ᓈᓚᐅᑎᒃᑰᖅᐸᖕᒥᔪᖅ ᐃᓄᑐᖃᐃᑦ ᓄᓇᓕᖕᓂ 

ᐊᖏᕐᕋᖅᓯᒪᔪᓐᓇᕐᓂᐊᕐᒪᑕ ᑐᓵᓗᑎᒡᓗ ᓈᓚᐅᑎᒥᒃ 

ᐅᓂᒃᑳᕈᓐᓇᖁᓪᓗᒋᑦ ᖃᓄᑐᐃᓐᓇᑦᑎᐊᖅ. 

 

ᑖᓐᓇ ᐱᒻᒪᕆᐅᔪᖅ, ᐃᓕᓴᕆᔪᒪᔭᕋ ᒥᔅᑕ ᐋᓚᓐ 

ᐊᒡᓘᒃᑲᖅ ᐅᖅᓱᖅᑑᕐᒥᐅᑕᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑐ ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᖁᕕᐊᓱᑦᑎᐊᖅᐳᖓ ᐅᑉᓗᒥ ᑕᑉᑯᐊᑖᖅ 

ᐃᓕᑕᕆᔪᒪᑉᓗᒋᑦ ᐊᑯᓂᕌᓗᒃ ᓴᓇᒃᓯᒪᔪᑦ ᒐᕙᒪᒃᑯᓐᓂ. 

ᐃᑉᐸᒃᓵᓂ ᓯᑉᑎᒻᐳ 16−ᒥ ᑲᑎᒪᒐᑉᑕ ᐃᓕᓴᖅᑎᑦᑐᒋᑦ 

ᑖᑉᑯᓂᖓ ᖁᕕᐊᓱᑦᑎᐊᖅᑐᒍᑦ ᐃᓄᐃᑦ ᑕᒪᐃᑕ ᕼᐊᒥ 

ᑕᓴᒪᓂ ᑲᑎᒪᒐᑉᑕ.  

 

(ᑐᓵᔨᑎᒍᑦ) ᐅᑯᐊ ᐃᓄᐃᑦ ᐃᖅᑲᓇᐃᔭᖅᓯᒪᓕᖅᐳᑦ 

ᐊᕐᕌᒍᓂᑦ 30−ᓂᑦ ᐊᒻᒪ ᑐᓐᖓᓱᖁᔭᐃᓐᓇᕆᓪᓗᒋᑦ 

ᒪᓕᒐᓕᐅᕐᕕᒻᒧᑦ. ᐊᑎᖏᑦ ᑕᐃᓂᐊᕋᒃᑭᑦ ᐊᒻᒪ 

ᐸᑦᑕᑐᖅᑕᐅᑦᓴᐅᑎᒋᓐᖏᒃᑯᔅᓯ ᐱᐅᓗᐊᕋᔭᖅᑐᖅ 

ᐊᒥᓱᑲᓪᓚᐅᒻᒪᑕ ᐃᓕᑕᕆᔪᒪᔭᒃᑲ  ᐊᕐᕌᒍᓄᑦ 35−ᓄᑦ. 

ᐊᐃᐲᓐ ᑕᓄᔭᒃ ᐊᕐᕌᒍᓄᑦ 30−ᓄᑦ, ᐋᓐ ᒧᓕ, ᓴᐃᒪᑕ 

ᐋᕐᓗᖅᑐ, ᔪᐊᐱ ᕿᓕᖅᑎ; ᐊᒻᒪᓗ  

ᐊᕐᕌᒍᓄᑦ 35−ᓄᑦ: ᓵ ᐱᑦᓯᐅᓛᖅ, ᐋᓚᓐ ᐊᐅᓕᔾᔪᑦ 

ᐊᒻᒪᓗ ᑕᐃᕕᑦ ᒫᓐᑏᑦ. 

 

ᐅᖃᖅᑏ, ᑐᓵᓪᓗᒋᑦ ᑕᖅᑳᓃᑦᑐᑦ ᑖᓐᓇᒍᖅ 

ᐱᒃᑲᕐᔪᐊᖑᓯᒪᓕᕐᒪᑦ. ᓯᕗᓪᓕᖅᐹᑦᑎᐊᒥᒃ ᓄᓇᕗᑦ 

ᒐᕙᒪᒃᑯᓐᓂ ᐊᕐᕌᒍᓄᑦ 45−ᓄᑦ ᐃᖅᑲᓇᐃᔭᕐᓂᖓᓄᑦ 

ᐃᓕᓴᕆᔪᒪᕙᕋ ᔮᓐ ᑯᐊᒃ. 

 

>>ᐃᓪᓚᖅᑐᑦ  

 

ᖁᔭᓕᔭᐃᓐᓇᕆᕙᕗᑦ ᐊᕐᕌᒍᒐᓴᕐᓄᑦ 

ᐃᖅᑲᓇᐃᔭᖅᓯᒪᓂᖏᓐᓄᑦ ᐊᒻᒪ ᑐᓐᖓᓱᖁᓪᓗᒋᑦ ᐅᕙᓂ 

ᐃᒡᓗᒥ.  (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᑦ 

ᑕᐃᔭᐅᓕᓵᖅᑐᑦ ᑐᓐᖓᓱᑦᑎᐊᕐᓕᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ ᐊᒻᒪᓗ ᐃᒡᓗᓕᒑᕐᔪᖕᒧᑦ, ᒥᔅᑐ ᑖᒻ 

ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᖅᓯᔪᒪᔪᖓᑦᑕᐅᖅ ᐅᔪᕈᒐ ᐊᒻᒪᓗ 

ᐃᒡᓗᓕᒑᕐᔪᖕᒦᓐᖔᖅᑐᓂᒃ ᑭᓯᐊᓂ ᑕᒫᓂ ᐃᖃᓗᖕᓂ 

ᓄᓇᖃᓕᖅᑐᖅ, ᒥᓂᔅᑕ ᑐᒡᓕᖓᑕ 

ᑐᒡᓕᕆᒃᑲᓐᓂᖅᑐᓂᐅᒃ ᐃᓄᓕᕆᔨᒃᑯᓐᓄᑦ, ᐅᔪᕈᒐ 

ᐊᐃᕇᓐ ᑕᖑᔭᖅ, ᑐᓐᖓᓱᒋᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ ᐹᑦ ᐊᕐᓇᒃᑲᖅ. 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑏ. (ᑐᓴᖅᓴᐅᓐᖏᑦᑐᖅ) 

ᒪᓕᒐᓕᐅᕐᕕᖕᒦᑦᑐᑦ ᐃᓕᓴᕆᒐᓗᐊᖅᑐᒋᑦ) 

ᑐᓐᖓᓱᖁᔨᑦᑎᐊᕋᓗᐊᖅᑐᖓ ᐳᓛᕆᐊᖅᓯᒪᔪᓂᒃ 

ᐃᓘᓐᓇᑦᑎᐊᖏᑦ, ᑭᓯᐊᓂ ᐱᓗᐊᓐᖑᐊᖅᑐᒥᑦ 

ᐃᓄᑐᖃᐃᑦ ᐊᒻᒪᓗ ᑭᒡᒐᑐᖅᑕᒃᑲ ᐹᓪ ᐅᓪᓚᑎᑕᖅ 

ᐃᓪᓚᐅᑦ ᐊᒻᒪᓗ ᓄᓕᐊᑯᓗᐊ ᐊᐱᒐᐃᓕ, ᑐᓐᖓᓱᒋᔅᓯ. 

ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᑭ 

ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᕕᐊᓱᒃᐳᖓ 

ᐋᓪᓚᔪᐊᖏᓐᓇᐅᔭᖅᑎᓪᓗᖓ ᐅᓪᓘᒃ 

ᒪᕐᕈᐃᓐᓇᐅᓕᖅᑎᓪᓗᒋᒃ ᐃᓕᓴᖅᓯᓂᐊᕋᒪ.  

 

ᐃᓕᓴᖅᓯᓂᐊᕋᒪ ᓕᕙᐃ ᐸᓇᐹᓯ. ᑕᐃᓐᓇ 

ᓇᖏᖅᓯᓚᐅᕐᓕ ᐃᓕᓴᕆᔪᒪᔭᕋ. ᑖᓐᓇ ᐱᓕᕆᖕᒪᑦ 

ᐊᕐᕌᒍᓂᒃ ᐅᓄᖅᑐᕐᔪᐊᓂᒃ ᐃᓅᓱᒃᖢᓂᓗ, 

ᐃᓅᓱᓗᐊᕈᓐᓃᖅᖢᓂᓗ. ᑖᓐᓇ ᑭᒡᒐᖅᑐᕋᒃᑯ 

ᖁᕕᐊᓱᑦᑎᐊᖅᑐᖓ ᑕᕝᕙᓂ ᐃᓱᓕᑦᑎᓕᖅᑎᓪᓗᖓ 

ᐃᓕᓴᕆᔭᐅᔭᖅᑐᕐᒪᑦ ᐅᕙᓐᓄᑦ.  

 

ᕿᑭᖅᑕᓂᒃᑯᓐᓂᑦ ᐱᓕᕆᔨᐅᖕᒪᑦ ᑲᑎᒪᔨᐅᓪᓗᓂ ᐊᒻᒪᓗ 

ᓄᓘᔮᓕᕆᔨᐅᓪᓗᓂ ᐊᒻᒪᓗ 

ᒪᓕᒐᓕᐅᖅᑎᐅᓚᐅᖅᓯᒪᓪᓗᓂ. ᑖᒃᑯᐊ 

ᐱᓕᕆᐊᕆᓯᒪᔭᖏᑦ ᐅᐱᓐᓇᕐᔪᐊᕐᒪᑕ ᑕᒪᓐᓇ. 

ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ 

ᐅᐱᒍᓱᖃᑎᒋᑦᑎᐊᖅᐸᒃᑲ ᐃᓕᓴᖅᓯᔭᕆᐅᕋᒪ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᖅ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᖅ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐃᓕᓴᖅᓯᔪᒪᖃᑕᐅᒻᒥᔪᖓᑦᑕᐅᖅ ᑕᕝᕙᓃᑦᑐᓂᑦ. ᑖᓐᓇ 

ᑭᒡᒐᑐᖅᓯᒪᔭᕋ ᐊᑯᓂᐅᓕᖅᑐᖅ. 

ᐃᓕᓴᕆᔭᐅᖅᑲᐅᒻᒥᔫᒐᓗᐊᖅ ᑕᐃᕝ ᒫᓐᑏᑦ, ᑖᓐᓇ 

ᖁᕕᐊᒋᔭᕋ ᑕᒫᓃᒃᑲᓐᓂᕈᓐᓇᕐᖓᑦ. ᐊᑎᖓ 

ᐋᓪᓚᐅᓐᖏᑦᑎᐊᐸᑦᑐᖅ, ᐊᕗᓐᖓᑐᐊᕋᐃᒐᑦᑕ ᑰᒻᒧᑦ 

ᒥᕐᖑᐃᖅᓯᕐᕕᖓᓄᑦ ᑖᓐᓇ ᑕᐃᖏᓐᓇᐸᒃᑲᑦᑎᒍ 

ᖃᓄᐃᓕᕋᓗᐊᕐᒪᖔᖅ ᑖᓐᓇ ᑕᐃᕝ ᒫᓐᑏᑦ, 

ᑐᓐᖓᓱᖁᑦᑎᐊᖅᑲᕋ.  

 

ᐃᓚᖃᕐᒥᒐᒪ ᑕᕝᕙᓂ ᑕᐃᓐᓇ ᑕᐅᕙᓃᑦᑐᖅ ᓈᔅ 

ᓵᒋᐊᖅᑐᖅ ᐃᓗᐊᕐᔪᒋᒻᒥᒐᒃᑯ ᑐᓐᖓᓱᖁᑦᑎᐊᖅᑲᒋᑦ.  

 

ᐊᒻᒪᓗ ᑕᐃᒪ ᐱᕈᖃᑎᒋᓚᐅᖅᓯᒪᔭᕋ 

ᑕᑯᒃᑳᓪᓚᕕᐅᑎᖅᑲᐅᒻᒥᒐᒃᑯ ᑕᐃᒪᐃᓪᓗᐊᑲᐃᒃᑯᐊ 

ᑕᒪᐅᓐᖓᕈᓐᓇᖅᑑᔮᖅᐸᖏᒻᒪᑕ ᐱᕈᖃᑎᒋᓚᐅᖅᓯᒪᔭᕋ 

ᑖᓐᓇ ᐊᒻᒪᓗ ᐱᓐᖑᐊᖃᑎᒌᓐᓇᖅᐸᔪᓪᓗᒍ 

ᓴᓂᓕᕇᑉᐸᔪᒐᑦᑕ ᐊᓄᓘ ᖄᐱᒃ ᑐᓐᖓᓱᖁᑦᑎᐊᖅᑕᕋ 

ᑖᓐᓇ ᐋᓪᓚᐅᖏᑦᑎᐊᖅᑐᖅ. ᑖᒃᑯᐊ ᓄᓇᕗᒻᒧᑦ 

ᓇᓗᓇᐃᒃᑯᑕᓕᒫᑦᑎᐊᑦ ᖃᓄᐃᑦᑐᑦ ᑕᑯᒥᓇᖅᑐᓕᒫᑦ 

ᑖᔅᓱᒪ ᓴᓇᓯᒪᔭᖏᑦ. ᑖᓐᓇ 

ᐃᓕᓴᕆᔭᐅᑦᑎᐊᖁᕕᔾᔪᐊᖅᑲᕋ ᐊᒻᒪᓗ ᐊᒃᑲᑯᓗᐊ ᑖᓐᓇ 

ᒥᖅᑯᑎᑲᓪᓚᒃ ᐊᐃᒧᓇ ᖄᐱᒃ ᑐᓐᖑᓱᑦᑎᐊᓕᑦᑕᐅᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑕᐃᔭᐅᓵᖅᑐᓯᒍᑦ ᒪᓕᒐᓕᐅᕐᕕᖕᒧᑦ 

ᑐᓐᖑᓱᑦᑎᐊᕆᑦᑎ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᔮᓂ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᑖᔅᓱᒫᓯᑦ 

ᑕᐃᓯᒥᒻᒪᑦ ᐅᕙᖓ ᑭᒡᒐᑐᖅᑕᖓᓂᒃ.  

 

ᐃᒫᓪᓕ ᑕᐃᓂᐊᖅᑕᕋ ᑖᓐᓇ ᓇᒻᒥᓂᕆᕆᓪᓗᒍᑦᑕᐅᖅ 

ᐋᓐᓄᓘ ᖄᐱᒃ, ᑖᓐᓇ Master−ᓪᓚᕆᐅᒻᒪᑦ ᑕᒫᓂ 

ᑎᑎᕋᐅᔭᕐᓂᕐᒥᒃ ᖁᑦᑎᓪᓚᕆᑦᑐᒥᒃ ᑭᓯᐊᓂ 

ᑕᐅᔪᓐᓇᖅᑕᕋ ᑕᕝᕘᓇ. ᑎᑎᕋᐅᔭᖅᓯᑎᓪᓚᕆᐅᒻᒪᑦ 

ᓯᓚᕐᔪᐊᒥ ᖃᐅᔨᒪᔭᐅᑦᑎᐊᖅᑐᓂ ᑲᓇᑕᐅᓪᓗ ᐃᓗᐊᓂ.  

 

ᑕᐃᒫᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᓇᓗᓇᐃᖅᓯᕋᑖᕐᖓᑦ ᑕᒪᒃᑯᐊ ᒫᓂ ᑕᑯᕙᑦᑕᕗᑦ ᑕᕝᕙᓂ 

ᒪᓕᒐᓕᐅᕐᕕᒻᒥ ᑕᒪᒃᑯᐊ ᓇᓗᓇᐃᒃᑯᑕᕈᔪᐃᑦ ᑕᐃᔅᓱᒪ 

ᐋᓐᓄᓘ ᓴᓇᐅᒐᕆᓪᓗᓂᒋᑦ. 

 

ᐊᒻᒪᑦᑕᐅᖅ, ᐊᓯᐊᓂᒃ ᐃᓕᓴᖅᓯᑲᓐᓂᕈᒪᒋᓪᓗᖓ 

ᐊᒃᑲᒋᓪᓗᒍ ᐊᐃᒧᓇ ᖄᐱᒃ ᑖᓐᓇ ᐃᓕᓴᕆᔪᒪᓪᓗᒍ 

ᐸᓐᓂᑑᕐᒥᐅᑕᔅᓴᔭ.  

 

ᐊᓯᖏᑦᑕᐅᖅ ᑕᒪᒃᑯᐊ ᐸᓐᓂᖅᑑᒥᓚᐅᖅᓯᒪᔪᑦ 

ᑭᖑᓪᓕᐹᖅᑐᕆᐅᖅᑐᕈᓘᓕᕋᒪᔪᔅᓴᐅᓕᕋᒪ ᑕᕝᕙᓂ 

ᐃᓪᓗᒥ. ᐸᓐᓂᖅᑑᖅ ᖃᓂᒋᔮᓂ 

ᓱᕈᓯᐅᖃᑎᒋᕙᓚᐅᖅᓯᒪᔭᕋ ᐸᐅᓗᓯ ᕿᔪᑦᑖᖅ 

ᐃᓕᓴᕆᔪᒪᒋᓪᓗᒍ. 

 

ᐊᒻᒪᓗ ᑖᓐᓇ ᓴᓂᓪᓕᑦᑎᐊᕋ ᖃᐅᔨᒪᔭᐅᓐᓂᖏᑉᐸᑦ 

ᐸᐅᓗᓯ ᐅᑲᓕᖅ ᑖᓐᓇᑦᑕᐅᖅ 

ᐃᓕᓴᕆᖃᓯᐅᑎᒍᒪᒋᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦᑎ ᑕᐅᔭᕋᓵᖅᑐᓯᒍᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ−ᑕᓯᓗᒃ, ᒥᔅᑐ ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᒪᔪᖓᐅᒐᓗᐊᖅ 

ᐃᓕᓴᕆᔭᐅᔭᕇᖅᑑᒐᓗᐊᖅ ᑭᓯᐊᓂ 

ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᒐᒃᑯ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂᒃ. ᐊᒃᓱᐊᓗᒃ 

ᐊᓕᐊᓇᒍᓱᖃᑦᑕᓚᐅᖅᑐᖓ ᐃᖅᑲᓇᐃᔭᕆᐊᖃᑦᑕᕐᒪᑦ 

ᖁᖓᑦᑐᐊᐃᓐᓅᓪᓗᓂ ᐊᒻᒪᓗᑦᑕᐅᖅ 

ᑐᓐᖓᓇᖅᑐᐊᓐᓅᖃᑦᑕᓚᐅᕐᒪᑦ ᐱᓕᕆᕕᑦᑕ ᐃᓗᐊᓂ. 

ᑐᓐᖓᓱᑎᑦᑐᒪᓗᒍ ᐋᓂ ᒧᓚᓐ. ᐃᖅᑲᓇᐃᔭᑦᑎᐊᒃᑳᓘᖕᒪᑦ 

ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐃᖅᑲᓇᐃᔭᕐᓂᖓ 

ᓄᖅᑲᓚᐅᕐᒪᑦ.  

ᐊᒻᒪᓗᑦᑕᐅᖅ ᒫᓐᓇ ᐃᓕᓴᖅᓯᔪᒪᓪᓗᖓ 

ᑲᑎᑦᑕᕆᐅᓚᐅᖅᑕᓐᓂᒃ ᓯᕙᑖᕐᕕᖕᒥ ᑲᑎᒃᑲᑦᑕ 

ᐅᖃᖃᑎᒋᔭᕆᐅᓚᐅᖅᑕᕋ ᓯᕗᓂᒃᓴᑎᓐᓂ ᑕᒪᒃᑯᓄᖓ 

ᑲᑉᐳᔾᔭᖅᑐᓄᑦ ᐅᐊᔭᒨᖅᑐᓄᑦ ᐊᔾᔨᓕᐅᕆᖃᑦᑕᕐᓂᖅ 

ᒥᑦᑎᒪᑕᓕᖕᒧᑦ ᐊᐅᓪᓚᖅᑎᑕᐅᓂᐊᖅᑐᖅ ᐱᔾᔪᑎᒋᓪᓗᒍ 

ᐊᕐᕌᒎᓂᐊᖅᑐᖅ ᑐᓐᖓᓱᑎᑦᑐᒪᔭᕋ ᔪᐊᐱ ᕿᓕᖅᑎ.  

 

ᐊᒻᒪ ᐅᖃᖅᑏ, ᓯᕙᑖᕐᕕᐅᑎᓪᓗᒍ 

ᖃᓄᐃᓕᐅᖅᑎᑕᐅᓚᐅᖅᑐᖅ ᐅᖃᐅᓯᕆᓪᓗᑎᒍ 

ᐅᐸᒍᑎᓯᒪᔪᐃᓐᓇᒐᓚᐅᓚᐅᕋᑦᑕ ᐃᖅᑲᓇᐃᔭᖅᑏᓪᓗ 

ᑕᐃᒃᑯᐊ ᑎᒥᐅᔪᑦ ᐊᒃᓱᐊᓗᒃ ᐱᐅᔪᒥᒃ ᓴᖅᑭᑦᑎᓚᐅᖅᑐᑦ. 

ᑐᓐᖓᓱᑎᑦᑐᒪᓪᓗᒋᑦ ᑭᒡᒐᖅᑐᖅᑎᖓᓂᒃ 

ᑮᓇᐅᔭᓕᕆᔨᒃᑯᓐᓄᑦ ᐊᕙᓂ ᐊᐱᖅᓱᖅᑕᐅᕕᖕᒥ 

ᐅᖃᓪᓚᖃᑦᑕᖅᑑᒐᓗᐊᖅ, ᐅᖃᖅᑏ, ᑐᓐᖓᓱᒃᑎᑦᑐᒪᓪᓗᒍ 

ᐋᓪᒪ ᐸᐅᕗ ᑕᕝᕗᖓ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᒃ.  

 

ᐅᕙᖓᑦᑕᐅᖅ ᐅᖃᖅᑎᐅᑎᓪᓗᖓ ᐃᓕᓴᖅᓯᔪᒪᖕᒥᒐᒪ 

ᑖᓐᓇ ᓄᓇᕗᑦ ᒐᕙᒪᑦ ᐊᒻᒪᓗ ᒪᓕᒐᓕᐅᕐᕕᒃ 

ᐱᒋᐊᓕᓵᑦᑎᐊᖅᑎᓪᓗᒍ ᓯᕗᓪᓕᖅᐹᖑᓚᐅᖅᓯᒪᔪᖅ 

ᐅᖃᖅᑎᑦᑎᔨᐅᓪᓗᓂ ᓕᕙᐃ ᐹᓂᐸᔅ ᑕᒻᒪᖅᑯᑎᒋᓯᓐᓈᑦ. 

ᑐᓐᖓᓱᑦᑎᐊᕆᑦ.  

 

>>ᐸᑦᑕᑐᖅᑐᑦ 

 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐊᑎᖁᑎᖃᕈᓐᓃᕋᒪ 

ᑲᔪᓯᓗᑕ. 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᑉᓴᓛᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 853 - 4(3): ᒥᑦᑕᕐᕕᐅᑉ 

ᑕᑭᓪᓕᒋᐊᖅᑕᐅᓂᖓ ᓇᐅᔮᓂ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᐃᒃᓯᕙᑎᓪᓗᑕ ᑭᖑᓪᓕᒡᐹᒻᒥ 

ᐊᐱᖅᓱᓚᐅᖅᓯᒪᒐᒃᑯ ᒥᓂᔅᑕ ᑕᒪᑐᒥᓐᖓ 

ᑲᔪᓯᑎᒋᐊᒃᑲᓐᓂᖅᑎᑐᐃᓐᓇᕐᓂᐊᖅᑕᕋ ᑖᓐᓇ 

ᐊᐱᖅᑯᑎᒋᕙᓚᐅᖅᑕᕋ. ᑕᒪᓐᓇ ᒥᕝᕕᒃ ᓇᐅᔮᓂ 

ᓇᐃᓗᐊᕐᓂᖓᓂ.  

 

ᐊᒻᒪᓗ ᐅᖃᓚᐅᖅᓯᒪᓪᓗᖓ ᑕᐃᑲᓂ ᑳᒻ ᐃᐅᒃᑯᓐᓂ 

ᑕᐃᓐᓇ ᑖᑦᓱᒥᖓ ᐊᐅᓚᑦᑎᔨᐅᔪᖅ 

ᑲᑎᒪᖃᑎᒋᓚᐅᖅᓯᒪᒐᒃᑯ ᒪᐅᓐᖓᓚᐅᖅᓯᒪᖕᒪᑦ ᑕᐃᑲᓂ 

ᒫᓂᑑᐸ Round Table-ᒥ ᑲᑎᒪᑎᓪᓗᒋ. ᓇᐅᔮᒡᒎ 

ᒥᒡᕕᖓ 100 feet−ᒥ ᑕᒃᖠᒋᐊᖅᐸᑦ 6,000 

pounds−ᓂ ᐱᖁᑎᓂᑦ ᐅᓯᒃᑲᓐᓂᕈᓐᓇᕐᓂᕐᒥᑦ 

ᐅᓯᒃᑲᓐᓂᕈᓐᓇᖅᑎᑦᓯᒐᔭᖅᑐᖅ.  

 

ᑕᐃᒪᐃᓐᓇᐅᖅᑑᑎᒡᓗᒍ ᑕᒪᓐᓇ ᐱᔭᕆᐊᑭᑦᑑᓇᓱᒋᒐᒃᑯ 

ᐊᒻᒪᓗ ᐊᐱᕆᓚᐅᖅᓯᒪᓪᓗᒍ ᑕᒪᓐᓇ 

ᕿᒥᕐᕈᔭᐅᑎᑦᑐᕐᓇᕐᒪᖔᒍ ᒥᕝᕕᒃᑯᑦ ᑕᒃᖠᒋᐊᖅᑕᐅᒃᐸᑦ 

100 feet−ᒥ ᖃᓄᖅ ᐱᔭᕆᐊᑐᑎᒋᒐᔭᕐᒪᖔᑦ 

ᑕᑯᒋᐊᖅᑕᐅᖁᓪᓗᒍ ᑕᐃᒪᓐᓇ ᑎᓕᐅᓚᐅᕋᒃᑯ 

ᐱᔭᕆᐊᑭᓐᓇᓱᒋᓪᓗᒍᓗ ᓲᖃᐃᒻᒪ ᑕᑯᓯᒪᒐᒃᑯ. 

ᑕᑯᐃᓐᓇᐅᔭᓲᕆᓪᓗᒍᓗ.  

 

ᑖᓐᓇ ᑕᒃᖠᒋᐊᖅᑕᐅᓂᖓ 100 feet−ᒥᑦ 

ᐱᔭᕆᐊᑭᒃᑐᒻᒪᕈᑯᓘᖕᒪᑦ. ᑕᐃᒪᓐᓇᐃᑦᑑᑎᓪᓗᒍ ᒥᓂᔅᑕ 

ᐊᐱᕆᔪᒪᔭᕋ ᑕᒪᓐᓇ ᐱᓕᕆᔨᖁᑎᒥᓄᑦ 

ᓇᓗᓇᐃᖅᓯᓚᐅᓐᖏᓚᒃ ᑕᒪᓐᓇ ᕿᒥᕐᕈᔭᐅᖁᓪᓗᓂᐅᒃ 

ᐃᓚᒋᐊᖅᑕᐅᓂᐅᔪᓐᓇᕋᔭᕐᓂᖓ ᒥᕝᕕᒃ ᓇᐅᔮᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᕆᔨᒃᑯᓄᒡᓗ, ᒥᔅ 

ᒫᓂᑲ ᐃᐊᓪ−

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᒥᓂᔅᑕ ᑕᒪᑐᒥᖓ 

ᐊᐱᖅᓱᕋᕕᑦ. ᐄ, ᑖᒃᑯᐊ ᐱᓕᕆᔨᒃᑲ ᑕᒪᑐᒥᖓ 

ᐋᔩᖃᑎᒋᓚᐅᖅᓯᒪᔭᕋᓗᐊᒃᑲ ᒫᓐᓇᒧᓄᑦ 

ᖃᓄᐃᓕᒋᐊᒃᑲᓐᓂᖅᓯᒪᔪᖃᓐᖏᑦᑐᖅ 

ᐱᔭᕆᐊᑭᑦᑑᔮᖅᑑᒐᓗᐊᖅ ᑮᓇᐅᔭᓂ 

ᓴᖅᑭᒍᑎᒋᒋᖃᕋᔭᕐᒥᒻᒪᑦ ᐅᖃᕈᓐᓇᕋᓗᐊᖅᑐᖓ. ᑖᓐᓇ 

ᐅᑕᖅᑭᕕᓯ ᐃᓚᒋᔭᐅᔫᒐᓗᐊᖅ ᑖᒃᑯᓂᖓ 

ᑮᓇᐅᔭᖅᑐᕈᑎᓄᑦ ᖃᓄᐃᓕᐅᕈᑕᐅᖁᔭᐅᓪᓗᓂ 

Expression of Interest ᑕᐃᒃᑯᓄᖓ ᒫᓐᓇ 

ᑮᓇᐅᔭᖅᑑᑎᐅᒍᓐᓇᖅᑐᓄᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᓱᓕ ᒫᓐᓇᒧᓄᑦ ᑐᓴᒃᑲᓐᓂᓚᐅᓐᖏᑦᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩᑦ. ᐅᖃᖅᑎᑦᑎᔩ ᑖᓐᓇ 

ᖃᐅᔨᒫᓂᒃᖢᒍ ᑕᒪᓐᓇ ᖃᐅᔨᒫᓂᒃᖢᒍ ᑕᒪᓐᓇ 

ᐅᑕᖅᑭᕕᒃ. ᐃᓱᒪᒋᔭᐅᕙᓪᓕᐊᓂᖏᑦ ᑖᒃᑯᐊ ᓄᓇᕗᒻᒥ 

ᒥᑭᓗᐊᖅᓯᒪᔪᑦ. ᑭᓯᐊᓂ ᑖᓐᓇ ᒥᕝᕕᒃ ᐅᖃᓚᐅᕋᒪ ᑕᐃᒪ 

ᑭᖑᓪᓕᖅᐹᒥ ᐊᐱᖅᓱᕋᒪ ᑖᑦᓱᒪ ᒥᕝᕕᐅᑉ ᒥᒃᓵᓄᑦ.  

 

100 feet−ᑐᐃᓐᓇᕐᒪᕆᑯᓘᖕᒪᑦ ᐊᒻᒪᓗ ᐱᔭᕆᐊᑭᑦᑐᖅ 

ᓇᓗᓇᓐᖏᑦᑎᐊᒻᒪᕆᒃᖢᓂ. 

ᑕᑯᒋᐊᖅᑕᐅᖁᑐᐃᓐᓇᑦᑎᐊᒻᒪᕆᒃᖢᒍ ᖃᓄᖅ 

ᐱᔭᕆᐊᑐᕖᓐᖓᕋᔭᕐᒪᖔᑦ ᑕᒪᓐᓇ  ᑮᓇᐅᔭᕐᒥᑦ 

ᐊᑐᓗᐊᕋᔭᖅᑰᓐᖏᒻᒪᑦ ᐸᕐᓇᖕᓂᑐᐃᓐᓇᕐᒧᑦ 

ᑐᕌᖓᓗᐊᕐᓂᖅᓴᐅᖕᒪᑦ ᑕᑯᔭᖅᑐᖅᑕᐅᔪᓐᓇᖅᐸᑦ 

ᐱᔭᕆᐊᑭᓪᓚᑦᑖᒻᒪᕆᖅᑰᖕᒪᑦ. ᓴᓇᔭᐅᒐᒥ ᒥᕝᕕᒃ 

ᓇᐃᒡᓕᒋᐊᖅᑕᐅᓪᓗᓂ ᑕᐃᒪᐃᒪᓐᓇᐃᓚᐅᖅᑐᖅ. ᑕᐃᓐᓇ 

ᐱᔭᕆᐊᑭᓐᓇᓱᒋᓪᓗᒍ ᑖᑉᓱᒧᓐᖓᑦ ᑕᒡᕙ ᓇᒡᓕᕈᑎᒋᕙᕋ.  

 

ᒥᓂᔅᑐᖃᐃ ᑕᑯᒋᐊᖅᑕᐅᑎᑦᑎᒍᓐᓇᕋᔭᖅᐳᖅ 

ᖃᓂᑦᑐᒻᒪᕆᒃᑯᑦ ᑕᒪᓐᓇ ᖃᓄᖅ 

ᐃᓚᒋᐊᖅᑕᐅᔪᓐᓇᕋᔭᕐᓂᖅᐸᑦ ᖃᓄᖅ 

ᐱᔭᕆᐊᑐᑎᒋᒻᒪᖔᑦ. ᐸᕐᓇᒃᑕᐅᔪᓐᓇᕈᒫᕐᒪᑦ ᑕᐃᑲᓂ 

ᒐᕙᒪᒋᓛᖅᑕᑦᑎᓐᓄᑦ ᓇᓗᓇᓐᖏᑦᑐᕐᓗ ᑕᒪᓐᓇ 

ᑭᓐᖒᒪᔭᐅᖏᓐᓇᕐᓂᐊᖅᖢᓂ ᑳᓪᒻ ᐃᐅᒃᑯᑦ  

ᐅᐸᒃᓯᓯᒪᖕᒪᑕ ᑕᐃᒪᐃᓐᓇᐃᑦᑑᓂᖓᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ, ᒥᔅ ᒫᓂᑲ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᑖᓐᓇ ᐊᐱᖅᑯᑎᖓ ᑖᒃᑯᓄᖓ 

ᐱᓕᕆᔨᑦᑎᓐᓄᑦ ᓇᓗᓇᐃᕐᕕᒋᓂᐊᖅᐸᕗᑦ 

ᑲᖏᖅᖠᓂᕐᒥᑦᑕᐅᖅ ᐱᓕᕆᔨᖃᕋᑦᑕ ᑕᐃᒃᑯᐊ 

ᐊᖅᑯᑎᒋᓪᓗᑎᒍᖅᑲᐃ ᓇᐅᔮᓅᖅᑐᖃᕋᔭᖅᑐᖅᓴᐅᕗᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑭᖑᓪᓕᖅᐹᑦᑎᐊᒻᒪᕆᖕᒥᒃ 

ᐊᐱᕆᒃᑲᓐᓂᓚᐅᖅᓯᒪᔾᔮᕈᓐᓃᖅᑕᕋ ᒥᓂᔅᑕ, 

ᐊᐱᕆᐊᓂᒃᑯᒃᑯ ᐱᖓᓱᖓᓐᓂᑦ. ᑭᖑᓪᓕᖅᐹᖅᓱᓕᕋᑦᑕ 

ᓲᖃᐃᒻᒪ ᐊᖃᒍ.  

 

ᑭᖑᓪᓕᖅᐹᖅ ᑕᐃᒪ ᐊᐱᕆᔪᒪᓪᓗᖓ, ᑕᒪᓐᓇᐃᓛᒃ 

ᐊᑑᑎᖃᓪᓚᑦᑖᒻᒪᕆᖕᓂᐊᕐᒪᑦ, ᑕᒪᓐᓇ ᖃᑯᒍᑭᐊᖅ ᐃᓛᑦ 

ᓇᓗᓇᐃᖅᓯᔪᓐᓇᕋᔭᖅᐳᖃᐃ, ᐊᖏᕈᓐᓇᕋᔭᖅᐸ ᑖᒃᑯᐊ 

ᐱᓕᕆᔨᖁᑎᖏᑦ ᑲᖏᖅᖠᓂᕐᒥᑦ ᐱᖃᕐᒪᑦ, 

ᐊᑭᑐᔫᓐᖏᖦᖢᓂᓗ ᑲᖏᖅᖠᓂᕐᒧᑦ ᓄᓇᓕᒃ ᖃᓂᑦᑑᖕᒪᑦ. 

ᑕᕝᕙᓂ ᐃᓱᓕᕝᕕᒃᓴᖏᑦ ᑎᑭᓐᓂᐊᖅᑳᖅᑎᓐᓇᒋᑦ 

ᑕᑯᒋᐊᖅᑕᐅᑎᑦᑐᓐᓇᕋᔭᖅᐸᖓ ᑕᐃᓐᓇ ᖃᓄᖅ 

ᓂᕆᐅᓇᖅᑐᖃᕈᓐᓇᕈᓐᓇᕋᔭᕐᒪᖔᑦ ᐊᒃᖠᒋᐊᖅᑕᐅᓂᖓ, 

ᐱᔪᕐᓇᕋᔭᕐᓂᕋᖅᑕᖓ ᒥᕝᕕᒃᐳᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᓱᕐᒪᑦ. 

ᑕᐃᒫᒃ ᓇᓗᓇᐃᕆᕋᑖᕋᓗᐊᖅᑐᖓ ᑲᖏᖅᖠᓂᕐᒦᑦᑐᐃᑦ 

ᐱᓕᕆᔨᖏᑦ  

ᑕᐃᑯᓐᖓᖁᒐᔭᕐᓂᕋᕐᓗᒋᑦ, ᐅᖃᕈᓐᓇᓐᖏᑐᐃᓐᓇᖅᑐᖓ 

ᖃᖓ ᐊᑲᐅᓈᕋᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ ᕿᔪᒃᑖᖅ.  

 

ᐊᐱᖅᑯᑦ 854 - 4(3): ᐊᑭᓕᖅᑕᐅᓂᖅ 

ᓱᕋᒃᑕᐅᔪᓄᑦ ᓇᓄᕐᓄᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᑲᖏᖅᑐᒑᐱᒻᒥᐅᑦ, ᕿᑭᖅᑕᔪᐊᕐᒥᐅᓪᓗ, ᑕᐃᒃᑯᐊ ᑐᓵᔪᑦ, 

ᑕᑯᓐᓇᖅᑐᓪᓗ.  

 

ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑕᐃᒪ ᐊᐱᖅᓱᓚᐅᖅᓯᒪᒻᒥᒐᒪ ᑖᔅᓱᒧᖓ, 

ᑖᔅᓱᒪ ᒥᔅᓵᓄᑦ ᑕᒪᒃᑯᐊ ᓇᓄᐃᑦ, ᐃᓛᒃ ᐃᓄᐃᑦ 

ᓱᕋᐃᔭᐅᓗᐊᖃᑦᑕᕐᓂᖏᓐᓄᑦ ᓇᓄᕐᓄᑦ ᑕᒪᒃᑯᓄᖓ, 

ᑕᒪᒃᑯᐊ ᐊᑭᓕᖅᑕᐅᓪᓚᑐᓲᖑᔪᑦ ᐱᔾᔪᑎᒋᓪᓗᒋᑦ.  

 

ᑖᓐᓇ ᐱᔭᕆᐊᑐᔫᖃᑦᑕᕐᓂᖓ ᖃᐅᔨᒪᔭᐃᓐᓇᕆᒐᑦᑎᒍ, 

ᖃᐅᔨᒪᔪᐃᓐᓇᐅᒐᑦᑕ ᓇᓄᐃᑦ ᐊᔅᓱᕐᔪᐊᕌᓗᒃ 

ᐱᓕᕆᖃᑦᑕᓕᕐᖓᑕ ᑕᐃᔅᓱᒪᓂᐅᕙᓚᐅᖅᑐᒥᑦ. 

ᑕᐃᔅᓱᒪᓂᓕ ᖃᐅᔨᒪᒐᑦᑕ ᐊᓯᕙᖅᑏᑦ 

ᖃᐅᔨᒪᔪᐃᓐᓇᑦᑎᐊᖑᔪᑦ ᓇᓄᖃᓗᐊᖃᑦᑕᓚᐅᓐᖏᒻᒪᑦ. 

 

ᑐᐱᕐᒥᓗ ᓯᓂᑦᑕᖅᐸᓚᐅᖅᑐᑕ, ᐊᓪᓛᓘᓐᓃᑦ ᐅᐱᕐᖔᒃᑯᑦ 

ᑐᐱᓐᖏᒻᒪᕆᑦᑐᑕ ᖃᒧᑏᑦ ᖄᖓᓂᑐᐃᓐᓇᖅ 

ᓯᓂᑉᐸᓚᐅᖅᑐᒍᑦ ᐅᐱᕐᖔᖑᑎᓪᓗᒍ ᑲᑉᐱᐊᓇᖅᑐᒥᑦ 

ᖃᐅᔨᒪᓐᖏᓗᐊᒧᑦ ᑕᒫᓂ ᖃᓂᒋᔭᑦᑎᓐᓂᑦ, 

ᓇᓄᖃᓐᖏᓗᐊᖃᑦᑕᕐᓂᖓᓄᑦ.  

 

ᒫᓐᓇᓕ, ᐅᖃᖅᑎᑦᑎᔩ, ᖃᐅᔨᒪᔪᐃᓐᓇᐅᓕᕋᑦᑕ ᑕᒪᓐᓇ 

ᐊᑦᑕᓇᓗᐊᕐᓂᖓᓄᑦ ᐃᓪᓗᕋᓛᖃᕐᓗᑕ 

ᑭᓯᐊᓂᐅᖃᑦᑕᓕᖅᑐᖅ ᐅᐸᖃᑦᑕᐸᑕᑦᑎᓐᓄᑦ ᑕᒪᐅᖓ, 

ᐊᓯᕙᕐᕕᒋᕙᑦᑕᑎᓐᓄᑦ. ᐃᓪᓗᕋᓛᖃᐅᓕᖅᑐᑦ 

ᐊᒥᓱᐊᓗᐃᑦ ᐅᓪᓗᒥ, ᑕᐃᒪᐃᑦᑐᖃᐅᓕᕋᓗᐊᖅᑎᓪᓗᒋᑦ 

ᐅᖃᖅᑎᑦᑎᔩ, ᐃᓪᓗᕋᓛᖃᐅᓕᕋᓗᐊᖅᑎᓪᓗᒋᑦ ᓱᓖᓛᒃ 

ᓇᓄᕐᓄᑦ ᓴᕋᐃᔭᐅᑦᑎᐊᖃᑦᑕᖅᑐᐃᑦ ᐃᓚᖏᑦ ᐃᓪᓗᕋᑖᑦ 

ᑕᒪᒃᑯᐊ ᐃᓗᓕᖏᓪᓗ ᐲᔭᖅᑕᐅᕙᑦᑐᑎᒃ.  

 

ᐅᖃᖅᑎᑦᑎᔩ, ᑕᐃᒪ ᐊᐱᕆᓚᐅᖅᓯᒪᒐᒪ ᑕᒪᒃᑯᐊ 

ᓱᕋᐃᔭᐅᑎᓪᓗᒋᑦ ᐊᑭᓕᖅᑕᐅᖃᑦᑕᕆᐊᖃᓲᖑᔪᑦ 

ᐱᖁᑎᖏᑦ ᓱᕋᑦᑕᐅᑎᓪᓗᒋᑦ ᓇᓄᕐᓄᑦ. ᐅᖃᖅᑎᑦᑎᔩ, 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᑲ ᖃᓄᑎᒋ 

ᐊᖏᔪᒥᒃ ᑭᓯᐊᓂ ᓱᕋᐃᔭᐅᑉᐸᑦ ᐊᑭᓕᖅᑕᐅᔪᓐᓇᕐᒪᖔᖅ. 

ᑭᓪᓕᖃᖅᑳ ᐊᑭᓕᖅᑕᐅᔾᔪᑕᐅᔪᓐᓇᖅᑐᖅ ᐊᒥᓲᓂᖓ 

ᓈᓴᐅᑎ ᑮᓇᐅᔭᖅ ᖃᓄᑎᒋᑭᐊᖅ ᐊᑭᑐᑎᒋᓕᖅᑲᑦ 

ᑭᓯᐊᓂ ᐊᑭᓕᖅᑕᐅᔪᓐᓇᕋᔭᖅᐸ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᒻᒪᓗ 

ᑕᐃᒃᑯᐊ ᓇᓐᓄᕐᓄᑦ ᐃᒡᓗᕐᔪᐊᑦ ᓯᖁᒥᑕᐅᑦᑕᖅᑐᑦ, 

ᐅᕝᕙᓗᐅᕝᕙ ᓂᕐᔪᑏᑦ ᖃᓄᐃᑦᑐᒥᐊᕐᒧᑦ ᑖᓐᓇ 

ᑐᕌᖓᖕᒪᑦ ᓂᕐᔪᑎᒥᐊᕐᒧᑦ ᖃᓄᐃᑦᑐᓗᑦᑖᓄᑦ ᓄᓇᕗᑦ 

ᐃᓗᐊᓂ ᐊᒻᒪᓗ ᑖᓐᓇ ᒪᓕᒐᓕᐅᖅᑎ 

ᐅᖃᐅᑎᔫᓪᓗᐊᖅᑕᕋ ᑖᓐᓇ ᑭᒡᓕᐊ, ᑖᓐᓇ ᐊᖏᓂᖓ, 

ᒥᑭᓂᖓ ᑭᒡᓕᖃᓐᖏᑦᑐᖅ ᑕᐅᕘᓇ ᖁᑦᑎᖕᓂᐊᒍᑦ 

ᑭᕼᐃᐊᓂ ᐊᖏᓂᐊᓄᑦ ᑭᒡᓕᖃᖅᑑᒐᓗᐊᖅ 

ᑮᓇᐅᔭᖅᑖᕈᓐᓇᕐᓂᐊᖅ ᑭᒡᓕᖃᖅᑐᖅ ᐊᖏᓂᐊᓄᑦ, 

ᑭᕼᐃᐊᓂ ᒥᑭᓐᓂᐊᓄᑦ ᑭᒡᓕᖃᓐᖏᑦᑐᖅ. ᒪ’ᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇ ᐅᖃᕋᑖᕐᖓᑦ ᒥᓂᖓᓄᑦ ᐃᓛᒃ, 

ᑭᓪᓕᖃᖅᑑᒐᓗᐊᖅ ᐊᖏᓂᖓ 

ᑭᓪᓕᖃᖏᑦᑐᓂᒃ.  

 

ᑕᐃᒪ ᓱᕋᐃᔭᐅᔪᖃᖃᑦᑕᖅᓯᒪᒻᒪᑦ ᓄᓇᑦᑎᓐᓂᒃ 

ᐊᒥᓱᐊᖅᑎᖅᑐᒻᒪᕆᐊᓘᓪᓗᓂᓕ ᑕᐅᕙᓂ 

ᓇᓄᓕᕐᔪᐊᕌᓘᖃᑕᐅᒐᑦᑕ ᑕᕆᐅᕐᒥᖅᑲᐃ ᖃᓂᔅᓴᓗᐊᒧᑦ 

ᐱᔾᔪᑎᒋᓗᒍ ᓄᓇᖏᔭᕋ ᑖᓐᓇ. ᐊᕐᕌᒍᑕᒫᑦᑎᐊ 

ᓱᕋᐃᔭᐅᔪᖃᑦᑕᖅᑐᒍᑦ ᑕᒪᒃᑯᓂᖓ ᐃᓪᓗᕌᓪᓗ 

ᐃᓗᐊᓃᑦᑐᑦ ᓯᓂᑦᑕᐅᑕᐅᓇᓱᑦᑑᒐᓗᐊᑦ ᒪᑯᐊ ᐱᖁᑎᕗᑦ, 

ᓱᕋᑦᑕᐅᓂᐊᖏᒻᒪᑕ ᐃᓪᓗᕋᓛᖅᑖᖅᑐᖃᑦᑕᖅᓯᒪᔪᒍᑦ 

ᓇᓄᕐᓄᑦ ᐱᔭᐅᔾᔭᐃᖅᓯᒪᓪᓗᒋᑦ.  

 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᐃᓪᓗ ᓱᕋᑦᑕᐅᓪᓗᓂ 

ᐃᓗᓕᖏᑦ ᓄᖑᑕᐅᑦᑎᐊᓲᖑᔪᑦ, ᑖᒃᑯᐊ ᐱᖁᑎᒋᔭᕗᑦ 

ᐊᑭᑐᔫᓪᓗᑎᓪᓗ ᑕᒪᒃᑯᐊ ᐱᖁᑎᒋᔭᕗᑦ ᓯᓂᑦᑕᐅᑦ, 

ᐊᐅᒻᒥᑏᑦ, ᓂᖅᑎᐅᕈᑏ ᑭᓱᑐᐃᓐᓇᑦᑎᐊᑦ 

ᐃᓗᓕᓕᒫᑦᑎᐊᖏᑦ ᐊᓂᐊᑕᐅᓲᖑᒻᒪᑕ. 

ᑕᐃᒪᐃᑦᑑᑎᓪᓗᒍ ᓄᓇᑦᑎᓐᓂᓕ ᐱᓇᓱᑦᑐᖃᕋᐃᒻᒪᑦ 

ᐊᖏᖅᑕᐅᔪᖃᓚᐅᖅᓯᒪᓐᖏᑦᑐᒍ ᐅᓪᓗᒥᒧᑦ ᑎᑭᑦᑐᒍ.  

 

ᐅᖃᖅᑎᑦᑎᔩ, ᑕᐃᒪᓐᓇ ᐃᓄᒃ ᐊᑕᐅᓯᖅ 

ᓱᕋᐃᔭᐅᓯᒪᓂᕋᓚᐅᖅᑐᖅ ᐱᖓᓱᐊᖅᑎᖅᑎᓂ 

ᑕᕝᕙᓂᔅᓴᐃᓐᓇ ᐃᓪᓗᒥ ᐃᓪᓗᕋᓛᕆᔭᒥᓂᒃ ᐊᒻᒪᓗ 

ᐅᕙᖓ ᐃᓪᓗᕋᓛᖃᖃᑎᒋᓪᓗ ᓴᓂᑦᑎᐊᓂᒃ ᑕᕝᕙᓂ. 

ᑕᒪᕐᒥᒃ ᑖᒃᑯᐊ ᐃᓪᓗᕗᑦ ᓱᕋᑦᑕᐅᑦᑎᐊᓚᐅᖅᓯᒪᔫᒃ, 

ᐃᓗᓕᓕᒫᑦᑎᐊᖏᓪᓗ ᐊᓂᐊᔭᐅᓪᓗᑎᒃ 

ᐊᑐᖅᑐᖅᓴᑕᖃᕈᓐᓃᖅᑐᓂᒃ. 

 

ᑕᒪᒃᑯᓂᖓ ᐊᒥᓱᐊᖅᑎᖅᑐᑎᒃ 

ᐱᓇᓱᑦᑐᖃᖃᑦᑕᖅᓯᒪᒐᓗᐊᒐ, ᓄᓇᑦᑎᓐᓂᓕ 

ᐊᖏᖅᑕᐅᔪᖃᓚᐅᖅᓯᒪᖏᒻᒪᑦ ᐅᓪᓗᒥᒧᑦ ᑎᑭᑦᑐᒍ, 

ᓱᒻᒪᒃᑭᐊ ᐱᔭᕐᓂᖏᓗᐊᖅᑐᐊᓘᖃᑦᑕᖅᑲᑦ ᑕᐃᒪᐃᑦᑐᓂᒃ 

ᓇᓗᓇᐃᖅᑕᐅᓯᒪᒐᓗᐊᖅᑎᓪᓗᒋᑦ 

ᐊᑭᓕᖅᑕᐅᔪᓐᓇᕐᓂᕋᖅᑕᐅᓪᓗᑎᒃ ᓱᕋᐃᔭᐅᔪᑦ. ᐅᓪᓗᒥ 

ᑎᑭᑦᑐᒍ ᓄᓇᑦᑎᓐᓂᒃ ᐊᑭᓕᖅᑕᐅᔪᖃᓚᐅᖅᓯᒪᖏᑦᑐᖅ, 

ᖃᓄᑎᒋᑭᐊᖅ ᑭᓯᐊᓂ ᓱᕋᐃᔭᐅᔪᖃᖅᐸᑦ 

ᐊᑭᓕᖅᑕᐅᔪᖃᕈᓐᓇᖅᓯᕙᑉᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ,  

ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑕᐃᒪ ᐅᕙᑦᓯᐊᖅ ᐅᖃᓚᐅᕋᒪ 

ᑖᒃᑯᐊ ᐃᒡᓗᕐᔪᐊᒐᓛᑦ ᓂᕐᔪᓂᒃ ᓯᖁᖅᑎᒃᑕᐅᒃᐸᑕ ᑖᒃᑯᐊ 

ᓇᖕᒥᓂᖃᖅᑐᑦ ᐆᒃᑐᖅᑑᓪᓗᐊᕐᒪᑕ ᑖᒃᑯᐊ ᐱᖁᑎᖏᑦ 

ᐅᕝᕙᓘᕙ ᑖᓐᓇ ᐃᒡᓗᕐᔪᐊᒐᓛᖅ ᓯᖁᖅᑎᖅᑕᐅᔪᖅ 

ᑮᓇᐅᔭᖅᑖᕈᐊᕐᓗᓂ ᐆᒪᔪᓕᕆᔨᒃᑯᓐᓂᑦ 

ᐊᕙᑎᓕᕆᔨᒃᑯᓐᓂᑦ. ᐊᑐᕆᐊᖃᕐᒫᖅᑑᒐᓗᐃᑦ ᑕᐃᒃᑯᐊ 

ᐊᑐᐊᒐᖏᑦ ᒪᓕᒃᑕᐅᒃᐸᑕ, ᓈᒻᒪᒃᐸ ᑕᐃᒃᑯᐊ 

ᑮᓇᐅᔭᖅᑖᕋᔭᖅᑑᒐᓗᐃᑦ.  

 

ᐅᖃᕐᓂᖅ ᐊᔪᖅᑐᖓ ᓲᖅ. ᑖᒃᑯᐊ ᐊᖏᖅᑕᐅᓯᒪᖕᒪᖔᑕ 

ᑕᐃᒃᑯᐊ ᐆᒃᑐᖅᑕᖅᑐᖅ. ᑭᓯᐊᓂ ᐅᕙᑦᓯᐊᖅ ᑖᓐᓇ 

ᓯᖁᖅᑎᑕᐅᔪᖅ ᐅᕝᕙᓗ ᐱᖁᑏᑦ ᓯᖁᖅᑎᖅᑕᐅᔪᑦ 

ᑖᒃᑯᐊ ᑭᒡᓕᖃᖏᑦᑐᑦ ᒥᑭᓂᖏᑦ, ᑭᓯᐊᓂ 

ᑭᒡᓕᖃᑉᓯᓐᓇᖅᑐᖅ ᖃᑉᓯᓂ ᐊᖏᓛᓂᒃ 

ᑮᓇᐅᔭᖅᑖᓗᐊᕐᒪᖔᑕ ᑕᒫᓂ ᖁᑦᓯᑦᑐᒥᒃ ᑭᒡᓕᖃᖅᑐᖅ 

ᑭᓯᐊᓂ ᑖᓐᓇ ᐊᑖᓂᖅᖠᖅ ᑭᒡᓕᐊᖃᖅᑐᖅ. ᒪ’ᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᒪᒃᑯᐊ 

ᑐᒃᓯᕋᖅᐸᑦᑐᑦ ᐊᒥᓲᒐᓗᐊᕐᖓᑕ ᐊᒻᒪᓗ 

ᒪᓕᒋᐊᖃᖅᐸᑦᑐᑕ ᑕᐃᒃᑯᓂᖓ ᒪᓕᑦᑕᐅᖁᔭᐅᔪᓂᒃ, 

ᑖᓐᓇᒎᖅ ᐱᖁᑎᒋᔭᐅᔪᖅ ᓱᕋᑦᑕᐅᓂᖅᐸᑦ 

ᐊᔾᔨᓕᐅᖅᑕᐅᓗᓂ ᑎᑎᕋᖅᑕᐅᑦᑎᐊᕐᓗᓂᓗ 

ᐱᓕᕆᐊᖑᔭᕆᐊᖃᖅᑐᖅ. ᑕᒪᒃᑯᐊ 

ᒪᓕᒐᓱᖃᑦᑕᖅᑕᕋᓗᕗᑦ ᐊᔾᔨᓕᐅᖅᑕᐅᑦᑎᐊᖅᑐᑎᓪᓗ 

ᐊᒻᒪᓗ ᑭᓱ ᑐᕋᑕᐅᒻᒪᖔᑕ ᑎᑎᕋᖅᑕᐅᑦᑎᐊᖅᑐᑎᒃ 

ᑐᓂᕙᑦᑕᕗ ᐆᒪᔪᓕᕆᔨᒃᑯᓐᓄᑦ. 

ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑭᓇ 

ᐊᖏᖅᑎᐅᕙ ᑭᓇᓗ ᐋᒡᒑᖅᑎᐅᕙ ᑕᒪᒃᑯᓂᖓ 

ᑐᒃᓯᕋᐅᑎᓂᒃ ᐋᖅᑭᑦᑎᕆᔪᖃᓕᖅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑕᐃᒃᑯᐊ 

ᐊᖏᖅᑕᖅᑐᖅ ᐅᕝᕙᓘᕙ ᐋᒡᒑᖅᑕᖅᑐᑦ. 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᖓᑦ ᓄᓇᓕᖕᒥᑦ ᐱᒋᐊᕐᓗᓂ ᓄᓇᓕᖕᓂ ᑖᒃᑯᐊ 

ᐆᒪᔪᓕᕆᔩᑦ ᑕᑎᒐ ᐱᒃᐸᒍ ᒪᖃᐃᑎᒃᑯᑦ ᐊᖏᖅᐸᑕ ᐊᒻᒪ 

ᑕᐃᑯᖓ ᖃᓪᓗᓈᑐᑦ regional centre ᕿᑭᖅᑖᓗᖕᒥ 

ᒥᑦᑎᒪᑕᓕᖕᒥᐅᒐᔭᖅᖢᓂᑦ ᑕᑯᖓᕐᓗᓂ ᐊᒻᒪᑦᑕᐅᖅ 

ᐃᖃᓗᖕᓅᕐᓗᓂ. ᑕᐃᒃᑯᐊ ᐊᖏᓗᒃᑖᖅᐸᑕ ᑕᐃᒪ 

ᐊᖏᖅᑕᐅᓗᑎᑦ. 

 

ᐊᒻᒪ ᑕᐃᒃᑯᐊ ᓄᓇᕗᒻᒥᐅᑦ ᑐᓵᔪᑦ ᐆᒃᑐᕈᑎᓂᒃ 

ᑕᑕᑎᑦᑕᖅᐸᑕ ᑐᓴᕆᐊᖃᖅᑑᒐᓗᐊᑦ 45 ᐅᓪᓗᓄᖅᑰᖅ 

ᐅᖃᖅᓯᒪᖅᑰᕐᒪᑦ ᑕᐃᓐᓇ ᐊᑐᐊᒐᖅ 45 ᐅᓪᓗᑦ 

ᐱᐊᓂᖅᑳᑎᓐᓇᒋᑦ ᐅᕝᕙᓘᓐᓃᑦ ᐱᐊᓂᒃᑎᓪᓗᒋᑦ 

ᑐᓴᖅᑎᑕᐅᒋᐊᖃᖅᑐᑦ ᐊᖏᖅᑕᐅᖕᒪᖔᑕ ᐅᕝᕙᓘᕝᕙ 

ᐊᖏᖅᑕᐅᖏᒻᒪᖔᑕ. ᑖᓐᓇᑦᑕᐅᖅ ᓈᒻᒪᖏᒻᒪᑦ 

ᑕᐅᕗᖓᓗᒃᑖᑦ ᐅᑕᖅᑭᐅᔭᒥᐊᑦᑐᐊᕐᓗᓂ ᑐᓴᕐᓂᕐᓗᒡᓗᓂ 

ᐊᖏᖅᑕᐅᖕᒪᖔᑦ ᐅᕝᕙᓘᕝᕙ ᐊᖏᖅᑕᐅᖏᒻᒪᖔᑦ. 

ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑐ ᐋᓕᒃᓵᓐᑐ 

ᓴᒻᒧᖅᑐᖅ.  

 

ᐊᐱᖅᑯᑦ 855 - 4(3): ᒪᑭᒋᐊᖅᑕ ᐃᓄᐃᑦ 

ᐱᓕᒻᒪᖅᓴᐃᔨᒃᑯᑦ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐊᐱᖅᑯᑎᒐ ᒥᓂᔅᑕᐅᔪᒧᑦ ᑲᒪᔪᖅ (ᑐᓵᔨᑎᒍᑦ) ᓄᓇᕗᑦ 

ᓯᓚᑦᑐᖅᓴᕐᕕᖓᓄᑦ. 

 

ᔫᓂᐅᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ ᑖᓐᓇ ᒪᑭᒋᐊᖅᑕ 

ᐃᓄᐃᑦ ᐱᓕᒻᒪᓴᑦᑕᐅᑎᖏᓐᓄᑦ ᑯᐊᐳᕇᓴᖓᑦ 

ᐅᖃᓚᐅᖅᓯᒪᖕᒪᑦ ᑕᖅᑲᐅᖓ ᑲᑎᒪᔨᖏᒡᒎᖅ ᐊᕐᕌᒍᒥ 

ᐱᓕᕆᐊᖑᓂᐊᖅᑐᓂᒃ ᐸᕐᓇᐅᑎᖏᓐᓂᒃ 

ᐋᖅᑮᓯᒪᓕᕐᖓᑕ.  

 

ᑖᓐᓇ ᒥᓂᔅᑕᕆᔭᐅᔪᖅ ᑲᑎᒪᔨᐅᖃᑕᐅᒻᒪᑦ ᒪᑭᒋᐊᖅᑕ 

ᐃᓄᐃᑦ ᐱᓕᒻᒪᔅᓴᐃᓂᕐᒧᑦ ᑯᐊᐳᕇᓴᖓᓄᑦ.  

 

ᒥᓂᔅᑕ ᐊᔾᔨᖓᓂᒃ ᒪᓕᒐᓕᐅᕐᕕᒻᒧᑦ 

ᓴᖅᑮᒍᓐᓇᓛᕐᓂᐊᕋᕐᓗᓂ ᐊᖏᕈᓐᓇᖅᑳ ᒪᒋᐊᖅᑕ 

ᐃᓄᐃᑦ ᐱᓕᒻᒪᔅᓴᐃᓂᖏᓐᓄᑦ 

ᑯᐊᐳᕇᓴᖏᓐᓄᑦ ᐸᕐᓇᐅᑎᓕᐊᕆᓯᒪᔭᖏᓐᓂᒃ 

ᒪᓕᒐᓕᐅᕐᕕᒃ ᒫᓐᓇ ᐃᓱᓕᓚᐅᓐᖏᓐᓂᖓᓂ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᖃᐅᔨᒋᐊᖅᑐᐊᐱᐅᖕᒪᑦ. ᐄ, ᓱᓕᕗᑎᓂᓛᒃ ᑕᐃᑲᓂ 

ᑲᑎᒪᔨᐅᖃᑕᐅᖃᑦᑕᖅᑐᒍᑦ ᒫᓐᓇᒧᑦ ᑎᑭᖦᖢᒍ ᑖᒃᑯᐊ 

ᐅᓂᒃᑳᓕᐊᖅᓯᒪᔪᐃᓂᓛᒃ ᑖᒃᑯᓇᖓᑦ ᓄᓇᕗᑦ 

ᑐᓐᖓᕕᒃᑯᓐᓂ ᐋᖅᑭᒃᓱᖅᑕᐅᕙᖕᒪᑕ. ᑕᐃᒫᒃ ᑕᕝᕗᓇ 

ᓴᖅᑭᑐᓐᓇᕋᓗᐊᖅᑕᕗᑦ ᑭᓯᐊᓂ ᖃᐅᔨᒪᒐᑦᑕ ᐅᓪᓘᒃ 

ᒪᕐᕈᐃᓐᓇᐅᓕᕐᒪᑎᒃ ᐊᐃᑉᐸᖓ ᑭᖑᓪᓕᖅᐹᖅᓱᓕᕋᑦᑕ. 

ᑖᓐᓇ ᑕᐃᒪᓐᓇ ᓱᓕ ᐋᖅᑭᒃᓯᒪᔪᑦ 

ᓴᖅᑭᑕᐅᔪᓐᓇᑦᑎᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐋᓕᒃᓴᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒪᑭᒋᐊᖅᑕ ᐃᓄᐃᑦ ᐱᓕᒻᒪᒃᓴᐃᓂᕐᒧᑦ ᑯᐊᐳᕇᓴᖓ 

ᓴᖅᑭᑦᑕᐅᓚᐅᖅᓯᒪᖕᒪᑦ ᑮᓇᐅᔭᖃᖅᑎᑕᐅᓪᓗᓂ ᑲᓇᑕᐅᑉ 

ᒐᕙᒪᖓᓄᑦ. (ᑐᓵᔨᑎᒍᑦ) ᑭᖑᓂᐊᒍᑦ 2015-ᒥ 

ᐊᖏᖃᑎᒌᓚᐅᖅᑎᓪᓗᒋᑦ ᒐᕙᒪᑐᖃᒃᑯᑦ, ᓄᓇᕗᑦ 

ᒐᕙᒪᖓ ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖁᑎᖓ 

ᐱᑎᑎᑦᑎᓯᒪᓕᖅᑐᑦ ᑕᒫᓂᐸᓗᒃ $4.5 ᒥᓕᐊᓐᓂᒃ 

ᑮᓇᐅᔭᓂᒃ ᐅᓪᓗᒥᒧᑦ ᐱᓕᒻᒪᒃᓴᐃᒍᑎᒃᓴᕈᓘᔭᕐᓂᑦ 

ᓴᖅᑭᑕᐅᔪᓄᑦ.  

 

ᑲᑎᒪᔾᔪᑎᓅᕈᓐᓇᓂᐊᕐᖓᑦ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᑮᓇᐅᔭᑦ ᐃᓚᖏᑦ ᑖᒃᑯᐊ ᐊᑐᖅᑕᐅᓯᒪᒻᒪᖔᑕ 

ᐃᑲᔪᖅᓰᒍᑕᐅᓗᑎᑦ ᓄᓇᕗᒻᒥ ᒪᓕᒐᕐᓂᐊᖅᑎᓄᑦ 

ᐃᓕᓐᓂᐊᕐᓂᐅᔪᓄᑦ ᓴᖅᑭᑦᑕᐅᓂᐅᓴᔪᓄᑦ ᓄᓇᕗᒻᒥ 

ᓯᓚᑦᑐᖅᓴᕐᕕᑯᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ.  

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑲᑎᒪᓕᕌᖓᑦᑕ ᑕᐃᒪ 

ᕿᒥᕐᕈᐊᖅᑎᑕᐅᕙᒃᑲᑦᑕ ᑭᒃᑯᑦ ᑐᒃᓯᕋᖅᓯᒪᖕᒪᖔᑕᓗ 

ᑕᒪᒃᑯᓂᖓ ᑮᓇᐅᔭᓂᒃ ᐊᑐᐃᓐᓇᐅᔪᓂᒃ ᑖᒃᑯᓇᖓᑦ 

ᒪᑭᒋᐊᖅᑕ ᑎᒥᖁᑎᖏᓐᓂᒃ.  

 

ᑖᓐᓇ ᖃᐅᔨᒪᒐᑦᓯᐅᖏᓛᒃ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᑕᐃᒪ ᐃᖅᑲᖅᑐᐃᕕᒃᑰᓚᐅᖅᑎᓪᓗᒋᑦ ᑖᒃᑯᐊ 

ᒐᕙᒪᑐᖃᒃᑯᑦ ᐊᑭᓖᑎᑕᐅᓚᐅᕐᒪᑕ ᑖᔅᓱᒥᖓ ᑕᐃᒫᒃ 

ᐊᖏᑎᒋᔪᒥᒃ. ᑕᐃᒪᓐᖓᑦ ᓴᖅᑭᓚᐅᖅᑎᓪᓗᒍ ᐊᒥᓱᐃᑦ 

ᑕᐃᒪ ᑕᕝᕙᖓᑦ ᐃᑲᔪᕈᑎᒃᓴᓂᒃ ᐱᕚᓪᓕᕈᑎᒃᓴᓂᓪᓗ 

ᑐᓂᔭᐅᓯᒪᓕᖅᑐᐃᑦ.  

 

ᑭᓯᐊᓂ ᐅᖃᕈᓐᓇᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ 

ᑖᓐᓇᓕ ᒪᓕᒐᓕᕆᓂᕐᒧᑦ ᐃᓕᓐᓂᐊᕈᓯᐅᔪᖅ ᓇᖕᒥᓂᖅ 

ᑕᕝᕙᖓᑦ ᒐᕙᒪᑦᑎᓐᓂᒃ ᑮᓇᐅᔭᖏᑦ ᑖᒃᑯᐊ 

ᓴᖅᑭᑕᐅᓯᒪᔪᑦ ᑕᐃᑲᓐᖔᖅᓯᒪᓐᖏᑦᑐᐃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐊᓕᒃᓴᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒫᓂ 

ᐊᕐᕌᒍᒥ ᔫᓂᐅᑎᓪᓗᒍ ᒪᑭᒋᐊᖅᑕ ᐱᓕᒻᒪᒃᓴᐃᓂᕐᒧᑦ 

ᑯᐊᐳᕇᓴᓐ ᑐᓴᖅᑎᑦᑎᓚᐅᕐᒪᑕ $1.5 ᒥᓕᐊᓐᓂᒃ 

ᑎᓴᒪᓄᑦ ᐃᓄᓐᓄᑦ ᑐᕌᖓᓪᓚᑖᖅᑐᓂᒃ ᐱᓕᒻᒪᒃᓴᐃᓂᕐᒧᑦ 

ᑖᒃᑯᓇᖓᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. 

ᑖᓐᓇ ᐱᕈᕝᕕᒃ ᐱᓕᕆᕝᕕᖓᓂ ᓄᓇᕗᒻᒥ, 

ᐅᖃᓕᒫᕈᓐᓇᖅᓯᓂᒻᒧᑦ ᑲᑎᒪᔨᖏᓐᓂᒃ ᐊᒻᒪᓗ 

ᑐᒥᑯᓗᐃᑦ ᓴᐃᐹᕿᕕᒃ ᑐᒃᓯᕋᐅᑎᖏᓐᓂᒃ. ᑖᒃᑯᐊ 

ᐱᔾᔪᑎᖏᒡᒎᖅ ᐱᓕᒻᒪᒃᓴᐃᓂᒻᒧᑦ ᐆᒥᖓ ᐱᔾᔪᑎᖃᒻᒪᑕ, 

ᑕᒪᓐᓇ ᐱᓕᒻᒪᒃᓴᐃᓯᒪᓂᖓ ᓄᓇᕗᑦ  

ᐃᓄᐃᑦ ᐱᐅᓯᒋᐊᖁᓪᓗᒍ ᓄᓇᕘᑉ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ ᐊᓯᖏᓐᓄᓪᓗ. 

 

ᑎᑎᕋᖅᓯᒪᓂᐊᒻᒪᑦ, ᒥᓂᔅᑐᖃᐃ ᐅᖃᖅᓯᒪᔪᓐᓇᖅᐹ ᖃᔅᓯ 

ᐃᓄᐃᑦ ᐃᓚᐅᕙᓪᓕᐊᒻᒪᖔᑕ ᑖᒃᑯᓇᓂ ᑎᓴᒪᓂᒃ 

ᐱᓕᒻᒪᒃᓴᐃᓂᐅᔪᓂᒃ? ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎ: ᖁᔭᓐᓇᒦᒃ. ᓄᓇᕘᒻᒧᑦ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊᐃᓛᒃ ᐃᑲᔫᑎᖃᔾᔪᐊᓐᓂᐊᖅᑐᐃᑦ 

ᒪᓕᒐᓕᐅᖅᑎᐅᖃᑎᒪ ᓴᖅᑭᓵᖅᑕᖏᑦ $1,500,000 

ᑖᒃᑯᓄᖓ ᐊᔾᔨᒌᖏᑦᑐᓄᑦ ᑐᓂᔭᐅᔪᓄᑦ. ᑭᓯᐊᓂ 

ᐅᖃᕈᓐᓇᖏᑦᑐᖓᓕ ᐅᖃᖅᑎᑦᑎᔩ, ᖃᔅᓯᒻᒪᕆᖕᓄᑦ 

ᑖᓐᓇ ᐃᑲᔫᑎᖃᕐᓂᐊᕐᒪᖓᑦ.  

 

ᑭᓯᐊᓂ ᐃᒪᓐᓇᖔᖅ ᐅᖃᕈᓐᓇᖅᑐᖓ. ᑖᒃᑯᐊ 

ᐱᕚᓪᓕᕈᑎᓪᓚᕆᐅᓂᐊᕐᒪᑕ ᐃᓄᖕᓄᑦ, 

ᐅᖃᐅᓯᖏᓐᓄᓪᓗ ᐊᒻᒪᓗ ᑕᒪᒃᑯᐊ ᐱᕈᓕᓵᖅᑐᑯᓗᐃᑦ 

ᖃᓄᖅ ᐃᓄᒃᑎᑐᑦ ᐅᖃᕆᐅᖅᓴᓂᕐᒥᒃ 

ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᕐᒪᖔᑕ ᑖᒃᑯᓄᖓ ᑕᕝᕙ 

ᐅᖃᕆᐅᖅᓴᕐᓂᕐᒧᑦ ᐃᓄᒃᑎᑐᑦ ᑐᕌᖓᓪᓚᕆᖕᒪᑦ.  

 

ᓇᐃᓴᐅᑎᓪᓚᕆᖕᓂᒃ ᑐᓂᔪᓐᓇᓐᖏᑕᕋᓗᐊᕋ ᑭᓯᐊᓂ 

ᐊᒥᓱᓄᑦ ᐃᑲᔫᑎᖃᕐᓂᐊᖅᑐᖅ ᓇᓗᓇᓐᖏᑦᑐᖅ. ᑖᒃᑯᐊ 

ᑎᒥᐅᔪᐃᑦ ᑕᐃᖅᑲᐃᔭᖏᑦ ᐊᒥᓱᓂᒃ ᓴᓇᔨᖃᐅᒻᒪᑕ 

ᐊᒻᒪᓗ ᐊᒥᓱᒃᑲᓐᓂᕐᓂᒃ ᐃᓚᐅᑎᑦᑎᖃᑦᑕᕐᒪᑕ 

ᐱᕚᓪᓕᕈᑎᒃᓴᓂᒃ ᓲᕐᓗ, ᑮᓇᐅᔭᑦ. ᑖᒃᑯᐊ 

ᐊᑐᖅᑕᐅᑦᑎᐊᕐᓂᐊᖅᑐᑦ ᓇᓗᓇᓐᖏᑦᑐᖅ ᑖᒃᑯᐊᑐᐊᖅ 

ᑎᒥᑐᐃᓐᓇᐅᒐᓗᐊᖅᑎᓪᓗᒋᑦ ᑭᓯᐊᓂ ᐃᓄᖕᓂᒃ ᐊᒥᓱᓂᒃ 

ᐃᓚᐅᑎᑦᑎᖃᑦᑕᕐᒪᑕ. ᓇᐃᓴᐅᑎᓪᓚᕆᑯᓗᖕᒥᒃ 

ᑐᓂᔪᓐᓇᓐᖏᒃᑲᓗᐊᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑦᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅᑐ ᐹᓪ ᐅᑲᓕᖅ. 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 856 - 4(3): ᐃᑎᕈᖃᕝᕕᐊᒍᑦ 

ᖃᓂᒻᒪᓯᐅᓲᒧᑦ ᑲᐴᑎᒋᔭᐅᓲᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐋᓐᓂᐊᖃᖅᑕᐃᓕᔪᓕᕆᔨᒃᑯᓐᓄᑦ ᒥᓂᔅᑐᒋᔭᖓᑦ 

ᐊᐱᕆᑲᐃᓐᓇᕈᒪᓕᒻᒥᔭᕋ.  

 

ᑭᓯᐊᓂ ᑖᓐᓇ ᖃᐅᔨᒪᓐᖏᓐᓇᒃᑯ ᐃᓄᒃᑎᑐᑦ 

ᐅᖃᐅᓯᖃᒻᒪᖔᑦ, ᑖᓐᓇ ᑲᒪᒋᓂᐊᖅᑕᕗᑦ 

ᖃᓪᓗᓈᑎᑑᑲᐃᓐᓇᓐᓂᐊᕋᒪ. 

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐃᓄᖕᓄᑦ ᐋᓐᓂᐊᕆᔭᐅᓲᖅ 

ᐸᐱᓚᐅᒪ ᖃᓂᒻᒪᓯᐊ,ᖅ ᑳᓐᓱᖄᕈᑕᐅᔪᓐᓇᕐᒪᑦ 

ᐊᖑᑕᐅᒍᓗᐊᕈᓂ ᐊᕐᓇᐅᒍᓗᐊᖅᐸᑦ. ᑲᐴᑎᑕᖃᖅᖢᓂ 

ᖃᐅᔨᒪᔭᐅᔪᒥᒃ ᐊᑐᖅᑕᐅᖃᑦᑕᖅᓯᒪᓪᓗᓂᓗ ᑲᓇᑕᒥ.  

 

ᒥᓂᔅᑐ ᐊᐱᕆᔪᒪᔭᕋ ᑖᒃᑯᐊ ᑲᐳᑏᑦ ᒪᒃᑯᒃᑯᑐᓂᒃ ᐃᓛᒃ 

ᒪᒃᑯᒃᑑᑎᓪᓗᒋᑦ ᑲᐱᔭᐅᖃᑦᑕᕆᐊᖃᕐᒪᑕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᐴᑎᓄᑦ 

ᑲᐱᓯᖃᑦᑕᓕᖅᐹᑦ ᒪᒃᑯᓐᓂᖅᓴᓂᒃ ᓄᓇᕘᒥᐅᑕᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑐᕆᔭᖅ, ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᓗ ᖁᔭᓐᓇᒦᒃ 

ᓴᖅᑭᑦᑎᖕᒪᑦ. ᑕᐃᒪ ᓯᕗᕙᕆᐊᖅᓯᒪᒪᑕ ᑖᒃᑯᐊ 

HPV−ᖑᓂᕋᖅᑕᐅᔪᑦ ᑲᐴᑎᑦ, 

ᖃᐅᔨᒪᓐᖑᐊᕈᓐᓇᖏᒃᑲᒃᑯᓘᓐᓃᑦ ᖃᓄᖅ ᐃᓄᒃᑎᑐᑦ 

ᑕᐅᔭᐅᖕᒪᖔᑦ, ᑕᐃᒪ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ ᐱᓕᕆᖃᑎᒋᔭᕆᐊᖃᕐᓂᐊᖅᑕᒃᑲ 

ᑕᐃᒎᓯᖏᓐᓄᑦ ᐅᓂᒃᑲᐅᓯᖏᓪᓗ ᑖᔅᓱᒪᐅᑉ ᖃᓂᒻᒪᓯᐊᑕ. 

 

ᑭᓯᐊᓂ ᐅᖃᕈᓐᓇᖅᑐᖓ ᑕᐃᓐᓇ ᐊᑐᖃᑦᑕᕋᑦᑎᒍᑦ 

ᓄᓇᕗᒻᒥ ᑲᐱᓯᖃᑦᑕᕐᓂᖅ ᐱᒋᐊᖅᖢᓂ ᒍᕋᐃᑦ 6 

ᐳᖅᑐᓂᓕᖕᓂᒃ ᐃᓕᓐᓂᐊᖅᑐᑦ ᐃᓕᓐᓂᐊᕐᕕᖕᓂ  

ᐋᓐᓂᐊᓯᐅᖅᑎᓂᓪᓗ ᑕᒪᒃᑯᐊ ᑲᒪᒋᔭᐅᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᑐᓴᓐᓇᖅᐸᒻᒪᓂᓛᒃ ᑖᓐᓇ ᐋᓐᓂᐊᔨᒃᑯᑎ 

ᐊᑐᖅᑕᐅᓐᓂᖏᑉᐸᑦ ᓇᓪᓕᐊᑐᐃᓐᓇᖅ ᑖᓐᓇ 

ᐋᓐᓂᐊᑖᕈᓐᓇᓐᖓᑦ ᑕᐃᒪᐃᑕᐅᓐᓂᖏᑉᐸᑕ.  

 

ᑖᑯᒃᐊᖃᐃ ᖃᐅᔨᒪᑎᑦᑎᒋᐊᒃᑲᓐᓂᕈᓐᓇᖅᑲᑦ 

ᐋᓐᓂᐊᖃᖅᑕᐃᓕᔪᓕᕆᔨᒃᑯᑦ ᑭᒃᑯᓕᒫᓂᒃ, ᑖᓐᓇ 

ᐊᑐᖅᑕᐅᒋᐊᖃᕐᖓᑦ ᐃᒫᒃ, ᓄᖅᑲᖓᔾᔪᑕᐅᔪᓐᓇᑎᐊᕐᖓᑦ 

ᐋᓐᓂᐊᓄᑦ ᓄᓇᕘᓕᒫᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑐᖓ, ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐄ, ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎ 

ᑕᒪᑐᒥᖓ ᑐᓴᕈᒪᐃᓐᓇᕐᒪᑦ. ᑖᓐᓇ ᐱᓕᕆᐊᑦᑎᐊᓚᐅᕐᒪᑦ 

ᐊᒻᒪᓗ ᐅᖃᕈᓐᓇᖅᑐᖓ ᑕᒪᓐᖓᑦ ᐳᖅᑐᓂᓕᖕᓂᒃ 6 

ᐃᓕᓐᓂᐊᖅᑐᓂᒃ ᑕᐃᒪᐃᓕᐅᕆᐊᓕᖕᓂᒃ 

ᐃᑲᔪᕆᐊᖃᕋᑦᑕ, ᑕᐃᒪᐃᓕᐅᕈᓂᖓ ᐃᑲᔫᑎᖃᕐᒪᑦ 

ᑎᒥᖏᑦ ᓴᓐᖏᒃᑎᑉᐹᓪᓕᐊᕈᓐᓇᕐᒪᑕ ᑖᔅᓱᒥᖓ 

ᐋᓐᓂᐊᖅᑖᖅᑕᐃᓕᖁᓪᓗᖏᑦ. ᖃᐅᔨᒪᔭᖃᓐᖏᑦᑐᖓ 

ᐃᒪᓐᓇ ᐃᓐᓇᐅᓂᖅᓴᐅᓕᖅᑎᓪᓗᒍ ᐃᑲᔫᑎᖃᕐᒪᖔᑦ 

ᖃᐅᔨᒪᓐᖏᑕᕋᓗᐊᕋ ᑭᓯᐊᓂ ᑕᑯᒋᐊᕈᓐᓇᖅᖢᒍ. 

 

ᑭᓯᐊᓂ ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎ ᐅᖃᕋᑖᕐᒪᑦ 

ᐊᓯᖏᓐᓂ ᐊᕕᒃᑐᖅᓯᒪᔪᓂᑦ ᑕᐃᒪᐃᓘᖅᑐᖃᓲᖅ 

9−ᑲᓐᓂᐅᖕᒪᑕ ᐊᕕᒃᑐᖅᓯᒪᔪᓂᑦ. HPV−9 ᑕᐃᒪ 

ᑲᐴᑎᒧᑦ 9−ᓂᒎᖅ ᐊᔾᔨᒌᓐᖏᑦᖅᑐᓂᑦ ᐋᓐᓂᐊᖅᑕᖃᕐᒪᑦ 

ᑕᐃᒫ ᑕᐃᔭᐅᓂᖅ ᒪᕐᕉᒃ ᒪᕐᕈᐃᓐᓇᑯᓘᒃ ᑖᒃᑯᐊ 70 

ᐳᓴᖏᓐᓂ ᐃᒡᒋᐊᖓᒍᑦ ᑳᓐᓱᑐᑖᕈᓐᓇᖅᑐᓂᒃ 

ᑖᒃᑯᓄᖓᓗ ᐅᓐᖑᖅᑖᕈᑕᐅᖃᑦᑕᖅᑐᓂ. ᖁᔭᓐᓇᒦᒃ, 

ᐅᖃᖅᑏ. 

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᕆᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒥ, ᒥᔅᑐ ᓰᒥᐊᓐ ᒥᑭᓐᖑᐊᖅ. 

 

ᐊᐱᖅᑯᑦ 857 - 4(3): ᐃᓗᐊᓐᖏᓕᐅᕈᑎᑦ 

ᐃᓕᓐᓂᐊᖅᑎᓄᑦ ᑮᓇᐅᔭᓂᑦ ᐃᑲᔫᑎᒥᒃ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐊᐱᖅᑯᑎᒃᓴᑦ ᑐᕌᕐᓂᐊᖅᑐᑦ ᒥᓂᔅᑑᔪᒧᑦ ᐃᓄᓕᕆᓂᕐᒧᑦ.  

 

ᐅᖃᖅᑎᑦᓯᔩ, ᐅᐊᑦᓯᐊᖅ ᒪᓕᒐᓕᐅᖅᑎᑐᐃᓐᓇᐃᑦ 

ᐅᖃᐅᓯᒃᓴᖏᓐᓂ ᐅᖃᓗᓚᐅᕋᒪ ᖁᕕᐊᕼᐅᒃᑐᖓᓗ 

ᐃᓕᑕᖅᕼᐃᑉᓗᖓ ᕼᐃᑕᒪᓂᖅ 

ᖃᒪᓂᐊᖅᑐᐊᕐᒥᐅᑕᐅᔪᓂᑦ ᐃᓕᓐᓂᐊᕆᐊᕐᓂᐊᖅᑐᓂᑦ 

ᕼᐃᓚᑦᑐᖅᕼᐊᕐᕕᒡᔪᐊᒧᑦ ᐊᓐᑎᐅᕆᔫᒥᑦ.  

 

ᑭᕼᐃᐊᓂ, ᐅᖃᖅᑎᑦᓯᔩ, ᐃᓕᓐᓂᐊᕆᐊᕐᓂᐊᖅᑎᓪᓗᒋᑦ 

ᕼᐃᓚᒃᑐᖅᕼᐊᕐᕕᒡᔪᐊᒧᑦ ᐃᖢᐃᓪᓕᐅᕈᑎᓂᒃ 

ᐊᖅᐳᕼᐊᓚᐅᕐᒪᑕ ᑖᒃᑯᓇᓐᖓᑦ FANS−ᑯᓐᓂ. 

ᐃᑲᔪᖅᑐᖅᑕᐅᔭᕆᐊᖃᕐᒪᑕ ᓇᓗᓇᓐᖏᖦᖢᓂ 

ᐃᓕᓐᓂᐊᕆᐊᑦᓯᐊᖅᑑᓗᐊᕐᓂᐊᕐᒪᑕ. 

ᐊᓐᖑᑎᓐᖏᒃᑲᕋᔭᐅᕐᒪᑕ ᑭᒡᓕᒋᔭᐃᓐᓂᒃ. ᑮᓇᐅᔭᐃᑦ 

ᐋᖅᑭᐅᒪᑦᓯᐊᕆᐊᖃᕐᒪᑕ. ᑭᕼᐃᐊᓂ ᑖᑉᑯᐊ 

ᐃᖅᑲᓇᐃᔭᖅᑎᐅᔪᑦ FANS−ᑯᓐᓂ ᑎᑎᕋᕐᕕᖏᓐᓂ 

ᐱᓕᕆᓪᓗᕆᖅᕼᐊᓕᓚᐅᕐᒪᑕ ᑕᒪᓐᓇ 

ᑲᔪᕼᐃᑦᑎᐊᖅᑑᓗᐊᕐᓕᓚᐅᕐᒪᑦ.  

 

ᒥᓂᔅᑐ ᓇᓗᓇᐃᔭᐃᓪᓗᐊᖅᑑᔮᖅᐸ 

ᑐᕼᐊᖅᑎᑦᑎᔫᓪᓗᐊᖅᐸᑦ ᑕᒪᓐᓇ 

ᐃᓗᓕᖃᑦᓯᐊᕋᐊᓗᕐᒪᖔᖅ ᐱᓕᕆᕝᕕᒋᔭᖓᓂ ᐊᒻᒪᓗ 

ᑭᓇᐅᔭᐃᑦ ᑕᒪᒃᑯᐊ ᐃᑲᔫᑎᒋᔭᐅᑦᑕᖅᐳᑦ ᓄᓇᕗᑦᒥ 

ᐃᓕᓐᓂᐊᕆᐊᖅᕼᐅᓄᑦ ᐃᖢᐃᓪᓕᐅᕈᑎᑕᖃᕐᒪᖔᑦ 

ᐅᕝᕙᓘᓐᓃᑦ  ᑭᓇᐅᔭᕐᓂᑦ 

ᐊᒥᕼᐅᓐᖑᖅᐸᓪᓕᐊᑐᐃᓐᓇᕐᒪᖔᑕ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑕᔅᓱᒥᖓ 

ᐊᐱᕆᒻᒪᑦ. ᐄ ᑕᒪᒃᑯᐊ ᐃᓕᓐᓂᐊᖅᑎᓄᑦ ᑮᓇᐅᔭᐃᓂᓛᒃ 

ᐃᑲᔫᑕᐅᖃᑦᑕᖅᑐᑦ ᓄᓇᕘᒥ ᑕᐃᒪ  

ᑕᒪᓐᓇ ᐱᓕᕆᐊᖑᕙᓪᓕᐊᓂᖓ, ᐃᓛᒃ  

ᐱᓕᕆᐊᖑᓂᖓ. ᐄ, ᐊᖏᓪᓕᕙᓪᓕᐊᔪᖅ ᑮᓇᐅᔭᑎᒍᓪᓗ 

ᑮᓇᐅᔭᖅᑐᓐᓂᖓᓗ ᑕᒪᓐᓇ ᐊᖏᓪᓕᕙᓪᓕᐊᒋᓪᓗᓂ 

ᑕᐃᒪᐃᑦᑑᔪᖅ.  

 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᐃᓕᓐᓂᐊᕆᐊᕈᒪᔪᑦ 

ᓄᓇᕗᒻᒥᐅᑕᐃᑦ ᑕᕝᕘᓇ ᑮᓇᐅᔭᑎᒍᑦ 

ᐃᑲᔪᖅᑕᐅᔪᓐᓇᑦᑎᐊᕐᖓᑕ ᑕᒫᓂ ᓯᓚᑦᑐᖅᓴᕐᕕᕐᓂᑦ 

ᐃᓕᓐᓂᐊᕆᐊᕈᒪᓂᐊᕈᑎᑦ ᓄᓇᕗᑦ ᓯᓚᑖᓄ. ᐄ, 

ᐅᖃᕈᓐᓇᓪᓚᕆᓐᖏᑦᑐᖓ ᓇᓕᐊᓐᓂ ᑭᓯᐊᓂ ᑕᐃᒃᑯᐊ 

ᖃᓄᖅ ᖃᓄᖅ ᐊᑲᐅᓐᖏᓕᐅᕈᑎᒋᖃᑦᑕᖅᑕᖏᓐᓂ 

ᐃᓚᖏᓐᓂ ᐊᔾᔨᒌᓐᖏᑦᑐᓂᑦ ᐱᑕᖃᓲᖑᒻᒪᑦ 

ᑭᖑᕙᕈᑎᒋᑲᓴᖃᑦᑕᖅᑐᓂᑦ ᑕᒪᒃᑯᐊᓘᓐᓃᑦ.  

 

ᑖᒃᑯᐊ ᐃᓄᓕᕆᔨᒃᑯᑎᒎᖅᑐᓂᓪᓘᓐᓃᑦ ᐅᕝᕙᓘᓐᓃᑦ 

ᐃᓕᓐᓂᐊᕆᐊᕈᒪᔪᑦᑎᒍᑦ ᐅᕝᕙᓘᓐᓃᑦ ᑕᐃᒃᑯᐊ 

ᓯᓚᑦᑐᖅᓴᕐᕖᑦ ᐅᐸᑦᑕᐅᔪᒪᔪᑦ ᑕᒪᒃᑯᐊ 

ᐊᑦᑐᖅᑕᐅᓯᒪᔪᐃᓐᓇᐅᓲᖑᒻᒪᑕ ᑕᒪᒃᑯᓄᖓ ᑕᕝᕙᓂ 

ᐊᒥᓱᑲᓪᓚᓐᓂ ᐱᓇᐃᓗᑕᖅᑕᖃᕈᓐᓇᕐᖓᑦ 

ᖃᐅᔨᒪᒐᓗᐊᖅᑐᒍᑦ ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑎ, ᐅᐱᕈᓱᒃᑲᒪ ᑖᒃᑯᐊ 

ᐳᖅᑐᓂᖅᓴᓂ ᐃᓱᓕᑦᑎᖃᑦᑕᖅᑐᑦ ᐅᓄᖅᓯᕙᓪᓕᐊᓃᑦ 

ᓄᓇᕗᒻᒥ ᐱᐅᖕᒪᑦ. ᐃᓕᓐᓂᐊᖅᑎᖃᓕᖅᐸᓪᓕᐊᒐᑦᑕ 

ᐃᓱᓕᑦᑎᖃᑦᑕᖅᑐᓂᒃ ᐃᓱᓕᑦᑎᑦᑎᐊᖃᑦᑕᖅᑐᓂᒃ ᐊᒻᒪᓗ 

ᐃᓕᓐᓂᐊᖅᑑᑦ ᐅᓄᕐᓂᖅᓴᐃᑦ ᐳᖅᑐᓂᖅᓴᒧᑦ 

ᐃᓕᓐᓂᐊᕆᐊᕈᒪᔪᑦ ᓯᓚᑦᑐᖅᓴᕐᕕᕐᓂᑦ 

ᓯᓚᑦᑐᖅᓴᕐᕕᒡᔪᐊᓂᒡᓘᓐᓃᑦ ᐊᑕᐅᑦᑎᒃᑯᓪᓗ.  

 

ᐃᒫᒃ ᒪᓕᒐᓕᐅᖅᑎᐅᓪᓗᑕ ᓴᒡᓗᓴᖃᑦᑕᐃᓐᓇᐅᔭᕋᑦᑕ 

ᐃᓕᓐᓂᐊᖅᑎᓂᒃ ᐊᒃᓱᕈᓐᓇᖅᑐᒃᑰᒻᒪᕆᒃᑐᓄᑦ 

ᓈᒻᒪᓈᖅᑐᒃᑯᑦ ᑭᐅᕙᐅᔪᓐᓇᖃᑦᑕᖏᒻᒪᑕ ᑕᐃᑲᓐᖓᑦ 

ᐃᑲᓄᓐᖓᑦ ᐃᑲᔪᖅᑏᑦ, ᐃᑲᔪᕐᕖᑦ ᐃᓛᓐᓂᓪᓗ  

ᑭᐅᔭᐅᓇᓵᓗᐊᕐᓂᑯᒧᑦ ᐃᑲᔪᖅᓱᖅᑕᐅᓐᖏᓗᐊᖃᑦᑕᕐᒪᑕ 

ᐃᓕᓐᓂᐊᒃᑲᓐᓂᕈᒪᑎᓪᓗᒋᑦ.  

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᖃᐅᔨᒪᔭᖃᖅᐹ ᐊᔭᐅᓐᖏᓕᐅᕈᑕᐅᖃᑦᑕᖅᑐᓂᒃ 

ᑲᔪᓰᓐᓇᖅᑐᓂᒃ ᐊᐅᓚᑕᐅᓂᖓᓄᑦ ᐃᓕᓐᓂᐊᖅᑏᑦ 

ᐃᑲᔪᖅᑕᐅᔾᔪᑎᓄᑦ, ᑕᐃᒪᓐᓇᐅᑉᐸᓪᓗ ᒫᓐᓇ 

ᖃᓄᐃᓕᐅᖅᐸᓪᓕᐊᕕᓯ ᑕᒪᒃᑯᓄᖓ 

ᐋᖅᑭᒍᑕᐅᓂᐊᖅᑐᓂᒃ ᓴᓇᐅᓂᕐᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐃᓄᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ, ᑖᓐᓇᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᖃᐅᔨᒪᕙᓗᑦᑎᐊᕐᖓᑦ ᑕᒪᒃᑯᐊ ᐃᓕᓐᓂᐊᕆᐊᖅᐸᑦᑐᐃᑦ 

ᐃᓕᓐᓂᐊᕐᕕᑐᐃᓐᓇᕐᓄᑦ ᒍᕋᐃ 12-ᒨᖓᔪᓂᒃ 

ᐅᓄᖅᓯᕙᓪᓕᐊᒻᒪᑕ ᐱᔭᕇᖃᑦᑕᖅᑐᑦ, ᑕᒪᓐᓇ 

ᑕᐃᒪᐃᖁᒐᑦᑎᒍ ᒐᕙᒪᐅᓪᓗᑕ ᑕᐃᒪᐃᑦᑐᓂᓗ.  

 

ᐊᒻᒪᑦᑕᐅᖅ ᑕᕝᕗᖓ 12-ᒥᑦ, ᑐᑭᓯᐅᒪᒃᑲᓂᕐᓂᐊᕐᖓᑕ 

ᑕᖅᑲᒃᑯᐊ ᓈᓚᑦᑐᑦ ᑕᐃᒪ 

ᑎᓴᒪᐃᓐᓇᐅᕙᓚᐅᕋᓗᐊᕐᖓᑕ ᑕᕝᕘᓇ ᐃᓕᓐᓂᐊᖅᑏᑦ 

ᐃᓕᓐᓂᐊᕆᐊᕐᓂᐊᖅᑲᑕ ᓯᓚᑦᑐᖅᓴᕐᕕᒻᒧᑦ, 

ᑎᓴᒪᐃᓐᓇᐅᕙᓚᐅᖅᑐᑦ ᓄᓇᕗᒻᒥᐅᑕᖅ 

ᐃᓕᓐᓂᐊᕆᐊᕈᒪᒍᓂ ᑕᐃᒪ ᓄᓇᓕᓐᓄᑦ ᑎᓴᒪᐃᓐᓇᕐᓄᑦ 

ᖃᖓᑦᑕᐅᑎᖏᑦ ᖃᖓᑦᑕᐅᓯᖅᑕᐅᒍᓐᓇᓚᐅᕐᖓᑕ 

ᐋᑐᕚᒧᑦ, ᐅᐃᓂᐸᐃᒧᑦ, ᐃᐊᑦᒪᓐᑕᓐᒧᑦ, 

ᒪᓐᑐᕆᐊᒧᓪᓗᖃᐃ ᓇᓕᐊᓐᓄᒃᑭᐊᖅ ᓇᓗᓕᖅᑐᖓ. 

ᒫᓐᓇᓕ 34-ᖑᓕᕐᖓᑕ ᐃᓕᓐᓂᐊᖅᑏᑦ ᓄᓇᕗᒻᒥ 

ᑖᒃᑯᓄᖓ ᓯᓚᑦᑐᖅᓴᕐᕕᖃᖅᑐᓄᑦ ᓄᓇᓕᓐᓄᑦ ᓄᓇᕗᑦ 

ᓯᓚᑖᓃᑦᑐᓄᑦ 34-ᓄᑦ ᐅᐸᔅᓯᔪᓐᓇᓕᕐᖓᑕ 

ᐃᑲᔪᖅᑕᐅᓗᑎᒃ ᑕᕝᕙᖓᑦ ᐃᓕᓐᓂᐊᖅᑎᓄᑦ 

ᐃᑲᔪᕈᑕᐅᖃᑦᑕᖅᑐᒥᑦ. ᑕᒪᓐᓇ ᐱᔾᔪᑎᒋᓪᓗᒍ, ᐄ 

ᐊᑲᐅᓐᖏᓕᐅᕈᑎ ᓇᓗᓇᓐᖏᑦᑐᖅ ᐃᓚᖓᓂ ᑕᕝᕙᓂ 

ᐱᑕᖃᒃᑲᓐᓂᓕᖃᑦᑕᖅᑐᖅ.  

 

ᑭᓯᐊᓂᑦᑕᐅᖅ ᐅᖃᕈᒪᒻᒥᔪᖓ 

ᖃᐅᔨᖃᑦᑕᓗᐊᓐᖑᐊᖅᑕᕗᑦ ᑕᒪᒃᑯᐊ ᑕᑕᑎᕆᐊᓖᑦ 

ᑕᐃᒃᑯᐊ ᐃᑲᔪᖅᑕᐅᔪᒪᓂᕐᒧᑦ, ᐃᓕᓐᓂᐊᕆᐊᕈᒪᓂᕐᒧᑦ 

ᓄᓇᕗᒻᒦᓐᖔᖅᑐᓂᒃ ᑕᐃᒃᑯᐊ ᑕᑕᑎᕆᐊᓖᑦ ᐃᓛᓐᓂᒃᑯᑦ 

ᐃᓚᑰᓂᖏᓐᓄᑦ ᑕᑕᑎᖅᓯᒪᓐᖏᓗᐊᖅᑎᓪᓗᒋᑦ 

ᖃᐅᔨᑦᑕᐸᑉᐳᒍᑦ. 

ᐊᒻᒪᓗ ᑕᐃᒪ ᓯᓚᑦᑐᖅᓴᕐᕖᑦ 

ᐱᑐᐃᓐᓇᐅᓐᖏᒥᒻᒪᑕ ᑕᐃᒃᑯᐊ ᐅᐸᑦᑕᐅᔪᒪᔪᑦ.  

 

ᐆᑦᑑᑎᒋᓗᒍ ᓯᓚᑦᑐᖅᓴᕐᕕᒻᒧᑦ 

ᐅᐸᒍᑎᔪᒪᔪᖃᑦᑎᐊᖅᓯᒪᓚᐅᕋᓗᐊᕐᒥᒻᒪᑦ. ᑭᓯᐊᓂ 

ᑕᕝᕘᓇ ᐃᑲᔫᑎᑎᒍᑦ ᑮᓇᐅᔭᑎᒍᖅᑐᒥᒃ 

ᐊᔪᕐᓇᕈᑎᖃᓚᐅᕐᒥᔪᖅᑕᐅᖅ ᑖᓐᓇ ᐃᓕᓐᓂᐊᖅᑎ. 

ᖃᓄᐃᓐᖏᑦᑎᐊᖅᑑᒐᓗᐊᕐᓕ ᐃᑲᔪᕋᓱᐊᕐᓗᒍ ᑭᓯᐊᓂ 

ᓯᓚᑦᑐᖅᓴᕐᕕᒃ ᑕᐃᓐᓇ ᐅᐸᓐᓂᐊᖅᑕᖓ ᑕᐃᒫᒃ ᑕᕝᕙᓂ 

ᓯᓚᑦᑐᖅᓴᕐᕕᒻᒥ ᑮᓇᐅᔭᑎᒍᑦ ᐃᑲᔪᒐᐅᓐᖏᓐᓂᖓ 

ᐊᒻᒪᑦᑕᐅᖅ ᑖᓐᓇ ᐃᓄᓕᕆᔨᒃᑯᑎᒎᖅᑐᒥᑦ. ᑖᓐᓇ 

ᐱᔾᔪᑎᒋᓪᓗᒍ ᑕᐃᒪ ᑕᐃᓐᓇ ᐅᐸᑦᑕᐅᔪᒪᔪᖅ 

ᐃᓕᓴᖅᓯᓯᒪᓐᖏᑐᐊᕐᖓᑦ ᐃᒫᒃ ᓯᓚᑦᑐᖅᓴᕐᕕᐅᑉ 

ᑮᓇᐅᔭᖃᖅᑎᓪᓗᓂᐅᒃ ᐊᐅᓚᓐᓂᐊᖅᑕᖓ, 

ᑕᐃᒪᐃᒍᓐᓇᓐᖏᑐᐊᕐᖓᑦ ᑖᓐᓇᑦᑕᐅᖅ ᑕᕝᕘᓇ 

ᐊᐳᕈᑎᔅᓴᔭᐅᒥᒻᒪᑦ. ᓲᖃᐃᒻᒪᑦ ᑕᐃᒫᒃ ᑕᐃᒃᑯᐊ 

ᓯᓚᑦᑐᖅᓴᕐᕕᓕᕆᔪᐃᑦ ᒪᓕᒐᖃᖅᑲᑕ, ᑕᐃᒪ ᑖᓐᓇ 

ᒪᓕᒐᖓ ᑕᐃᒪᐃᓕᖓᑎᓪᓗᒍ ᐅᕙᒍᑦᑕᐅᖅ ᑭᓯᐊᓂ 

ᐃᓄᓕᕆᔨᒃᑰᓪᓗᑕ ᑖᓐᓇ ᐃᓕᓴᕆᔭᐅᒍᓐᓇᐃᓕᓲᖑᒥᒻᒪᑦ 

ᑕᕝᕘᓇ ᐃᑲᔫᑎᑎᒍᑦ.  

 

ᐊᒻᒪᑦᑕᐅᖅ ᑕᒪᒃᑯᐊ ᖃᓄᑐᐃᓐᓇᖅ ᑕᕝᕙᓂ 

ᐊᓪᓚᕝᕕᒻᒥᓕ ᖃᐅᔨᒪᔭᕋᓗᐊᒃᑲ ᖃᓄᑐᐃᓐᓇᑦᑎᐊᖅ 

ᒪᑐᐃᖓᖃᑦᑕᕐᖓᑕ, ᖃᕋᓴᐅᔭᒃᑯᑦ ᒪᑐᐃᖓᑦᑕᖅᑯᑦ, 

ᑭᓇᑐᐃᓐᓇᖅ ᑕᑕᑎᕆᔾᔪᑎᓂᒃ ᐱᔪᒪᒍᓂ ᐊᒻᒪᓗ 

ᒪᓕᒐᖏᑦ ᑖᔅᓱᒪ ᑮᓇᐅᔭᒧᑦ ᐃᑲᔫᑎᔅᓴᐃᑦ 

ᒪᓕᒐᖃᑦᑎᐊᕐᖓᑕ ᖃᓄᖅ ᓇᓗᓇᐃᖅᓯᓯᒪᑦᑎᐊᖅᑐᑎᒃ 

ᑕᒪᓐᓇ ᐅᖃᓕᒫᕋᔅᓴᑦᑎᐊᖑᒻᒥᔪᖅ ᐊᒻᒪᓗ ᕿᒥᕐᕈᐊᒐᕐᓂᑦ 

ᓴᖅᑮᓯᒪᒻᒥᔪᒍᑦ ᖃᓄᖅ ᑕᒪᓐᓇ ᐋᖅᑭᔅᓯᒪᓂᖓ ᖃᓄᖅ 

ᒪᓕᑦᑕᐅᔭᕆᐊᖃᕐᒪᖔᖅ.  

 

ᐄ, ᑖᓐᓇ ᖃᒪᓂᖅᑐᐊᕐᒥ ᐱᓕᕆᔨᐅᓚᐅᖅᑐᖅ 

ᑕᒪᒃᑯᑎᒎᖅ ᖃᐅᔨᒪᔭᕗᓪᓕ 

ᐃᑲᔪᖅᑕᐅᒐᓱᑦᑐᐃᓐᓇᐅᓚᐅᖅᑑᒐᓗᐊᑦ ᓇᓗᓇᓐᖏᑦᑐᖅ 

ᒪᑐᕕᔅᓴᖓ ᖃᓪᓕᑎᓪᓗᒍ ᑖᒃᑯᐊ ᑕᕝᕗᖓ ᐃᓱᐊᓄᑦ 

ᑲᒪᒋᔭᐅᒍᓐᓇᑐᐃᓐᓇᐅᓚᐅᖅᑑᒐᓗᐊᑦ. ᒫᓐᓇ ᑕᐃᒫᒃ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᕈᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᑖᓐᓇ ᐃᓕᓴᕆᔭᕋ 

ᐊᐅᓚᑕᐅᓂᖓ ᑮᓇᐅᔭᖅᑎᒍᑦ ᐃᑲᔫᑎᖃᕐᓂᖓ 

ᓄᓇᕗᒻᒥ ᐃᓕᓐᓂᐊᖅᑎᓄᑦ ᑖᒃᑯᓄᖓ 

ᐃᓄᓕᕆᔨᒃᑯᓐᓄᑦ ᐃᑲᔪᖅᓯᕈᑕᐅᖕᒪᑦ ᐱᔭᒃᓴᖏᓐᓄᑦ 

ᑎᓕᔭᐅᔾᔪᑎᒋᓯᒪᔭᖏᓐᓄᑦ ᐱᓕᕆᕝᕕᐅᑉ ᒪᑯᓄᖓ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐊᒻᒪᓗ ᐊᔭᐅᕆᓂᕐᒧᑦ 

ᓄᓇᕗᒻᒥᐅᓂᑦ ᐃᓅᓯᖃᑦᑎᐊᖁᓪᓗᒋᑦ 

ᓴᖅᑭᑦᑎᕙᓪᓕᐊᑦᑎᐊᖅᑐᒥᑦ. 

 

ᑭᓯᐊᓂᓕ ᐱᔾᔪᑎᖃᑐᐃᓐᓇᕆᐊᖃᕐᒥᒻᒪᑦ ᓄᓇᕗᒻᒥ 

ᐃᓕᓐᓂᐊᕈᒪᔪᓄᑦ ᑮᓇᐅᔭᓂᒃ ᐃᑲᔪᖅᓯᕈᑕᐅᔪᖅ 

ᐱᓕᕆᕝᕕᖓᑕ ᐃᑲᔫᑎᓄᑦ ᓇᖕᒥᓂᖅ ᐃᓕᓐᓂᐊᕐᓂᕐᒧᑦ 

ᐊᒻᒪᓗ ᐊᔭᐅᕆᓂᕐᒧᑦ ᐸᐃᑉᐹᑎᒍᑦ 

ᐊᑐᐃᓐᓇᐅᑎᑦᑎᑦᑐᒋᑦ.  

 

ᒥᓂᔅᑕ ᐊᖏᖅᐹ ᑖᓐᓇ ᐋᖅᑭᒃᓱᖅᑕᐅᒃᑲᓐᓂᖅᐸᑦ 

ᑮᓇᐅᔭᖅᑎᒍᑦ ᐃᑲᔪᖅᓯᕈᑎᖓᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᑖᒃᑯᓄᖓ ᐃᓄᓕᕆᔨᒃᑯᓐᓂ ᑖᒃᑯᓄᖓ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓄᒃᑎᖔᕐᓗᒍ ᐱᐅᒐᔭᖅᐹ 

ᒐᕙᒪᒃᑯᓐᓂᐅᓂᐊᖅᑐᓄᑦ ᐃᓱᒪᒃᓴᖅᓯᐅᕈᑕᐅᔭᕆᐊᒃᓴᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 

ᓄᑖᖑᓂᐊᖅᑐᑦ ᒐᕙᒪᐅᓂᐊᓕᕐᒥᔪᑦ 

ᐃᓱᒪᖅᓲᑎᒋᓛᕐᖓᒍᓕ ᐋᖅᑭᓱᐃᔪᓐᓇᖏᑦᑐᒍᑦ ᒫᓐᓇ 

ᑕᐃᒃᑯᓄᖓ ᐊᑐᖅᑕᐅᓛᖅᑐᒥ. ᐅᖃᕈᓐᓇᖏᑦᑎᐊᖅᑐᖓ 

ᖃᓄᐃᓕᖓᔪᔅᓴᐅᑕᐅᓂᐊᕐᓂᖏᓐᓂᒃ ᑕᐃᑲᓂ 

ᓄᑖᖑᓂᐊᖅᑐᒥ ᐊᒻᒪᓗ ᑕᐃᒃᑯᐊ ᓂᕈᐊᕋᔅᓴᐅᓂᐊᖅᑐᑦ 

ᐊᖅᑯᓯᐅᕈᓐᓇᖏᑦᑎᐊᕋᑦᑎᒍ ᑕᒪᐅᓇ 

ᖃᓄᐃᓕᖓᔪᔅᓴᐅᑕᐅᓂᖏᓐᓂᒃ. ᐱᔾᔪᑎᒋᓪᓗᒍ ᑕᒪᓐᓇ 

ᒫᓐᓇ ᑭᓯᐊᓂ ᑖᓐᓇ ᐊᑐᖅᑐᖅ ᐅᖃᐅᓯᕆᓗᐊᕈᓐᓇᖅᐸ 

ᑕᐃᒫᒃ ᑕᒪᓐᓇ ᐱᔾᔪᑎᒋᓪᓗᒍ. 

ᑕᐃᒃᑯᓄᖓ ᑕᒪᓐᓇ ᑲᒪᒋᔭᐅᓛᖅᑯᖅ 

ᐃᒪᐃᓕᒍᓐᓇᑐᐃᓐᓇᖅᑐᖓ ᒐᕙᒪᐅᓛᖅᑐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  

 

ᐊᐱᖅᑯᑦ 858 - 4(3): ᐋᓐᓂᐊᓯᐅᖅᑎᑭᒃᓴᕐᓂᖅ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᖑᖃᑎᕗᓪᓗ.  

 

ᐅᖃᖅᑏ, ᐊᐱᖅᑯᑎᒃᓴᖃᕈᒪᔪᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐃᓛᒃ ᖃᐅᔨᒪᓪᓗᖓ ᓄᓇᕗᒻᒥ ᐋᓐᓂᐊᓯᐅᑎᑭᒃᓴᕐᓂᖅ 

ᐃᓗᐊᓐᖏᓕᐅᕈᑎᐊᓗᒋᖃᑦᑕᕋᑦᑎᒍ ᐅᕝᕙᓘᓐᓃᑦ 

ᐋᓐᓂᐊᕕᖕᒥ ᐃᖅᑲᓇᐃᔭᖅᑎᒃᓴᓄᑦ ᐊᔾᔨᒌᓐᖏᑦᑐᓄᑦ 

ᐃᓱᒪᓕᕆᔨᐅᒃᐸᑦ, ᐊᓯᖏᓄᓪᓘᓐᓃᑦ. ᖃᐅᔨᒪᓪᓗᖓ 

ᓄᓇᕐᔪᐊᕐᒥᐅᑦ ᐋᓐᓂᐊᓯᐅᑎᑭᒃᓴᖃᑦᑕᕐᒪᑕ ᐊᒻᒪᓗ 

ᐋᓐᓂᐊᓯᐅᑏᑦ ᓇᓂᑐᐃᓐᓈᓗᒃ 

ᐃᖅᑲᓇᐃᔮᖃᕈᓐᓇᖃᑦᑕᕐᒪᑕ.  

 

ᐆᒥᖓ ᐊᐱᕆᔪᒪᔪᖓ ᒥᑦᑎᑕᒪᓕᖕᒥ 

ᐅᔾᔨᕐᓇᓗᐊᖅᓯᒪᖕᒪᑦ ᑕᒪᒃᑯᓄᖓ ᐋᓐᓂᐊᕕᖕᒥ 

ᐃᖅᑲᓇᐃᔭᖅᑐᒃᓴᓂᒃ ᐊᒥᒐᖅᓯᓗᐊᖑᔭᖅᓯᒪᔪᐊᓘᕋᑖᕋᑦᑕ 

ᐊᕐᕌᓂᓂ ᐱᒋᐊᖅᑐᒍ. ᒥᓂᔅᑕᒧᑦ ᐅᖃᐅᔾᔭᐅᔪᒪᓪᓗᖓ 

ᒥᑦᑎᒪᑕᓕᖕᒥᑐᐊᖅ ᐊᒥᒐᖅᓯᔪᐊᓘᓚᐅᖅᐱᑕ 

ᐅᕝᕙᓘᓐᓃᑦ ᓄᓇᕗᓕᒫᒥ ᑕᒪᓐᓇ 

ᐃᓗᐊᓐᖏᓕᐅᕈᑎᒋᓗᐊᖅᑖᕋᑖᕗᑦ ᑕᒫᓂ 

ᐊᕐᕌᒎᕋᑖᖅᑐᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ.  

ᐊᑕᐅᓯᐊᖑᓐᓃᑦ ᑖᔅᓱᒥᖓ ᐊᐱᖅᑯᑎᖃᖅᓯᒪᓕᕐᒪᑦ  

ᒪᓕᒐᓕᐅᕐᕕᖕᒥᐅᖏᑦᑑᒐᓗᐊᖅ ᑭᓯᐊᓂ ᒥᑦᑎᒪᑕᓕᖕᒥ 

ᐃᖅᑲᓇᐃᔭᖅᑎᑭᒃᓴᕐᓂᖅ ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᐃᓐᓇᕐᒪᒍ.  

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᒥ ᐊᓂᒍᓚᐅᖅᑐᒥᒃ ᓇᐅᒃᑯᑦ ᐱᕚᓪᓕᐅᑎᒃᓴᓂᑦ 

ᐋᖅᑭᒃᓯᓯᒪᓕᖅᑐᒍᑦ ᐃᖅᑲᓇᐃᔭᒃᓴᖅᓯᐅᕐᓂᕐᒧᑦ ᑐᕌᖓᔪᑦ 

ᐱᓗᐊᖅᑐᒍ ᐋᓐᓂᐊᓯᐅᖅᑏᑦ. ᒪᑯᐊ ᐃᓅᓕᓴᐃᔨᓄᑦ 

ᑐᑭᒧᐊᕈᑎᓂᒃ ᐋᖅᑭᓯᓯᒪᓕᖅᑐᒍᑦ ᐊᒻᒪᓗ ᑖᓐᓇ 

ᐱᓕᕆᐊᕆᔭᐅᓯᒪᓪᓗᓂ ᐃᖅᑲᓇᐃᔭᖅᑎᑦᑎᓐᓄᑦ ᒪᑯᓄᖓ 

ᒐᕙᒪᒃᑯᓐᓄᑦ ᐋᖅᑭᒃᑕᐅᓯᒪᔪᓄᑦ ᐊᓐᖑᑎᓯᒪᓕᕐᓂᐊᕐᒪᑦ 

ᒪᓕᒃᓯᒪᓕᕐᓗᓂᓗ. ᒫᓐᓇᕈᓘᓂᐊᖅᑐᖅ ᑖᓐᓇ 

ᓴᖅᑭᑕᐅᓂᐊᖅᑐᖅ.  

 

ᒥᑦᑎᒪᑕᓕᖕᒥᑐᐊᖑᓐᖏᑦᑐᖅ ᐋᓐᓂᐊᓯᐅᑎᑭᒃᓴᖅᑐᒍᑦ 

ᐃᖅᑲᓇᐃᔭᖅᑎᑭᒃᓴᖅᑐᒍᑦ ᐱᓕᕆᕝᕖᑦ ᑖᒃᑯᐊ 

ᐱᓕᕆᖃᑎᒋᓪᓗᒋᑦ ᐊᒻᒪᓗ 

ᐅᖃᓪᓚᖃᑎᒌᖃᑦᑕᖅᓯᒪᒐᓐᓄᒃ ᓇᓗᓇᐃᖅᓯᔪᓐᓇᖅᑐᖓ 

ᐊᑕᐅᓯᕐᒥᒃ ᐃᖅᑲᓇᐃᔭᐃᓐᓇᖅᑐᒥᒃ 

ᐱᒋᐊᖅᑐᖃᕐᓂᐊᖅᑐᖅ ᐱᓇᓱᐊᕈᓯᕐᓂᒃ ᐊᒡᒋᖅᑐᓂᒃ. ᐄ, 

ᐃᑲᔫᑕᐅᓪᓚᕆᓐᓂᐊᖅᑐᖅ. ᒪᑯᐊᓗ ᑳᓐᑐᕌᑕᐅᓯᒪᔪᑦ 

ᐋᓐᓂᐊᓯᐅᖅᑏᑦ ᐊᑐᖃᑦᑕᕐᒥᔭᕗᑦ 

ᐃᓅᓕᓴᐃᖃᑦᑕᕈᓐᓇᕐᓂᐊᕐᒪᑕ ᓄᓇᓕᖕᓂ.  

 

ᒪᓕᒐᓕᐅᖅᑎᓕᒫᓪᓗ ᖃᐅᔨᒪᔪᑦ ᐃᖅᑲᓇᐃᔭᑎᑭᒃᓴᕐᓂᖅ 

ᐃᓅᓕᓴᐃᔩᓪᓕᒪᑯᐊ ᐃᖅᑲᓇᐃᔭᖅᑎᖏᑦ 

ᐊᒥᒐᕐᓂᖏᓐᓄᑦ ᐃᓚᖏᑦ ᖁᓚᕐᓇᕈᔪᒻᒪᕆᒃᑐᖅ 

ᕿᓗᖅᑭᑖᓗᐊᒧᑦ. ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᒪᑯᐊ 

ᒐᕙᒪᒃᑯᑦ ᐱᓕᕆᕝᕕᖏᑦ ᕿᓂᖃᑎᒋᖃᑦᑕᖅᖢᑎᒃᑯᓪᓗ 

ᐋᓐᓂᐊᓯᐅᖅᑏᑦ ᒫᓂ ᐃᖅᑲᓇᐃᔭᕋᔭᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓇ 

ᑐᑭᓯᒋᐊᒃᑲᓐᓂᕈᒪᒋᓪᓗᒍ ᑐᑭᓯᒐᓗᐊᖅᑐᖓ 

ᐊᔾᔨᒌᖏᑦᑐᓂᒃ ᐱᔾᔪᑎᖃᐅᖅᖢᓂ ᑕᒪᒃᑯᓂᖓ 

ᐃᖅᑲᓇᐃᔭᖅᑎᒃᓴᓂᒃ ᐃᓗᐊᖏᓕᐅᕈᑎᑕᖃᖃᑦᑕᕐᒪᑦ. 

ᒥᓂᔅᑕᖃᐃ ᐅᖃᐅᑎᔪᓐᓇᖅᐹᖓ ᑭᓱᒧᑦ 

ᐋᓐᓂᐊᓯᐅᑎᑭᒃᓴᓗᐊᔭᑦᑐᐊᓘᖃᑦᑕᖅᐱᑕ? ᑭᓱᓪᓚᕆᖕᒥᒃ 

ᓇᓗᓇᐃᖅᓯᒪᔪᖃᓕᖅᐸ, ᐃᒡᓗᖃᓐᖏᓐᓂᕐᒧᓪᓗᑭᐊᖅ 

ᐅᕝᕙᓗᑭᐊ ᐅᑭᐅᖅᑕᖅᑐᒥᒃ 

ᐃᖅᑲᓇᐃᔭᔪᓐᓃᖅᐸᓪᓕᐊᖕᒪᑕ? 

ᓇᓗᓇᖏᑦᑐᖅᑕᖃᓕᖅᐸ ᑭᓱᒧᑦ ᐃᖅᑲᓇᐃᔭᖅᑏᑦ 

ᑕᒫᓃᑎᑦᑕᕆᐊᖏᓐᓂᒃ ᐱᓗᐊᕐᒥᒃ ᐋᓐᓂᐊᕕᖕᒥᑦ 

ᐃᖅᑲᓇᐃᔭᖅᑐᑦ ᐊᔪᕐᓇᖅᑐᐊᓘᖃᑦᑕᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᒪᓕᑎᑦᑎᓂᕐᒧᑦ 

ᒥᓂᔅᑕᑑᔪᖅ, ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᑖᓐᓇ ᐱᕐᔪᐊᕌᓗᖕᒥᒃ ᓴᖅᑭᒃᑎᖕᒪᑦ. ᐄ, 

ᐃᓚᖏᑦ ᓱᓕᔪᑦ, ᑭᓯᐊᓂᑦᑕᐅᖅ ᐱᔭᕐᓂᖏᑦᑐᓂᒃ 

ᐱᑕᖃᐅᒃᑲᓐᓂᕐᒪᑦ ᐊᓯᖏᓐᓂᒃ ᓲᕐᓗ 

ᐃᖅᑲᓇᐃᔮᕆᔭᐅᖃᑦᑕᖅᑐᓄᑦ ᑕᒪᒃᑯᐊ ᑐᑭᒧᐊᕈᑏ. ᐄ, 

ᐊᒻᒪᓗ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᑦ ᑕᒪᓐᓇ 

ᐃᓱᒫᓘᑎᒌᓐᓇᐅᔭᖅᑕᕗᑦ ᓯᕗᓪᓕᐅᔾᔭᐅᓯᒪᓲᖑᓪᓗᑎᒡᓗ 

ᑕᐃᒃᑯᐊ ᐋᓐᓂᐊᓯᐅᖅᑏᑦ ᐃᖅᑲᐃᓇᐃᔭᖅᑏ ᐃᒡᓗᖏᑦ 

ᐱᔾᔪᑕᐅᑎᓪᓗᒋᑦ. ᐃᓚᖏᓪᓗᐃᒃᑯᐊ ᐋᓐᓂᐊᓯᐅᖅᑏᑦ 

ᐊᑕᐅᓯᕐᒥᑦ ᐃᒡᓗᒦᖃᑦᑕᕆᐊᖃᕐᒥᔪᑦ. 

 

ᐋᓐᓂᐊᓯᐅᖅᑎᑭᒃᓴᕐᓂᖅ ᑕᒪᓐᓇᑐᐊᖑᖏᒻᒪᑦ; ᑲᓇᑕᒥ 

ᐊᒻᒪᓗ ᑲᓇᑕᐅᑉ ᓯᓚᑖᓂᓘᓐᓃᑦ 

ᐋᓐᓂᐊᓯᐅᖅᑎᑭᒃᓴᖅᑐᐃᓐᓇᐃᑦ. ᐊᔾᔨᐅᖏᓐᓂᒃ ᒪᓐᓇ 

ᒫᓂ ᓄᓇᕗᒻᒥ ᐋᓐᓂᐊᓯᐅᖅᑎᑐᐃᓐᓇᐅᔭᕆᐊᖃᖏᒻᒪᑦ 

ᒫᓂ ᐃᖅᑲᓇᐃᔭᕐᓂᐊᖅᑐᑦ ᓄᓇᕗᒻᒥ. 

ᐋᓐᓂᐊᓯᐅᖅᑎᐅᖕᒪᑦ ᓇᓂᑐᐃᓐᓇ ᐱᔪᓐᓇᖏᓐᓇᑦᑎᒃᑯᑦ 

ᐃᓄᑑᔾᔨᒧᑦ ᐊᔪᕈᓐᓃᖅᓴᖅᓯᒪᒃᑲᓐᓂᕆᐊᖃᓲᖑᔪᑦ.  

 

ᐊᖏᖅᓯᒪᑦᑎᐊᖅᖢᑎᖏᒃᑯᑦ ᐃᖅᑲᓇᐃᔭᓲᖑᖕᒪᑦ 

ᑭᓇᑐᐃᓐᓇᖅ ᑭᓇ ᖃᓄᐃᓕᖓᓗᓂ ᐋᓐᓂᐊᕕᖕᒧᑦ 

ᐃᓯᕐᓂᐊᕐᒪᖔᖓᑦ ᓇᓗᓇᐃᓲᖑᖕᒪᑦ. 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᓘᒃᑖᑕᖃᓐᖏᑎᓪᓗᒍ ᑕᐃᒃᑯᐊᑐᐊᑦᑎᐊᑦ 

ᐃᓅᓕᓴᐃᓲᖑᖕᒪᑕ ᓇᓂᑐᐃᓐᓇᖅ, ᓯᕗᓪᓕᐅᓪᓗᑎᓪᓗᒍ 

ᖃᓄᐃᑦᑐᖃᖅᑎᓪᓗᒍ ᐅᐸᒃᑕᐅᖃᖅᑕᖅᖢᑎᒃ. ᑕᐃᒪ 

ᐋᓐᓂᐊᓯᐅᖅᑎᖏᒃᑯᐊ  

ᐊᑯᓂ ᓄᓇᓕᖕᓃᑎᓐᓇᓱᖃᑦᑕᖅᑕᕗᑦ ᓄᓇᖓ 

ᖃᐅᔨᓂᐊᕐᒪᔾᔪᑦ ᐊᒻᒪᓗ ᐃᓄᖏᑦ.  

 

ᓯᕙᑖᕐᕕᖕᒥᑦ ᖁᕕᐊᓲᑎᖃᓚᐅᖅᑐᒍᑦ 35-ᓂᒃ ᐊᕐᕌᒍᓂᒃ 

ᐋᓐᓂᐊᓯᐅᖅᑎᒥᒃ ᐃᖅᑲᓇᐃᔭᖅᑐᖃᓚᐅᕐᒪᑦ ᓄᓇᕗᒻᒥ, 

ᑕᐃᒪᐃᑦᑐᓂᒃ ᑕᒪᒃᑯᐊ ᐊᓂᒍᐃᑦᑎᐊᖅᓯᒪᔪᐊᓗᐃᑦ ᓲᕐᓗ 

ᑭᓇᑐᐃᓐᓇ ᓄᓇᓕᖕᓄᐊᕈᓂ ᓄᓇᑦᑎᐊᕆᒍᓂᐅᒃ 

ᑕᐃᒪᓐᓇ ᐊᑯᓂᐅᑎᒋᔪᑦ ᐅᐸᒃᓯᒪᒐᔭᖅᑐᖅ 

ᐃᓅᖃᑎᒋᔭᐅᓕᕐᓗᓂᓗ, ᑐᓐᖓᓱᑦᑎᑕᐅᓂᖏᑦ 

ᓄᓇᔅᓯᓐᓄᑦ ᐃᑲᔪᖅᓲᑎᖃᑦᑎᐊᕐᓂᖅ ᑕᒪᓐᓇ 

ᖃᐅᔨᒪᒍᓂᐅᒃ ᐃᑲᔫᑎᓪᓚᕆᐅᖃᑦᑕᖅᑐᑦ.  

 

ᐋᓐᓂᐊᓯᐅᖅᑎᐅᓂᖅ ᐱᔭᕐᓂᓐᖏᑦᑐᐊᓘᒻᒪᑦ ᐊᒻᒪᓗ 

ᐋᓐᓂᐊᓯᐅᖅᑎᓕᒫᑦ ᓄᓇᕗᒻᒥ ᐃᖅᑲᓇᐃᔭᖅᑐᓕᒫᑦ 

ᖁᔭᓐᓇᒦᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᑦ, ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥᒃ ᐊᐱᖅᑯᑎᒐ, 

ᒥᓂᔅᑕ ᐅᖃᖅᑲᐅᒐᕕᑦ ᐃᒻᒪᖃ  

ᓄᓇᕐᔪᐊᓕᒫᕐᒥᓘᓐᓃᑦ ᐋᓐᓂᐊᓯᐅᑎᑭᒃᓴᕐᓚᒃᑲᑦᑕ. 

ᐋᓐᓂᐊᓯᐅᑎᑦ ᐊᒃᓱᐊᓗ ᑭᓐᖒᒪᒋᔭᐅᖕᒪᑕ ᓇᓂᓕᒫᖅ, 

ᓄᓇᕗᒻᒥᓗ ᑲᓇᑕᒥᓗ ᓄᓇᕐᔪᐊᕐᒥᓗ. ᐊᔾᔨᐅᖏᒃᑐᒥᒃ 

ᐋᖅᑭᒃᓯᓯᒪᕕᓰ ᐋᓐᓂᐊᓯᐅᑏᑦ 

ᓄᓇᕗᒻᒦᒍᒪᔾᔪᑎᒃᓴᖏᓐᓂᒃ incentives ᖁᓪᓗᓈᑎᑐᑦ 

ᓲᕐᓗ ᑲᓇᑕᒥ ᐊᑐᖅᑕᐅᖃᑦᑕᖏᑦᑐᓂᒃ, ᑭᓱᓂᒃ 

ᐱᑕᖃᕋᓗᐊᖅᐹ ᐋᓐᓂᐊᓯᐅᑏᑦ 

ᓄᓇᕗᒻᒦᑦᑐᒪᓂᖅᓴᐅᔪᓐᓇᖁᓪᓗᒋᑦ, 

ᐃᒻᒪᖄ ᐃᒡᓗᖃᖅᑎᒃᑎᓂᒃᑰᑦ, ᐊᑭᓕᖅᓱᖅᑕᐅᓂᖏᑎᒍᑦ, 

ᑭᓱᒥᑭᐊᖅ ᐊᔾᔨᐅᖏᑦᑐᓂᒃ ᐱᑕᖃᕋᓗᐊᖅᐸ 

ᓄᓇᕗᒻᒨᖓᓪᓚᑦᑖᖅᑐᒥᒃ ᐋᓐᓂᐊᓯᐅᑏᑦ 

ᑕᒫᓃᑦᑐᓐᓇᕈᒪᔾᔪᑎᒃᓴᒃᑲᓐᓂᖏᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᔾᔨᐅᖏᓐᓂᒃ ᑕᒪᓐᓇᐅᖏᑦᑑᒐᓗᐊᖅ ᑭᓯᐊᓂ 

ᖁᔭᓐᓇᒦᕈᓯᐊᖅᑖᖃᑦᑕᖅᑐᑦ ᖃᐅᔨᓴᖅᑕᐅᓚᐅᖅᖢᑎᒃ 

ᑕᐃᒃᑯᐊ ᐃᖅᑲᓇᐃᔭᕐᓂᖏᑦ. 

ᖃᓄᖅᑑᕈᑎᒃᓴᖅᓯᐅᖃᑦᑕᖅᑐᒍᑦ ᐊᔾᔨᒌᖏᑦᑐᓂᓪᓗ 

ᖃᓄᖅᑑᕈᑎᒃᓴᒃᑲᓐᓂᕐᓂᒃ ᑐᓴᖅᓯᒪᓪᓗᑕ.  

 

ᐅᑯᐊᖃᐃ ᑕᐃᒍᒃᑭᑦ ᐃᖅᑲᓇᐃᔭᖅᑎᒃᓴᖅᓯᐅᓂᕐᒧᑦ 

ᑐᕌᖓᔪᑦ, ᐅᑯᐊᖑᕗᑦ: 

 

 ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᑖᓐᓇ ᑎᑭᓵᖅᑐᖅ 

ᑎᑭᓵᖅᐸᑦ, ᓂᕆᐅᖕᓂᖅᑕᖃᓯᑲᐅᑎᒋᓲᕌᓗᒐᑦᑕ 

ᑎᑭᓕᓵᖅᑎᓪᓗᒋᑦ; 

 

 ᐱᓕᒻᒪᒃᓴᐅᖃᑦᑕᕐᓗᑎᒡᓗ ᐋᓐᓂᐊᓯᐅᖅᑕᐃᑦ 

ᑕᒪᓐᖓᓕᒫᖅ ᐱᓕᒻᒪᒃᓴᕈᓐᓇᕐᕕᖃᕆᐊᓖᑦ 

ᐃᓕᓐᓂᐊᕈᓐᓇᕆᐊᓖᑦ ᐱᔨᑦᑎᕈᑎᓂᒃ 

ᓴᖅᑭᔮᖅᑎᑦᑎᔨᐅᖕᒪᑕ ᓄᓇᑦᑎᓐᓂ; 

 

 ᐊᑦᑕᕐᓇᔾᔭᐃᖅᓯᒪᓂᕐᒥᒃ ᑕᒪᑐᒥᖓ 

ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ 

ᐅᓗᕆᐊᓇᖅᑐᒦᖏᓐᓂᕐᒥᓂᒃ ᖃᐅᔨᒪᓂᐊᕐᒪᑕ; 

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4808 

 ᐅᐱᒋᓗᒋᓪᓗ ᐃᓄᖕᓂᒃ ᑲᒪᒋᔭᖃᑦᑕᕐᓗᑎᑦ. 

ᐃᖅᑲᓇᐃᔭᕐᓂᖏᑦ ᐃᖅᑲᓇᐃᔭᕐᓂᖏᑦᑕ 

ᐊᐅᓚᑕᐅᓂᖏᑦ ᐱᓗᐊᕐᓗᒋᑦ ᐃᓅᓕᓴᐃᔩᑦ; 

 

 ᒪᑯᓂᖓ ᐱᐅᔪᒧᑦ ᐋᖅᑭᒋᐊᕈᑎᒃᓴᖅᓯᐅᖃᑦᑕᕐᓗᑕ 

ᐊᒻᒪᓗ ᓯᕗᒃᑲᖅᑕᖅᑎᐅᔪᓐᓇᕐᓂᖅ.  

 

ᐱᕐᔪᐊᖑᖅᑰᖅᑐᖅ ᐅᑭᐅᖅᑕᖅᑐᒦᒃᑯᑖᒃᐸᓪᓕᐊᓕᕋᒥᒃ 

ᓄᓇᖅᑲᑎᒥᓂᒃ ᖃᐅᔨᕙᓪᓕᐊᓕᓲᖑᔪᑦ ᐊᒻᒪᓗ 

ᑕᒪᒃᑯᓂᖓ ᓇᓖᕌᕈᑎᓂᒃ ᐊᑐᐃᓐᓇᕈᐃᓯᒪᓂᕐᒥᓐᓂᒃ 

ᐃᓕᓐᓂᐊᖅᑎᑦᑎᕙᓪᓕᐊᓕᓲᑦ. ᑕᐃᒪᓐᓇ 

ᖃᐅᔨᒪᑦᑎᐊᕈᑎᒃ ᐱᔨᑦᑎᕈᑏᑦ ᑕᒪᒃᑯᐊ ᓴᖅᑭᔮᖅᑎᑕᐅᔪᑦ 

ᐱᐅᓂᖅᓴᐅᓕᓲᖑᔪᑦ.  

 

ᓲᕐᓗ ᐃᓱᒪᓕᕆᓂᖅ, ᐱᔭᕐᓂᖏᑦᑐᐊᓗᖕᒥᒃ 

ᐃᖅᑲᓇᐃᔮᖃᕐᒪᑕ ᐋᓐᓂᐊᓯᐅᖅᑏᑦ ᐊᒻᒪᓗ 

ᐅᓐᓄᐊᓕᒫᖃᑦᑕᖅᖢᑎᒃ ᐃᓛᓐᓂᒃᑯᑦ ᑕᐃᒪᓐᖓᓕᒫᕐᓗ 

ᐊᑐᐃᓐᓇᐅᔭᕆᐊᖃᖅᖢᑎᒃ ᐅᓪᓗᒐᓴᖕᓄᑦ 

ᐃᓇᖏᖅᑕᐅᓚᐅᓐᖏᐊᓗᒃᖢᑎᒃ ᐃᖅᑲᓇᐃᔭᓲᖑᖕᒪᑕ.  

ᐅᕙᖓᓕ ᐃᓱᒪᒃᑯᑦ ᒥᓂᔅᑕᕆᔭᐅᓪᓗᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑕᒪᓐᓇ  

ᐊᒃᓱᕉᑎᒋᒃᑲᓐᓂᕆᐊᖃᖅᑕᕋ ᓴᓇᕐᕈᑎᖃᐅᑦᑎᐊᕐᓂᐊᕐᒪᑕ 

ᑕᐃᒃᑯᐊ ᐋᓐᓂᐊᓯᐅᖅᑏᑦ. ᑕᐃᒪ ᒐᕙᒪᒃᑯᓐᓄᑦ 

ᓴᖅᑭᑕᐅᓚᐅᖅᑐᑦ ᑕᐃᒃᑯᐊ ᐃᑲᔪᕐᓂᖃᓪᓚᕆᖕᓂᐊᖅᑐᖅ.  

 

ᐊᒻᒪ ᐊᕐᕌᒍᒥ ᐃᖅᑲᓇᐃᔭᖅᑐᓕᕆᓂᖅ ᑕᒪᓐᓇ 

ᑲᑎᒪᖃᑎᒌᖃᑦᑕᖅᓯᒪᒐᓐᓄᒃ ᑕᒪᓐᓇ ᐅᖃᐅᓯᕆᓪᓗᑎᒃᑯᑦ 

ᖃᔅᓯᐊᖅᑖᓗᑭᐊᖅ ᑕᐃᒪᓐᖓᓕᒫᖅ 

ᐱᔭᕐᓂᖏᑦᑐᖅᑕᖃᐃᓐᓇᐅᔭᖅᑐᖅ ᐃᓅᓕᓴᖅᑕᐅᔪᑦ 

ᐱᔾᔪᑎᒋᓪᓗᒋᑦ ᐱᓗᐊᕐᓗᒋᑦ ᒥᑦᑎᒪᑕᓕᖕᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  

 

ᐊᐱᖅᑯᑦ 859 - 4(3): ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐱᒋᐊᖅᑎᑕᐃᑦ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᑦᓴᖃᕈᒪᔪᖓ ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐱᔾᔪᑎᖃᕐᓗᖓ ᒥᓂᔅᑕᐃᑦ ᐅᖃᐅᓯᑦᓴᕆᓚᐅᖅᑕᖏᓐᓂᒃ 

ᓯᑎᕝᕙ 14, 2017-ᖑᑎᓪᓗᒍ ᐃᓄᓐᓂᒃ 

ᐃᖅᑲᓇᐃᔭᓕᒻᒪᒃᓴᓂᕐᒥᒃ ᒥᑦᓵᓄᑦ ᐅᖃᐅᓯᖃᓚᐅᕐᒪᑦ 

ᒐᕙᒪᐅᑉ ᐃᓗᐊᓂ.  

 

ᒥᓂᔅᑕᐃᑦ ᐅᖃᐅᓯᖏᓐᓂᒃ ᑐᓴᖅᑎᑕᐅᓚᐅᕋᑦᑕ ᑕᕝᕙᓂ 

ᒪᓕᒐᓕᐅᕐᕕᑎᓐᓂ ᒐᕙᒪᕗᒡᒎᖅ 

ᖃᐅᔨᓴᖅᑎᑦᑎᓂᖃᓚᐅᕐᒪᑕ ᒐᕙᒪᐅᑉ ᐃᓗᐊᓂ 

ᑐᑭᒧᐊᒍᑎᒃᑯᑦ ᑖᒃᑯᐊ ᖃᓄᖅ 

ᐃᖅᑲᓇᐃᔭᕐᓂᕋᖅᑕᐅᖃᑦᑕᖅᑐᐃᑦ 

ᑐᑭᓯᕙᓪᓕᐊᔭᐅᒐᓱᐊᖃᑦᑕᑎᓪᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑎᑦ. ᑖᓐᓇ ᒥᓂᔅᑕ ᑐᑭᓯᕕᒋᖅᑳᕈᒪᔭᕋ 

ᐱᓂᐊᕐᓂᕋᕈᓐᓇᕐᒪᖔᖅ ᑕᐃᑦᓱᒪᖓᑦ ᖃᐅᔨᓴᕈᑎᒥᒃ 

ᓴᖅᑮᒍᓐᓇᕐᓂᕋᐃᓪᓗᓂ ᑕᕝᕗᖓ ᒪᓕᒐᓕᐅᕐᕕᑎᓐᓄᑦ 

ᒪᓕᒐᓕᐅᖅᑎᐅᓂᕗᑦ ᐃᓱᓕᓚᐅᓐᖏᓐᓂᖓᓂᒃ 

ᖃᐅᑉᐸᐅᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒐᕙᒪᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᒻᒪ ᖁᔭᓐᓇᒦᖅᖢᒍ ᑖᓐᓇ ᒥᔅᑕ 

ᔪᐊᓇᓯᐅᑉ ᐊᐱᖅᑯᑎᒋᖕᒪᒍ. ᓯᕗᓕᖅᑎᐅᓪᓗᖓ 

ᐊᖏᖅᓯᒪᑦᑎᐊᖅᑐᖓ 

ᐃᓄᐃᑦ ᒐᕙᒪᒃᑯᑦ ᐃᓗᐊᓂ ᐃᖅᑲᓇᐃᔭᖅᑐᑦ 

ᐅᓄᖅᓯᑎᒃᑲᓐᓂᕈᒪᓪᓗᒋᑦ. ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᑦ ᐊᑎᓕᐅᖃᑎᒌᓚᐅᖅᓯᒪᖕᒪᑕ 

ᐊᒻᒪᓗ ᐃᓚᖏᑦ ᑕᐃᒃᑯᐊ ᐊᕗᖓᐅᔾᔨᓯᒪᔪᑦ ᐸᕐᓇᐅᑏᑦ 

ᐃᑲᔫᑎᓪᓚᕆᐅᒍᓐᓇᖅᑐᑦ. 

 

ᓯᕗᓂᑦᑎᓐᓂᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑮᓇᐅᔭᖅᑖᕆᖃᑦᑕᖅᑕᕗᑦ ᐱᓕᒻᒪᒃᓴᐅᑎᓄᑦ 

ᐊᑐᖅᑕᖅᓴᐅᑕᐅᔪᑦ ᐊᒻᒪᓗ ᑕᐃᒪᐃᓕᔪᖓ 

ᑮᓇᐅᔭᑦᑎᓐᓂᑦ ᐅᓄᖅᑐᓂᒃ ᐊᑐᖅᓯᒪᔪᒍᑦ 

ᐅᓄᖅᓯᒃᑲᓐᓂᕋᓱᒃᖢᑎᒃᑯᑦ ᐃᓄᐃᑦ ᐃᖅᑲᓇᐃᔭᖅᑐᑦ 

ᒐᕙᒪᒃᑯᑦ ᐃᓗᐊᓂ.  

 

ᐅᖃᖅᑏ, ᑕᕝᕘᓇ ᑕᐃᓐᓇ ᐃᖅᑲᖅᑐᐃᕕᑦᑎᒎᖅᑎᑦᑎᓂᖅ 

ᐃᓱᓕᒻᒪᑦ, ᐱᔭᕇᕐᒪᑦ ᖃᐅᔨᓴᐅᑎᓂᒃ 

ᐋᖅᑭᒃᓯᓚᐅᖅᓯᒪᔪᒍᑦ, ᓱᓕ ᑕᐃᓐᓇ ᑲᒪᒋᔭᕗᑦ 

ᓯᕗᓪᓕᖅᐹᖅᓯᐅᑏᑦ ᑎᑎᕋᖅᓯᒪᓂᖏᑦ ᐱᔭᕇᖅᑐᑦ, 

ᑭᓯᐊᓂᓗ ᑎᑎᕋᖅᑕᐅᑦᑎᐊᒃᑲᓐᓂᕋᓱᒃᖢᑎᒃ 

ᐅᑎᖅᑕᕋᐅᔭᖃᑦᑕᖅᑐᑦ ᒐᕙᒪᒃᑯᓐᓂᑦ, ᑲᓇᑕᐅᑉ 

ᒐᕙᒪᒃᑯᖏᓐᓂᑦ, ᓄᓇᕗᑦ ᑐᓐᖓᕕᒃᑯᓐᓂᓪᓗ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᑕᐃᕕᑦ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒪᕐᕈᐊᖅᑎᖅᖢᓂ ᐅᖃᐅᓯᕆᑦᑕᒻᒪᕆᑉᐹ 

ᐊᑎᓕᐅᖃᑕᐅᓯᒪᔪᑦ ᑕᐃᒃᑯᐊ ᐃᓄᐃᑦ ᐃᖅᑲᓇᐃᔭᖅᑏᑦ 

ᑲᒪᒋᔭᕆᐊᖃᕋᑦᑎᒃᑯ.  

 

ᐅᖃᖅᑏ, ᓇᓗᓇᐃᖅᓯᔪᒪᔪᖓ ᐊᑕᐅᓯᐅᓐᖏᑦᑐᑦ 

ᓄᓇᕗᒻᒥᐅᑕᐃᑦ ᐃᓄᐃᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑐᑦ 

50-ᓂᒃ ᐊᕐᕌᒍᑕᒫᑦ ᐃᓚᖃᑦᑕᖅᑐᑦ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᑦᑎᕙᓪᓕᐊᓂᖏᑕ ᓱᒃᑲᓂᖓ ᒪᓕᓪᓗᒍ 

ᐊᓐᖑᑎᑕᐃᓐᓇᓛᖅᑐᒍᑦ 2063-ᖑᓕᖅᐸᑦ ᑭᓯᐊᓂ, 

ᓲᕐᓗ 50 ᐊᕐᕌᒍᑲᓴᒻᒪᕇᑦ. ᑕᒪᓐᓇ 

ᑕᐃᒪᑦᑕᕆᐊᖃᓐᖏᑦᑐᖅ.  

 

ᒥᓂᔅᑕ ᐃᒪᐃᓕᓚᐅᕐᒪᑦ, “ᐃᓄᐃᑦ ᐃᖅᑲᓇᐃᔭᖅᑏᑦ 

ᐊᓯᔾᔨᖅᓯᒪᔪᑦ ᑕᐃᒪᓐᖓᓂᑦ 1999-ᒥᑦ ᐊᒻᒪᓗ 

ᐃᓗᐃᒃᑲᐅᓪᓗᒍ ᑖᓐᓇ ᑕᑯᔭᕆᐊᖃᖅᑕᕗᑦ 

ᕿᓐᖑᑎᒍᓗᑐᐃᓐᓇᐅᓐᖏᑦᑐᒃᑯᑦ ᐊᒻᒪᓗ ᓈᓴᐅᑎᖏᓐᓂᑦ 

ᑕᑯᓐᓇᕐᓗᑕ.” 

 

ᑖᓐᓇᖃᐃ ᐅᖃᒻᒥᑕᖅᓯᒪᓐᖏᑦᑐᓂᒃ ᐊᑐᖅᑐᓂᒃ 

ᓇᓗᓇᐃᖅᓯᒍᓐᓇᖅᐸ ᖃᓄᐃᒻᒪᑦ ᓈᓴᐅᑎᓂᑦ 

ᐊᑐᕈᒪᓚᐅᕐᒪᖔᑦ ᐊᒻᒪᓗ ᓂᕆᐅᓐᓂᐅᖔᓐᖏᑦᑐᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒐᕙᒪᓕᕆᔨᒃᑯᑦ 

ᒥᓂᔅᑐᖓᑦ, ᒥᔅᑐ ᐲᑕ ᑕᑉᑐᓇ.  

 

ᐊᖓᔪᖅᑳᖅ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖅᑏᑦ ᑖᒃᑯᐊ ᐊᓯᔾᔨᖅᐸᓪᓕᐊᖃᑦᑕᕐᒪᑕ 

ᓄᓇᕐᔪᐊᕐᒥ, ᒐᕙᒪᒃᑯᓂᓗ. ᑐᑭᓯᕚᓪᓕᒋᐊᖅᑐᒋᑦ 

ᐃᖅᑲᓇᐃᔭᖅᑏᑦ ᐅᓄᕐᓂᕆᔭᖏᑦ ᑖᓐᓇ 

ᓴᖅᑭᑕᐅᓚᐅᖅᓯᒪᖕᒪᑦ, ᐊᓯᐊᓂᒃ ᐱᓕᕆᑐᐃᓐᓇᖏᓪᓗᑕ 

ᐊᑑᑎᖃᑦᑎᐊᖅᑐᒥᑦ ᓱᖅᑯᐃᖅᓯᓯᒪᔭᕆᐊᖃᕋᑦᑕ 

ᓯᕗᓪᓕᖅᐹᒥᑦ ᑕᑯᓐᓇᓐᖑᐊᕋᑦᑎᒍ, ᐆᒃᑐᕋᖅᑐᒍᓗ ᐊᒻᒪᓗ 

ᖃᐅᔨᑦᑎᐊᕐᓂᐊᕋᑦᑕ ᖃᓄᐃᓕᐅᕆᐊᖃᕐᒪᖔᑦᑕ.  

 

ᓇᐃᓴᐅᑎᑐᐃᓐᓇᕐᓂᒃ ᐊᑐᖅᑐᓂ ᑐᑭᖃᓗᐊᕌᓗᓐᖏᒻᒪᑦ, 

ᐃᓄᖕᓂᒃ ᐅᓄᖅᓯᒋᐊᖅᑎᑦᑎᓇᓱᒃᖢᓂ ᒐᕙᒪᒃᑯᓐᓂᑦ 

ᓱᖅᑯᐃᖅᓯᒪᑦᑎᐊᕆᐊᖃᕋᑦᑎᒍ ᖃᓄᖅ ᐃᒪᓐᓇ 

ᐸᕐᓇᒃᓯᒪᑦᑎᐊᕐᓗᑕᓗ ᑕᒪᒃᑯᐊ ᐃᓕᓐᓂᐊᕈᑎᐅᖃᑦᑕᖅᑐᑦ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖃᑦᑕᖅᖢᑎᒃ 

ᐃᓕᓐᓂᐊᖅᑎᑕᐅᑦᑎᐊᕐᓂᖅᓴᐅᓂᐊᕐᒪᑕ ᐃᓄᐃᑦ. 

 

ᕿᒥᕐᕈᓇᒃᑕᐅᓪᓗᑎᒃ ᐃᖅᑲᖅᑐᐃᔨᒧᑦ ᑖᒪᔅ ᕘᔾᔪᒧᑦ 

ᕿᒥᕐᕈᓇᒃᑕᐅᓚᐅᖅᓯᒪᖕᒪᑦ ᑕᒪᓐᓇ. ᓄᓇᕗᑦ, 

ᒐᕙᒪᑐᖃᒃᑯᓪᓗ ᐃᓕᓐᓂᐊᕇᖅᑐᓂᒃ ᐱᔭᕇᖅᓯᔪᑦ 

ᐅᓄᖅᓯᕙᓪᓕᐊᖕᒪᑕ ᑖᒃᑯᐊ ᐃᖅᑲᐅᒪᓗᒋᑦ 

ᐃᓱᒪᒋᖃᓯᐅᑎᔭᕆᐊᖃᖅᐸᑎᑦ, ᐃᓱᒪᒋᔭᕆᐊᖃᖅᑕᕗᑦ 

ᖃᓄᖅ ᐸᕐᓇᐅᑎᓕᐅᕐᓂᐊᕐᒪᖔᑦᑕ ᓯᕗᓂᒃᓴᑦᑎᓐᓄᑦ. 

 

ᐅᐸᓗᖓᐃᔭᕐᓗᑕᓗ ᓄᓇᕗᑦ ᑐᓐᖓᕕᒃᑯᑦ, ᒐᕙᒪᒃᑯᓪᓗ, 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᓕᕆᔪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᓚᖓᓐ ᑖᓐᓇ ᒐᕙᒪᒃᑯᓐᓂᑦ ᐅᖃᐅᓯᕆᔭᐅᓚᐅᖅᑐᖅ 

ᐅᓂᒃᑳᓕᐊᖓᓂ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 

ᐅᓄᕐᒪᑕᒎᖅ ᓄᓇᕗᒻᒧᑦ ᐃᖅᑲᓇᐃᔭᓚᐅᖅᑐᑦ. 

ᐃᖅᑲᓇᐃᔭᖅᑎᕗᑦ ᑭᖑᕝᕕᖅᑎᐅᓪᓗᑎᒃ 

ᐃᓕᓴᐃᔨᐅᓪᓗᑎᒃ, ᐃᓕᓴᐃᔨᒥᑦ ᑭᖑᕝᕕᖅᑎᐅᓪᓗᑎᒃ 

ᐃᓕᓐᓂᐊᕐᕕᖕᓂᑦ. ᐅᓂᒃᑳᖅ ᐅᖃᖅᓯᒪᖕᒪᑦ 2,556-

ᖑᔪᒡᒎᖅ ᓄᓇᕗᒻᒥᐅᑦ ᐃᓄᐃᑦ 

ᐃᖅᑲᓇᐃᔭᖅᑎᒋᔭᐅᖃᑦᑕᖅᑐᑦ ᑭᖑᕝᕕᖅᑎᐅᓪᓗᑎᒃ 

ᐅᕝᕙᓘᓐᓃᑦ ᐃᓕᓴᐃᔨᓄᑦ ᑭᖑᕝᕕᖅᑎᐅᓪᓗᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᖅᖢᑎᒃ 

ᒐᕙᒪᒃᑯᑦ ᐱᓕᖕᒪᒃᓴᐃᕙᑦ ᐃᓕᓐᓂᐊᖅᑎᑦᑎᕙ 

ᐃᓕᓴᐃᔨᓪᓚᒃᑖᓐᖑᕐᓂᐊᕐᒪᑕ ᑕᐃᒃᑯᐊ, 

ᐃᓕᓐᓂᐊᕐᕕᖕᓂᑦ ᐃᓕᓐᓂᐊᖅᑎᑦᑏᓐᓇᖃᑦᑕᓕᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐊᐅᓚᑦᑎᔨᒃᑯᓐᓄᑦ, ᒥᔅᑐ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᕙᕋ ᒪᓕᒐᓕᐅᖅᑎ ᐸᖁᓐᓇᑦ ᑖᔅᓱᒪᓐᖓ, 

ᒥᔅᑕ ᔪᐊᓇᓯ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖃᕋᑦᑕ 

ᒐᕙᒪᒃᑯᓐᓄᓕᒫᖅ ᑐᕌᖓᔪᑦ ᐊᑐᓂᓗ ᐱᓕᕆᕕᐅᔪᑦ 

ᑯᐊᐳᕇᓴᐅᔪᓪᓗ ᑎᒥᐅᔪᑦ. ᑖᒃᑯᐊ ᐋᖅᑭᒃᓱᐃᖃᑦᑕᖅᑐᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑎᒍᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐱᓕᕆᕕᖓᑎᒍᑦ 

ᐅᓄᖅᓯᒋᐊᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ 

ᒐᕙᒪᒃᑯᓐᓂᑦ.  

ᑕᐃᒪᓐᓇᐃᓕᔭᕌᖓᒪ ᐅᖃᕆᐊᖃᖃᑦᑕᕋᒪ ᐃᓄᐃᑦ 

ᐱᓕᖕᒪᒃᓴᖅᑎᑕᐅᔪᑦ ᑕᕝᕘᓇ ᐊᒡᒐᕕᖕᒥ 

ᐃᖅᑲᓇᐃᔭᕆᐅᒃᓴᖅᑎᑕᐅᔪᑦ ᓯᕗᓕᖅᑎᒃᓴᕗᑦ ᐊᒻᒪ 

ᐱᓕᒻᒪᒃᓴᖅᑐᑦ ᐃᓕᓐᓂᐊᖅᑎᑕᐅᔪᑦ. ᑖᒃᑯᐊᓗ 

ᓇᖕᒥᓂᖃᖅᑐᓃᖔᖃᑦᑕᖅᖢᑎᒃ.  

 

ᐅᖃᖅᑏ, ᐅᖃᕈᓐᓇᖅᑐᖓ ᖁᕐᓗᖅᑐᖅ ᒥᒃᓵᓄᑦ 

ᐅᖃᕈᓐᓇᖅᑐᖓ ᖃᐅᔨᒪᔪᖓ 121 

ᐃᖅᑲᓇᐃᔭᖅᑎᖃᕐᒪᑕ ᖁᕐᓗᖅᑑᒥ, ᐃᓅᓪᓗᑎᒡᓗ. 

ᒐᕙᒪᒃᑯᓐᓄᑦ ᐃᖅᑲᓇᐃᔭᕈᒪᓂᕐᒨᖏᑦᑐᖅ ᑭᓯᐊᓂ 

ᐃᖅᑲᓇᐃᔭᖅᑏᑦ ᑕᒪᒃᑯᐊ ᐅᔾᔨᖅᓱᖅᑎᐊᕆᐊᖃᕋᑦᑎᒍ. 

ᐊᕐᕌᒍᑦ 15-ᓂ 65-ᓄᑦ ᐅᑭᐅᖃᖅᑐᖅ 

ᐃᖅᑲᓇᐃᔭᖅᑐᐃᓐᓇᐅᔪᓐᓇᕐᓂᕐᒧᑦ 

ᐊᑐᐃᓐᓇᐅᔪᓐᓇᖏᒻᒪᑕ.  

 

ᐅᐸᓗᖓᐃᔭᑦᑎᐊᖅᓯᒪᔭᕆᐊᖃᕋᑦᑕ ᐸᕐᓇᑦᑎᐊᕐᓗᑕᓗᑦ 

ᓯᕗᓂᒃᓴᓐᓄᑦ. ᐅᓄᖅᓯᕙᓪᓕᐊᖁᓪᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂᑦ ᐸᕐᓇᐅᑎᑕᖃᕆᐊᖃᖅᑐᑦ  

ᓈᓴᐅᑎᑕᖃᐅᕐᓗᓂ.  

ᐸᕐᓇᐅᑎᖃᓐᖏᓪᓗᑎᒃ ᐅᖃᐅᓯᕆᔭᕆᐊᒃᓴᖅ 

ᐊᑲᐅᓗᐊᕌᖏᒻᒪ ᑖᓐᓇ 

ᐅᐸᓗᖓᐃᔭᐅᑎᓕᐅᕈᑎᒋᓚᐅᖅᑕᕗᑦ, ᐃᖅᑲᓇᐃᔭᖅᑎᓂᒃ 

ᕿᒥᕐᕈᓇᒃᖢᑕ ᐸᕐᓇᑎᖃᑦᑎᐊᖁᓪᓗᑕ ᐱᐅᔪᒧᑦ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪᓗ ᐃᒡᓗᓕᒑᕐᔪᖕᒪᑦ, 

ᒥᔅᑐ ᑖᒻ ᓴᒻᒧᖅᑐᖅ. 

 

ᐊᐱᖅᑯᑦ 860 - 4(3): ᑲᖏᖅᖠᓂᕐᒥ ᐃᒥᖅᑕᕐᕕᒃ 

(ᑖᒻ ᓴᒻᒧᖅᑐᖅ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᒥᓂᔅᑕᖓᓐᓄᑦ ᐊᐱᖅᓲᑎᒋᓂᐊᖅᑕᕋ 

ᒥᓂᔅᑕᖓᓐᓄᑦ.  

 

ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᓂᐱᓴ ᑕᓯᖓ, ᖃᐅᔨᒪᖕᒪᑦ 

ᒥᓂᔅᑕ ᑲᖏᖅᖠᓂᕐᒥ ᓯᕕᑐᔪᒥᑦ ᑖᒃᑯᐊ ᐃᒥᖅᑕᕐᕕᖓᑦ 

ᐊᖑᒻᒪᑎᔪᓐᓃᕐᒪᑦ ᑕᐃᑲᓐᖓᑦ ᐃᖃᓗᖃᖅᑐᓂᒃ ᓂᐱᓴ 

ᑕᓯᖓ ᐃᒻᒥᖅᑕᐅᖃᑦᑕᓕᓚᐅᕐᒪᑦ. ᑖᓐᓇ 

ᐊᑐᖅᑕᐅᔪᓐᓇᐃᓕᓂᐊᖅᑰᓕᕐᒪᑦ ᑕᐃᓐᓇ ᑰᒃ 

ᐃᒪᐃᕈᓕᕐᒪᑦ, ᐊᔾᔨᓐᖑᐊᑦ ᓴᖅᑭᓚᐅᖅᑕᕋ ᒪᓕᒃᖢᒍ 

ᒪᓕᒐᓕᐅᕐᕕᖕᒥᑦ.  

 

ᒪᐃ 31, 2017-ᒥ, ᒥᓂᔅᑕ ᐅᖃᓚᐅᖅᓯᒪᖕᒪᑦ 

ᐅᑕᖅᑭᔭᐅᒐᒥᒎᖅ ᓄᓇᕗᒻᒥ ᐊᕙᑎᓕᕆᔨᒃᑯᓐᓂᑦ 

ᕿᒥᕐᕈᓇᒃᑕᐅᓂᐊᕐᒪᑦ ᓚᐃᓴᑖᕈᓐᓇᖁᓪᓗᒋᑦ 

ᐃᒥᓕᕆᓂᕐᒧᑦ. ᑕᐃᑲᓐᖓᑦ ᑕᓯᕐᒥᑦ ᓯᕗᓪᓕᖅᐹᒥᒃ ᑕᓯᖅ 

ᓯᕗᓪᓕᕐᒥᑦ ᑕᓯᕐᒥᑦ ᓂᐱᓴᒨᓐᖓᐅᔪᒥᒃ. 

ᒥᓂᔅᑕ ᐅᖃᓚᐅᖅᓯᒪᖕᒪᑦ ᐱᓕᕆᕖᒡᒎᖅ ᓂᕆᐅᖕᒪᑦ 

ᐱᔪᓐᓇᐅᑎᓕᒧᑦ ᐊᑐᐃᓐᓇᐅᓕᕐᓂᐊᕐᒪᑕ ᐊᐅᔭᖓᓂᒃ 

2017. ᓱᖅᑯᐃᖅᓯᔪᖓ ᐅᓪᓗᒥᒧᑦ ᑎᑭᖦᖢᒍ ᓄᓇᓕᒃ 

ᓱᓕ ᒥᓪᓗᐊᕈᓐᓇᖅᓯᓚᐅᖏᒻᒪᑦ ᐃᒥᕐᒥᑦ ᑕᐃᑲᓐᖓᑦ 

ᑕᓯᕐᒥ ᓯᕗᓪᓕᕐᒥᑦ. 

 

ᐅᖃᖅᑏ, ᒥᓂᔅᑕ ᒪᓕᒐᓕᐅᕐᕕᒻᒧᑦ ᐅᖃᕈᓐᓇᖅᐹ 

ᖃᖓᒃᑯᑦ ᑲᖏᖅᖠᓂᕐᒥᐅᑦ ᒥᓪᓗᐊᕈᓐᓇᕐᓂᐊᕐᒪᖔᑕ 

ᐃᒥᕐᒥᑦ ᑕᐃᑲᓐᖓᑦ ᓯᕗᓪᓕᕐᒥᑦ ᑕᓯᕐᒥ ᓂᐱᓴ ᑕᓯᖓᓄᑦ 

ᑯᕕᔭᐅᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᓪᓗ ᒐᕙᒪᒃᑯᓐᓄᓪᓗ 

ᐱᔨᑦᑎᕋᕐᓂᕐᒧᑦ ᒥᓂᔅᑑᔪᑦ, ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓚᖏᑦ ᑕᒪᒃᑯᐊ ᐱᔾᔪᑎᐅᔪᑦ 

ᑲᖏᖅᖠᓂᕐᒥᑦ ᐃᒥᓕᕆᔾᔪᑏᑦ ᐊᒻᒪ ᓴᓂᑭᓗᐊᕐᒥᑦ 

ᑭᓈᓗᒃᑯᕕᕐᒃ, ᑖᒃᑯᐊᓴᐃᓐᓇᖅᑰᔨᔪᑦ ᓲᕐᓗ 

ᐅᖃᐅᑕᐅᖏᓐᓇᓕᖅᑐᑦ. ᐱᔾᔪᑎᖃᕈᔪᒃᑐᖅ ᑖᓐᓇ 

ᐱᓕᕆᐊᒃᓴᐃᑦ ᑕᒪᒃᑯᐊ ᐊᐅᓚᑦᑐᓐᓇᖏᑦᑕᑦᑎᓐᓂᒃ 

ᐊᑲᐅᓐᖏᓕᐅᕈᑎᖃᕐᒪᑕ ᑕᐃᒃᑯᓂᖓ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐊᖅᑯᓵᖃᑦᑕᕆᐊᖃᕐᒪᑕ.  

 

ᓇᓗᓇᐃᖅᓯᕕᒋᓪᓗᒋᑦ ᕼᐋᒻᓚᒃᑯᑦ ᒥᓪᓗᐊᕈᓐᓇᕐᒪᑕ 

ᑕᐃᑲᖓᑦ ᐅᖅᑰᒑᕐᔪᒃ ᑕᓯᕐᒥᒃ ᐅᖅᑰᒑᕐᔪᒻᒥ ᑕᑯᓪᓗᒋᑦ 

ᐊᔾᔨᓐᖑᐊᑦ ᓄᖑᒻᒪᑦ ᑕᐃᓐᓇ ᐅᖅᑰᒑᕐᔪᒃ.  

 

ᑕᐃᓐᓇ ᐃᒥᕐᒧᑦ ᓚᐃᓴᓐᔅ ᐱᔪᓐᓇᖅᑎᑦᑎᖕᒪᑦ ᑭᓯᐊᓂ 

10 ᐳᓴᓐᑎᑐᐃᓐᓇᖓᑦ ᐃᒪᐅᑉ ᐱᔭᐅᔪᓐᓇᖅᖢᓂ. 

ᑕᐃᒪᓐᓇᑎᒋ 10 ᐳᓴᓐᑎᑐᐃᓐᓇᖓᓂᒃ ᐅᖅᑰᒑᕐᔫᑉ 

ᐱᔪᓐᓇᕐᒪᑦ. ᑖᓐᓇ ᑰᖃᑦᑕᕐᒪᑦ ᑕᕆᐅᕐᒧᑦ 

ᐅᖃᐅᑎᓇᓱᖃᑦᑕᖅᑕᕋᓗᐊᕗᑦ ᓄᐊᑦᑐᒪᓪᓗᑎᒍ 

ᐃᒥᖅᑕᖅᑕᐅᔪᓐᓇᕐᓂᐊᕐᒪᑦ.  

 

ᑖᒃᑯᐊᓗ ᓚᐃᓴᖏᑦ ᐃᒥᖅᑕᐃᔪᓐᓇᕐᓂᕐᒧᑦ ᐊᖏᕐᓂᖅᐸᑦ 

ᑕᐃᒃᑯᓇᖓᑦ ᐅᖅᑰᒑᕐᔫᑉ ᑕᓯᖓᓐᓃᖔᓕᕋᔭᖅᑐᖅ, 

ᑭᓯᐊᓂ ᓚᐃᓴᒥᒃ ᑐᓂᔭᐅᓚᐅᓐᖏᓇᑦᑕ 

ᒥᓪᓗᐊᕈᓐᓇᖅᑎᑕᐅᖏᒃᖢᑕᓗ ᐅᖅᑰᒑᕐᔪᒻᒥ ᑕᐃᑲᓐᖓᑦ 

ᒥᓪᓗᐊᕈᒪᓯᒪᒐᓗᐊᖅᑐᒍᑦ ᒥᓪᓗᐊᕈᑎᒃ 

ᑎᑭᓴᖅᑕᐅᓯᒪᓕᖅᑐᖅ ᐊᖏᓂᖅᓴᖅ ᑕᐃᑲᓐᖔᖅᑐᖅ 

ᒥᓪᓗᐊᖅᑕᐅᓂᐊᕐᒪᑦ. ᑭᓱᑐᐃᓐᓇᑦᑎᐊᑦ 

ᐊᑐᐃᓐᓇᐅᓕᖅᑑᒐᓗᐊᑦ ᑭᓯᐊᓂ  

ᐅᑕᖅᑭᑐᐃᓐᓇᓕᖅᑐᒍᑦ ᐊᕙᑎᓕᕆᔨᒃᑯᓐᓂᑦ 

ᐊᖏᖅᑕᐅᔪᒪᓪᓗᑕ. ᑖᓐᓇ ᑕᕝᕙ 

ᐊᐅᓚᑦᑐᓐᓇᖏᓐᓇᑦᑎᒍᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐊᖏᖅᑕᐅᖅᑳᕆᐊᖃᕐᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᑖᒻ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖃᐅᔨᒪᖕᒪᑦ ᓱᓪᓗᓕᐅᖅᓯᒪᓕᕐᒪᑕ 

ᒥᓪᓗᐊᓂᐊᕐᒪᑕ ᐅᖅᑰᒑᕐᔫᑉ ᑰᖓᓂ ᓂᐱᓴ ᑕᓯᐊᓂ ᓱᓕ 

ᐊᑐᖅᑕᐅᓯᒪᓐᖏᓕᕐᒪᑦ ᐱᓇᓱᐊᕈᓯᕐᒥᒃ ᐅᓄᖅᑐᐊᓗᖕᓄᑦ 

ᐊᐅᔭᐅᕋᑖᖅᑐᖅ. ᓱᖅᑯᐃᖅᓯᓯᒪᔪᖓ ᓄᓇᓕᒃ 

ᒫᓐᓇᕋᑖᖑᓚᐅᖅᑐᖅ ᑭᓯᐊᓂ ᒥᓪᓗᐊᓕᓚᐅᕐᒪᑦ 

ᑕᐃᑲᓐᖓᑦ ᑰᒻᒥᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑭᓇᒃᑯᑦ ᖃᖓᒃᑯᑦ 

ᒥᓪᓗᐊᓕᕈᓐᓇᕐᒪᖔᑕ ᐃᒥᕐᒥᒃ ᐅᖅᑰᒑᕐᑉ 

ᑰᖓᓃᓐᖔᖅᑐᒥᒃ ᖃᓄᕐᓗ ᐃᓱᒪᓕᐅᕈᑎᐅᖃᑦᑕᖅᑐᖅ 

ᑕᒪᓐᓇ ᐋᖅᑭᒃᓯᒪᕙ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ 

ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᐃᑦ ᐋᖅᑭᒃᓱᖅᑕᐅᖃᑦᑕᕐᒪᑕ 

ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ ᒥᓪᓗᐊᕈᓐᓇᖅᑐᒍᑦ 

ᐅᖅᑰᒑᕐᔫᑉ ᑰᖓᓂᒃ. ᐅᖃᐅᔾᔨᔪᓐᓇᖅᑐᑦ ᑭᓯᐊᓂ 

ᖃᖓᒃᑯᑦ ᐱᔪᓐᓇᕐᒪᖔᑦᑕ 10 ᐳᓴᓐᑎᑐᐃᓐᓇᖓᓂᒃ 

ᒥᓪᓗᐊᕈᓐᓇᕋᑦᑕ ᐃᒪᐅᑉ. ᓱᒃᑲᐃᓗᐊᓕᕌᖓᑦ ᐃᒪᖅ 

ᐃᖏᕐᕋᓂᖅᑕᖃᕐᓂᕐᒪᑦ ᒪᓕᒐᕐᒥᒃ ᐅᖃᖅᓯᒪᔪᖃᕐᒪᑦ 

ᓄᖅᑲᖅᑎᑦᑎᔭᕆᐊᓖᑦ ᑖᓐᓇ 10 ᐳᓴᓐᑎᖓᑕ ᐅᖓᑖᓄᑦ 

ᒥᓪᓗᐊᓗᐊᓕᖅᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇᕋᑖᖅ ᐅᐱᕐᖔᒃᑯᑦ ᑲᑎᒪᕐᔪᐊᑎᓪᓗᑕ ᒥᓂᔅᑕ 

ᐅᖃᓚᐅᖅᓯᒪᖕᒪᑦ ᐱᓕᕆᕕᖓᒎᖅ 

ᓇᐅᑦᑎᖅᓱᐃᖃᑦᑕᕐᒪᑕ ᓄᓇᓕᖕᓂ 

ᐃᒥᖅᑕᕐᕕᐅᖃᑦᑕᖅᑕᖓᓂᒃ ᐊᓐᖑᒻᒪᑎᑦᑎᓂᐊᕐᒪᑕ 

ᖃᓄᑎᒋ ᐃᒪᖃᓕᕐᒪᖔᑕ ᐊᒻᒪ ᐊᓐᖑᒻᒪᑎᓂᐊᕐᒪᑕ 

ᐃᒪᐃᕈᑎᕙᓪᓕᐊᓕᓐᖏᒃᑲᓗᐊᕐᒪᖔᑕ 

ᐃᒪᑭᓪᓕᓗᐊᓕᓐᖏᒃᑲᓗᐊᕐᒪᖔᑕ.  

 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᐅᓪᓗᒥ ᖃᖓᓕ ᑭᖑᓪᓕᖅᐹᒥ 

ᐱᓕᕆᕕᖓᑦ ᖃᐅᔨᓴᐃᓚᐅᖅᐸ ᑲᖏᖅᖠᓂᐅᑉ ᓂᐱᓴᐅᑉ 

ᑕᓯᖓᓂᒃ? ᖃᓄᖅ ᐊᑯᓂᐅᑎᒋᔪᖅ ᐊᑐᖅᑕᐅᔪᓐᓇᕐᒪᖔᑦ 

ᖃᐅᔨᓴᐃᓚᐅᖅᐹᑦ ᐊᖑᒻᒪᑎᔪᓐᓇᕐᒪᖔᓪᓗ ᐃᒪ 

ᐊᖏᓂᖓ ᓄᓇᓕᖕᓄᑦ ᐃᒥᖃᕆᐊᖃᕐᓂᖓᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ  ᒐᕙᒪᒃᑯᓐᓄᑦ 

ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᐅᑎᔪᓐᓇᓐᖏᑕᕋ ᒪᓕᒐᓕᐅᖅᑎ 

ᑭᖑᓪᓕᖅᐹᒥ ᖃᖓᒃᑯᑦ ᖃᐅᔨᓴᖅᑕᐅᓂᐊᕐᒪᖔᑦ.  

 

ᐅᖃᖅᑲᐅᒐᒪ ᐅᐊᑦᑎᐊᖅ, ᐅᖃᖅᑏ, 

ᐊᐱᖅᑯᑎᖃᓚᐅᖅᑐᒐᓗᐊᖅ ᐃᒪᖓ ᖃᓄᑎᒋᐅᖕᒪᑦ 

ᐃᒪᓐᓇ. ᐱᔭᕐᓂᖅᑐᕈᓗᒃ ᖃᐅᔨᓴᕆᐊᒃᓴᖅ ᖃᓄᑎᒋᓪᓗ 

ᐃᒥᖅᑐᖅᑎᒋᒻᒪᖔᑕ ᓇᓗᓇᓐᖏᑦᑐᕈᓗᒃ. ᑕᓯᐅᑎᓪᓗᒍ 

ᐅᕝᕙᓘᓐᓃᑦ ᑕᓯᓕᐊᕈᑕᐅᑎᓪᓗᒍ ᑕᐃᒃᑯᐊ ᑕᓯᓪᓚᑦᑖᑦ 

ᐃᒻᒥᖅᐸᓪᓕᐊᓂᕆᔭᖓ ᐊᔾᔨᒋᓐᖏᑉᐸᑦ ᐊᐱᔪᐊᓘᔭᕌᖓ 

ᒪᖁᖃᑦᑕᕌᖓᑦ ᑕᒪᒃᑯᐊ ᑰᒐᓚᖃᑦᑕᕐᒪᑕ ᑰᑦ ᐃᒪᕐᓕ 

ᑕᓯᖅ ᐃᒪᖅᑯᖅᑐᓯᓪᓗᓂ.  

 

ᑕᐃᒪᓕ ᑲᑎᒪᔨᓂᒃ ᐃᒪᓕᕆᔨᒃᑯᑦ ᑲᑎᒪᔨᖏᓐᓂᒃ 

ᓚᐃᓴᓐᔅ ᐱᑐᐊᕈᒃᑯ 10 inch ᓱᓪᓗᖅ ᑖᓐᓇ 

ᐊᖏᓂᖃᖅᑐᖅ ᑕᐃᒪᓐᓇ ᐊᑐᕐᓂᐊᖅᑐᖅ. ᑕᐃᑲᓐᖓᓪᓗ 

ᓱᒃᑲᔪᒃᑯᑦ ᐃᒥᖅᑕᓂᖅᓴᐅᓗᑎᑦ ᓱᒃᑲᔪᒃᑯᑦ 

ᒥᓪᓗᐊᓂᐊᖅᑐᖅ ᐃᓄᐃᑦ ᐊᑐᖃᑦᑕᖅᑕᖏᓐᓂᒃ 

ᓱᒃᑲᓂᖅᓴᐅᓗᓂ. ᖁᔭᓐᓇᒦᒃ,  

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ 

ᐱᕕᖃᕈᓐᓃᕐᒪᑕ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᒧᑦ, ᒥᔅ ᐹᑦ ᐊᕐᓇᒃᑲᖅ.  



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᖅ 061 - 4(3): ᐃᓚᔭᐅᓂᖓ 

ᐊᐱᖅᓱᕐᓇᐅᔪᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒪᓕᒃᖢᒍ ᒪᓕᒐᖅ 39(7), ᐱᒋᐊᖅᑎᑦᑎᕗᖓ, 

ᓅᑦᑎᒋᐊᖅᐳᖓ ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᐅᑉ 

ᐊᐱᖅᓱᕐᕕᒃ ᑖᓐᓇ ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᕐᒪᑦ ᐅᖓᕙᕆᐊᖅᑕᐅᖁᓪᓗᒍ 

ᐊᐱᖅᓱᕐᓇᖅ. ᐱᖁᔨᕗᖔᕈᑦ ᓈᒻᒪᖕᒪᑦ ᐊᒻᒪᓗᑦᑕᐅᖅ 

ᑖᓐᓇ ᐊᐃᕙᐅᑕᐅᔪᓐᓇᖏᑦᑐᖅ. ᐊᖏᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᕗᖅ ᐃᑲᕐᕋᐅᑉ ᐊᕝᕙᖓᓂ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᐊᐱᖅᑯᑦ 861 - 4(3): ᓴᓂᑭᓗᐊᕐᒥ 

ᑎᒍᔭᐅᓯᒪᔪᓕᕆᔨᐅᑉ ᐃᓂᖓ 

ᐃᓐᓄᒃᑕᐅᓯᒪᓐᖏᓐᓂᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒋᓂᐊᖅᑕᒃᑲ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᓄᓇᓕᖕᓃᓐᖔᖅᑐᖓ ᓯᐊᕐᒪᖅᑎᕐᕕᐅᓯᒪᓐᖏᑦᑐᒥᑦ 

ᐃᖅᑲᓇᐃᔮᒃᓴᐃᑦ ᐊᒃᓱᐊᓗᒃ ᐊᓐᓂᕐᓇᖃᑦᑕᕐᒪᑕ 

ᓄᓇᓕᖕᓂᑦ.  

 

ᓄᓇᓕᖕᓂᑦ ᐊᓄᓪᓚᒃᓰᕕᖕᒥ ᐅᐊᔅᓯᔩᑦ ᓴᓂᑭᓗᐊᕐᒥ 

ᐃᓐᓄᒃᓯᒪᓐᖏᒻᒪᑦ ᔪᓚᐃ 2016-ᒥᓂᑦ.  

 

ᐅᖃᖅᑏ, ᒥᓂᔅᑕ ᐅᖃᓚᐅᖅᑑᒐᓗᐊᖅ ᐱᓕᕆᕕᖓ 

ᐃᓐᓄᐃᔪᓐᓇᖏᒻᒪᒡᒎᖅ ᓴᓂᑭᓗᐊᕐᒥ 

ᐊᓄᓪᓚᒃᓰᕕᓕᕆᓂᕐᒧᑦ ᐃᖅᑲᓇᐃᔭᖅᑎᐅᓂᕐᒧᑦ 

ᐃᒡᓗᑭᒃᓴᕐᓂᕐᒥᑦ ᐱᔾᔪᑎᖃᖅᖢᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᓪᓗᒥᒧᑦ ᐱᒋᐊᖅᑐᒍ 

ᐱᓕᕆᕕᖓ ᐃᒡᓗᒃᓴᓂᒃᓯᓯᒪᖕᒪᖔᑦ ᐃᖅᑲᓇᐃᔮᒃᓴᒧᑦ 

ᑖᒃᓱᒧᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᑮᑦ ᐲᑕᓴᓐ. 

 

ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. 

ᓴᑭᓗᐊᕐᒧᐊᖅᓯᒪᓕᖅᑐᖓ ᒪᕐᕈᐊᖅᑎᖅ, ᖃᐅᔨᒪᕐᓚᒃᑕᕋ 

ᑕᐃᒃᑯᐊ ᐃᒡᓗᑭᒃᓴᕐᓂᖅ, ᑎᑎᕋᕐᕕᒃᓴᑭᓐᓂᕐᓗ ᒥᔅᑕ 

ᕋᒻᐴᑦ ᐅᖃᐅᓯᕆᖃᑦᑕᖅᓯᒪᒻᒪᒍ ᐅᓄᖅᑐᓂᑦ ᐊᕐᕌᒍᓂᑦ 

ᑎᑎᕋᕐᕕᒃᓴᖅᓯᐅᕐᓂᕐᒧᑦ. ᒪᒥᐊᓇᐅᒐᓗᐊᖅ ᐅᖃᖅᑏ, 

ᐅᖃᕆᐊᒃᓴ ᐃᒡᓗᒃᓴᖃᓐᖏᑦᑐᖅ ᓱᓕ ᑖᓐᓇ 

ᐃᖅᑲᓇᐃᔮᒃᓴᖅ ᐅᑕᖅᑭᒐᑦᑕ, ᐃᒡᓗᒃᓴᒥᑦ ᓱᓕ 

ᐅᑕᖅᑭᔪᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐱᓕᕆᐊᖃᓕᕐᒪᖔᑦ 

ᐱᓕᕆᕕᖓᑦ ᑖᓐᓇ ᐃᓐᓄᒃᑕᐅᖁᓪᓗᒍ ᐃᖅᑲᓇᔮᒃᓴᖅ 

ᒪᑐᐃᓐᖔᖅᑐᖅ, ᐃᓛᒃ ᐃᓐᓄᒃᑕᐅᓯᒪᓐᖏᑦᑐᖅ ᔪᓚᐃ 

2016, ᖃᖓᒃᑯᓪᓕ ᐃᒡᓗᒃᓴᓂᒃᑕᐅᓂᐊᖅᐸ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒫᓂ 

ᐃᒃᓯᕙᑲᓪᓚᑐᐃᓐᓇᖃᑦᑕᖏᓐᓇᑦᑕ ᑭᓱᓕᕆᓐᖏᖦᖢᑕ, 

ᐱᓕᕆᓇᓱᐊᖃᑦᑕᖅᑐᒍᑦ ᐃᒡᓗᒃᓴᖅᓯᐅᖅᑐᑕ. 

ᐅᖃᓕᒫᑲᐃᓐᓇᕐᓚᒃᑲᐃ: ᐃᖅᑲᓇᐃᔮᒃᓴᖅ 

ᕿᒥᕐᕈᓇᒃᑕᐅᓚᐅᖅᑐᑦ ᑐᒃᓯᕋᕈᒪᔪᑦ ᐃᒡᓗᒃᓴᓂᒃ 

ᐱᔪᒪᓪᓗᑎᒃ 2017-ᖑᓪᓗᒍ ᑐᒃᓯᕋᖅᑕᐅᓚᐅᖅᑐᖅ 

ᐊᕐᕌᒍᒋᔭᑦᑎᓐᓂᑦ ᐊᒻᒪᓗᑦᑕᐅᖅ ᐃᒡᓗᑭᒃᓴᕐᓂᑯᒧᑦ 

ᓴᓂᑭᓗᐊᕐᒥ ᐊᒃᓱᕉᑕᐅᑎᒋᓕᕋᑦᑎᒍ. ᓱᓕ 

ᐊᖏᖅᑕᐅᓚᐅᓐᖏᑦᑐᒍᑦ ᑕᒪᑐᒧᖓ ᑭᓯᐊᓂᓕ 

ᐃᓐᓄᒃᑎᓐᓇᓱᒃᑕᐃᓐᓇᖅᑕᕗᑦ 

ᐃᖅᑲᓇᐃᔭᓚᐅᐱᓪᓚᖕᓂᐊᖅᑐᒧᑦ ᑕᐃᔅᓱᒧᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓄᓇᓕᖕᓂᑦ ᑎᒍᔭᐅᒪᔪᓕᕆᔨ ᑕᐃᔭᐅᖃᑦᑕᓲᖑᖕᒥᔪᖅ 

ᐱᕋᔭᑦᑕᐃᓕᒪᑎᑦᑎᔨ ᐱᒻᒪᕆᐊᓗᖕᒥᑦ 

ᐱᔨᑦᑎᕋᕐᓂᖃᖅᐸᖕᒪᑕ ᑕᐃᒃᑯᓄᖓ ᑎᒍᔭᐅᒪᕕᐅᔪᓂᑦ 

ᐊᓂᕙᓪᓕᐊᔪᓄᑦ, ᓄᓇᖏᓐᓄᑦ ᐅᑎᖅᑐᓄᑦ. ᑕᒪᒃᑯᐊ 

ᐱᕋᔭᒃᑕᐃᓕᒪᑎᑦᑎᔩᑦ ᐊᖅᑯᑎᓪᓚᕆᐅᔪᓐᓇᖅᑐᑦ 

ᐃᓅᖃᑎᐅᑦᑎᐊᓲᖑᓂᖏᓐᓄᑦ.  

 

ᒥᓂᔅᑕ ᐅᖃᐅᔾᔨᒍᓐᓇᖅᐹ ᐱᓕᕆᕕᖓ 

ᐅᖄᓚᐅᑎᒃᑯᓘᓐᓃᑦ ᐅᖓᓯᑦᑐᒃᑰᕈᑎᒃᑯᑦ ᐃᑲᔪᖃᑦᑕᖅᑳ 

ᓄᓇᓕᖕᓂᑦ ᑕᐃᒪᐃᑦᑐᓂᒃ ᐃᖅᑲᓇᐃᔭᖅᑎᖃᓐᖏᑦᑐᓄᑦ, 

ᖃᓄᕐᓗ ᑕᒪᓐᓇ ᐊᐅᓚᕙᒃᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐅᖃᖅᑏ ᐱᕋᔭᑦᑕᐃᓕᒪᑎᑦᑎᓂᕐᒥᑦ 

ᐱᔨᑦᑎᕋᐅᑎᖃᖅᐸᑦᑐᒍᑦ, ᐱᓇᓱᐊᕈᓯᖅᑕᒫᑦ 

ᐅᖄᓚᕙᑦᑐᑎᒃ ᑲᖏᖅᖠᓂᕐᒥᐅᕙᓪᓚᐃᔪᕐᖏᒃᑯᐊ 

ᐃᖅᑲᓇᐃᔭᖅᑎᖃᖅᑐᑎᒃ. ᐃᓄᓐᓂᒃ 

ᑕᑯᓐᓈᖃᑦᑕᐅᑎᓪᓗᑎᒃ 

ᑲᑎᒪᖃᑎᒌᑦᑎᒐᓱᐊᖅᐸᑦᑕᕋᓗᐊᕗᑦ ᑎᑭᑦᑐᖃᖅᐸᑦᑐᑎᒃ, 

ᑎᑭᑎᑦᑎᕙᑦᑐᑕ. ᐅᑯᐊ ᐅᖃᓕᒫᖅᑐᒋᑦ ᐱᓯᒪᔭᒃᑲ 

ᒪᕐᕈᐊᖅᑎᑦᑐᑎᒃ ᑎᑭᒐᓱᖃᑦᑕᖅᓯᒪᔫᒐᓗᐊᑦ 

ᐅᐸᔅᓯᒐᓱᖃᑦᑕᖅᓯᒪᔫᒐᓗᐊᑦ ᐱᕋᔭᑦᑕᐅᓕᒪᑎᑕᐅᔪᓂᒃ, 

ᓯᓚ ᐱᔾᔪᑕᐅᓪᓗᓂ  

ᑐᔪᕐᒥᕕᔅᓴᖓᓗ ᑎᑭᖏᔾᔪᑕᐅᓐᓂᒥᒻᒪᑎᒃ ᒫᓐᓇ 

ᐋᑦᑑᕝᕙᐅᓕᖅᑲᑦ ᑎᑭᑕᐅᒐᓱᓛᕐᒥᔫᒐᓗᐊᑦ. 

 

ᒥᔅᑕ ᕋᒻᐴᑦ ᐃᓱᒫᓘᑎᒋᔭᖓ ᖃᐅᔨᒪᔭᕗᑦ, ᑖᒃᑯᐊᓗ 

ᐱᕋᔭᑦᑕᐃᓕᒪᑎᑦᑎᔨᐅᓂᕐᒥᑦ 

ᐱᔨᑦᑎᕋᖃᑦᑕᕆᐊᖃᕋᑦᑕ ᖃᐅᔨᒪᒐᑦᑕ, ᐊᓯᖏᓐᓂᓪᓕ 

ᑕᐃᒃᑯᓇᓐᖓᖔᖏᓛᒃ ᐱᕋᔭᑦᑕᐃᓕᒪᑎᑕᐅᔪᓄᑦ 

ᐅᕐᓂᓗᔅᓴᕐᕕᐅᓚᐅᖅᓯᒪᖏᒃᑲᓗᐊᖅᑐᒍᑦ. 

ᐃᓪᓗᑖᕈᓐᓇᖅᓯᒍᒪᓛᕋᓗᐊᖅᑐᒍᑦ 

ᐃᖅᑲᓇᐃᔭᖅᑎᑖᕈᓐᓇᖅᓯᓛᖓᑕ ᑕᑲᓇᓂ ᓴᓂᑭᓗᐊᕐᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ. 

 

ᐊᐱᖅᑯᑦ 862 - 4(3): ᓄᓇᕗᒻᒥ ᓇᖕᒥᓂᖃᖅᑐᓂᒃ 

ᐃᑲᔫᑎᒧᑦ ᐊᑐᐊᒐᖅ (ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  

 

ᑖᒃᑯᐊ ᒐᕙᒪᒃᑯᑦ ᓇᒻᒥᓂᖃᖅᑐᑎᓄᑦ ᓄᓇᕗᒻᒥ 

ᐃᑲᔫᑎᖏᑦ ᐊᑐᐊᒐᐃᑦ ᐄᐳᓘ 1, 2017, 

ᐊᑐᓕᖅᑎᑕᐅᔪᒻᒪᑕ 6 ᑕᖅᑭᓂᒃ ᐊᐅᓚᓕᖅᑐᑎᒃ.  

 

ᓄᑖᓂᓪᓗ ᑲᑎᒪᔨᓂᑦ ᓴᖅᑮᔪᒻᒪᑕ, ᑖᒃᑯᐊ ᐅᕐᓂᓗᔅᓴᕐᕖᑦ 

ᑲᑎᒪᔨᖏᓂᓛᒃ. ᐋᖅᑮᖃᑦᑕᕐᓂᐊᖅᑐᐃᑦ 

ᓈᒻᒪᓴᖏᑦᑐᖃᕋᐃᑉᐸᑦ ᐊᑐᑕᐅᑎᑕᐅᑦᑎᐊᖏᓐᓂᕋᐃᑉᐸᑦ 

ᓄᓇᕗᒻᒥ ᓇᒻᒥᓂᖃᖅᑎᓄᑦ ᐊᑐᐊᒐᑦ, 

ᖃᓄᐃᑦᑐᑐᐃᓐᓇᑦᑎᐊᓂᒃ ᑳᓐᑐᕌᒃᖑᔪᓂᑦ ᐊᑖᒎᖓᔪᓂᒃ 

ᑖᔅᓱᒧᖓ ᐊᑐᐊᒐᐅᑉ. 

 

ᐅᐱᕐᖔᖅ ᑲᑎᒪᑎᓪᓗᑕ ᒥᓂᔅᑕ ᑕᐃᒪ 

ᓇᓗᓇᐃᖅᑐᐃᔪᒻᒪᑦ ᑭᒃᑰᓂᐊᓕᕐᒪᖔᑕ ᑲᑎᒪᔨᖏᑦ, 

ᒥᓂᔅᑕ ᓇᓗᓇᐃᖅᓯᔪᓐᓇᖅᑲ ᖃᑦᑎᐊᖅᑎᖅᑐᑎᒃ 

ᑎᑎᖅᑲᖅᑎᒍᑦ ᐅᕐᓂᓗᔅᓴᕆᐊᕐᕕᐅᓯᒪᕙᑦ ᑖᒃᑯᐊ 

ᑕᐃᒪᓐᖓᓂᒃ ᐱᒋᐊᔪᒻᒪᑕ ᑕᕝᕙᓂ ᐊᕐᕌᒍᑦᑎᓐᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ. 

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᖅᓱᒍ ᑖᓐᓇ ᒫᓐᓇᒧᑦ 

ᑐᓴᖅᑎᑕᐅᓯᒪᖏᑦᑐᖓ ᖃᑦᓯᓂᒃ ᑖᒃᑯᐊ ᑐᓵᓯᒪᒻᒪᖔᑕ. 

ᐊᒻᒪᓗᑦᑕᐅᖅ ᑕᐃᒃᑯᐊ ᐅᖃᐅᓯᕆᔪᔭᕗᑦ ᑭᒃᑰᓂᖏᓐᓂᒃ 

ᒫᓐᓇᒧᓄᑦ ᓱᕐᕋᑦᓯᒪᖏᑦᑐᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ, ᑕᕝᕗᖓ 

ᐅᑎᕐᕕᖃᕈᒪᑲᐃᓐᓇᕋᒪ ᒥᓂᔅᑕᒧᑦ ᐅᖃᐅᓯᕆᔪᔭᓐᓂᑦ 

ᐅᐱᕐᖔᖅ ᑲᑎᒪᑎᓪᓗᑕ.  

 

ᒪᓕᓪᓗᒍ ᓈᓴᐅᑎᖓ 17 ᓄᑖᖅ ᓇᒻᒥᓂᖃᖅᑎᓄᑦ 

ᓄᓇᕘᒥ ᐊᑐᐊᒐᖓᓂᒃ ᑕᒪᒃᑯᐊ ᒐᕙᒪᒃᑯᑦ 

ᑳᓐᑐᕌᒃᑖᕋᓱᐊᖅᑎᓪᓗᒋᑦ ᐋᖅᑭᑦᑎᕆᓯᓯᒪᓕᕐᖓᑕ. 

ᑖᒃᑯᐊᒎᖅ ᐃᓄᐃᑦ ᐃᓄᓐᓄᑦ ᓇᒻᒥᓂᖃᖅᑎᑕᐅᔪᓄᑦ 

ᓈᓴᐅᑎᑖᒃᑲᓐᓂᖃᑦᑕᕈᓐᓇᕐᓂᐊᕐᖓᑕ ᑐᑭᓯᓇᖅᑎᓪᓗᒍ, 

ᑕᒪᒃᑯᐊ 100 ᐳᓴᓐ ᐃᓄᒻᒧᑦ ᓇᒻᒥᓂᕆᔭᐅᔪᑦ 

ᐱᖃᑦᑕᓂᐊᖅᑐᐃᒡᒎᖅ ᖄᖓᒍᒃᑲᓐᓂᖅ 

ᐃᑲᔪᖅᓯᑦᑕᐅᒍᑎᔅᓴᖏᓐᓂᑦ 

ᓂᕈᐊᖅᑕᐅᓂᓴᒍᑎᒃᓴᐅᓂᖅᓴᖏᓐᓂᒃ ᑕᐃᒃᑯᓇᖓᑦ 

ᐃᓄᓐᓄᑦ ᓇᒻᒥᓂᕆᔭᐅᑦᑎᐊᖏᓐᓂᖅᓴᐅᔪᓂᒃ. 

 

ᐅᖃᖅᑏ, ᐃᓕᓴᖅᓯᓯᒪᔪᖓ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᐋᖅᑭᔨᐅᔭᕆᐊᖃᕋᓗᐊᖓᑕ ᖃᓄᑎᒋᑦ ᐃᓄᓐᓄᑦ 

ᓇᒻᒥᓂᕆᔭᐅᑎᒋᒻᒪᒫᑦ ᓇᒻᒥᓂᖃᐅᑎ. ᒥᓂᔅᑕᒧᑦ 

ᐊᐱᕆᑐᐃᓐᓇᖅᑲᕋ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ 

ᑐᓐᖓᕕᒃᑯᑦ ᐱᑎᑦᑎᓯᒪᒐᓗᐊᕐᒪᖔᑕ ᒐᕙᒪᒃᑯᓐᓂᑦ 

ᓄᑖᕈᕆᐊᖅᓯᒪᔪᓂᒃ ᑎᑎᖅᑐᖅᓯᒪᔭᖏᓐᓂᒃ 

ᓇᒻᒥᓂᖃᐅᑎᓕᐅᔪᓂᒃ ᐊᒻᒪᓗᑦᑕᐅᖅ ᓄᑖᓂᒃ ᐃᓄᓐᓄᑦ 

ᓇᒻᒥᓂᕆᔭᐅᓱᒋᔭᐅᒻᒪᖔ ᓇᓗᓇᐃᖅᓯᒪᔭᖏᓐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᖅᓱᒍ ᑖᓐᓇ ᑕᒪᑯᒥᖓ 

ᐊᐱᖅᓱᕐᒪᑦ. ᑖᒃᑯᐊ NNI Secretariat−ᖑᔪᐃᑦ 

ᐃᖅᑲᓇᐃᔭᖃᑎᖃᑦᓯᐊᖃᑦᑕᖅᑐᐃᑦ ᑐᓐᖓᕕᒃᑯᓐᓂᑦ. 

ᑖᒃᑯᓂᐊ ᐱᓕᕆᖃᑎᖃᑦᓯᐊᔪᓪᓗᑎᓪᓗ 

ᒪᓕᒐᐅᓂᐊᖅᑐᓂᒃ. ᑕᐃᒪᓕ ᑐᓐᖓᕕᒃᑯᑦ NNI-ᑯᓐᓂᑦ 

secretariat-ᒃᑯᖏᓐᓂᑦ ᖃᓄᐃᑦᓴᖏᓐᓂᕋᓚᐅᖅᓯᒪᒻᒪᑕ 

ᑖᒃᑯᓂᖓ ᐋᖅᑭᒋᐊᕈᑎᐅᔪᓂᒃ.  

 

ᐄ, ᓱᓕᔪᖅ ᑖᓐᓇ ᐃᓄᐃᑦ ᓇᒻᒥᓂᓖᑦ 

ᓇᓗᓇᐃᖅᑕᐅᖃᑦᑕᖅᑐᐃᑦ ᓄᓇᕗᑦ ᑐᓐᖓᕕᒃᑯᓐᓄᑦ 

ᐊᒻᒪᑦᑕᐅᖅ ᑖᒃᑯᐊ ᓇᒻᒥᓂᖅᑖᖃᑦᑕᖅᑐᐃᑦ 

ᐅᖃᕈᓐᓇᖅᑐᖓ ᖃᖓᑐᐃᓐᓇᖅ 

ᐋᖅᑭᒋᐊᖅᑕᐅᖃᑦᑕᕐᒪᑕ ᑐᓐᖓᕕᒃᑯᓐᓄᑦ. ᐃᒫᒃ ᐅᓪᓗᖅ 

ᐅᓇ ᖃᐃᓂᐊᖅᑲᓯᐅᖅᑕᐅᖃᑦᑕᖏᒻᒪᑕ ᖃᖓᒃᑯᑐᐃᓐᓇ 

ᑖᒃᑯᐊ ᐊᓯᔾᔨᕈᓐᓇᓲᖑᒻᒪ ᓇᒻᒥᓂᖃᕐᓂᕆᔭᖏᑦ, 

ᑕᐃᒃᑯᓄᖓ ᓲᕐᓗ ᐆᑦᑐᖅᑐᖃᕐᓂᐊᓕᖅᐸ 

ᑮᓇᐅᔭᖅᑐᕈᑎᒃᓴᓂᒃ ᑖᒃᑯᓂᖓ 

Secretariat−ᖑᓂᕋᖅᑕᐅᔪᐃᑦ ᑕᐃᒃᑯᐊ ᓄᓇᕗᑦ 

ᑐᓐᖓᕕᒃᑯᓐᓄᑦ ᖃᐅᔨᒋᐊᖃᑦᑕᓲᑦ ᖃᖓᒃᑯᑐᐃᓐᓇᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑭᐅᒻᒫᖓ. ᑕᕝᕙᓂ 

ᐊᕐᕌᒍᑦᑎᓐᓂ ᓄᓇᕗᒻᒥ ᓇᒻᒥᓂᖃᖅᑎᓄᑦ 

ᓴᖅᑭᔮᖅᑎᑦᑎᓂᖅ ᐃᖃᓗᓐᓂ ᖃᐅᑉᐸᐅᓛᓕᕐᒥᒻᒪᑦ 

ᐅᐸᒍᒪᓛᕐᒥᔭᕋᓗᐊᕋᑦᑕᐅᖅ ᐊᒻᒪᑦᑕᐅᖅ ᒫᓐᓇ 

ᐅᐱᒍᓱᒍᒪᒐᒪ ᑕᐃᒃᑯᓂᖓ ᕿᑭᖅᑖᓗᒻᒥ 

ᓇᒻᒥᓂᖃᐅᑎᓕᓐᓄᑦ ᑲᑐᔾᔨᖃᑎᒌᖓᓂᒃ 

ᐊᕐᕌᒍᑕᒫᑦᑎᐊᖅ ᐱᓕᕆᔪᕐᔪᐊᕌᓗᕙᒻᒪᑕ 

ᐊᐅᓚᑦᑎᐊᖁᓪᓗᒍ ᓴᖅᑭᔮᖅᑎᑦᑎᓂᖅ.  

 

ᑐᑭᓯᓯᒪᒐᒪ, ᐅᖃᖅᑏ, ᑲᑎᒪᓂᖓ ᓈᓴᐅᑎᓕᒃ 5. 

ᓄᓇᕗᑦ ᓇᒻᒥᓂᖃᐅᑎᖏᓐᓄᑦ ᐃᑲᔫᑎᓂᒃ 

ᐊᑐᐊᒐᖏᓐᓂᒃ ᐅᖃᐅᓯᖃᓛᕐᖓᑕ ᒥᓂᔅᑕ ᑕᐃᑲᓂ 

ᑲᑎᒪᖃᑕᐅᓛᕋᓗᐊᕐᒪᖔᖅ ᐊᐱᕆᒍᒪᔭᕋ ᑕᐃᒪ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔪᓐᓇᓛᕐᖓᑦ ᑖᓐᓇ ᐊᐅᓚᑦᑎᐊᒻᒪᖔᕐᓘᓐᓃᑦ 

ᐱᓕᕆᕕᖓᑕ ᐊᐅᓚᑕᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᕈᓗ 

ᒪᓕᒐᓕᐅᖅᑎᐅᔪᖅ ᐊᐱᖅᑯᑎᖓᓄᑦ. ᐄ, ᑕᐃᑯᖓ 

ᐅᐸᓛᖅᑐᖓ ᓴᖅᑭᔮᖅᑎᑦᑎᔪᖃᓕᖅᑲᑦ 

ᑲᑎᒪᔪᓃᖃᑕᐅᒋᐊᖃᖅᑐᒋᓐᖏᒃᑲᓗᐊᖅᑐᖓ 

ᐅᖃᖃᑎᒌᑎᓪᓗᒋᑦ ᓄᓇᕗᒻᒥ ᓇᒻᒥᓂᖃᖅᑎᖏᓐᓄᑦ 

ᐃᑲᔫᑎᖓᓐᓂᒃ ᐊᑐᐊᒐᖓᓂᒃ. ᐃᖅᑲᓇᐃᔭᖅᑎᒃᑲ 

ᐊᔪᓐᖏᑎᐊᖅᑐᐃᑦ ᑕᐃᑲᓃᒍᓐᓇᓛᕐᒥᒻᒪᑕ 

ᐅᓂᒃᑳᑦᑎᐊᕈᓐᓇᖅᑐᑎᓪᓗ ᐅᕙᑦᑎᓐᓄᑦ ᖃᖓᑐᐃᓐᓇᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᐃᒥᐊᓕᐊᓐᓄ ᕿᓐᖑᖅ.  

 

ᕿᓐᖑᖅ: ᐅᖃᖅᑎᑦᓯᔩ, ᖁᔭᓐᓇᒦᕋᓗᐊᖅᐸᒋᑦ. 

ᐊᐱᖅᑯᑎᒃᓴᖃᕐᕕᒋᔭᕋᓗᐊᕋ ᑕᐃᓐᓇ ᓯᕗᓕᐅᖅᑎᕗᑦ 

ᒫᓐᓇ ᑕᒫᓂᖏᒻᒪᑦ. ᐅᑕᖅᑭᕚᓪᓕᕐᓗᖓᓘᓐᓃᑦ? 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ.  

 

ᐊᐱᖅᑯᑦ 863 - 4(3): ᐊᐅᓱᐃᑦᑐᒥ ᓄᓇᓕᓐᓄᑦ 

ᖁᐊᒃᑯᕕᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑐᕌᑦᑎᑦᑐᒪᔭᕋ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓄᑦ.  

 

ᑕᐃᒪ ᐅᐱᕐᖔᖅ ᑲᑎᒪᓂᖃᖅᑎᓪᓗᑕ ᐱᓕᕆᔨᑎᓪᓗ 

ᑲᑎᖃᑎᒌᓚᐅᕋᑦᑕ ᑕᒪᑐᒥᖓ ᐊᐅᓱᐃᑦᑐᒥ ᑕᐃᒃᑯᐊ 

ᓱᕋᑦᑕᐅᓚᐅᖅᑐᑦ 

ᒪᓕᖕᒧᑦ ᖁᐊᒃᑯᕕᓪᓗ ᑕᐅᒃᑯᐊᓗ ᓯᒡᔭᒦᑦᑐᑦ. ᑕᐃᒃᑯᐊ 

ᑲᑎᒪᓂᑦᑕ ᑭᖑᓂᖓᒍᑦ ᕿᒥᕐᕈᔭᐅᔭᖅᑐᖁᓚᐅᕋᒃᑭᑦ 

ᑕᒪᓐᓇ ᐊᖏᖃᑎᒌᓚᐅᕋᑦᑕ ᐊᔪᕈᓐᓃᑐᐊᕈᔅᓯᒎᖅ ᑕᒪᓐᓇ 

ᕿᒥᕐᕈᔭᖅᑐᓛᖅᑐᓯ. ᑕᒪᓐᓇᖃᐃ ᑲᔪᓯᓚᐅᖅᐳᕐᖓᐃ? 

ᓯᕗᓪᓕᕐᒥ ᑲᔪᓯᓚᐅᕐᒪᖔᑦ ᑲᔪᓯᓚᐅᓐᖏᓂᕐᒪᖔᑦ 

ᑕᒪᑐᒥᖓ ᑐᑭᓯᑎᒋᐊᓐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ ᑕᒪᑐᒥᖓ 

ᑐᑭᓯᒋᐊᕋᓱᐊᕐᒪᑦ ᒪᓕᒐᓕᐅᖅᑎᐅᖃᑎᒐ. ᑭᓯᐊᓂ ᑖᓐᓇ 

ᓵᓐᓃᖏᒻᒪᑦ ᐊᐱᖅᑯᑎᒋᔭᖓ ᑐᑭᓯᒋᐊᓚᐅᕐᓇᒍᓗ 

ᒫᓐᓇᒃᑯᑦ ᐅᑎᕐᕕᒋᓛᖅᐸᕋ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐱᕐᔪᐊᖑᖕᒪᑦ. 

 

ᐅᖃᖅᑎ: ᒪᒥᐊᓇᐅᒐᓗᐊᖅ. ᑖᓐᓇ ᐱᓯᒪᓐᖏᒻᒪᒍ 

ᐊᒻᒪᓗ ᑭᐅᔾᔪᑎᖏᑦ ᐱᓯᒪᓐᖏᒻᒪᒋᑦ. ᐊᐱᖅᓱᖅᑐᒧᑦ 

ᐱᖃᑖᓄᐊᕐᓂᐊᓕᕋᒪ. ᒪᒥᐊᓇᖅ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ 

ᐃᒥᓕᐊᓐᓄ ᕿᓐᖑᖅ.  

 

ᐊᐱᖅᑯᑦ 864 - 4(3): ᓂᕿᖃᑦᑎᐊᕐᓂᖅ ᓄᓇᕗᒥ 

(ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᕆᐊᖅᑕᕋ  

ᐅᑎᖅᓯᒪᖕᒪᑦ ᓯᕗᓕᐅᖅᑎᒋᔭᑉᓄᑦ.  

 

(ᑐᓵᔨᑎᒍᑦ) ᑕᕝᕙ ᒫᓐᓇ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᕐᖔᖅ ᑲᑎᒪᔨᓪᓗᑕ ᐃᔅᓯᕙᑎᓪᓗᑕ, ᓯᕗᓕᖅᑎ 

ᑎᑎᖅᑲᒥᒃ ᓴᖅᑮᔪᒻᒪᑦ ᑲᔪᖏᖅᓴᐃᓪᓚᕆᓐᓂᕋᖅᑐᓂ 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᑐᓕᖅᑎᑦᑎᖁᔨᓪᓗᑎᒃ 

ᒐᕙᒪᑦᑕ ᐊᑐᓕᕆᔭᓕᐊᕆᓯᒪᖏᓐᓂᑦ 

ᐋᖅᑭᒋᐊᕆᖁᔨᓪᓗᑎᒃ ᐅᑭᐅᖅᑕᖅᑐᒥᒃ 

ᓂᕿᑦᑎᐊᕙᓕᕆᔾᔪᑎᐅᖃᑦᑕᖅᑐᓂᒃ. ᓯᕗᓕᖅᑎ 

ᐅᖃᐅᔾᔨᒍᓐᓇᖅᑳ ᑭᐅᔭᐅᓯᒪᓕᕐᒪᖔᖅ ᒐᕙᒪᑐᖃᒃᑯᓐᓂᑦ 

ᐅᓪᓗᒥ, ᐅᓪᓗᒥᒧᑦ ᑎᑭᑦᑎᒍ ᑭᐅᔭᐅᓯᒪᓕᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᑦᑎᕐᒪᕆᒃ, ᒥᔅᑐ 

ᐲᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᔭᕋᑦᑕᐅᖅ ᓇᑦᓯᓕᐅᑉ ᒪᓕᒐᓕᐅᖅᑎᖓ 

ᐊᐱᕆᒻᒪᑦ. ᐅᖃᖅᑏ, ᑎᑎᕋᕐᕕᐅᓚᐅᖅᓯᒪᖏᑎᐊᖅᑐᖓ 

ᑭᐅᔭᐅᓚᐅᖅᓯᒪᖏᑦᑐᖅ ᑎᑎᖅᑲᕋ. ᐃᐊᑦᒪᓐᑕᓐᒥᑦ 

ᑲᑎᒪᕐᔪᐊᑎᓪᓗᑕ ᔪᐃᓚᖑᔪᔪᒥ ᐅᕙᒍᑦ 

ᑎᑎᖅᑲᖓᓃᖃᑕᐅᔪᔫᒐᓗᐊᖅ ᐋᑐᕚᒧᑦ 

ᐊᑭᑐᔪᐊᓘᓂᕋᖅᑐᒍᖅ ᐃᓅᓯᖅ ᒫᓂ.  

 

ᒪᒥᒃᑲᓗᐊᖅᑐᖓ ᑭᐅᔭᐅᓚᖅᓯᒪᖏᑦᑎᐊᕋᒪ 

ᒐᕙᒪᑐᖃᒃᑯᓐᓄᑦ. ᐅᑭᐅᖅᑕᖅᑐᒧᓪᓗ 

ᓂᕿᑦᑎᐊᕙᓕᕆᓂᖏᓛᒃ ᐱᓪᓗᒍ ᑎᑎᖅᑲᕆᔪᔭᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᑦ ᐃᓚᒋᐊᕈᑦ, ᒥᔅᑐ 

ᐃᒥᓕᐋᓄ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᑭᑐᓗᐊᖏᑦᑐᓂᒃ ᐊᑐᐃᓐᓇᖃᕐᓂᖅ ᓂᐅᕕᔅᓴᕐᓂᑦ 

ᓄᓇᓕᓐᓂ ᓂᕿᒧᑦ ᓇᔪᒪᑦᑎᐊᕈᑕᐅᖃᑦᑕᖓᑦ, ᓂᕿᒧᓪᓗ 

ᓇᔪᒪᑦᑎᐊᕐᓂᖅ ᑐᕚᖃᖅᐸᑭᓪᓗᓂ ᓄᓇᓕᓐᓂ 

ᐱᒋᐊᖅᑎᑕᐅᖃᑦᑕᖅᑐᓄᑦ ᑕᒪᒃᑯᓄᖓ 

ᐅᓪᓛᕈᒻᒥᑕᖅᑎᑦᑎᓂᒃᑯᑦ ᐊᒻᒪ 

ᖃᔪᖅᑐᕆᐊᖅᑐᕐᕕᖃᖅᑎᑦᑎᓂᒃᑯᑦ ᐊᒻᒪ ᓂᕿᓂᒃ 

ᐊᐅᔅᓯᕋᕐᕕᖃᕐᓂᒃᑯᑦ. ᐅᖃᖅᑏ, ᑕᒪᒃᑯᐊ  

ᐱᒋᐊᖅᑎᑕᐅᔪᐃᑦ ᒐᕙᒪᒃᑯᓐᓄᑦ ᐊᑐᐊᒐᖃᖅᑎᑕᐅᑉᐸᑕ 

ᑮᓇᐅᔭᖃᖅᑎᑕᐅᑉᐸ ᐊᐅᓚᒍᓐᓇᕐᖓᑕ.  

 

ᓯᕗᓕᖅᑎ ᓇᓗᓇᐃᖅᑐᐃᒍᓐᓇᖅᑳ 

ᓇᓗᓇᐃᖅᑐᐃᑦᑎᐊᕈᓐᓇᖅᑲ ᐃᓄᖅ ᐅᓇ ᒐᕙᒪᐅᓪᓗᓂ 

ᐊᑖᓂ ᐊᖓᔪᖅᑳᖑᓗᓃᓛᒃ ᑖᓐᓇ. ᐃᑲᔪᖅᓰᓯᒪᒻᒪᖔ 

ᓄᓇᓕᓐᓂ ᑐᓐᖓᕕᖃᖅᑐᓂ 

ᓂᕿᑦᑎᐊᕙᓕᕆᓂᐅᒐᓱᑦᑐᓂ ᐊᕐᕌᒍᑦ ᑎᓴᒪᑦ 

ᐊᓂᒍᕋᓱᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎᐅᔪᖅ 

ᓄᓇᕗᒻᒧ, ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓄᑦ 

ᐱᐅᓯᒋᐊᖅᑎᑦᑎᖁᔨᓪᓗᓂ ᓂᕿᑦᑎᐊᕙᓕᕆᓂᕐᒧᑦ 

ᐃᑲᔫᑕᐅᖃᑦᑕᖅᑐᑦ ᐅᑭᐅᖅᑕᖅᑐᒥ ᐃᑲᔪᕈᑕᐅᖃᑦᑕᖅᑐᖅ 

ᓄᓇᕗᒻᒥᐅᓄᑦ, ᖃᐅᔨᒪᒐᕕᑦ ᐅᖃᖅᑏ, 60 

ᐳᓴᖑᓗᐊᖅᑐᓂᒃ ᑮᓇᐅᔭᖁᑎᖏ ᑕᐃᒃᑯᐊ ᓄᓇᕗᒻᒥᐅᑦ 

ᐊᑐᕐᒪᑦ. ᓄᓇᓕᓕᒫᕗᑦ ᑕᕝᕙᓃᑦᑐᐃᓐᓇᕐᒪᑕ. 

 

ᐅᖃᖅᑏ, ᓈᓴᐅᑎᖁᑎᖃᕋᑦᑕ ᓈᓴᐃᔨᒃᑯᑎᒍᑦ 

ᓄᓇᓕᖕᓂᑦ ᓂᖀᑦ ᐊᑭᖏᓐᓂᒃ ᖃᐅᔨᓴᕐᓂᖃᖅᐸᒃᖢᑎᒃ 

2011-ᒥ ᐆᒃᑐᕋᐅᑎᖃᓚᐅᕐᒪᑕ ᐱᒋᐊᖅᖢᒍ ᓄᓇᓕᖕᓂ 

ᑭᓯᐊᓂ 2014-ᖑᖅᑎᓪᓗᒍ ᑲᔪᓯᑦᑎᐊᖅᑐᕐᔪᐊᖑᓂᖓᓄᑦ 

25-ᓕᒫᑦ ᓄᓇᓖᑦ ᑕᐃᒪᐃᓕᐅᖅᑐᑦ. ᑕᐃᒪ ᒐᕙᒪᑐᖃᒃᑯᑦ 

ᑐᑭᓯᑎᓐᓇᓱᒃᖢᒋᑦ ᐅᓪᓗᑕᒫᑦ ᐃᓅᓇᓱᓂᕐᒧᑦ ᓄᓇᕗᒻᒥ, 

ᑖᒃᑯᐊ ᑲᔪᓯᕙᓪᓕᐊᖏᓐᓇᖅᑐᑦ 

ᐱᓕᕆᖃᑎᖃᖃᑦᑕᖅᑐᒍᑦ ᖃᓄᖅᑑᖃᑎᖃᖃᑦᑕᖅᑐᒍᑦ 

ᐱᓕᕆᖃᑎᑦᑎᓐᓂᒃ ᑕᐃᑲᓂ ᐋᑐᕚᒥ.  

 

ᐅᖃᖅᑏ, ᑲᔪᓰᓐᓇᕐᓂᐊᖅᑐᒍᑦ ᕿᓂᕈᑦᑕ ᖃᓄᖅ 

ᐱᐅᓯᕚᓪᓕᕈᑎᒃᓴᖏᓐᓂᒃ ᐃᑲᔫᑕᐅᖃᑦᑕᕐᓗᓂ. 

ᒐᕙᒪᑐᖃᒃᑯᓐᓄᑦ ᐱᓕᕆᐊᖃᖅᑎᑦᑎᓐᓂᑦ ᑭᓯᐊᓂ 

ᒐᕙᒪᑐᖃᒃᑯᓐᓂᑦ ᐱᓕᕆᐊᖑᖕᒪᑦ, 

ᖃᐅᔨᒪᑦᑎᐊᖅᑕᓕᒫᑦᑎᓐᓂᑦ ᑐᓂᓯᖃᑦᑕᕋᑦᑎᒍᑦ 

ᐱᐅᓯᑎᑦᑎᕚᓪᓕᖁᓪᓗᒋᑦ ᐅᑭᐅᖅᑕᖅᑐᒥᓄᑦ 

ᓄᓇᕗᒻᒥᐅᓄᓪᓗ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᒃᑎᔩ. ᖁᔭᓐᓇᒦᖅᐸᕋᓗ 

ᓯᕗᓕᐅᖅᑎᒃᑯᑦ ᑭᐅᔪᓐᓇᕐᒪᑦ ᑖᑉᓱᒥᖓ. (ᑐᓵᔨᑎᒍᑦ) 

ᑕᐃᒪ ᒐᕙᒪᑐᖃᒃᑯᓐᓄᑦ ᑎᑎᖅᑲᖏᓐᓂᑦ ᐅᓪᓗᖃᖅᖢᓂ 

ᔫᓂ 18, 2017-ᒥᑦ, ᓯᕗᓕᖅᑎ ᐅᖃᖅᓯᒪᖕᒪᑦ 

ᐃᔾᔪᐊᕐᓗᒍ ᒐᕙᒪᒃᑯᑦ ᑮᓇᐅᔭᖁᑎᖏᑦ ᐃᑲᔫᑎᒋᓗᒋᑦ 

ᑕᐃᒪᓐᓇ ᑭᐅᔪᓐᓇᕆᐊᖃᕐᒪᑕ ᑕᖅᑲᐅᖓᑐᐃᓐᓇᖅ. 

ᐅᖃᖅᑏ, ᑖᓐᓇ ᐊᖏᖃᑎᒋᑦᑎᐊᖅᑕᕋ.  

 

ᓯᕗᓕᖅᑎ ᐅᖃᐅᑦᑎᔪᓐᓇᖅᐹᑎᒍᑦ 

ᑮᓇᐅᔭᖃᖅᑎᑦᑎᖃᑦᑕᕐᓂᖏᑦ ᑮᓇᐅᔭᖅᑎᒍᑦ 

ᒐᕙᒪᒃᑯᓐᓂᑦ ᑐᓂᔭᐅᖃᑦᑕᖅᑐᑦ ᓄᓇᓕᖕᓂ ᓂᕿᒃᑯᑦ 

ᐃᑲᔪᖅᑎᐅᔪᓄᑦ ᐊᒻᒪᓗ ᑲᒪᑯᓄᖓ 

ᓂᕆᔭᖅᑐᕐᕕᐅᖃᑦᑕᖅᑐᓄᑦ ᐊᕐᕌᒍᓂᑦ  

ᑎᓴᒪᐅᕋᑖᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎᐅᔪᖅ 

ᓄᓇᕗᒻᒥ, ᒥᔅᑕ ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᓈᓴᐅᑏᑦ ᑎᒍᒥᐊᓐᖏᑕᒃᑲ. 

ᒐᕙᒪᐅᓪᓗᑕ ᐃᑲᔪᖃᑦᑕᕋᑦᑕ ᒪᑯᓄᖓ ᓂᕿᑭᒃᓴᕐᓂᕐᒧᑦ 

ᑲᑐᔾᔨᖃᑎᒌᖑᔪᓄᑦ. ᑕᐃᒪ ᐊᔪᖅᓴᕐᓂᕐᒧᑦ ᐊᒃᑐᐃᓂᕐᒧᑦ 

ᐱᓕᕆᕝᕕᖃᕋᑦᑕ ᐃᓄᓕᕆᔨᒃᑯᑎᒍᑦ ᐊᒻᒪᓗ 

ᐱᓕᕆᕝᕕᒃᑕᖃᕐᒥᖕᒪᑦ ᒪᕐᕉᖕᓂᒃ ᐃᑲᔪᖅᑎᖃᖃᑦᑕᕐᒥᖕᒪᑕ 

ᑖᒃᑯᐊ ᑕᒪᓐᓇ ᓴᖅᑭᑦᑎᖃᑦᑕᕐᓂᐅᔪᖅ ᓄᓇᕗᒻᒥ 

ᐱᔭᐅᔭᕆᐊᖃᖅᑐᓄᑦ.  

 

ᐅᖃᖅᑏ, ᑕᐃᒪᓕ ᓈᓴᐅᑎᖏᑦ ᐱᓯᒪᓕᕈᒃᑭᑦ ᒪᑯᐊ 

ᑮᓇᐅᔭᖅᑐᕐᓂᕆᖃᑦᑕᖅᑕᖏᑦ ᑐᓂᓯᓂᒃᑯᑦ 

ᑐᓂᓯᐅᔭᕐᓗᑎᒃ ᐃᑲᔫᑎᖃᕐᓂᐊᖅᑐᒍᓪᓘᓐᓃᑦ ᑎᒥᐅᔪᓄᑦ 

ᓄᓇᓕᖕᓂ ᐃᒪᓐᓇ ᓂᕿᑭᒃᓴᕐᓂᕐᒧᑦ  

ᐃᑲᔪᕋᓱᖃᑦᑕᕐᓗᓂ. ᑖᓐᓇ ᒪᓕᒐᓕᐅᖅᑎ 

ᖃᐅᔨᒪᑎᓛᖅᐸᓐᖓ ᑕᐃᒪ ᖃᐅᔨᒪᒍᕕᑦ. ᐅᖃᖅᑏ 

ᑕᒪᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐃᓄᓕᕆᔨᒃᑯᓪᓗ ᓄᓇᕗᒻᒥᓗ ᐃᒡᓗᓕᕆᔨᕐᔪᐊᒃᑯᓐᓂᑦ 

ᐃᑲᔪᖃᑦᑕᕐᒪᑕ ᑕᒪᓐᓇ 

ᐊᒃᓱᓂᕐᒧᑦ ᐱᓕᕆᔨᖏᓐᓂᒃ ᐃᖅᑲᓇᐃᔭᕐᕕᖏᓐᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᒃᓴᓛᖅ.  

 

ᐊᐱᖅᑯᑦ 665 - 4(3): ᐃᓚᒋᔭᐅᔪᐃᑦ 

ᐳᓚᕋᖅᑎᑕᐅᓂᖏᑦ ᓄᓇᕗᑦ ᓯᓚᑖᓄᑦ (ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ ᐃᓄᓕᕆᔨᒃᑯᑦ 

ᒥᓂᔅᑐᖓᓐᓄᑦ.  

 

ᐅᖃᖅᑎᑦᑎᔩ, ᐊᐱᖅᑯᑎᖃᓚᐅᖅᓯᒪᒐᒪ 

ᖃᖓᐅᓚᐅᖅᓯᒪᔪᑭᐊᖅ ᑕᒪᒃᑯᐊ ᑕᐅᓄᖓ 

ᒥᐊᓂᕆᔭᐅᕕᖕᒨᑎᑕᐅᖃᑦᑕᖅᑐᑦ ᐃᓱᒪᖏᑦᑎᒍᑦ 

ᐊᔪᖅᑐᓪᓘᓐᓃᑦ ᒥᐊᓂᕆᔭᐅᒋᐊᖃᐃᓐᓇᓲᑦ ᓄᓇᕗᒻᒥ 

ᐱᑕᖃᓐᖏᓐᓂᖓᓄᑦ. ᐅᖃᓚᐅᖅᓯᒪᒐᒪ ᐃᒪᓐᓇᐃᑦᑐᒥᒃ 

ᐊᑐᐊᒐᖃᓚᐅᖅᓯᒪᖕᒪᑕ 

ᒪᕐᕈᐃᑕᖅᑕᐅᖃᑦᑕᓚᐅᖅᓯᒪᓪᓗᑎᑦ 

ᑕᑯᔭᖅᑐᖅᑕᐅᕈᓐᓇᖅᖢᑎᒃ ᑭᓯᐊᓂ 20-ᓂᒃ 

ᐅᑭᐊᖃᓕᕌᖓᑕ ᐊᑕᐅᓯᐊᑐᐃᓐᓇᖅᖢᑎᑦ 

ᑕᑯᔭᖅᑐᖅᑕᐅᔪᓐᓇᓲᖑᓕᓚᐅᕐᒪᑕ.  

 

ᐅᖃᖅᑎᑦᑎᔩ, ᐅᖃᓚᐅᖅᓯᒪᒐᒪᓗ ᑕᐃᒪᓐᓇ 20-ᓂᒃ 

ᐅᑭᐅᖃᓕᕋᓗᐊᖅᖢᑎᒃ ᓲᖃᐃᒻᒪ ᐃᓱᒪᖏᑦᑎᒍᑦ 

ᐊᔪᕈᑎᖃᕋᒥᒃ ᑕᐃᒪᓐᓇᑦᑕᐅᖅ ᓄᑕᕋᑯᓗᒃᑎᑐᑦ 

ᑕᐅᑦᑐᖃᐃᓐᓇᓲᖑᖕᒪᑕ ᐃᓱᒪᖏᑦ ᐊᔪᕐᒪᑕ ᐊᒻᒪᓗ 

ᐅᖃᓚᐅᖅᓯᒪᓪᓗᓂ ᑕᒪᓐᓇ 

ᐊᓯᔾᔨᕈᒫᖅᑐᒃᓴᐅᑕᐅᓕᕐᓂᖓᓂ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᒫᓐᓇ ᖃᓄᖅ ᑕᒪᓐᓇ 

ᐊᑯᓂᐅᑎᒋᔪᖅ ᐋᖅᑭᒃᓱᖅᑕᐅᕙᓪᓕᐊᓂᐊᖅᐸ ᑕᐃᓐᓇ 

ᐊᑐᐊᒐᐅᓂᐊᖅᑐᖅ ᐊᓯᖑᕐᓂᐊᕐᓂᖓ ᑕᐃᓐᓇ 

ᐅᖃᐅᓯᕆᓚᐅᖅᓯᒪᔭᖓ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ 

ᑖᔅᓱᒥᖓ. ᐄ, ᑕᐃᒪ ᑕᒪᒃᑯᐊ ᐃᖏᕐᕋᔾᔪᑎᓕᕆᓃᑦ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᑎᒍᑦ ᑲᒪᒋᔭᐅᔪᑦ ᒥᔅᓵᓄᖓᔪᑦ ᑕᒪᐅᖓ 

ᓄᓇᕗᑦ ᓯᓚᑖᓃᑦᑐᓄᑦ ᑕᒪᒃᑯᐊ 

ᐳᓛᕆᐊᖅᑕᐅᔪᓐᓇᖁᓪᓗᒋᑦ ᐅᐸᑦᑕᐅᔪᓐᓇᖁᓪᓗᒋᑦ.  

 

ᐄ, ᑕᒪᒃᑯᐊ ᑕᐃᒪ ᑖᓐᓇᐃᓛᒃ ᐱᔭᕆᐊᑐᔪᑲᓪᓛᕐᔪᒻᒪᑦ 

ᐃᓄᓕᕆᔨᒃᑯᓐᓄᑦ ᑕᒪᒃᑯᐊ ᑕᐃᔅᓱᒪᓂ ᐃᓄᓕᕆᔨᒃᑯᓪᓗ 

ᖃᓂᒪᓐᓇᖏᑦᑐᓕᕆᔨᒃᑯᓪᓗ ᐊᑕᐅᓯᕐᒦᑎᓪᓗᒋᑦ 

ᐊᑕᐅᓯᐅᑎᓪᓗᒋᑦ ᑖᒃᑯᐊ ᐃᓄᓕᕆᔨᒃᑯᑦ ᑕᕝᕙᓐᖓᑦ 

ᐲᓚᐅᖅᑎᓐᓇᒋᑦ ᓇᓗᓇᓐᖏᑦᑐᖅ 

ᐱᔭᕆᐊᑭᓐᓂᖅᓴᐅᖃᑦᑕᓚᐅᖅᑐᖅ ᑮᓇᐅᔭᑎᒍᑦ. ᑕᐃᒪ 

ᒫᓐᓇᐅᔪᖅ ᖃᓂᒪᓐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᖃᑎᒌᑦᑎᐊᖅᑐᑦ ᑕᒪᓐᓇ ᐱᔾᔪᑎᒋᓪᓗᒍ ᖃᓄᖅ 

ᑕᒪᓐᓇ ᐊᑲᐅᓯᒃᑲᓐᓂᕈᓐᓇᕐᒪᖔᖅ.  

 

ᒫᓐᓇ ᐃᓱᒪᓇᖅᓯᓯᒪᔪᖅ ᑕᒪᓐᓇ ᑲᔪᓯᓂᖓᓂ ᒫᓐᓇ 

ᐃᒪᐃᓕᖓᔾᔪᑎᑲᐃᓐᓇᕐᒥᒃ ᑖᓐᓇ 

ᐃᓕᖅᑯᓯᐅᖃᑦᑕᖅᓯᒪᔪᖅ ᐊᐱᖅᑯᑎᒋᕋᑖᖅᑕᖓ 

ᒥᔅᓵᒎᖓᔪᖅ. ᑕᐃᒪ ᒫᓐᓇ ᐃᒪᐃᓕᖓᔪᒥᒃ 

ᐋᖅᑭᓱᕐᓂᖅᑕᖃᖅᑎᓪᓗᒍ ᐋᖅᑭᒻᒪᕆᑦᑐᖃᓚᐅᖅᑎᓐᓇᒍ 

ᑕᐃᒪ ᑖᒃᑯᐊ ᐊᖓᔪᖅᑳᕆᔭᐅᔫᒃ ᑕᒪᒃᑭᕐᓗᑎᑦ 

ᑕᑯᔭᖅᑐᕈᓐᓇᖅᓯᒪᒻᒪᑎᒃ ᓄᓇᕗᑦ ᓯᓚᑖᓄᑦᓃᑦᑐᒧᑦ 

ᕿᑐᕐᖓᖃᕈᑎᒃ ᐃᓄᓕᕆᔨᒃᑯᑎᒎᖅᓯᒪᔪᒥᒃ ᐅᕝᕙᓘᓐᓃᑦ 

ᖃᓂᒪᓐᓇᓐᖏᑦᑐᓕᕆᔨᒃᑯᑦ.  

 

ᑖᔅᓱᒥᖓ ᓇᓗᓇᐃᖅᓯᓪᓗᐊᑕᑲᐃᓐᓇᕈᒪᔪᖓ 

ᖃᓂᒪᓐᓇᖏᑦᑐᓕᕆᔨᒃᑯᓐᓃᑎᓪᓗᒍᓕ, 

ᖃᓂᒪᓐᓇᖏᑦᑐᓕᕆᔨᒃᑯᓐᓄᑦ ᑲᒪᒋᔭᐅᒻᒪᑦ. ᑕᐃᒪᑦᑕᐅᖅ 

ᑕᒪᓐᓇ ᑕᐃᒪᐃᒃᑲᓗᐊᖅᑎᓪᓗᒍ ᐃᓄᓕᕆᔨᒃᑯᑦ 

ᐃᑲᔪᕈᓐᓇᖃᑦᑕᖅᑐᑦ ᐊᑐᐃᓐᓇᖅᑕᖃᓐᖏᓐᓂᑯᖓᓄᑦ 

ᐊᓯᐊᓂᑦ ᑕᐅᓄᖓ ᐊᖓᔪᖅᑳᕆᔭᐅᔪᓂᑦ 

ᑕᑯᔭᖅᑐᖅᑐᖃᕈᓐᓇᕐᓗᓂ ᐅᕝᕙᓘᓐᓃᑦ ᐃᓚᒋᔭᐅᔪᒥᑦ.  

 

ᑖᓐᓇ ᒫᓐᓇ ᐃᓱᒪᓇᖅᓯᓯᒪᔪᖅ 

ᐋᖅᑭᓱᕐᓂᖅᑕᖃᕋᓗᐊᖅᑎᓪᓗᒍ ᑖᓐᓇ ᐊᑕᐅᓯᕐᒧᑦ  

ᐅᐸᑦᑕᐅᕚᓪᓕᕈᓐᓇᕐᓗᓂ ᐊᒻᒪᓗ ᑭᖑᓂᖓᓄᑦ ᐊᓯᐊᓄᑦ 

ᑕᑯᔭᖅᑐᖅᑕᐅᒍᓐᓇᕐᓂᐊᕐᓗᓂ. 

ᑕᐃᒫᒃ ᒪᕐᕈᐊᑎᓐᖑᐊᖃᑦᑕᕋᔭᕐᖓᑦ ᐊᕐᕌᒍᒧᑦ, ᑖᓐᓇ 

ᐋᖅᑭᓱᕐᓂᖅᑕᖃᕐᓂᖓᓂ ᒫᓐᓇ 

ᑕᐃᒪᐃᓕᔾᔪᑎᒋᑐᐃᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩᓗ 

ᖃᐅᔨᒪᔪᖓ ᓄᓇᑦᑎᓐᓂᓪᓕ ᐱᖓᓲᖅᑰᕐᒪᑕ 

ᑕᐃᒪᓐᓇᐃᑦᑐᒥᒃ ᐊᑐᓲᖑᔪᑦ.  

 

ᐅᖃᖅᑎᑦᑎᔩ, ᒥᓂᔅᑕ ᐊᐱᕆᔪᒪᓪᓗᒍ 

ᓇᓗᓇᐃᖅᓯᔪᓐᓇᖅᐹ ᑖᓐᓇᓕ ᐊᑐᐊᒐᖓ 

ᐊᑐᐃᓐᓇᐅᓂᐊᖅᑰᕐᒪᑦ ᐋᖅᑭᒃᓱᖅᑕᐅᓂᖓ. 

ᐅᖃᖅᑲᐅᖕᒪᑦ ᑖᒃᑯᐊ ᑲᑎᒪᑎᓪᓗᒋᑦ 

ᕿᓚᒻᒥᐅᓂᖅᓴᐅᕙᓚᐅᖅᓯᒪᔫᒐᓗᐊᑦ ᒫᓐᓇ 

ᐊᕕᒃᓯᒪᓕᕐᓂᖏᓐᓄᑦ ᐱᓕᕆᖃᑎᒌᒋᐊᖃᕐᒪᑕ ᓲᖃᐃᒻᒪ, 

ᓲᖃᐃᒻᒪ ᓇᓗᓇᐃᖅᓯᑦᑎᐊᖃᑦᑕᖅᑐᖅ 

ᐋᓐᓂᐊᖅᑕᐃᓕᓕᕆᔨᒃᑯᓪᓗ, ᐃᓄᓕᕆᔨᒃᑯᓪᓗ ᑖᔅᓱᒥᖓ 

ᓇᓕᐊ ᐱᓕᕆᒐᓗᐊᕐᒪᖔᑕ 

ᐃᓄᓕᕆᔨᑎᒎᖏᓐᓇᓲᖑᓪᓗᑎᒃ ᑕᐃᒃᑯᐊ 

ᑕᐃᒪᐃᓐᓇᐃᑦᑑᖅᑰᔨᓲᖑᒻᒪᑕ.  

 

ᑐᑭᓯᕗᖔ ᑕᒪᓐᓇ ᐱᓕᕆᔨᖁᑎᖏᑕ 

ᐋᓐᓂᐊᖅᑕᐃᓕᔪᓕᕆᔨᒃᑯᓪᓗ ᐊᒻᒪᓗ ᐃᓄᓕᕆᔨᒃᑯᑦ 

ᐱᓕᕆᖃᑎᒌᒻᒪᑕ ᐱᐊᓂᒃᓯᒪᓕᖅᐸᑦ 

ᐊᑐᖅᑕᐅᓕᕐᓂᐊᖅᑑᒐᓗᐊᖅ ᐊᕐᕌᒍᓚᐅᖅᑳᖅᑎᓐᓇᒍ 

ᐅᕝᕙᓘᓐᓃᑦ ᐊᕐᕌᒍ ᑕᐃᒪᓐᓇ ᐊᑐᓕᕋᔭᖅᐸ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒧᖓ 

ᐊᐱᖅᓱᕐᖓᑦ. ᐄ, ᐅᓇ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4820 

ᐃᓄᓕᕆᔨᒃᑯᓪᓕ ᐃᑲᔪᕈᓐᓇᑎᐊᖅᑐᑦ 

ᐊᑐᐃᓐᓇᖅᑕᖃᖅᑎᓐᓇᒍ ᑕᒪᐅᓇ, ᒫᓐᓇ 

ᑕᐃᒪᐃᓕᖓᓯᒪᐃᓐᓇᖅᑐᖅ ᑕᕝᕙᓐᖓᑦ 

ᖃᓂᒪᓐᓇᖏᑦᑐᓕᕆᔨᒃᑯᓐᓂᑦ 

ᐊᕝᕗᑎᓯᒪᓕᕋᓗᐊᖅᑎᓪᓗᒍ.  

 

ᑕᐃᒪ ᖃᓂᒪᓐᓇᖏᑦᑐᓕᕆᔨᒃᑯᓄᓪᓕ ᑲᒪᒋᔭᐅᔪᑦ 

ᑕᐃᑰᓇ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᒥᒃ 

ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᒥᒃ 

ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖅᑐᓕᕆᔾᔪᑎᐅᓂᕋᖅᑕᐅᔪᑦ ᑕᐃᑰᓇᓕ 

ᐊᐅᓚᑦᑎᐊᖃᑦᑕᕐᖓᑕ ᑕᒪᒃᑯᐊ ᐃᖏᕐᕋᓂᕐᒧᑦ 

ᑐᕌᖓᔪᐃᑦ ᐅᕝᕙᓘᓐᓃᑦ ᑕᒫᓂ ᑕᒻᒫᑕᕐᕕᒻᒥᓘᓐᓃᑦ, 

ᓛᒐᒥᓘᓐᓃᑦ. ᐅᐃᓂᐸᐃᒥ ᓱᓇᒥᒃᑭᐊᖅ 

ᐊᑎᖃᖅᑐᔅᓴᐅᒻᒥᔪᖅ, ᑕᐃᒪᐃᑦᑑᒐᓗᐊᖅ 

ᓇᓗᓇᓐᖏᑦᑐᖅ. ᑖᒃᑯᐊᓕ ᑕᕝᕘᓈᖓᔪᓐᓇᑦᑎᐊᓲᖑᒻᒪᑕ. 

 

ᑖᓐᓇᓕᐅᓇ ᐃᓄᓕᕆᔨᒃᑯᑦ ᑎᒍᒥᐊᓐᖏᒻᒪᒍ 

ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖅᑐᓕᕆᔾᔪᑎᐅᓂᕋᖅᑕᐅᔪᑦ, ᑕᕝᕙᖓᓪᓕ 

ᑮᓇᐅᔭᖅᑐᕈᓐᓇᖏᒻᒪᑦ ᐃᓄᓕᕆᓂᖅ. ᐃᓄᓕᕆᔨᒃᑯᓐᓄᑦ 

ᑲᒪᒋᔭᐃᑦ ᑭᓯᒥᑦ ᑕᒪᐅᓇ ᑕᕝᕙᖓᓪᓕ 

ᖃᓂᒪᓐᓇᖏᑦᑐᓕᕆᓂᕐᒧᑦ ᐊᐅᓚᔾᔪᑕᐅᖃᑦᑕᖅᑐᒥᒃ 

ᑖᓐᓇ ᑕᕝᕘᓇ ᐱᔾᔪᑎᒋᓪᓗᒍ ᐱᔭᕐᓂᖏᔾᔪᑎᒋᓯᒪᒻᒪᒍ. 

ᑕᐃᒫᒃ ᖃᓄᖅᑑᕆᖃᑦᑕᖅᐳᒍᑦ ᐃᓄᓕᕆᔨᒃᑯᓪᓗ, 

ᒪᒥᐊᓇᖅ ᖃᓂᒪᓐᓇᖏᑦᑐᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ 

ᖃᓄᖅᑑᖃᑦᑕᖅᑐᐃᑦ.  

 

ᐄ, ᑕᒪᓐᓇ ᐋᖅᑭᒃᓱᖅᑕᐅᕙᓪᓕᐊᔪᖅ 

ᖃᓄᖅᑑᕋᐅᑕᓪᓚᕆᐅᔪᖅ ᑕᒪᒃᑯᐊ ᑲᔪᓯᐊᑦᑎᐊᖁᓪᓗᒋᑦ 

ᐊᑐᖅᑕᐅᖃᑦᑕᖅᓯᒪᔪᐃᑦ ᑖᒃᑯᐊ ᒪᕐᕉᓕᓚᐅᓐᖏᓐᓂᖓᓂ 

ᖃᓂᒪᓐᓇᖏᑦᑐᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ. 

ᑖᓐᓇᐃᓛᒃ ᐱᔭᕆᐊᑐᑲᓪᓛᕐᔪᒻᒪᑦ, ᑕᒪᓐᓇ ᐱᔾᔪᑎᒋᓪᓗᒍ 

ᐅᖃᕈᓐᓇᖅᐳᖓ ᐃᖅᑲᓇᐃᔭᖃᑎᒌᑦᑎᐊᖅᑐᒍᑦ 

ᑐᑭᖃᕐᔫᒥᓂᖅᓴᒥᑦ, ᖃᓄᖅ ᑐᑭᓯᓇᕐᓂᖅᓴᒥᑦ, 

ᓇᓗᓇᓐᖏᓂᖅᓴᒥᒃ  

ᐱᔨᑦᑎᕋᕐᓂᖓ ᒐᕙᒪᒃᑯᑦ ᐊᑐᑦᑎᐊᖁᓪᓗᒍ 

ᐃᓄᓕᕆᔨᒃᑯᑎᒎᖅᑐᒥᑦ ᐅᕝᕙᓘᓐᓃᑦ 

ᖃᓂᒪᓐᓇᖏᑦᑐᓕᕆᔨᒃᑰᖅᑐᒥᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᐅᑦ. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑐ ᓯᒥᐅᓂ 

ᒥᑭᓐᖑᐊᖅ.  

 

ᐊᐱᖅᑯᑦ 666 - 4(3): ᑭᕙᓪᓕᕐᒥ ᐃᓄᓐᓄᑦ 

ᑐᑦᑕᕐᕕᐅᑉ ᖃᓄᐃᑦᑑᓂᖓ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑕᐃᒪ ᐅᖃᐅᔾᔭᐅᓯᒪᒐᒪ ᑖᓐᓇ ᖁᒻᒧᐊᒍᑎ 

ᑖᒃᑯᐊ ᐃᓐᓇᐃᑦ ᖃᔅᓯᑲᓪᓚᐃᒃᑭᐊᖅ ᐹᓂ ᓇᑎᖏᓐᓂᑦ 

ᖁᑦᑎᓐᓂᖅᓴᐅᔪᓂᑦ ᐊᔪᖅᓯᐅᖅᑲᓚᐅᕐᒪᑕ ᐊᒻᒪᓗ 

ᐱᓱᒍᓐᓇᖏᓐᓂᕐᒥᓄᑦ ᑕᐅᓄᖓ 

ᐊᖅᑲᖅᑎᕈᓐᓇᓚᐅᓐᖏᒻᒪᑕ ᓂᕆᕝᕕᖕᒧᓘᓐᓃᑦ ᑖᓐᓇ 

ᖁᕝᕙᒃᑕᐅᑦ ᓴᓇᔭᐅᓪᓗᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᖅᑐᖃᖅᓯᒪᓕᕐᒪᖔᑦ ᑖᒃᑯᐊ ᓄᓇᖅᑲᑎᕗᑦ 

ᑕᐃᑲᓂ ᑭᕙᓪᓕᖅ ᐃᓄᐃᑦ ᐃᒡᓗᖁᑎᖓᓐᓃᖃᑦᑕᖅᑐᑦ 

ᐊᑦᑕᕐᓇᖅᑐᒦᖁᓇᒋᑦ ᐅᓗᕆᐊᓇᖅᑐᒦᖁᓇᒋᓪᓗ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ 

ᓇᐅᑦᑎᖅᓱᖅᐸᓪᓕᐊᖏᓐᓇᖅᑕᕗᑦ ᐊᒻᒪᓗ 

ᐱᓇᓱᐊᕈᓯᐅᓚᐅᖅᑐᒥᓪᓗ ᑭᐅᖅᑰᓚᐅᕐᒥᒐᒪ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓇᐅᑦᑎᖅᓱᕐᓂᕐᒥᒃ 

ᐋᓐᓂᐊᕕᓕᐊᖅᓯᒪᔪᑦ ᑐᔪᕐᒥᕕᖏᓐᓄᑦ 

ᐱᔭᕇᖅᓯᒪᓕᕋᔭᓐᖑᐊᖅᑐᑦ ᐱᓇᓱᐊᕈᓯᐅᓂᐊᖅᑐᓂ.  

 

ᑕᐃᒪ ᐊᑕᐅᓯᐊᖅᖢᓂ ᓲᕐᓗ ᖁᕝᕙᖅᑕᐅᑦ ᓱᕋᒃᓯᒪᑎᓪᓗᒍ 

ᑕᐃᒪᓕ ᓯᕗᓪᓕᖅᐹᒥ ᑐᓴᖅᑎᑕᐅᒐᔭᖅᑐᖅ ᑕᐃᓐᓇ 

ᑲᒪᔨᖓᑦ ᐃᒡᓗᕐᔪᐊᑉ ᐃᒪᓐᓇ ᓯᕗᓪᓕᕐᒥ 

ᐋᖅᑭᒃᑕᐅᒐᓗᐊᕐᒪᑦ ᐊᒻᒪᓗ  

ᐊᓯᖔᖓᒍᑦ ᖃᓄᖅᑑᖅᑕᐅᔪᓐᓇᕐᓗ ᒪᑯᐊᓗ ᓇᖕᒥᓂᖅ 

ᐱᓱᒍᓐᓇᖏᑦᑐᑦ ᓇᒧᓐᖓᕈᓐᓇᖏᑦᑐᑦ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒪᓐᓇ ᐃᒡᓗᒧᓪᓘᓐᓃᑦ ᐊᓯᐊᓄᐊᖅᑕᐅᓗᑎᑦ 

ᐸᖅᑭᔭᐅᕐᕕᒋᔪᓐᓇᖅᑕᖏᓐᓄᑦ.  

 

ᑕᐃᒫᒃ ᐅᖃᓚᐅᕋᓗᐊᖅᑎᓪᓗᖓ, ᐅᖃᖅᑏ, 

ᐅᖃᖃᑦᑕᖅᓯᒪᒐᒪ ᖃᔅᓯᐊᖅᑎᑲᓪᓚᒃᑐᖓ 

ᒪᓕᒐᓕᐅᕐᕕᖕᒥ ᑕᐃᒪ ᑭᓇᑐᐃᓐᓇᖅ 

ᐋᖅᑭᒍᑎᓯᒪᓱᕆᑦᑎᖏᑉᐸᑦ ᐃᓱᒫᓗᑎᒥᓂᒃ ᐃᒪᓐᓇ 

ᑭᓇᓗᑭᐊᖅ ᖃᐅᔨᑲᖅᑕᐅᒃᑲᓐᓂᕋᑦᑕ ᑖᒃᑯᐊ 

ᐅᓐᓂᕐᓗᒃᓴᕐᕖᑦ ᐃᓅᓕᓴᖅᑕᐅᔪᓄᑦ 

ᐱᓕᕆᑦᑎᐊᖅᓯᒪᔪᒻᒪᕆᐅᖃᑦᑕᕐᒪᑕ ᐃᓚᒌᓄᑦ 

ᐃᓱᒫᓗᑎᒋᔭᐅᔪᓂᒃ ᐋᖅᒃᑭᓯᓇᓱᒃᖢᑎᒃ ᐊᒻᒪᓗ 

ᐃᓱᒫᓗᑕᐅᔪᑦ ᑕᒪᒃᑯᐊ ᐋᖅᑭᒍᓐᓇᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑐᑭᓯᐅᒪᔪᖓ ᑖᒃᑯᐊ ᖃᓄᐃᓕᐅᕐᓂᓯᐅᔪᑦ ᑖᓐᓇ 

ᖁᕝᕙᖅᑕᐅᑦ ᐱᔪᓐᓇᐃᓪᓕᓐᓂᕐᖓᑦ ᑭᕙᓪᓕᖅ ᐃᓄᐃᑦ 

ᐃᒡᓗᖁᑎᖏᓐᓂᒃ ᐊᑐᒐᔪᓗᐊᓐᖏᒻᒪᑕ. ᖁᕕᐊᓇᖅᐳᖅ 

ᐃᒪᓐᓇ ᐃᑭᑦᑐᖃᓚᐅᓐᖏᒻᒪᑦ ᐊᒻᒪᓗ ᐊᓯᐊᒃᑯᑦ 

ᐱᓂᕐᓗᖕᓂᖅᑕᖃᑐᐊᖓᑕ ᑖᓐᓇ ᖁᕝᕙᖅᑕᕈᑎᖓ 

ᓱᕋᓯᒪᑎᓪᓗ. ᒥᓂᔅᑕ ᐃᓱᒪᒃᓴᖅᓯᐅᕈᓐᓇᖅᐹ ᐊᐱᕆᔪᓕᒫᑦ 

ᑭᕙᓪᓕᕐᒥ ᐃᓄᐃᑦ ᐃᒡᓗᖁᑎᖓᓄᑦ ᐊᓯᐊᓂᒃ 

ᖁᕝᕙᖅᑕᐅᒥᒃ ᐋᖅᑭᒃᓯᔪᓐᓇᖁᓪᓗᒋᑦ 

ᑕᐃᒪᐃᓕᐅᖅᑐᖃᒃᑲᓐᓂᑳᓪᓚᓂᖅᐸᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᑳᓐᑐᕌᑦ ᐋᖅᑭᓱᓕᕌᖓᑦᑎᒍᑦ 

ᓯᓚᑖᓂᒃ ᑎᒥᐅᔪᓂᒃ ᑖᒃᑯᐊ ᐃᖅᑲᓇᐃᔭᖅᑎᑦᑕᖃᐃ 

ᓴᖅᑭᑦᑐᓐᓇᖅᑕᖓ ᑳᓐᑐᕌᖃᖅᑎᐅᔪᓄᑦ.  

 

ᑕᐃᒫᒃ ᐅᖃᓚᐅᕋᓗᐊᖅᑎᓪᓗᖓ ᐅᖃᐅᑎ ᑕᒪᓐᓇ 

ᖃᑦᑎᕆᔨᒃᑯᑦ ᐊᑦᑕᕐᓇᖏᓐᓂ ᐅᐃᓂᐸᐃᒡ−ᒥ ᑭᕙᓪᓕᕐᒥ 

ᐃᓄᐃᑦ ᐃᒡᓗᖁᑎᖓᓂᒃ ᐅᐃᓂᐸᐃᒡ−ᒥᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᖓ 

ᖃᐅᔨᓴᕆᐊᖃᑦᑕᖅᑐᑦ ᖃᑯᑎᒃᑯᑦ ᑖᒃᑯᐊ ᒪᓂᑑᕝᕙ 

ᒪᓕᒐᐃᑦ ᒪᓕᒃᑕᐅᒐᓗᐊᕐᒪᑕᓕ. ᑕᐃᒪᓕ ᑖᒃᑯᐊ 

ᓴᖅᑭᑕᐅᖃᑦᑕᖅᓯᒪᔪᑦ ᐋᖅᑭᒍᑕᐅᖃᑦᑕᖅᓯᒪᔪᑦ.  

 

ᖃᐅᔨᒪᔪᖓ ᐃᒪᓐᓇ ᑭᖑᕝᕕᐅᑎᔪᒃᓴᒥᒃ 

ᐃᓇᖐᔪᒃᓴᑲᐅᑎᒋᔪᓂᒃ ᐱᐅᔫᒐᓗᐊᖅ ᑭᓯᐊᓂ ᒫᓐᓇ 

ᓯᕕᑐᔪᒥ ᐃᓗᐊᓐᖏᓕᐅᕈᑎᑕᖃᓐᖏᓱᖃᖅᐸᑦ 

ᐃᒡᓗᕐᔪᐊᒥ. ᑕᐃᒪ ᐃᖅᑲᓇᐃᔭᖅᑎᒃᑲ ᓈᓚᖕᒪᑕ ᑕᐃᒪ 

ᑖᓐᓇ ᑐᒃᓯᕋᐅᑎᑦᑎᐊᕙᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᓂᕈᐊᖅᑎᒪ ᐃᓚᖓᑦ ᑕᐃᑲᓂ ᑭᕙᓪᓕᕐᒥᐅᑦ 

ᑐᔪᕐᒥᕕᐊᓃᓚᐅᖅᓯᒪᖕᒪᑦ ᑲᐃᓪᓗᐊᕈᑎᒥᒃ ᐊᑐᖅᑐᒥᒃ 

ᐃᓐᓇᕐᒥᒃ ᒪᓕᒃᓯᒪᓪᓗᓂ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᑭᕙᓪᓕᕐᒥ ᐋᓐᓂᐊᔪᓄᑦ 

ᑐᔪᕐᒥᕕᐅᔪᖅ ᑲᐃᓪᓗᐊᕈᑎᓕᖕᓄᑦ 

ᐃᓯᕐᕕᒃᓴᕐᓕᐅᖅᑕᐅᔪᓐᓇᕐᒪᖔᑦ ᐃᓐᓇᐃᑦ ᑕᒪᒃᑯᐊ 

ᑲᐃᓪᓗᐊᕈᑎᓃᑦᑐᑦ ᐊᑦᑕᕐᓇᖅᑐᒦᓐᓂᐊᖏᒻᒪᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒫᓂᑑᕙᒥᐅᑦ ᒪᓕᒐᖏᓐᓂᒃ ᒪᓕᒋᐊᖃᕋᔭᖅᑐᒍᑦ 

ᑕᐃᒃᑯᐊ ᐃᒡᓗᓄᑦ ᒪᓕᒐᖃᐅᖅᑐᐊᓘᖕᒪᑕ 

ᐊᑐᖅᑕᐅᔭᕆᐊᖃᕐᓂᖅ. ᑕᒪᓐᓇ ᓯᐊᓛᓐᓄᑦ 

ᕿᒥᕐᕈᓇᒃᑕᐅᑎᓐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ 

ᐱᕕᖃᕈᓐᓃᕐᒪᑦ. ᑲᔪᓯᓗᑕ. 7. ᑎᑎᖅᑲᑎᒍᑦ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑏᑦ. (ᑐᓵᔨᑎᒍᑦ) 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ ᒪᑐᐃᕈᑎᒧᑦ. 

ᒪᓕᒐᓕᐅᖅᑏᑦ, ᒫᓐᓇ ᓄᖅᑲᖔᑲᐃᓐᓇᕐᓂᐊᖅᑐᒍᑦ 15 

ᒥᓇᓂᒃ. 

 

>>ᓄᖅᑲᖓᑲᐃᓐᓇᖅᑐᑦ 16:25ᒥ ᑲᔪᓯᒃᑲᓂᖅᑐᑎᓪᓗ 

16:47ᒥ 

 

ᐅᖃᖅᑎ: ᖁᔭᓐᓇᒦᒃ ᐅᑎᒃᑲᓐᓂᕈᓐᓇᕋᔅᓯ, 

ᒪᓕᒐᓕᐅᖅᑎᐅᖃᑎᒃᑲ. 9. (ᑐᓵᔨᑎᒍᑦ) ᑭᐅᔾᔪᑏᑦ 

ᒪᑐᐃᕈᑎᒧᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐲᑕ ᑕᑉᑐᓇ. 

 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 

 

ᑭᐅᔾᔪᑎᒃ ᒪᑐᐃᕈᑎᒧᑦ 002 - 4(3): ᒥᔅᑕ ᐲᑕ 

ᑕᑉᑐᓇ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᒫᓐᓇᑯᓘᕋᑖᑦᑎᐊᖅᑰᔨᔪᖅ 

ᓂᕈᐊᖅᑕᐅᓚᐅᖅᓯᒪᒐᒪ ᒪᓕᒐᓐᖑᖅᑎᑕᐅᓪᓗᖓ, 

ᒥᓂᔅᑕᐅᓕᖅᑐᖓᓗ ᐊᒻᒪ ᓯᕗᓕᖅᑎᒋᔭᐅᓕᖅᑐᖓ 

ᓄᓇᕘᒧᑦ. ᒪᓕᒐᓕᐅᖅᑎᓐᖑᓚᐅᖅᑎᓐᓇᖓ 

ᓂᕈᐊᖅᑕᐅᓯᒪᓪᓗᖓ ᑭᒡᒐᖅᑐᖅᑎᐅᒪᐅᖅᑐᖓ ᒪᐃᔭᒧᓪᓗ 

ᑐᖏᓕᕆᔭᐅᓪᓗᖓ ᕼᐋᒻᓚᑦᑎᓐᓂ ᖁᕐᓗᖅᑑᒥ 

 

ᐅᖃᖅᑏ, ᑕᑯᓐᓇ ᖅᑐᒋᑦ ᒪᓕᒐᓕᐅᕐᕕᕗᑦ ᓯᓚᑖᓂᒃ 

ᑕᐃᒪᐃᑉᐸᔪᒐᒪ ᐊᕐᕌᒍᓂᑦ ᐊᒥᓱᓂᑦ ᐊᒻᒪ ᒫᓐᓇ 

ᒪᓕᒐᓕᐅᖅᑎᐅᔪᑎᑐᑦ ᑕᕝᕙᓂ, ᓂᕈᐊᒐᒃᓴᓐᖑᕈᒪᓯᒪᒐᑦᑕ 

ᐃᑲᔪᖃᑕᐅᔪᒪᒧᑦ ᐊᒻᒪᓗ ᒪᓕᒐᓕᐅᖅᑎᓐᖑᖅᖢᑕ. 

ᐅᖃᖅᑏ, ᖃᐅᔨᕚᓪᓕᓇᖅᑐᒻᒪᕆᐊᓗᒃ ᓂᕈᐅᖅᑕᐅᓪᓗᓂ. 

ᐅᖃᖅᑏ, ᓄᓇᕗᒻᒥ 

ᐱᐅᓯᕚᓪᓕᖅᑎᑦᑎᒍᒥᓇᐅᖃᑦᑕᖅᑐᖅ. ᓄᓇᖁᑎᓐᓂᒃ 

ᐊᕕᒃᑐᖅᓯᒪᔪᖁᑎᓐᓂᓪᓗ ᐃᑲᔪᖃᑕᐅᔪᒥᓇᖅᐸᒃᑐᖅ.  

ᐅᖃᖅᑏ, ᐱᕚᓪᓕᖅᑎᑦᑎᒍᒥᓇᐅᕙᑦᑐᖅ ᓄᓇᕘᒧᑦ 

ᓄᓇᓕᖁᑎᑦᑎᓐᓄᓪᓗ. 

 

ᓂᕈᐊᖅᑕᐅᓯᒪᔪᑦ ᑲᔪᓯᒍᓐᓇᕋᔭᓐᖏᓚᑦ ᐃᓚᒋᔭᒥᓄᑦ 

ᐱᖃᓐᓇᕆᔭᒥᓄᓪᓗ ᐃᑲᔪᖅᑐᖅᑕᐅᓐᖏᒃᑯᑎᒃ. ᐊᑎᕐᓂᒃ 

ᓄᐃᑎᑦᑎᒐᒪ ᒪᓕᒐᓕᐅᖅᑎᐅᓂᒃᓴᒧᑦ 2008−ᖑᑎᓪᓗᒍ. 

ᓄᓕᐊᕋ ᔪᐊᓐ ᐃᑲᔪᖅᑎᒋᓂᖅᐹᕆᓚᐅᖅᑕᕋ 

ᐅᖃᖃᑎᒋᔨᒋᓪᓗᒍᓗ, ᓱᓕᓗ ᑕᐃᒪᐃᑉᐳᖅ. 

ᖁᔭᓐᓇᒦᖅᑕᕋ ᑕᕝᕘᓇ. ᓂᕈᐊᖅᑕᐅᓯᒪᔫᓪᓗᓂ 

ᐃᓅᓯᖃᕐᓇᕐᒪᑦ ᐊᒃᓱᕈᕐᓇᕕᒡᔪᐊᖑᑲᐃᓐᓇᖅᐸᒃᑐᒥᒃ 

ᐊᒻᒪᓗ ᑭᒃᑯᓕᒫᓂᑦ ᑕᑯᓐᓇᖅᑕᐅᖏᓐᓈᓗᒡᓗᓂ 

ᐊᒃᑐᐃᓇᕐᒪᑦ ᐃᓚᒋᔭᓐᓄᑦ ᐊᒃᑐᓂᐅᓴᑐᐃᓐᓇᖅᑐᓂᓗ 

ᐱᖃᓐᓇᕆᔭᓐᓄᑦ ᖃᑕᓐᖑᑎᒋᔭᓐᓄᓪᓗ. 

 

ᒪᓕᒐᓕᐅᖅᑎᐅᓇᓱᓚᐅᖅᓯᒪᓐᖏᑦᑐᖓ 

ᓂᕆᐅᖕᓂᖃᕐᓗᖓ ᓯᕗᓕᖅᑎᓐᖑᓛᕆᐊᒃᓴᖅ ᑭᓯᐊᓂᓕ 

ᓯᕗᓕᖅᑎᓐᖑᖅᑎᑕᐅᒐᒪ ᑕᐃᔅᓱᒪᓂ ᐊᕐᕌᒍᐃᑦ ᑕᓴᒪᐃᑦ 

ᖄᖏᖅᓯᒪᓕᖅᑐᓂ, ᐊᖏᖅᓯᒪᓚᐅᖅᐳᖓ 

ᒪᑐᐃᖓᑦᑎᐊᕈᒪᓪᓗᖓ ᓱᓕᓪᓗᖓᓗ ᐊᒻᒪᓗ 

ᓄᓇᕗᒥᐅᓕᒫᑦ ᐱᔨᑦᑎᕐᓂᐊᕐᓗᒋᑦ 

ᐊᐳᕈᑎᖃᓐᖏᓯᐊᕐᓗᖓ ᐊᒻᒪᓗ ᑕᒪᓐᓇ 

ᐊᖑᒻᒪᑎᑦᑎᐊᓚᐅᖅᑕᕋ. 

 

ᑭᓇᑐᐃᓐᓇ ᒪᓕᒐᓕᐅᖅᑎᖑᖅᖢᓂ ᓄᓇᒥᖕᓄᑦ 

ᐱᔨᑦᑎᖅᑎᐅᓂᕐᒧᑦ ᐊᖏᖅᓯᒪᓲᖑᕗᑦ ᑲᑎᒪᔨᐅᒐᓗᐊᕈᕕᑦ 

ᕼᐋᒻᒪᓚᒃᑯᓐᓄᑦ ᐊᒻᒪᓗ ᑕᐃᒃᑯᐊ ᓂᕈᐊᖅᑎᑎᑦ 

ᐃᑲᔪᖃᑎᒋᖃᑦᑕᕐᓗᒋᑦ. ᕼᐋᒻᒪᓚᒃᑯᑦ ᒪᐃᔭᖓᑦ 

ᑲᑎᒪᔨᖏᓪᓗᑦ ᑲᑎᒪᖃᑎᖃᖃᑕᕐᓗᑎᒃ 

ᑲᑎᒪᖃᑎᒋᖃᑦᑕᕐᓗᒋᑦ ᐃᓕᓐᓂᐊᖅᑐᓕᕆᔨᒃᑯᓪᓗᑦ 

ᑲᑎᒪᔨᖏᑦ ᑲᑎᒪᖃᑎᒋᖃᑦᑕᕐᓗᒋᑦ. ᑕᐃᒪᐃᑦᑑᖕᒪᑦ 

ᑕᕝᕙᓃᖏᕙᕗᑦ ᓄᓇᕗᑦ ᓂᐱᖃᖅᑎᑕᐅᓂᐊᕐᒪᑦ 

ᒪᓕᒐᓕᐅᕐᕕᖕᒥ ᐊᑐᐊᒐᖅᑎᒍᑦ ᐊᒻᒪᓗ 

ᓇᒧᓐᖓᐅᓂᐊᕐᓂᑦᑎᓐᓄᑦ ᒐᕙᒪᐅᓪᓗᑕ. 

 

ᐅᖃᖅᑏ, ᐊᕐᕌᒍᑦ 9 ᐊᓂᒍᕋᓱᒃᑎᓪᓗᒋᑦ ᖁᕐᓗᖅᑑᕐᒥᐅᑦ 

ᐱᐅᔪᓂᒃ ᑕᑯᓯᒪᓕᖅᑐᑦ, ᐃᖅᑲᓇᐃᔮᓂᒡᓗ ᒪᒃᑯᒃᑐᓄᑦ 

ᐃᓐᓄᒃᑕᐅᔪᓐᓇᖅᑐᓂᒃ ᓴᖅᑭᒃᑐᖃᖅᐸᓪᓕᐊᓪᓗᓂ. 

ᒪᑯᐊᓗ ᐊᑭᑐᔪᑦ ᐱᖁᑎᕐᔪᐊᑦ ᑕᒪᒃᑯᐊ 

ᓄᐃᕙᓪᓕᐊᓕᖅᖢᑎᒃ. 

 

ᖁᕐᓗᖅᑑᖅ ᕼᐋᒻᓚᒃᑯᑦ ᐊᒻᒪᓗ ᓯᕗᒃᑲᖅᑕᖅᑏᑦ 

ᑲᑐᔾᔨᖃᑎᒌᓐᓂᒃᑰᖅᓯᒪᔪᑦ ᓄᑖᓂᒃ ᑮᓇᐅᔭᓕᐅᕋᓱᐊᑎᓂᒃ 

ᓴᖅᑭᑦᑎᔪᓐᓇᕐᓂᐊᕐᒪᑕ. ᕼᐋᒻᓚᒃᑯᑦ 

ᓯᕗᒧᐊᒃᐸᓪᓕᐊᑦᑎᐊᖅᐳᑦ ᐊᒻᒪᓗ ᐃᓐᓇᒃᑯᕕᖕᒥᑦ 

ᓴᓇᕙᓪᓕᐊᓕᖅᖢᑎᒃ ᑕᐃᑲᓂ ᐊᒻᒪᓗ ᒪᑯᓂᖓ 

ᓯᕿᓂᕐᒧᑦ ᐆᒻᒪᖅᑯᓯᐅᕈᑎᓂᒃ ᓯᒃᑭᑦᑕᓂᒃ 

ᐃᓕᐅᖅᑲᐃᕙᓪᓕᐊᔪᒍᑦ 

ᐃᓯᐊᕿᓐᖏᓐᓂᖅᓴᐅᒍᓐᓇᕐᓂᐊᕐᒪᑦ ᑎᑦᑐᖅᐸᓪᓕᐊᓃᑦ 

ᑕᒪᒃᑯᐊ ᐅᖅᑰᓴᐅᑎᑦᑎᓐᓃᖔᖅᑐᑦ.  

 

ᓄᓇᖅᑲᑎᒃᑲ ᑕᐃᒃᑯᐊ ᐊᒃᓱᕈᓯᒪᓪᓗᑎᒃ ᑕᒪᒃᑯᓂᖓ 

ᐱᓕᕆᐊᖅᑲᖅᐳᑦ ᕼᐋᒻᓚᒃᑯᓪᓗ ᑲᑎᒪᔨᖏᑦ 

ᒪᓕᒐᓕᐅᖅᑎᐅᓪᓗᖓ. ᒪᓕᒐᓕᐅᖅᑎᐅᓪᓗᓂ 

ᐊᒥᓱᐊᓗᖕᓂᒃ ᑕᑯᓐᓇᕆᐊᖃᖅᐳᒍᑦ 

ᑕᑯᓐᓇᕆᐊᖃᖃᑦᑕᖅᐳᒍᑦ ᓇᒧᓐᖓᖅᐸᓪᓕᐊᓂᐊᕐᒪᖔᑦ 

ᖃᓄᖅ ᐊᒃᑐᐃᓐᓂᖃᕐᓂᐊᕐᒪᖔᑦ ᓄᓇᕗᒫᒥᒃ ᐊᒻᒪᓗ 

ᐃᓱᒻᒥᐅᑕᒃᓴᓕᐊᕆᔭᐅᓯᒪᔪᕕᓃᑦ ᖃᓄᖅ ᑕᒪᒃᑯᐊ 

ᐱᓐᖑᖅᑎᑕᐅᔪᓐᓇᕐᓂᐊᕐᒪᖔᖏᑦ. 

 

ᐅᖃᖅᑏ, ᐃᖅᑲᓇᐃᔭᖃᑎᖃᕈᒪᔪᓐᓇᖅᑐᖓ ᐊᒥᓱᓂᒃ 

ᐊᒃᑐᖅᑕᐅᓂᐊᖅᑐᓂᒃ ᐊᔭᐅᖅᑎᐅᔪᓂᒡᓗ 

ᑎᒥᖑᖅᑎᑕᐅᓯᒪᔪᓂᒃ. ᐃᓛᓐᓂᒃᑯᑦ ᒐᕙᒪᒃᑯᑦ 

ᐊᖏᖅᑎᓐᓇᓱᒋᐊᖃᖅᑕᕗᑦ ᐊᑐᐊᒐᓂᒡᓗ 

ᐃᓕᐅᖅᑲᐃᓇᓱᒡᓗᑕ ᖃᓄᖅᑑᕈᑎᒋᔭᐅᓚᐅᖅᑎᓪᓗᒍ. 

ᐅᖃᓪᓚᖃᑎᒌᓐᓂᒃ ᐃᖅᑲᓇᐃᔭᖃᑎᒌᓐᓂᒃ ᑕᖅᑲᒃᑯᓄᖓ 

ᑕᑯᔭᐅᒐᖏᑦᑑᒐᓗᐊᖅ ᑕᐃᒪᐃᓂᖓᓄᓪᓗ ᐃᓛᓐᓂᒃᑯᑦ 

ᐅᖁᒪᐃᔾᔪᑎᒋᖃᑦᑕᖅᑕᕗᑦ. 

 

ᐅᓪᓗᒥᐅᓕᖅᑐᖅ ᐅᖃᖅᑏ, ᐊᒻᒪᓗ ᒪᑯᐊ ᖃᕋᓴᐅᔭᒃᑯᑦ 

ᐃᑭᐊᖅᑭᕕᒃᑯᑦ ᐅᖃᓪᓚᖃᑎᒌᓂᒃ ᐱᐅᒃᓴᖏᒃᑐᓂᒃ 

ᑕᒪᒃᑯᓄᖓ ᑐᓴᕈᓘᔭᖃᑦᑕᖅᐳᒍᑦ ᑕᑯᖃᑦᑕᖅᐳᒍᓪᓗ 

ᐊᒻᒪᓘᓐᓃᑦ ᒪᑐᐃᖓᔫᔭᕆᐊᖃᕐᓇᖅᖢᓂ. ᐃᓚᑦᑎᓐᓄᑦ 

ᑕᒪᒃᑯᐊ ᐅᖁᒪᐃᒃᑑᒍᓐᓇᖅᑐᑦ ᐊᒻᒪᓗ 

ᐃᖅᑲᓇᐃᔭᖃᑎᒋᖃᑦᑕᖅᑕᑦᑎᓐᓂᒃ. 

 

ᒐᕙᒪᒃᑯᑦ ᐃᖅᑲᓇᐃᔭᑦᑎᐊᖃᑦᑕᖅᓯᒪᔪᑦ ᐃᓛᓐᓂᓪᓗ 

ᑲᔪᓯᑎᑦᑎᖃᑦᑕᖏᒃᖢᑎᒃ ᒐᕙᒪᐅᓪᓗᑕ 9-ᓄᑦ  

ᐊᕐᕌᒍᓄᑦ. ᒪᓕᒐᓕᐅᕐᕕᒃᑖᕈᒪᓚᐅᒃᓯᒪᒐᑦᑕ 

ᓇᖕᒥᓂᒃᑎᖕᓂᒃ 

ᐱᖁᔭᕐᔪᐊᓂᒃ ᓇᖕᒥᓂᕆᔭᒃᑎᓐᓂᒃ ᓴᖅᑭᑦᑎᔪᒪᓪᓗᑕ, 

ᐊᑐᐊᒐᓕᐅᕐᓗᑕᓗ ᑕᒫᓂ ᓴᓇᔭᐅᓯᒪᔪᓂᒃ. 

 

ᖁᔭᓐᓇᒦᕈᒪᕙᒃᑲ ᖁᕐᓗᖅᑑᕐᒥᐅᑦ ᑕᐃᒪᓐᖓᓕᒫᖅ 

ᐊᕐᕌᒍᓄᑦ 9-ᓄᑦ ᐃᑲᔪᖅᑐᐃᓯᒪᖕᒪᑕ. 

 

ᑭᖑᓂᑦᑎᓐᓂ ᒪᓕᒐᓕᐅᖅᑎᐅᓚᐅᑐᑦ ᑕᐃᒃᑯᐊ 

ᐃᓚᒋᓚᐅᕐᒥᒐᒃᑭᑦ ᑕᐃᒃᑯᐊ ᖁᔭᓐᓇᒦᕈᒪᖕᒥᔭᒃᑲ.  

ᖁᔭᓐᓇᒦᖅᐸᒃᑲ ᓄᓇᕗᒻᒥᐅᑕᐃᑦ. 

 

ᐅᐱᓐᓇᕕᔾᔪᐊᖅᐳᖅ ᓂᕈᐊᖅᑕᐅᓯᒪᓪᓗᖓ 

ᒪᓕᒐᓕᐅᖅᑎᐅᓯᒪᒐᒪ, ᒥᓂᔅᑕᐅᓯᒪᒐᒪ, 

ᓯᕗᓕᖅᑎᐅᓯᒪᒐᒪᓗ. 

 

ᐱᔨᑦᑎᕐᓗᓂ ᐃᓚᕗᑦ ᐱᔨᑦᑎᖃᑕᐅᕙᒻᒥᒻᒪᑕ. ᓄᓕᐊᕋ 

ᔫᐋᓐ, ᕿᑐᕐᖓᕗᑦ ᐃᕐᖑᑕᕗᓪᓗ, ᖁᔭᓐᓇᒦᒃ 

ᐃᑲᔪᖅᑐᓚᐅᕋᑦᓯᓐᖓ ᐊᕐᕌᒎᓚᐅᖅᑐᓂᒃ. 

 

ᐱᔨᑦᑏᓐᓇᕈᒪᕗᖓ ᖁᕐᓗᖅᑑᕐᒥᐅᓂᒃ ᐊᒻᒪᓗ 

ᓄᓇᕗᒻᒥᐅᓂᒃ ᐊᕐᕌᒍᓂᒃ ᐊᒡᒋᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ ᑭᐅᔾᔪᑏᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ Hᐃᒃᔅ. 

 

ᑭᐅᔾᔪᑎᒃ ᒪᑐᐃᕈᑎᒧᑦ 003 - 4(3): ᒥᔅᑕ ᔪᐊᔾ 

ᕼᐃᒃᔅ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑭᖑᓪᓕᖅᐹᖅᓯᐅᓕᒑᑦᑎᐊᓕᖅᖢᑕ 

ᖃᐅᒃᐸᑦ ᐅᖓᓕᐊᒍᑦ ᐱᕕᖃᕐᓂᕐᓂᑦ ᐃᓕᓴᕆᔪᒪᒃᑲ 

ᐊᒥᓱᑦ  

ᐃᓄᐃᑦ ᓯᕗᒧᐊᒃᐸᓪᓕᐊᖃᑕᐅᔪᑦ ᐊᔾᔨᒌᖏᑦᑐᓂᒃ 

ᐱᓕᕆᐊᒥᓂᒃ ᐊᑐᖅᖢᑎᒃ.  

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4824 

ᓯᕗᓪᓕᖅᐹᒥᒃ ᐃᓕᓴᐱ ᓇᐅᓪᓚᖅ ᐃᑲᔪᖅᑎᒐ 

ᖁᔭᓐᓇᒦᕈᒪᔭᕋ ᐊᖏᖅᓯᒪᑦᑎᐊᖅᖢᓂ ᐃᑲᔪᖅᓯᒪᖕᒪᑦ 

ᐅᕙᓐᓂᒃ ᓄᓇᖅᑲᑎᒥᓂᒡᓗ, ᐊᒃᓱᐊᓗ ᑕᐃᓐᓇ 

ᐱᕚᓪᓕᐅᑎᒋᓯᒪᔭᕋ ᑎᑎᕋᕐᕕᑦᑎᓐᓂᑦ.  

 

ᒪᓕᒐᓕᐅᖅᑎᑐᐃᓐᓇᐅᑎᓪᓗᖓ ᐃᓕᓵᖅᑲᐅᑎᓪᓗᑕ 

ᐃᑲᔪᖅᑕᐅᖃᑦᑕᖅᓯᒪᕗᖓ ᒪᓕᒐᓕᐅᕐᕕᖕᒥ 

ᐃᖅᑲᓇᐃᔭᖅᑎᒋᔭᐅᔪᓂᒃ ᐊᒻᒪᓗ ᖁᔭᒋᓚᐅᖅᑐᒋᑦ 

ᒪᓕᒐᓕᐅᖅᑎᓐᖑᓵᕋᒪ. 

 

ᒐᕙᒪᒃᑯᑦ ᐊᐱᖅᓱᑲᑕᒃᖢᒋᑦ ᑕᖅᑲᐅᓐᖓᖅᑐᒃᓴᓂᒃ 

ᑐᓴᐅᒪᔾᔪᑎᓂᒃ ᑐᓴᖅᑕᐅᑎᑦᑎᓇᓱᖃᑦᑕᖅᑐᖓ.  

ᓯᕗᓪᓕᖅ ᐊᐱᖅᑯᑎᒋᓗᒍ: 

 

1. ᑖᒃᑯᐊ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᓪᓗᒋᑦ 

ᒐᕙᒪᒃᑯᓐᓃᓐᖔᖅᑐᑦ; ᐊᒻᒪᓗ 

 

2. ᒐᕙᒪᒃᑯᑦ ᓴᖅᑭᔮᑦᑎᐊᕐᓗᑎᒃ ᓵᑕᒃᓴᐅᓗᑎᒡᓗ.  

 

ᒪᓕᒐᐅᓕᖅᑎᑐᐃᓐᓇᐅᓪᓗᖓ 

ᐃᖅᑲᓇᐃᔭᑦᑎᐊᕋᓱᕕᓚᐅᖅᑐᖓ ᐊᒻᒪᓗ ᑕᐃᔅᓱᒪᓂᖓᓂ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓕᓇᓱᓕᖅᑎᓪᓗᖓ 

ᐃᑲᔪᖅᑕᐅᓚᐅᖅᑐᖓ. ᑖᒃᑯᐊ ᒥᓂᔅᑕᐅᖃᑎᒃᑲ 

ᖃᐅᔨᒪᔪᒃᓴᐅᕗᑦ ᐊᓯᔾᔨᖅᓯᒪᓕᕐᒪᑦ ᑕᒪᓐᓇ ᐊᐱᖅᓱᕐᓇᖅ.  

 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᓂᕈᐊᖅᑕᐅᒐᒪ 

ᐃᓕᖅᐹᓪᓕᖅᑐᓪᓚᕆᐅᓚᐅᖅᓯᒪᔪᖓ ᖃᓄᖅ 

ᒪᑐᐃᖓᑦᑎᐊᕆᐊᖃᕐᓂᕐᓂᒃ, ᓵᑕᒃᓴᐅᓂᓐᓂᓪᓗ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ ᖁᓪᓕᒃᑯᓐᓂᓪᓗ  

ᑲᒪᒋᔭᒃᓴᖅᑖᖅᑎᑕᐅᓚᐅᖅᓯᒪᔪᖓ  

ᓯᕗᓕᖅᑎᒧᑦ ᐊᒻᒪᓗ ᑕᕝᕙᓃᓐᓂᑦ 

ᑕᖅᑲᒃᑯᐊ ᖁᔭᓐᓇᒦᕈᒪᔭᒃᑲ ᑲᑎᒪᔩᑦ, 

ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᕆᓕᖅᑕᖓᑦ ᐊᒻᒪᓗ 

ᑎᐅᕆ ᐊᐅᓪᓚ, ᑕᐃᒃᑯᐊ ᐱᓇᐃᓗᑕᓂᒃ ᖃᓄᐃᑦᑐᓂᒃ 

ᓴᖅᑭᕝᕕᐅᖃᑦᑕᕐᒪᖔᑦ ᐃᓕᑉᐹᓪᓕᕐᕕᒋᓚᐅᕋᒃᑭᑦ.  

 

ᒥᔅ ᑭᒻᐳᓪ, ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓄᑦ 

ᓄᑦᑎᖅᓯᒪᓕᖅᑐᖅ ᐊᒻᒪᓗ 

ᓯᕗᒃᑲᖅᑕᖅᑎᑦᑎᐊᕙᓪᓚᕆᐊᔪᒃᓴᐅᔪᖅ 

ᐃᖅᑲᓇᐃᔭᖃᑎᒋᓪᓗᒍ ᐱᐅᖕᒪᑦ.  

 

ᑎᐅᕆ ᐊᐅᓪᓚ, ᑖᓐᓇᓕ ᐅᐱᕆᓪᓚᕆᑦᑕᕋ ᕿᓚᒥᐊᓗᒃ 

ᐃᓕᓚᐅᖅᓯᒪᖕᒪᑦ ᐃᒡᓗᓕᕆᕐᔪᐊᒃᑯᓐᓄᑦ 

ᐊᖓᔪᖅᑳᖑᓕᖅᑎᓪᓗᒍ ᐊᒻᒪᓗ ᐃᓚᒋᔭᐅᓚᐅᕋᒪ 

ᐅᐱᑉᐳᖓ. 

 

ᐅᓄᖅᑐᐊᓗᐃᑦ ᐃᓄᐃᑦ ᐊᒃᓱᕈᖅᖢᑎᒃ ᐃᖅᑲᓇᐃᔭᖅᑐᑦ 

ᐃᒡᓗᓕᕆᔨᕐᔪᐊᑦ ᐃᖏᕐᕋᑦᑎᐊᒃᑲᓐᓂᕐᓂᖅᓴᐅᓂᐊᕐᒪᑕ, 

ᖁᔭᓐᓇᒦᖅᑕᐃᓐᓇᕆᕙᒃᑲ ᑕᐃᒃᑯᐊ. 

 

ᐊᒻᒪᓗ ᖃᐅᔨᒪᔪᒃᓴᐅᕗᓯ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᓐᓂᑦ ᐃᖅᑲᓇᐃᔭᓚᐅᖅᓯᒪᔪᖓ, 

ᓂᕈᐊᖅᑕᐅᓚᐅᖅᑎᓐᓇᖓ ᐊᒻᒪᓗ ᑕᐃᒃᑯᐊ 

ᐊᖏᖅᓯᒪᑦᑎᐊᖅᑐᑦ ᑕᐃᑲᓂ ᐃᖅᑲᓇᐃᔭᖅᑐᑦ, ᑕᒪᓐᓇ 

ᑕᑯᖃᑦᑕᖅᓯᒪᔭᕋ ᖁᔭᓐᓇᒦᕐᓂᖅ ᒥᑭᓗᐊᒻᒪᕆᒃᑐᖅ.  

 

ᕿᓚᒥᕈᓗᒃ ᐳᕉᓄ ᐳᕆᐅᕋ ᐃᖅᑲᓇᐃᔭᖃᑎᒋᓚᐅᕋᒃᑯ 

ᓯᕗᒃᑲᖅᑕᖅᑎᖃᖅᖢᑎᒃ ᔭᐃᒥ ᕙᓚᕈᑎᒥᑦ, ᑲᑎᒪᔨᓂᓪᓗ 

ᑐᑭᓯᒃᑲᓐᓂᖅᐳᖓ ᖁᓪᓕᒃᑯ ᖃᓄᖅ ᐊᐅᓚᖃᑦᑕᕐᒪᖔᑦ 

ᐊᒻᒪᓗ ᐅᓄᖅᑐᓂᒃ ᐱᐅᔪᓂᒃ ᑐᓴᖃᑦᑕᖅᑐᖓ ᑕᐃᓐᓇ 

ᐊᖓᔪᖅᑳᖑᑎᓪᓗᒍ.  

 

ᐅᖃᖅᑏ, ᐊᕐᕌᒍ ᐅᖓᑎᐊᕐᔪᐊᓂ ᒥᓂᔅᑕᒧᑦ, ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐃᓕᔭᐅᓯᒪᓕᕋᒪ ᓯᕗᓕᖅᑎᒧᑦ 

ᐱᔭᕐᓂᖏᓐᓂᖅᐹᒥᑦ ᐱᔭᒃᓴᒥᑦ ᖃᐃᑦᑎᔭᐅᓚᐅᖅᓯᒪᔪᖓ 

ᐃᒻᒥᓃᖅᑕᐃᓕᒪᓂᖅ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᓪᓗᖓ 

ᐃᒻᒥᓃᖅᑕᐃᓕᒪᓂᕐᒧᓪᓗ ᐃᖅᑲᓇᐃᔭᖅᑎᓕᒫᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᐃᖅᑲᓇᐃᔭᖅᑎᕗᑦ 

ᐃᒻᒥᓃᖅᑕᐃᓕᒪᓂᕐᒧᓪᓗ ᖁᔭᒋᔪᒪᕙᒃᑲ 

ᐃᑲᔪᕋᓱᓪᓚᕆᖕᒪᑕ ᑕᖅᑲᒃᑯᓂᖓ ᐃᓄᖕᓂᒃ. ᑕᒪᕐᒥᐊᓗᒃ 

ᐊᑐᓂ ᐃᓕᓴᕆᔪᓐᓇᖏᒃᑲᓗᐊᖅᑐᒋᑦ, ᐱᕕᖃᕐᓂᓐᓂᑦ 

ᐊᑕᐅᓯᕐᒥᑦ ᐱᓗᐊᓐᖑᐊᖅᑐᒥᑦ ᖁᔭᓐᓇᒦᕈᒪᔪᖓ 

ᐃᓕᓴᕆᔭᐅᒐᔪᓐᖏᑦᑐᒥᑦ.  

 

ᐅᖃᖅᑏ, ᐅᓄᖅᑐᑦ ᑕᒪᒃᑯᐊ ᐱᕚᓪᓕᐅᑎᓪᓚᕇᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᑲᔪᓯᔪᓐᓇᖅᑎᑕᐅᓯᒪᕗᑦ ᑐᖏᓕᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᑳᓖᓐ ᓯᑖᒃᓕᒧᑦ. 

ᑳᓖᑦ ᐱᓕᒻᒪᒃᓯᒪᓂᖓ ᒪᓕᒃᖢᒍ ᐊᒻᒪᓗ ᒐᕙᒪᒃᑯᓐᓂ 

ᐃᖅᑲᓇᐃᔭᖃᑦᑕᖅᓯᒪᓪᓗᓂ ᐃᑲᔪᕐᓂᖃᓪᓚᕆᑦᑐᖅ 

ᐃᓄᓕᕆᔨᐅᓯᒪᒐᒥ ᐊᒻᒪᓗ ᐋᓐᓂᐊᓯᐅᖅᑎᐅᒐᒥ. 

ᑕᐃᒪᐃᑦᑑᓂᖓᓄᑦ ᖃᐅᔨᒪᑦᑎᐊᖅᑐᖅ ᖃᓄᖅ 

ᐱᐅᓯᖃᖃᑦᑕᕐᒪᖔᑦ ᐃᓅᓕᓴᐃᔨᐅᓪᓗᓂ ᐊᒻᒪᓗ 

ᐃᓄᓕᕆᔨᐅᓪᓗᓂ. ᓯᕗᒃᑲᖅᑕᖅᑎᑐᐃᓐᓇᐅᓐᖏᑦᑐᖅ, 

ᑐᓵᔪᖅ, ᓈᓚᒃᑐᖅ ᐃᖅᑲᓇᐃᔭᖅᑎᓐᓂᒃ, ᒪᑯᓂᖓᓗ 

ᐃᖅᑲᓇᐃᔭᖅᑎᑐᐃᓐᓇᕐᓂᒃ.  

 

ᖁᔭᓐᓇᒦᕐᔪᐊᖅᐸᕋ ᑳᓖᓐ ᑖᓐᓇ ᐃᑲᔪᖅᓯᒪᓪᓚᕆᖕᒪᑦ 

ᐅᕙᓐᓂᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᔨᐅᑎᓪᓗᖓ, ᐃᖅᑲᓇᐃᔭᖃᑎᒌᓐᓇᕈᒪᕙᒃᑲ 

ᐊᒻᒪᓗ ᑳᓖᓐ, ᖁᔭᓐᓇᒦᒃ, ᐃᑲᔪᑦᑎᐊᓚᐅᕋᕕᑦ.  

 

ᐱᕕᖃᕐᓂᓐᓂᑦᑕᐅᖅ 

ᐃᓕᓴᕆᔪᒪᖕᒥᔭᕋ ᑭᐊᕋᓐ ᖃᑉᓗᓈᖅ, ᑖᓐᓇ 

ᐃᖅᑲᓇᐃᔭᑦᑎᐊᖅᑐᕕᓂ ᐃᖅᑲᓇᐃᔭᑦᑎᐊᖃᑦᑕᖅᓯᒪᖕᒪᑦ 

ᐃᒻᒥᓃᖅᑕᐃᓕᒪᓂᖅ ᐱᔾᔪᑎᖏᓪᓗᒍ. ᑕᐃᒪᐃᑦᑑᓂᖓᓄᑦ 

ᐃᒻᒥᓃᕐᓂᕐᓗ ᑕᒪᓐᓇ ᐅᖃᐅᓯᓪᓗᒍ 

ᐱᔭᕐᓂᖏᑦᑐᐊᓘᒐᓗᐊᖅᑎᓪᓗᒍ ᐱᔨᑦᑎᑦᑎᐊᖅᓯᒪᔪᖅ 

ᐊᒻᒪᓗ ᑕᐃᒪᓐᓇ ᐅᖁᒪᐃᑦᑐᓕᕆᒐᓕᐊᖅᖢᓂ ᐱᐅᔪᒥᒃ 

ᑕᑯᓐᓇᕐᓂᕐᒥᒍᑦ ᐱᕚᓪᓕᐊᑎᓪᓚᕆᐊᓘᔪᓐᓇᖅᑐᖅ 

ᐃᓘᓐᓇᑎᓐᓄᑦ. ᐃᓅᓯᖃᑦᑎᐊᕐᓂᖅ ᐃᓅᓯᕗᑦ 

ᐊᓐᓂᕐᓇᖅᑐᖅ ᐃᒻᒥᓃᖅᑕᐃᓕᒪᔪᒨᖓᔪᖅ ᐊᒃᓱᐊᓗᒃ 

ᐱᐅᔪᖅ. ᖁᔭᓐᓇᒦᒃ, ᐆᒻᒪᑎᖕᓂ ᖁᔭᓐᓇᒦᕈᒪᔭᒃᑲ 

ᐊᖏᖅᓯᒪᑦᑎᐊᖅᖢᑎᒃ ᓯᕗᒃᑲᑦᑕᖅᑎᐅᓪᓗᑎᒡᓗ 

ᐃᖅᑲᓇᐃᔭᖅᓯᒪᖕᒪᑕ. 

 

ᓯᕗᒧᑦ ᐊᑉᓗᖅᑕ ᑖᓐᓇᖃᐅᑎᓪᓗᒍ 

ᐱᕚᓪᓕᕈᑎᒋᓯᒪᓪᓚᕆᒃᓯᒪᔭᕗᑦ ᐃᓅᓯᖃᑦᑎᐊᕐᓂᖅ 

ᐱᔾᔪᑎᒋᓪᓗᒍ ᐊᒻᒪᓗ ᐊᓂᒍᑦᑎᐊᖅᓯᒪᔪᖅ 

ᑕᒪᒃᑯᐊᖑᑎᓪᓗᒋᑦ ᐃᖅᑲᓇᐃᔭᖅᑎᒃᑲ ᓲᓯ ᐊᓚᐃᓐᖓᖅ, 

ᑎᑎᕋᖅᑎᒐ ᖁᔭᓐᓇᒦᕐᔪᐊᖅ. 

ᐃᖅᑲᓇᐃᔭᑦᑎᐊᖅᑐᕐᔪᐊᖑᔪᑎᑦ ᐊᒻᒪᓗ ᐅᐱᒍᓱᒃᑐᖓ 

ᐃᖅᑲᓇᐃᔭᖃᑎᒋᒐᑭᑦ. ᑲᐃᓯ ᐃᑲᔪᓪᓚᕆᒃᓯᒪᔪᑎᑦ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᑎᓪᓗᖓ, 

ᖁᔭᓐᓇᒦᒃᑕᐅᖅ. 

 

ᐅᖃᖅᑏ, ᓇᓗᖅᑯᑎᔾᔫᒥᕗᖓ ᑕᐃᒪᐃᑦᑐᓂᒃ 

ᑲᒪᑎᑕᐅᔪᓐᓇᕋᒪ ᓯᕗᓕᖅᑎᒧᓪᓗ ᐱᓕᕆᑎᑕᐅᒐᒪ.  

 

ᐃᓚᒃᑲ ᖁᔭᓐᓇᒦᕈᒥᕙᒃᑲ ᐃᑲᔪᖅᑐᖅᓯᒪᓪᓚᕆᖕᒪᑕ 

ᐃᒻᒥᓂᒃ ᖁᔭᓈᖅᖢᑎᒃ ᐅᕙᓐᓂᖔᖅ 

ᐃᑲᔪᖅᑎᒋᓯᒪᖃᑦᑕᕋᒃᑭᑦ ᐱᔨᑦᑎᑦᑎᐊ... 

ᑕᒪᓐᓇ ᐊᓯᐊᒍᑦ ᐅᖃᒃᑲᓐᓂᕈᓐᓇᖏᑦᑕᕋ ᓄᓕᐊᕐᒪ 

ᐃᑲᔪᖅᓱᓐᖏᑉᐹᖓ ᖃᓄᐃᓕᖓᓇᔭᕐᒪᖔᖅ ᓇᓗᖓ 

ᐊᒻᒪᓗ ᐸᓂᒃᑯᒐ. 

 

ᖁᕕᐊᓱᖕᒥᔪᖓ ᐃᑲᔪᖅᑕᐅᓯᒪᒐᒪ ᐃᖃᓗᐃ-

ᑕᓯᓗᖕᒥᐅᓄᑦ ᐊᕝᕙᓂᓗ ᑭᒡᒐᖅᑐᖅᖢᒋᑦ 

ᒪᓕᒐᓕᐅᕐᕕᖕᒥ. ᑕᐃᒪᑐᖅ ᑭᐅᓇᓱᒃᓯᒪᐃᓐᓇᖅᐳᖓ 

ᐊᒃᓱᕉᑎᖅᑲᖅᖢᖓ ᐃᖅᑲᓇᐃᔭᖅᓯᒪᒐᒪ ᑕᕝᕗᖓ 

ᐃᓕᔭᐅᒃᑲᓐᓂᕈᒪ ᐊᖏᖅᓯᒪᑦᑎᐊᕐᓗᖓ ᓱᓕ 

ᐱᓕᕆᓂᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 9. ᑭᐅᔾᔪᑏ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. ᒥᔅᑐ ᔪᐊᔾ ᖁᒃᓱᒃ. 

 

ᑭᐅᔾᔪᑎᒃ ᒪᑐᐃᕈᑎᒧᑦ 004 - 4(3): ᒥᔅᑕ ᔪᐊᔾ 

ᖁᒃᓱᒃ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᒃᓯᔩ. 

ᐅᖃᖅᑎᒃᓯᔩ, ᐊᒻᒪᓗ ᐅᓐᓄᒃᑰᖅᐸᒃᑲ ᐊᕐᕕᐊᕐᒥᐅᖃᑦᑎᒃᑲ 

ᑎᑭᕌᕐᔪᐊᕐᒥᓪᓗ ᑕᐅᑐᒃᑐᑦ.  

 

ᐅᖃᖅᑎᒃᓯᔩ, ᐊᐅᔭᐅᓚᐅᖅ ᐊᕐᕕᐊᒥ 

ᐅᖃᐅᔭᐃᓐᓇᓚᐅᕋᒪᐃᓛᒃ ᐊᐅᔭᖅ ᑕᒪᓐᓇ ᖄᖏᖅᑐᖅ 

ᐊᒻᒪ ᐅᖃᖃᑎᖃᓗᖀᓐᓇᐸᒃᖢᖓ ᑖᒃᑯᓂᖓ 

ᑭᒡᒐᖅᑐᒃᑲᓐᓂ ᑭᒡᒐᖅᑐᒃᑲᓐᓂᓐᖏᓛᒃ ᐊᕐᕕᐊᕐᒥᐅᓂᒃ, 

ᐅᖃᕐᔫᓕᓚᐅᖅᐸᒃᖢᑕᓗ ᐅᑭᐅᑦ ᖃᖓ 

ᕼᐋᖓᔮᖑᒐᔭᕋᓗᐊᕐᒪᑦ ᓯᑕᒪᑦ ᐅᑭᐅᑦ 

ᐊᓂᒍᐊᓂᖕᒪᑕᐃᓛᒃ ᓂᕈᐊᖅᑕᐅᓚᐅᖅᑎᓪᓗᖓ ᑕᐃᑲᓂ.  

 

ᐊᒻᒪᓗ ᐱᓗᐊᖅᑐᒥᒃ, ᐅᖃᖅᑏ, ᑖᒃᑯᐊ ᐃᓐᓇᖁᑎᒋᔭᕗᑦ 

ᑖᒃᑯᓇᓂ ᑭᒡᒐᖅᑐᑉᓇᒃᑲᓐᓂᖅ ᓴᕆᒪᕉᑎᖃᑦᑕᕐᒪᑕ 

ᑲᒪᒋᔭᐅᔭᕌᖓᑕ ᑕᒪᒃᑯᐊ ᐃᓄᑐᖃᕐᓄᑦ ᑐᕌᖓᔪᑦ 

ᑲᒪᒋᔭᐅᑦᓯᐊᕐᓂᖃᕌᖓᑕ. ᐊᒻᒪᓗ ᐱᓗᐊᖅᑐᒥᒃ ᑕᒪᒃᑯᐊ 

ᒪᓕᒐᓕᐅᑉᑎᑦᑕ ᐅᖃᐅᓯᕇᓐᓇᑉᓯᒪᑉᑕᒐᐃᑦ ᑕᒡᕙᓂ 

ᐃᒡᓗᓂ ᒪᓕᒐᓕᐅᖅᑎᑕᐅᖃᑦᑕ ᖁᑦᓯᑦᑐᒥᒃ ᑕᒪᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᐃᓗᐊᓂ ᑕᒪᒃᑯᐊ ᐊᑐᑕᐅᔫᓪᓗᐊᑕᖅᑐᑦ 

ᐃᓐᓇᖁᑎᑉᑎᓐᓄᑦ 

ᓲᕐᓗ ᑖᓐᓇ ᐅᖃᓕᒫᒐᓕᐊᕆᓚᐅᑉᓯᒪᔭᖓᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐃᓗᐊᓂ ᑕᐃᔭᕗᑦ ᐊᑎᖃᑉᑐᖅ ‘new 

elders’ handbook”. ᑖᓐᓇ ᑕᑯᔭᐅᓯᒪᓚᐅᕐᒪᑦ 

ᐃᑲᔪᕐᓂᖃᓪᓚᕆᒻᒪ ᓇᓗᓇᖏᓚᐅᕐᒪᑦ ᑖᓐᓇ 

ᐅᖃᐅᓯᑦᑕᐅᔭᐃᓐᓇᕐᒪᑦ ᑕᒪᓐᓇ. 

 

(ᑐᓵᔨᑎᒍᑦ) ᓂᕈᐊᖅᑎᒋᓯᒪᔭᒃᑲ ᓄᓇᓕᖕᓂ ᐊᕐᕕᐊᓂ 

ᑎᑭᕌᕐᔪᐊᒥᓗ ᓂᕈᐊᖅᑕᐅᓯᒪᕕᒋᒐᒃᑭᑦ. 

 

ᓂᕈᐊᖅᑕᐅᔭᕇᖅᓯᒪᓕᑎᓪᓗᖓ ᑎᑭᕌᕐᔪᐊᕐᒨᓚᐅᕋᒪ 

ᑲᑎᒪᖃᑎᒋᔭᖅᑐᖅᖢᒋᑦ ᕼᐋᒻᓚᒃᑯᑦ ᐊᒻᒪᓗᑦᑕᐅᖅ 

ᓄᓇᖃᖅᑐᑦ. ᐊᐱᕆᓚᐅᕐᒪᑕ ᕼᐋᒻᓚᒃᑯᑦ 

ᐃᓕᓐᓂᐊᕐᕕᒃᑖᖁᓪᓗᒋᑦ ᐃᓐᓇᕐᓄᑦ ᐊᒻᒪ 

ᐸᐃᕆᕕᒃᑖᖁᓪᓗᒋᑦ, ᐅᑕᖅᑭᑎᑕᐅᑐᐃᓐᓇᖁᓇᒋᑦ.  

 

ᐅᖃᖅᑏ, ᐊᓕᐊᓇᐃᒍᓱᑦᑐᖓ ᐅᓪᓗᒥ ᐅᖃᕆᐊᒃᓴᖅ 

ᐱᔭᕇᕐᒪᑦ ᑕᐃᓐᓇ ᐃᒡᓗᕐᔪᐊᖅ, ᐸᐃᕆᕕᖃᓕᖅᑐᑎᒃ. 

ᐊᒻᒪᓗᑦᑕᐅᖅ ᐅᖃᖅᑏ, ᑖᒃᑯᓂᖓ ᑕᑯᔪᒪᓛᖅᐳᖓ 

ᒥᑦᑕᕐᕕᒃᓴᒥᑦ ᐅᑕᖅᑭᕕᒃᓴᒥᑦ ᓴᓇᑎᓪᓗᒋᑦ ᑎᑭᕌᕐᔪᐊᕐᒥ 

ᐊᑯᓂᐅᓐᖏᑦᑐᖅ ᓴᓇᔭᐅᓛᖅᑎᓪᓗᒍ.  

 

ᑕᒪᓐᓇ ᐱᔾᔪᑎᒋᓪᓗᒍ ᐊᑲᐅᓐᖏᓕᐅᕈᑎᖃᖃᑦᑕᕐᓂᖅ 

ᐃᒥᕐᒥᑦ ᑎᑭᕌᕐᔪᐊᕐᒥᐅᑦ ᑕᒪᓐᓇ ᓈᒻᒪᒋᓐᖏᓐᓇᒃᑯ, 

ᐅᖃᖃᑎᒋᖃᖅᑐᒋᓪᓗ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ 

ᕼᐋᒻᒪᓚᒃᑯᓪᓗ ᐃᒪᐅᑉ ᒥᒃᓵᓄᑦ ᑎᑭᕌᕐᔪᐊᕐᒥ, 

ᐃᒥᖃᑦᑎᐊᓐᖏᓐᓂᖓ. ᒥᓂᔅᑕᐅᖃᑎᒃᑲ ᑖᒃᑯᐊ 

ᑲᑎᒪᖃᑎᒋᖃᑦᑕᖅᑐᒋᑦ ᐱᓗᐊᖅᑐᓂᒃ ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ ᐊᒻᒪᓗᑦᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᓂᒃᑯᓐᓄᑦ ᒥᓂᔅᑕᖓᑦ ᑖᓐᓇ 

ᐋᖅᑭᒋᐊᖅᑕᐅᖁᓪᓗᒍ ᐊᑲᐅᓐᖏᓕᐅᕈᑎᐅᔪᖅ. 

ᐃᒥᖅᑕᕐᕕᑦᑖᕆᐊᓕᒃ ᓄᑖᒥᒃ ᑕᐃᒪᓐᓇ 

ᐅᖃᐅᑕᐅᕙᓪᓕᐊᓕᖅᑐᖅ ᒫᓐᓇ.  

 

ᐊᒻᒪᓗ ᐱᒻᒪᕇᒃᑐᖅ ᒪᓕᒐᓕᐅᖅᑏᑦ ᑕᒪᒃᑯᐊ 

ᐱᓕᕆᐊᖃᖃᑦᑕᖁᓪᓗᒋᑦ ᓂᕈᐊᖅᑎᒋᓯᒪᔭᓯ 

ᐃᓱᒫᓘᑎᒋᔭᒥᖕᓂᒃ ᐅᐸᖃᑦᑕᖁᓪᓗᓯ. ᓯᕗᓕᖅᑎ, 

ᒥᓂᔅᑕᐃᓪᓗ ᑲᑎᒪᔨᖏᑦ ᐊᖏᖃᑎᖃᓚᐅᖅᑐᑦ 

ᐅᖃᐅᓯᕆᔭᑦᑎᓐᓄᑦ ᑕᐃᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ 

ᑲᑎᒪᖁᓪᓗᒋᑦ ᑎᑭᕌᕐᔪᐊᕐᒥ. ᐊᒻᒪᓗᑦᑕᐅᖅ ᒫᓐᓇ 

ᐱᕕᖃᕐᓂᓐᓂᑦ ᖁᔭᓐᓇᒦᕈᒪᓪᓗᒋᑦ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᐅᖃᑎᒃᑲ ᓯᕗᓕᖅᑎᓗ ᑕᒪᒃᑮᒃ 

ᐳᓛᕆᐊᖅᑕᐅᓚᐅᕐᒪᑎᒃ ᐊᕐᕕᐊᑦ ᐊᒻᒪᓗ ᑎᑭᕌᕐᔪᐊᖅ 

ᐊᕐᕌᒍᑦ ᑎᓴᒪᑦ ᐃᓗᐊᓂ.  

 

ᐅᖃᖅᑏ, ᐱᔭᕇᖅᑕᐅᓂᖓ ᕼᐋᒻᒪᓚᒃᑯᑦ ᑎᑎᕋᕐᕕᖓ, 

ᒪᑐᐃᖅᑕᐅᓂᖓᓗ ᐊᒃᓱᐊᓗᒃ ᐅᐱᒋᔭᐅᓚᐅᖅᑐᖅ 

ᓄᓇᓕᖕᓂᑦ, ᐅᓪᓗᒥᓯᐅᑎᐅᓪᓗᓂ ᐱᐅᔪᖅ ᐃᒡᓗᕐᔪᐊᖅ 

ᓇᓗᓇᐃᒃᑯᑕᐅᓕᖅᑐᓂᓗ ᓄᓇᓕᖕᓂᑦ. ᐊᕐᕕᐊᓪᓗ 

ᐃᓄᒋᐊᒃᓯᕙᓪᓕᐊᓗᓂ, ᐃᓄᒋᐊᒃᓯᕙᓪᓕᐊᒐᒥ 

ᑐᒡᓕᕆᓕᖅᑕᖓ ᐊᖏᓂᖅᐹᖅ ᓄᓇᓕᐅᑉ ᓄᓇᕗᒻᒥ.  

 

ᐃᓱᒫᓘᑎᒋᔭᐅᓂᖅᐹᖅ ᓴᖅᑭᑕᐅᓚᐅᖅᑐᖅ 

ᓂᕈᐊᖅᑎᒋᓯᒪᔭᓐᓄᑦ, ᓂᕈᐊᖅᑕᐅᓯᒪᓂᓐᓂᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐊᒥᒐᓗᐊᕐᒪᑕ 

ᐃᒡᓗᑖᕆᐊᒃᓴᖅ ᓄᓇᓕᖕᓂᑦ. ᐅᖃᕆᐊᒃᓴᖅ ᐊᕐᕕᐊᓂ 

ᐃᒡᓗᑖᕐᓂᐊᓕᕋᒥ ᑐᓐᖓᓱᒃᑎᑕᐅᑦᑎᐊᓚᐅᖅᑐᖅ 

ᐃᓚᒌᒃᑐᓄᑦ ᐃᒡᓗᑭᒃᓴᖅᑐᒻᒪᕆᐊᓗᖕᓄᑦ 

ᐊᑭᑐᓗᐊᓐᖏᑦᑐᑎᒃ, ᐊᑐᕈᓐᓇᑦᑎᐊᖅᑐᑎᓪᓗ ᐃᓪᓗᐃᑦ 

ᑖᒃᑯᐊ. 70-ᑲᓴᓐᓂᒃ ᐅᓄᕐᓂᖃᖅᑐᓂᒃ ᐃᒡᓗᓕᐅᓚᐅᖅᑐᑦ 

ᐱᓕᕆᖃᑕᐅᓪᓗᖓ ᒪᓕᒐᓕᐅᖅᑎᐅᓪᓗᖓ ᐊᕐᕕᐊᕐᓄᑦ, 

ᐃᓚᒋᓪᓗᒍᓗ ᑖᒃᑯᓂᖓ ᓴᓇᔪᓐᓇᓚᐅᕐᒥᔪᒍᑦ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂᒃ ᒪᕐᕉᖕᓂᒃ ᓄᓇᕗᑦ 

ᒐᕙᒪᒃᑯᖏᑕ ᑮᓇᐅᔭᖁᑎᖏᓐᓂᑦ ᐊᑐᖅᖢᑕ.  

 

ᐊᒻᒪᓗᑦᑕᐅᖅ ᑎᑭᕌᕐᔪᐊᒥ ᑕᓪᓕᒪᓂᑦ 

ᐃᒡᓗᒃᓴᓕᐅᓚᐅᕐᒥᔪᒍᑦ, ᐃᒡᓗᓕᕆᔨᒃᑯᑦ ᐃᒡᓗᒃᓴᖏᓐᓂᑦ 

ᑎᓴᒪᓪᓗ ᐃᖅᑲᓇᐃᔭᖅᑏᑦ ᐃᒡᓗᒃᓴᕆᓂᐊᖅᑕᖏᓐᓂᑦ 

ᓴᓇᓚᐅᖅᑐᒍ ᒪᓕᒐᓕᐅᖅᑎᐅᑎᓪᓗᖓ. ᐊᒻᒪᓗᑦᑕᐅᖅ 

ᑕᐃᓐᓇ ᓴᓇᓚᐅᕐᒥᔪᖅ ᓵᕕᕝᕕᒃᓴᖅ ᐊᒻᒪᓗᑦᑕᐅᖅ 

ᐊᖅᑯᓯᐅᕈᑎᒃᓴᐅᖃᑦᑕᖅᑐᑦ ᓄᓇᓕᖕᓂᑦ 

ᒪᕐᕈᐊᖅᑎᓪᓗᐊᖅᑐᒍ ᐅᓄᖅᓯᒋᐊᖅᑐᑦ. ᒫᓐᓇ 

ᕼᐋᒻᒪᓚᒃᑯᑦ ᕿᒥᕐᕈᓇᖃᑎᒋᓕᖅᑕᕗᑦ ᐃᑎᓂᖅᓴᒥᑦ 

ᐃᒥᖅᑕᕐᕕᒃᑖᕈᓐᓇᕐᒪᖔᑦ ᓄᓇᕗᒻᒥ. 

 

ᒪᓕᒐᓕᐅᖅᑎᐅᓪᓗᖓ ᑕᐃᒃᑯᓄᖓ ᓈᓚᒋᐊᖃᕋᑦᑎᒍ 

ᓂᕈᐊᖅᑎᒋᓯᒪᔭᑦᑕ ᐅᖃᐅᓯᕆᔭᖏᑦ, ᐱᔪᒪᔭᖏᑦ 

ᐊᑐᐃᓐᓇᐅᑎᓐᓇᓱᐃᓐᓇᐅᔭᖅᑐᖓ ᖃᕋᓴᐅᔭᒃᑯᑦ 

ᑕᐃᒪᓐᖓᑦ ᐊᒻᒪᓗᑦᑕᐅᖅ ᓄᓇᓕᖕᓂᑦ 

ᑐᓴᐅᒪᒍᒥᓇᖃᑦᑕᖅᑐᖓ, ᐅᖄᓚᕕᐅᔪᓐᓇᖃᑦᑕᖅᑐᖓᓗ 

ᖃᖓᑐᐃᓐᓇᑦᑎᐊᖅ.  

 

ᐃᓚᖓᑦᑕᐅᖅ ᐃᓱᒫᓘᑎᒋᔭᐅᖃᑦᑕᖅᑐᖅ 

ᖃᖓᑕᓲᓕᕆᔨᕗᑦ ᑕᐃᒃᑯᐊ ᑭᕙᓪᓕᓕᒫᑦᑎᐊᕐᒥ 

ᐊᑭᓴᖅᑐᖃᑎᒌᓐᓂᖓ ᐱᔾᔪᑎᒋᓪᓗᒍ 

ᐊᑦᑐᐊᓯᒪᑦᑎᐊᓕᕐᒪᑦ ᓄᓇᓕᓕᒫᓂᑦ ᐊᕐᕕᐊᕐᒥᐅᓪᓘᓐᓃᑦ 

ᐊᖏᕐᕋᕋ, ᑎᑭᕌᕐᔪᐊᕐᓗ ᐊᒃᑐᖅᑕᐅᓯᒪᓕᕐᒪᑦ 

ᖃᖓᑕᓲᓄᑦ. ᑭᒡᒐᖅᑕᐅᓂᖏᓐᓂᑦ ᑳᒻ ᐃᐊᒃᑯᑦ 

ᐅᖃᖃᑎᖃᖃᑦᑕᖅᓯᒪᓕᖅᑐᖓ ᓴᖅᑭᕐᓂᐊᖅᑕᒃᑲ 

ᐅᓯᖃᑦᑕᕐᓂᖏᑦ, ᐱᖃᑎᓂᑦ ᐊᒻᒪᓗ ᐃᓄᖕᓂᑦ. 

ᐅᖃᐅᑎᔭᐅᓯᒪᓕᖅᑐᖓ ᐅᖃᖃᑎᒋᓪᓗᒋᑦ 

ᐊᖓᔪᖅᑳᖓᓐᓄᑦ ᑳᒻ ᐃᐊᒃᑯᑦ, ᑐᓴᕈᒥᓇᖅᑐᓂᒡᒎᖅ 

ᓴᖅᑭᑦᑎᓂᐊᓕᕐᒪᑕ ᐊᑯᓂᐅᓐᖏᑦᑐᖅ, 

ᐱᔨᑦᑎᕋᕐᓂᐊᓕᕐᒪᑕ ᖃᖓᑕᖃᑦᑕᕐᓗᑎᒃ ᓄᓇᓕᖕᓂ 

ᑭᕙᓪᓕᕐᒥ ᐱᒋᐊᕐᓗᑎᒃ ᓄᕕᐱᕆ ᐱᒋᐊᕐᓂᖓᓂᑦ.  

 

ᐅᖃᖅᑏ, ᑎᑭᕌᕐᔪᐊᖅ ᐃᓄᐃᑦ ᐃᓕᖅᑯᓯᖏᓐᓂᒃ 

ᐊᑐᓪᓚᕆᒃᑐᑦ ᐊᒻᒪᓗᑦᑕᐅᖅ 12−ᓂᒃ 

ᕿᓚᓗᒐᕈᓐᓇᓚᐅᖅᑑᒐᓗᐊᑦ 24-ᓂᒃ 

ᕿᓚᓗᒐᕈᓐᓇᖅᓯᑎᑕᐅᖕᒪᑕ ᐊᓕᐊᓇᐃᒍᓱᑦᑎᐊᖅᑐᑦ 

ᖃᑯᒃᑕᓂᒃ ᕿᓚᓗᒐᕋᓱᓐᓂᖅ ᓄᓇᕗᒻᒥ 

ᐱᕙᓪᓕᐊᓂᑎᑦᑎᓂᒃᑯᑦ ᐊᖅᑯᑎᑎᖃᑦᑕᖅᑐᑦ 

ᓂᐅᕐᕈᑕᐅᖃᑦᑕᖅᖢᑎᒃ ᒪᒃᑖᑦ ᑕᐃᑰᓇ. ᑎᑭᕌᕐᔪᐊᕐᒥ 

ᕿᓚᓗᒐᖅᑕᐅᓂᑯᐃᑦ ᓂᐅᕐᕈᑕᐅᓪᓗᑎᑦ ᑭᕙᓪᓕᕐᒥ 

ᓂᕿᓕᕆᔨᒃᑯᓐᓄᑦ ᑲᖏᖅᖠᓂᕐᒥ.   

 

ᒪᓕᒐᓕᐅᕐᕕᒃ ᐊᒃᓱᕈᓐᓇᖅᑐᐊᓘᖃᑦᑕᖅᑐᖅ 

ᐃᖅᑲᓇᐃᔭᖅᖢᓂ ᒪᓕᒐᓕᐅᕐᕕᖕᒥ ᑭᓯᐊᓂᓕ 

ᐃᑲᔪᖅᑐᖅᑕᐅᓪᓗᖓ ᒥᓂᔅᑕᐅᖃᑎᓐᓄᑦ ᐊᒻᒪ 

ᒪᓕᒐᓕᐅᖅᑎᓕᒫᓄᑦ. ᑖᓐᓇ ᐃᖅᑲᓇᐃᔮᒃᓴᖅ 

ᖁᕕᐊᒋᑦᑎᐊᖅᑕᕋ ᐱᐅᒋᓪᓗᒍᓗ.  

 

ᒫᓐᓇ ᐱᕕᖃᕐᓂᓐᓂᖅ ᖁᔭᓐᓇᒦᕈᒪᔪᖓ ᐃᓚᓐᓂᒃ 

ᐊᕐᕕᐊᕐᒥᐅᓪᓗ ᑎᑭᕌᕐᔪᐊᕐᒥᐅᓪᓗ 

ᐃᑲᔪᖅᑐᐃᖏᓐᓇᖃᑦᑕᕐᒪᑕ ᐅᖃᐅᔾᔨᒋᐊᖅᐸᒃᖢᑎᒡᓗ 

ᐊᕐᕌᒍᑦ ᑎᓴᒪᑦ ᐃᓗᐊᓂ.  

 

ᐱᓗᐊᖅᑐᒥ ᖁᔭᓐᓇᒦᕈᒪᔭᒃᑲ ᐃᓐᓇᐃᑦ 

(ᑐᓵᔨᑎᒎᕈᓐᓃᖅᑐᖅ) ᐃᓄᑐᖃᐃᑦ ᐊᕐᕕᐊᒥ ᐊᒻᒪ 

ᑎᑭᕌᕐᔪᐊᒥ ᖁᔭᓐᓇᒦᓪᓚᕆᒃᑲᒃᑲ. ᖃᓄᖅ 

ᐅᖃᐅᔾᔪᖅᑕᐅᔭᕆᐊᖃᓕᕌᖓᒪ ᐅᕐᓂᓗᑎᒥᐊᔫᒐᒪ 

ᑖᒃᑯᓂᖓ ᐃᓐᓇᖁᑎᒋᔭᒻᓂᒃ ᐊᕐᕕᐊᒥᓗ ᑎᑭᕌᕐᔪᐊᕐᒥᓗ. 

ᓱᓇᒥᒃ ᑕᒻᒪᓕᕋᓗᐊᓐᖏᒻᒪᖔᕐᒪ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᒪ’ᓈᓪᓚᕆᒃᐸᒃᑲ ᐅᒻᒪᑎᓐᓂᒃ 

ᑖᒃᑯᐊ ᐃᓕᕋᖏᓪᓗᒋᑦ 

ᐊᒻᒪᓗ ᐃᒻᒥᓂᑦᑕᐅᖅ ᐅᕙᓐᓂᒃ ᖃᓄᑐᐃᓐᓇᖅ 

ᐅᖃᕈᓐᓇᔪᖕᒪᑕ ᓱᑰᖅᑐᑐᑦ ᓱᑰᖅᑕᐅᔭᕆᐊᖄᕋᖓᒪ. 

ᑕᒪᓐᓇ ᑐᑭᓯᐊᒐᒃᑯ ᐃᓐᓇᕐᒪ ᐅᖃᐅᑎᑉᐸᖓ 

ᑭᐅᔪᒪᓚᓐᖏᑦᑐᖓᒃᓗᒐᓗ ᑎᐊᑦᓇᐃᑦᑑᒐᒪ.  

 

(ᑐᓵᔨᑎᒍᑦ) ᐅᓄᖅᑐᐊᓗᖕᓂᒃ ᓱᓕ ᐱᓕᕆᐊᒃᓴᖃᖅᑐᒍᑦ 

ᑎᑭᕌᕐᔪᐊᕐᒥ ᐊᕐᕕᐊᓂᓗ. ᑕᕝᕙᓂ, ᐅᖃᖅᑏ, ᑕᕝᕙ 

ᐱᔾᔪᑎᒋᓪᓗᒍ ᓂᕈᐊᖅᑕᐅᑲᓐᓂᕋᓱᓐᓂᐊᖅᑐᖓ 

ᑎᑭᕌᕐᔪᐊᕐᒧᑦ ᐊᕐᕕᐊᓄᓪᓗ ᐊᒡᒋᖅᑐᒥ ᓂᕈᐊᕐᔪᐊᓂᕐᒥ.  

 

ᐊᑲᐅᓐᖏᓕᐅᕈᑎᓂᒃ ᑎᑭᕌᕐᔪᐊᒥ ᐃᒥᕐᒧᑦ  

ᐋᖅᑭᖁᒐᓗᐊᕋᒃᑭᑦ ᐊᒻᒪᓗ ᐊᕐᕕᐊᓂ. ᑖᒃᑯᐊ 

ᐊᔾᔨᒌᓐᖏᑦᑐᑦ ᐱᓕᕆᐊᒃᓴᐅᔪᑦ ᑲᔪᓯᓗᖓ 

ᐱᓕᕆᔪᒪᒐᒃᑭᑦ ᒪᓕᒐᓕᐅᖅᑎᐅᓗᖓ ᓱᓕ ᑕᐃᒃᑯᓄᖓ. 

ᐱᓇᓱᐊᕈᓯᕐᓂᒃ ᐊᒡᒋᖅᑐᓂᒃ 

ᑲᑎᖃᑎᒋᑦᑎᐊᕈᒪᓂᐊᖅᑕᒃᑲ ᓂᕈᐊᖅᑎᒃᑲ.  

 

ᐅᖃᖅᑏ, ᐃᓱᓕᑉᐸᓪᓕᐊᓕᕐᓗᒍ. ᒫᓐᓇ ᐱᕕᖃᕐᓂᓐᓂᑦ 

ᖁᔭᓐᓇᒦᕈᒪᔭᕋ ᓯᕗᓕᖅᑎ ᑕᑉᑐᓇ ᑕᑯᔅᓴᐅᑎᑦᑎᓚᐅᕐᒪᑦ 

ᑕᑎᖃᕈᓐᓇᕐᓂᕐᒥᓂᒃ ᐅᕙᓐᓂᒃ ᑎᒍᒥᐊᖅᑎᑎᓪᓗᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᐅᓂᕐᒧᑦ ᐊᒻᒪᓗ 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᐅᓂᖓᓐᓄᑦ.  

 

ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᓕᒫᑦ ᑕᕝᕙᓂ ᐊᒻᒪ 

ᒥᓂᔅᑕᐃᑦ ᑲᑎᒪᔨᖏᑦ ᐃᑲᔪᖅᑐᐃᖏᓐᓇᖃᑦᑕᕐᒪᑕ 

ᑕᑎᖃᐃᓐᓇᖃᑦᑕᕐᒪᑕᓗ ᐃᑲᔪᖅᑐᐃᖏᓐᓇᖃᑦᑕᕐᒪᑕᓗ 

ᐅᕙᓐᓂᒃ.  

 

ᐊᒻᒪᓗ ᖁᔭᓐᓇᒦᕈᒪᔭᒃᑲ ᐊᕐᕕᐊᓃᑦᑐᑦ ᐃᖃᓗᖕᓂᓗ 

ᐊᒻᒪᓗ ᐱᓕᕆᕕᓐᓃᑦᑐᓕᒫᑦ. 

 

ᐊᒻᒪᓗ ᑭᖑᓪᓕᖅᐹᒥ, ᐅᖃᖅᑏ, ᖁᔭᓐᓇᒦᕈᒪᔭᒋᑦ, 

ᐅᖃᖅᑏ, ᓯᕗᓕᖅᑎᑦᑎᐊᖑᖃᑦᑕᕋᕕᑦ 

ᐊᔾᔨᒌᑎᑦᑎᖃᑦᑕᖅᖢᑎᒃ ᐃᖅᑲᓇᐃᔭᑦᑎᐊᖃᑦᑕᖅᖢᑎᒡᓗ 

ᐅᖃᖅᑎᐅᓪᓗᑎᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. (ᑐᓵᔨᑎᒍᑦ) ᒥᓂᔅᑕ ᑮᑦ ᐲᑕᓴᓐ.  

 

ᑭᐅᔾᔪᑎᒃ ᒪᑐᐃᕈᑎᒧᑦ 005 - 4(3): ᒥᔅᑕ ᑮᑦ ᐲᑕᓴᓐ 

(ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒫᓐᓇ ᐅᓪᓗᒥ ᐃᓕᓴᖅᓯᔪᒪᔪᖓ 

ᓄᓇᕗᑦ ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖅᑎᓂᒃ ᒐᕙᒪᒃᑯᓪᓗ 

ᑎᒥᖁᑎᖏᓐᓂᒃ ᐃᖅᑲᓇᐃᔭᖅᑐᓕᒫᑦᑎᐊᓂᒃ. 

ᑮᓇᐅᔭᓕᕆᔨᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, ᓄᓇᕗᒻᒥᓕ 

ᐃᒥᐊᓗᓕᕆᓂᕐᒧᑦ ᑲᑎᒪᔩᑦ, ᒪᓕᒐᓕᕆᔨᒃᑯᑦ, ᒪᓕᒐᕐᓂᑦ 

ᑐᑭᓯᓂᐊᕐᕕᒃᑯᑦ, ᐊᑦᑕᕐᓇᐃᔾᔭᐃᖅᓯᒪᓂᕐᒧᑦ 

ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ, ᖁᓪᓕᒃᑯᑦ ᑲᑎᒪᔨᖏᑦ, 

ᐃᑲᔪᖅᑎᐅᖏᓐᓇᖃᑦᑕᖅᓯᒪᖕᒪᑕ ᐅᕙᓐᓂᒃ ᐊᕐᕌᒍᓄᑦ 

9−ᓄᑦ. ᐅᓄᖅᑐᐊᓗᖕᓂᒃ ᐱᐅᔪᓂᒃ ᑲᔪᓯᑎᑦᑎᔪᒪᓪᓗᑕ 

ᓄᓇᕗᒻᒥᐅᑦ ᐃᑲᔪᖅᑐᕐᓗᒋᑦ ᐅᔾᔨᕈᓱᒃᑐᑦ ᑕᒪᒃᑯᐊ.  

 

ᐅᖃᖅᑏ, ᒥᓂᔅᑕᐅᓪᓗᖓ ᐊᒃᓱᕈᖅᖢᑎᑦ 

ᐃᖅᑲᓇᐃᔭᖃᑦᑕᖅᓯᒪᖕᒪᑕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᖃᐅᑕᒫᑦᑎᐊᖅ ᓇᓛᒍᖅᑐᑯᓪᓗ 

ᐊᓯᔾᔩᓪᓗᑎᑦ.  

 

ᑕᑉᐹᓐᖓᑦ ᑕᐅᓄᖓ ᐊᑖᓄᑦ 

ᐃᖅᑲᓇᐃᔭᖅᑎᓕᒫᑦᑎᐊᓄᑦ ᐊᒃᓱᐊᓗᒃ ᐱᒻᒪᕆᐅᔪᒥᒃ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖃᑦᑕᖅᑐᓯ. ᑕᐃᒪᓐᓇᓗ 

ᒥᓂᔅᑕᐃᑦ ᐱᐅᖅᑰᔨᓕᖅᑐᓯ ᐃᖅᑲᓇᐃᔭᕐᓂᔅᓯᓐᓄᑦ 

ᖁᔭᒋᑦᑎᐊᖅᐸᔅᓯ, ᓄᓇᕗᒻᒥᐅᓕᒫᑦ ᖁᔭᓕᔪᑦ.  

 

ᓈᓚᐅᑏᓪᓗ ᐃᑭᑦᑕᐅᔭᕌᖓᑕ ᐱᕙᓪᓕᐊᔪᓪᓗ 

ᑐᓴᖅᑕᐅᔭᕌᖓᒥ ᒐᕙᒪᒃᑯᓐᓃᓐᖔᖅᑐᑦ 

ᑐᓴᖅᓴᐅᖃᑦᑕᕐᒪᑕ. ᓄᓇᕗᒻᒥ ᐅᓄᕐᓂᖅᓴᐅᔪᑦ ᐊᒃᓱᐊᓗᒃ 

ᒐᕙᒪᒃᑯᓐᓂᑦ ᐱᐅᒃᓴᕐᒪᑕ ᓇᒧᓐᖔᓂᑦᑎᓐᓂᑦ, 

ᓯᕗᒧᐊᑦᑎᐊᖅᑐᓪᓗ ᐅᓄᖅᑐᑎᒃ ᒐᕙᒪᒃᑯᑦ ᓇᓛᒎᖅᖢᑎᒃ 

ᓯᕗᒧᐊᒃᐸᓪᓕᐊᔪᑦ, ᓯᕗᓂᒃᓴᕗᑦ ᐊᒃᓱᐊᓗᒃ ᖃᐅᒪᔪᖅ 

ᑕᑯᓐᓇᖅᑐᒍ ᐱᐅᔪᖅ.  

 

ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᒐᕙᒪᒃᑯᓐᓄᓪᓗ 

ᐃᖅᑲᓇᐃᔭᖅᑏᑦ ᑲᑐᔾᔨᓪᓗᑎᒃ ᐊᓯᔾᔩᒐᓱᑦᑐᒍᑦ 

ᐱᐅᓂᖅᓴᐅᓕᕐᓂᐊᕐᒪᑦ ᐃᓅᓯᕆᔭᕗᑦ. ᓄᓇᕗᑦ 

ᒐᕙᒪᒃᑰᓪᓗᑕ ᕼᐋᒻᒪᓚᒃᑰᓪᓗᑎᓪᓘᓐᓃᑦ 

ᓇᓕᖑᑦᑕᑐᐊᕋᓗᐊᖅᐸᑦ ᐱᐅᓂᖅᓴᐅᓕᖁᓪᓗᒍ 

ᐃᓅᓯᖅᐳᑦ, ᐃᖅᑲᓇᐃᔮᕗᑦ ᐊᑑᑎᖃᑦᑎᐊᖁᓪᓗᒋᑦ. 

ᑕᐃᒪᐃᓕᐅᕋᓱᒋᔪᖓ.  

 

ᒐᕙᒪᒃᑰᓪᓗᑕ, ᒐᕙᒪᐅᔪᑦ ᑖᓐᓇ ᓲᕐᓗ ᒪᒃᑯᒃᑐᕈᓘᖕᒪᑦ, 

ᐱᑐᖃᐅᓐᖏᒻᒪᑦ ᓱᓕ ᓄᓇᕗᑦ ᒐᕙᒪᒃᑯᓪᓗ 

ᐊᕗᖓᐅᔨᓯᒪᔪᑦ ᕿᓚᒥᕈᓘᒐᓗᐊᖅ.  

ᓲᕐᓗ ᓄᓇᕗᑦ ᓯᕗᓕᖅᑎᐅᓂᖅᓴᐅᔪᖅ ᑕᐃᒃᑯᓇᓐᖓᑦ 

ᐃᓚᖓᓐᓂᑦ ᑲᓇᑕᐅᑉ ᐊᒡᒍᖅᑐᖅᓯᒪᓂᕆᔭᖏᓐᓂᑦ, 

ᑐᓴᖅᓯᒪᑦᑎᐊᖅᑐᖓ. ᐊᖑᒻᒪᑎᕙᓪᓕᐊᓕᖅᑐᒎᒐᓗᐊᖅ 

ᐃᓚᖏᓐᓄᑦ, ᐃᓚᖏᓐᓄᓪᓗ ᕿᒪᐃᓯᒪᓪᓗᑕ ᑲᓇᑕᐅᑉ  

ᐊᒡᒍᖅᑐᖅᓯᒪᓂᖏᓐᓄᑦ.  

 

ᐅᓄᖅᑐᐊᓗᓐᓂᑦ ᓯᕗᒧᐊᑦᑎᐊᖅᑎᑦᑎᓯᒪᔪᒍᑦ ᑭᓯᐊᓂ 

ᐱᓕᕆᐊᒃᓴᖃᖅᑐᒍᑦ ᐃᖅᑲᓇᐃᔭᖃᑎᒌᓪᓗᑕ, 

ᐃᑲᔪᖃᑎᒌᖃᑦᑕᕐᓗᑕ, ᑲᑐᔾᔨᖃᑦᑕᕐᓗᑕᓗ. ᑕᐃᒪᓐᓇ 

ᒥᓂᔅᑕᐃᓪᓗ ᐃᓘᓇᑦᑎᐊᖅ, ᒐᕙᒪᒃᑯᓪᓗ 

ᐃᖅᑲᓇᐃᔭᖅᑎᖏᑦ, ᒪᓕᒐᓕᐅᖅᑏᓪᓗ 

ᐃᖅᑲᓇᐃᔭᖃᑎᒌᑦᑎᐊᕆᐊᖃᕐᒪᑕ, ᐃᓱᒫᓘᑎᒋᔭᐅᔪᓪᓗ 

ᐋᖅᑭᒃᑕᐅᖃᑦᑕᕐᓗᑎᒃ. ᒥᓂᔅᑕᐅᓪᓗᑕ 

ᓯᕗᒧᐊᑦᑎᐊᖅᐸᓪᓕᐊᔪᒍᑦ ᑖᔅᓱᒧᖓ ᑐᕌᕋᓱᑦᑕᑦᑎᓐᓄᑦ.  

 

ᐅᖃᖅᑏ, ᖁᔭᒋᕙᕋ ᐊᖏᕐᕋᕋ ᓄᓇᓕᒃ ᐅᕙᓐᓂᒃ 

ᑕᑎᖃᑦᑎᐊᕐᒪᑕ ᒥᓂᔅᑕᐅᑎᓪᓗᖓ ᐊᕐᕌᒍᓄᑦ 14-ᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 9. 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ ᑭᐅᔾᔪᑏᑦ. ᒥᔅᑐ ᔮᓂ 

ᒪᐃᒃ.  

 

ᑭᐅᔾᔪᑎᒃ ᒪᑐᐃᕈᑎᒧᑦ 006 - 4(3): ᒥᔅᑕ ᔮᓂ ᒪᐃᒃ 

(ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᕙᖓᑦᑕᐅᖅ ᓯᕗᓪᓕᖅᐹᑦᑎᐊᕐᒥ ᑕᕝᕙᓂ ᒐᕙᒪᒦᒋᐅᕋᒪ 

ᐊᕐᕌᒍᓂᑦ ᑎᓴᒪᓐᖑᓕᖅᑐᑦ. ᑕᐃᒪ ᑕᐃᒃᑯᐊ 

ᖁᔭᓐᓇᒦᕈᒪᓪᓗᒋᑦ ᓯᕗᓪᓕᕐᒥ, ᓄᓕᐊᕋᓗ ᕿᑐᕐᖓᒃᑲᓗ, 

ᐃᕐᖑᑕᒃᑲᓗ, ᐃᓚᒃᑲᓗ ᐊᒻᒪᓗ ᐸᓐᓂᖅᑑᕐᒥᐅᑦ 

ᓂᕈᐊᖅᑎᒋᓯᒪᔭᒃᑲ, ᓂᕈᐊᖅᑏᑦ ᑕᒪᒃᑯᐊ 

ᑲᔪᖏᖅᓴᐃᖏᓐᓇᖃᑦᑕᖅᑐᑦ ᖃᓄᒃᑲᓐᓂᖅ ᑕᒪᓐᓇ 

ᒪᓕᒐᓕᕆᓂᖅ ᒐᕙᒪᒃᑯᑦ ᐃᓗᐊᓂ ᖃᓄᐃᑦᑑᒻᒪᖔᖅ. 

ᐊᒻᒪᓗ ᕼᐋᒻᓚᒃᑯᑦ ᑲᑎᒪᔨᖏᑦ ᐱᓗᐊᖅᑐᒥᑦ ᑕᐃᒃᑯᐊ 

ᐃᑲᔪᖃᑎᒌᓪᓚᕆᑉᐸᑲᑦᑕ ᖃᓄᑐᐃᓐᓇᖅ ᐊᒻᒪᓗ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐱᓗᐊᖅᑐᒥᑦ ᑖᒃᑯᐊ 

ᐊᓯᖏᓪᓘᒐᓗᐊᖅ ᑎᒦ ᐊᒻᒪᓗ ᑕᐃᒃᑯᐊ ᐃᓐᓇᐃᑦ 

ᐸᓐᓂᖅᑑᒦᑦᑐᑦ ᖁᔭᓐᓇᒦᕐᓗᒋᑦ.  

 

ᓯᕗᓪᓕᕐᒥᑦ ᑕᕝᕙᓂ, ᐅᕙᓂᑐᐊᖅ ᓇᖏᕋᔭᕐᓂᕋ 

ᑖᓐᓇᑑᔪᓐᓇᖏᓐᓇᒃᑯ, ᓇᖏᕐᓂᐊᕈᒪ ᓇᒥᑐᐃᓐᓇᖅ 

ᐃᖅᑲᐃᓂᐅᓴᑐᐃᓐᓇᕋᒪ ᑕᐃᒃᑯᐊ ᓯᕗᓕᒃᑲ, ᓯᕗᓕᕗᑦ 

ᐃᓅᓪᓗᑕ ᑕᒫᓂ ᐅᑭᐅᖅᑕᖅᑐᒥ ᐱᑕᑭᑦᑑᔮᖅᑐᒥᑦ, 

ᓱᓇᖃᑦᑎᐊᖏᑦᑑᔮᖅᑐᒥᑦ ᑕᐃᒃᑯᐊᓪᓚᕇᑦ ᐃᓄᓪᓚᕇᑦ 

ᑕᐃᒃᑯᐊᖑᓚᐅᓐᖏᑉᐸᑕ ᐅᕙᓃᑦᑐᒍᑦ ᐊᒥᓲᔪᒍᑦ 

ᑕᕝᕙᐅᒐᔭᓐᖏᓐᓇᑦ ᖃᐅᔨᒪᓂᖃᓚᐅᓐᖏᑉᐸᑕ  

ᐆᒪᓇᓱᓐᓂᕐᒥᒃ ᑕᒫᓐᖓᑦ ᐊᑐᕈᓐᓇᖅᑕᒥᓂᒃ 

ᒪᑭᒪᐅᑎᖃᖅᑎᓪᓗᒋᑦ.  

 

ᑖᓐᓇ ᐃᖅᑲᐅᒪᒻᒥᔭᕋ ᐅᖃᓪᓚᓚᐅᖅᓯᒪᒐᒃᑯ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4830 

ᓯᕗᓪᓕᖅᐹᒥᑦ ᒥᓂᔅᑕᕈᖅᑎᓪᓗᖓ ᐊᕙᑎᓕᕆᔨᒃᑯᓐᓄᑦ. 

ᑎᓕᔭᐅᑦᑕᐅᑎᒋᓚᐅᖅᓯᒪᒐᒪ, ᐃᓛᒃ ᑖᓐᓇ 

ᐱᔭᔅᓴᕆᓕᖅᑕᕋ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᓕᕐᓂᕋ 

ᑕᐃᒪ ᑭᖑᓂᑦᑎᐊᖓᒍᑦ ᑕᐅᕗᖓ ᕋᓴᒧᑦ, ᒫᔅᑲᐅᒧᑦ 

ᑖᒃᑯᐊ ᓯᓚᕐᔪᐊᕐᒥᐅᑦ ᑕᓪᓕᒪᑦ ᓄᓇᓕᕐᔪᐊᑦ 

ᓇᓄᓕᕆᔭᖅᑐᕆᐊᖃᕐᖓᑕ 

ᐃᓚᒋᔭᐅᖃᑕᐅᑦᑕᐅᑎᒋᓚᐅᖅᓯᒪᒐᒪ. ᑖᓐᓇ 

ᐅᖃᓚᐅᖅᓯᒪᒻᒥᔭᕋ ᑕᐃᒫᒃ. ᓯᕗᓕᖅᐳᑦ ᑕᐃᒃᑯᐊ 

ᐃᓄᓪᓚᑦᑖᑦ ᖃᐅᔨᒪᓂᖃᕋᒥᒃ ᐃᓅᓯᕐᒥ ᐆᒪᔪᒥᒃ ᐱᖃᕋᒥ 

ᑕᕝᕙ ᑭᖑᕚᖑᔪᒍᑦ ᑕᕝᕙᐅᕗᒍᑦ. ᐅᓇ ᐃᓅᓯᕐᒥᒃ 

ᐆᒪᔪᒥᒃ ᐱᑕᖃᕐᓂᖓᓂᒃ ᑐᖁᔾᔮᖏᒻᒪᑦ ᑖᓐᓇ. ᐃᓅᓯᕐᒥ 

ᐆᒪᔪᒥᒃ ᐱᑕᖃᖅᑐᖅ. ᑕᕝᕙ ᑕᕝᕙᐅᕗᒍᑦ ᑭᓯᐊᓂ 

ᑕᐃᒫᒃ.  

 

ᑕᐃᑲᓂ ᓇᖏᖅᑎᓪᓗᖓ ᐊᕙᑎᓕᕆᔨᒃᑯᓐᓄᑦ 

ᒥᓂᔅᑑᑎᓪᓗᖓ ᑖᒃᑯᐊ ᐃᓅᖃᑎᕗᑦ ᑎᒥᐅᔪᑦ 

ᑲᓇᑕᒦᖔᖅᓯᒪᔪᑦ,  ᐊᑯᑭᑦᑐᓃᖔᖅᓯᒪᔪᑦ, 

ᐊᓛᓯᑲᒦᖔᖅᓯᒪᔪᑦ, ᑲᓇᑕᒦᖔᖅᓯᒪᔪᑦ, ᐅᓇ 

ᐊᔾᔨᐅᖏᔾᔪᑎᒋᓚᐅᖅᑕᕗᑦ ᐅᕙᒍᑦ ᒐᕙᒪᖃᖅᑎᓪᓗᑕ 

ᓇᒻᒥᓂᖅ ᐊᔾᔨᐅᓐᖏᑦᑐᒦᓚᐅᖅᓯᒪᕗᖓ ᑕᐃᑲᓂ 

ᒫᓯᑲᐅᒥ ᓇᓄᓕᕆᑎᓪᓗᑕ. ᓯᓚᕐᔪᐊᑉ ᓇᓄᖏᑦ 

ᐅᖃᐅᓯᐅᖃᑦᑕᕐᖓᑕ. ᑖᓐᓇ 

ᐊᔾᔨᐅᓐᖏᔾᔪᑎᒋᓚᐅᖅᓯᒪᕙᕋ ᖁᕕᐊᒋᓪᓗᒍᓗ 

ᐅᐱᒋᓪᓗᒍᓗ ᐱᔾᔪᑎᒋᓪᓗᒍ ᐃᓅᓪᓗᑕ ᓇᒻᒥᓂᑯᓗᒃ 

ᒐᕙᒪᖃᖅᑐᒍᑦ ᐅᕙᓂ. ᓛᐸᑐᐊ, ᓄᓇᕕᒃ, ᐃᓄᕕᐊᓗᐃᑦ, 

ᑕᒪᒃᑯᐊᓕ ᑎᒥᖁᑎᖃᐅᑐᐃᓐᓇᕐᖓᑕ ᐃᓄᐃᑦ 

ᑎᒥᖁᑎᖏᓐᓂᒃ, ᑖᓐᓇ ᓛᐸᑐᐊ 

ᐊᓯᕈᖅᓯᒪᓕᕋᓗᐊᕐᒥᑎᓪᓗᒍ.  

 

ᓇᓄᓕᕆᑎᓪᓗᑕ ᑕᐃᔅᓱᒪᓂ ᓯᓚᕐᔪᐊᕐᒥᐅᑦ ᒐᕙᒪᑦ 

ᑕᓪᓕᒪᑦ ᐅᑭᐅᖅᑕᖅᑐᒦᑦᑐᑦ ᑕᒪᒃᑯᓂᖓ ᓇᓄᑦᑎᓐᓂᑦ 

ᓇᓄᓪᓚᑦᑖᓂᒃ ᖃᑯᖅᑕᓂᒃ ᖃᐅᓪᓗᒃᑕᓂᒃ ᓇᓄᓖᑦ 

ᐱᔭᔅᓴᖃᓚᐅᖅᓯᒪᒐᑦᑕ 

ᐊᐅᓚᑕᐅᔾᔪᑎᔅᓴᕆᓂᐊᖅᑕᖏᓐᓂᒃ ᖃᓄᖅ 

ᖃᐅᔨᓴᕐᓂᑯᓪᓘᓐᓃᑦ ᐱᓕᕋᐃᑉᐸᑕ ᑕᐃᑲᓂ 

ᖁᕕᐊᓚᐅᖅᓯᒪᕗᖓ. ᑖᓐᓇ ᐋᑐᕚᒥ 

ᒪᓕᒐᓕᐅᖅᑎᒋᓚᐅᖅᓯᒪᔭᕗᑦ ᐊᒻᒪᓗ 

ᒥᓂᔅᑕᐅᓚᐅᖅᓯᒪᒻᒪᑦ ᐊᕙᑎᓕᕆᔨᒃᑯᓐᓄᑦ ᓕᐅᓇ 

ᐊᒡᓘᒃᑲᖅ, ᑕᒪᔅᓱᒥᖓ ᐊᔪᐃᓐᓈᖃᖅᑐᓂ ᐅᕙᒍᓪᓗ 

ᐊᔪᐃᓐᓈᖃᕋᑦᑕ ᓇᓄᐃᑦ ᓯᓚᕐᔪᐊᕐᒥ 

ᖃᐅᔨᓴᖅᑕᐅᓂᐊᓕᕋᐃᑉᐸᑕ ᐱᓗᐊᖅᑐᒥ ᑲᓇᑕᒥ 

ᐃᓄᐃᑦ ᖃᐅᔨᒪᔭᑐᖃᖓᑦ ᑕᕝᕗᖓ 

ᐊᖏᖃᑎᒌᒍᑕᐅᓂᐊᖅᑐᖅ ᐃᓗᐊᓅᖁᓪᓗᒍ. ᑖᓐᓇ 

ᐃᓗᐊᓅᕆᐅᓚᐅᖅᑐᖅ ᐊᖏᖃᑎᒌᑎᓪᓗᒋᑦ ᑖᒃᑯᐊ  

ᑕᓪᓕᒪᑦ ᒐᕙᒪᐅᔪᐃᑦ ᐃᓅᑉ ᖃᐅᔨᒪᔭᖓ 

ᐃᓚᓕᐅᔾᔭᐅᒋᐊᓕᒃ. ᐊᖏᖃᑎᒌᒍᑦ ᑖᓐᓇ MOU ᓇᓅᑉ 

ᒥᔅᓵᓄᑦ 

ᓯᓚᕐᔪᐊᕐᒥ ᓇᓄᓕᕆᔾᔪᑕᐅᖃᑦᑕᓂᐊᖅᑐᖅ ᑖᓐᓇ 

ᖁᕕᐊᒋᓪᓚᕆᓚᐅᖅᓯᒪᕙᕋ ᐃᓚᓕᐅᑎᒻᒪᑦ. 

 

ᑕᒪᒃᑯᐊ ᓇᓄᐃᑦ ᓯᓚᕐᔪᐊᒥ ᓯᓚᐅᒡᒎᖅ 

ᐊᓯᔾᔨᐸᓪᓕᐊᓂᖓᓄᑦ ᐊᕙᑎᓕᕆᔨᒃᑯᓐᓄᑦ ᑕᐃᔅᓱᒪᓂ 

ᒥᓂᔅᑕᒋᔭᐅᒐᒪ ᐊᐃᖃᑦᑕᓚᐅᕋᒪ ᓯᓚᐅᑉ 

ᐊᓯᔾᔨᐸᓪᓕᐊᓂᕋᖅᑕᐅᓂᖏᓐᓄᑦ ᑲᑎᒪᕐᔪᐊᓂᕐᒥ 

ᓯᓚᕐᔪᐊᕐᒥᐅᑦ. ᓇᓄᕐᖑᓇ ᐅᖃᐅᓯᐅᖃᑦᑕᓚᐅᖅᑐᖅ 

ᐃᒫᓪᓗ ᐃᓱᒪᒋᔭᐅᓪᓗᓂ ᐃᓄᐃᑦ 

ᓇᓐᓄᖃᑦᑕᕆᐊᖃᓐᖏᑦᑐᖅ ᑕᒪᓐᓇ ᐱᔾᔪᑎᒋᓪᓗᒍ 

ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᒻᒪ ᓇᓄᐃᒡᒎᖅ 

ᓄᖑᑉᐸᓪᓕᐊᒻᒪᑕ. 2015-ᖑᑎᓪᓗᒎᖅᑰᖅᑐᖅ 2016-

ᖑᓐᖏᑉᐸᑦ. 

 

ᐅᑭᐅᒃᑯᑦ ᑕᐃᒃᑯᐊ ᓇᓐᓄᖃᑦᑕᖁᔨᓐᖏᑦᑐᐃᑦ 

ᐱᓗᐊᖅᑐᒥᑦ ᐊᒥᐊᓕᑲᒃᑯᑦ ᒐᕙᒪᒃᑯᖏᑦ ᑖᔅᓱᒥᖓ 

ᐃᓱᒪᒋᖃᑦᑕᖅᑕᒥᓂᒃ ᓴᒃᑯᑦᑎᓕᓚᐅᕐᒥᔪᑦ 

ᓇᓐᓄᑕᐃᓕᑎᑦᑎᒐᓱᓐᓂᕐᒥᒃ ᑐᑭᓯᒐᒥᒃ 

ᐊᑦᑕᓇᖅᑐᒦᓐᖏᒻᒪᑕ ᓇᓄᐃᑦ. ᑕᒪᓐᓇ 

ᖁᕕᐊᒋᓪᓚᕆᓚᐅᕐᒥᔭᕋ ᑖᒃᑯᐊᓗ ᐅᐱᒋᓪᓗᒋᑦ 

ᒥᓂᔅᑑᖃᑎᒃᑲ ᐃᓕᔅᓯᓗ ᒪᓕᒐᓕᐅᖅᑏᑦ ᑕᐃᒫᑎᒋ 

ᑐᓴᖅᑕᐅᔪᓐᓇᕋᑦᑕ ᐱᓕᕆᓂᖅᑕᖃᖅᑎᓪᓗᒍ ᓱᓕᔪᒥᒃ 

ᓇᓛᒎᖅᑐᒥᒃ. ᑖᓐᓇ ᐊᔅᓱᐊᓗᒃ ᖁᕕᐊᒋᓚᐅᖅᓯᒪᒻᒥᔭᕋ. 

 

ᑕᐃᒪ ᐅᓪᓗᒥ ᓇᓄᖅ ᑖᓐᓇ 

ᐊᑦᑕᓇᖅᑐᒦᓐᓂᕋᖅᑕᐅᕙᓚᐅᖅᑐᖅ ᐅᓗᕆᐊᓇᖅᑐᒦᑦᑐᖅ 

ᓄᖑᓐᓂᐊᓕᖅᑐᑦ ᓯᓚᕗᑦ ᐊᓯᔾᔨᐸᓪᓕᐊᓂᖓᓂ ᐱᓪᓗᒍ. 

ᑖᓐᓇ ᐅᓪᓗᒥ ᑕᐃᒫᒃ ᓂᓪᓕᐊᒍᑕᐅᒐᓗᐊᖅᑐᓂ 

ᓯᓚᕐᔪᐊᕐᒥᐅᒥ ᒐᕙᒪᐅᔪᒥᒃ ᑕᕝᕙᓂ 

ᐅᖃᖅᑐᖃᓐᖏᑦᑎᐊᓕᖅᑐᖅ ᓇᓐᓄᒋᐊᖃᕈᓐᓃᖅᑐᓯ. 

ᑕᒫᖓᑦ ᓴᓂᕌᓂᒃ ᓯᕐᓈᖅᑎᕈᔪᓐᓂᒃ 

ᑕᐃᒪᐃᓕᐅᖅᑑᒐᓗᐊᑦ ᓱᓕ. ᑭᓯᐊᓂ ᒐᕙᒪᓂᒃ 

ᓯᓚᕐᔪᐊᕐᒥᐅᑦ ᒐᕙᒪᒃᑯᖏᓐᓂᒃ ᑐᓴᕐᓇᖅᑐᖃᕈᓐᓃᖅᑐᖅ. 

ᑕᒪᔾᔭ ᑕᐃᒫᒃ ᐱᓇᓱᐊᕐᓂᑎᓐᓄᑦ ᐃᓄᒻᒧᓪᓗ ᐊᑕᐅᓯᕐᒧᑦ 

ᐱᓇᓱᐊᒐᒃᓴᐅᔭᓐᖏᒻᒪᑦ ᒐᕙᒪᒧᓪᓗ ᐊᑕᐅᓯᕐᒧᑦ ᑭᓯᐊᓂ 

ᖃᓄᓕᒫᑦᑎᐊᖅ ᐱᓕᕆᔪᖃᖅᑎᓪᓗᒍ 

ᐃᑲᔪᖅᑎᒌᑦᑐᖃᖅᑎᓪᓗᒍ ᐃᓅᑉ ᐃᓕᖅᑯᓯᖓ ᐅᖃᐅᓯᖓ 

ᓴᓐᖏᔫᖃᑦᑕᓪᓚᕆᒃ. ᐊᓯᖏᓪᓗ ᐃᓕᖅᑯᓰᑦ ᓴᓐᖏᔫᒻᒥᔪᑦ 

ᐊᖏᖃᑎᒌᔅᓯᒪᔪᖃᑐᐊᕋᒥᒃ. 

 

ᓱᓕᑦᑕᐅᖅ ᓇᓗᓇᐃᖅᓯᒋᐊᒃᑲᓐᓂᕈᒪᒻᒥᔪᖓ 

ᑕᕝᕙᓂᑦᑕᐅᖅ ᓂᕈᐊᖅᑕᐅᖃᑕᐅᓯᒪᑎᓪᓗᖓ  

ᓇᓄᕋᐃᓪᓘᓐᓃᑦ ᒥᖅᑯᓕᓪᓘᓐᓃᑦ ᑲᒪᒋᔭᐅᔾᔪᑎᖏᑦ 

ᐊᕙᑎᓕᕆᔨᒃᑯᑎᒍᑦ ᑕᕝᕙᓂ ᒐᕙᒪᒃᑯᓐᓂᑦ 

ᑲᒪᒋᔭᐅᔾᔪᑎᖓ 8 ᐳᓴᓐᑎᒥᒃ ᑎᒍᔭᐅᖃᑦᑕᓚᐅᕐᖓᑦ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᒥᓂᖓᑕ ᑖᓐᓇ ᓄᖑᑎᓚᐅᕐᒥᔭᕗᑦ ᓄᓇᕗᑦ 

ᒐᕙᒪᖑᓪᓗᑕ. ᑖᓐᓇ ᐊᓯᕙᖅᑏᑦ ᑮᓇᐅᔭᓕᐊᖓᓂᒃ 

ᐱᒃᑲᓂᖅᑐᑦ 8 ᐳᓴᒥᒃ ᐊᑭᒥᓂᖓᑕ ᓇᓄᕋᐃᕈᑎᖓ 

ᐅᕝᕙᓘᓐᓃᑦ ᒥᖅᑯᓕᒻᒥ ᕿᓯᒻᒥᓘᓐᓃᑦ. ᑕᒪᒃᑯᐊ 

ᐊᑲᐅᓈᖅᓯᒪᔪᑦ ᐊᓯᓐᖑᖅᓯᒪᔪᑦ. ᐃᓛᒃ ᑕᒪᓐᓇ 

ᑕᐃᒪᐃᑦᑐᖅᑕᓕᒃ ᑕᕝᕙᓂ ᐊᒻᒪᑦᑕᐅᖅ ᑕᕝᕙᖓᑦ 

ᐊᕙᑎᓕᕆᔨᒃᑯᓐᓃᖔᕐᓗᖓ ᑕᐃᔅᓱᒪᓂ 

ᐊᕙᑎᓕᕆᔨᒃᑯᓐᓃᑎᓪᓗᖓ ᕿᓰᑦᑕᐅᖅ 

ᐊᑭᑦᑐᕆᐊᒃᑲᓂᖅᑎᑕᑯᓘᔪᒻᒪᑕ ᑕᒪᓐᓇ ᕿᓰᔭᖃᑦᑕᕐᓂᖅ 

ᓄᓇᕗᒻᒥ ᐱᓪᓗᒍ. ᐊᔅᓱᐊᓗᒃ ᐊᑲᐅᓈᑲᓂᖅᓯᒪᔪᖅ 

ᑕᒪᓐᓇ ᑕᐃᒃᑯᓄᖓ ᐊᓯᕙᖅᑎᓄᑦ ᐆᒪᔪᕋᓱᑦᑎᓐᓄᑦ.  

 

ᐊᒻᒪ ᓱᓕ, ᐊᓯᖏᓐᓂᒃ ᐃᓄᓕᕆᔨᒃᑯᓐᓃᑎᓪᓗᖓ, ᑖᓐᓇ 

ᓯᕗᓕᖅᑎᒋᔭᕗᑦ ᑐᓂᓯᒐᔪᑉᐸᓚᐅᕐᖓᑦ ᐅᕙᓐᓄᑦ 

ᒥᓂᔅᑕᒥᒃ ᐊᔪᖅᑐᖃᕋᐃᑉᐸᑦ ᐱᔭᔅᓴᖏᑦ ᑐᓂᒐᓚᒃᑐᓂᒋᑦ 

ᑖᓐᓇ ᖁᕕᐊᒋᕙᓚᐅᕐᒥᒐᒃᑯ. ᖁᕕᐊᒋᓪᓗᒍᓗ ᑖᓐᓇ 

ᓯᕗᓕᖅᑎᒋᔭᕗᑦ. ᑕᐃᒪ ᐃᓄᓕᕆᔨᒃᑯᓐᓅᓕᓚᐅᕐᒥᒐᒪ 

ᐃᓄᓕᕆᔨᒃᑯᓐᓂ ᐃᖅᑲᓇᐃᔭᖅᑎᖏᓐᓂᒃ 

ᖁᔭᓐᓇᒦᑦᑎᐊᖅᑐᖓ ᖃᓄᓕᒫᖅ. ᒥᓂᔅᑕᐅᓪᓗᓂ 

ᐅᖃᖅᑲᐅᒻᒪᑦ ᒥᓂᔅᑕᖃᑎᒋᔭᕋ ᑮᑦ ᐲᑕᓴᓐ, 

ᑕᑯᒥᓇᖅᓯᑎᑦᑎᕙᒻᒪᑦ ᒥᓂᔅᑕᒥᑦ ᐃᖅᑲᓇᐃᔭᖅᑏᑦ 

ᐱᔭᔅᓴᕗᑦ ᐱᓪᓗᒋᑦ. ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏ 

ᐊᖓᔪᖅᑳᖓᓂᒃ ᐅᕙᖓ ᑐᖏᓕᖓᓂᒃ ᐱᒋᐊᖅᑐᒍ 

ᖁᔭᓐᓇᒦᑦᑎᐊᖃᔅᓯ. 

 

ᐊᒻᒪ ᓱᓕ ᑕᕝᕙᓃᑎᓪᓗᖓ ᐃᓄᓕᕆᔨᒃᑯᓐᓂ 

ᖁᔭᓐᓇᒦᕐᒥᔭᒃᑲᑦᑕᐅᖅ ᑕᒪᒃᑯᐊ ᐱᓕᕆᖃᑎᒋᕙᑦᑕᒃᑲ 

ᒪᓕᒐᓕᐅᖅᑏᑦ ᐅᖄᖃᑎᒌᑦᑐᓂ ᐋᔩᖅᑐᓂ 

ᖃᓄᑐᐃᓐᓇᖅ ᐱᓕᕆᓂᖅᑕᖃᐃᓐᓇᕐᖓᑦ ᖃᖓᓕᒫᖅ. 

ᐆᑦᑑᑎᒋᓗᒍᓗ ᖃᒪᓂᑦᑐᐊᖅ ᒪᓕᒐᓕᐅᖅᑎᖓ, 

ᖃᒪᓂᑦᑐᐊᖅ ᒫᓃᓐᖏᑦᑐᖅ ᓇᔪᖅᑕᑎᓐᓂᒃ ᖃᕋᓴᐅᔭᒃᑯᑦ 

ᕼᐊᐃᕋᒃᑯ ᕼᐊᐃᖅᑐᓂ. ᕼᐊᐃᑐᐃᓐᓇᕋᓱᑦᑕᕋᓕ 

ᖃᓄᐃᒻᒪᖔᖅ ᐊᐱᕆᓂᐊᕋᒃᑯ ᐱᔭᔅᓴᒥᒃ ᐅᕙᓐᓄᑦ 

ᑐᓂᓯᑐᐃᓐᓇᓕᕐᒥᔪᖅ. ᑕᕝᕙ ᐊᑲᐅᔪᖅ ᑕᒪᓐᓇ. 

ᐅᖃᖃᑎᒌᓐᖏᒃᑲᓗᐊᖅᑐᓂ ᐅᖄᓚᐅᑎᒃᑯᑦ ᖃᕋᓴᐅᔭᒃᑯᑦ 

ᑕᕝᕙᓴᐃᓐᓈᖅᑕᓕᖅᑐᒍᑦ. ᑕᒪᓐᓇ ᐱᓪᓗᒍ 

ᐆᑦᑑᑎᒋᑐᐃᓐᓇᖅᑲᕋ ᑕᐃᒪ ᑐᓴᐅᒪᖃᑎᒌᓐᓂᖅ 

ᐱᒻᒪᕆᐋᓗᒻᒪᑦ. ᑖᓐᓇᑦᑕᐅᖅ ᐃᓄᓕᕆᔨᒃᑯᑦ 

ᐊᑐᓪᓚᕆᔅᓯᒪᒻᒪᒍ.  

 

ᐃᓄᓕᕆᔨᒃᑯᑦᑕᐅᖅ ᐊᔅᓱᐊᓗᒃ ᐊᔅᓱᕈᓚᐅᖅᑐᑦ  

ᑖᒃᑯᐊᓗ ᒥᓂᔅᑑᖃᑎᒃᑲ ᐊᒻᒪᓗ ᐃᓕᔅᓯ ᐊᐱᖅᓱᓂᔅᓯᒍᑦ 

ᖃᓄᐃᓕᖓᓂᐊᓕᖅᑭᓯ ᒪᓕᒐᓕᐅᖅᑐᐃᓐᓇᐅᔪᓯ 

ᐊᐱᖅᓱᕋᐃᒐᔅᓯ. ᑕᐃᒪ ᑭᐅᔭᕆᐊᖃᓕᖅᐸᑲᑦᑕ ᑕᐃᒫᒃ 

ᑭᓯᐊᓂᐅᒻᒪᑦ. ᐃᓄᓕᕆᔾᔪᓰᑦ ᐅᓪᓗᒥ ᑖᒃᑯᓄᖓ 

ᒐᕙᒪᒃᑯᓐᓄᑦ ᐱᐅᓯᑎᑕᐅᒋᐊᒃᑲᓂᖅᑐᑦ ᑕᐃᒃᑯᐊ ᐃᓕᔅᓯ 

ᐊᐱᖅᓱᕐᓂᖏᑦᑎᒍᑦ ᒪᓕᒐᓕᐅᖅᑎᑐᐃᓐᓇᐃᑦ. ᐊᒻᒪ 

ᑕᖅᑲᒃᑯᐊ ᑭᒡᒐᑐᖅᑕᕗᑦ ᐅᖃᕆᐊᓚᐅᕐᖓᑕ 

ᐃᓄᓕᕆᔾᔪᑏᑦ ᑮᓇᐅᔭᐃᓪᓗ ᑕᒪᒃᑯᐊ 

ᐊᓯᔾᔨᕆᐊᓚᐅᕐᓕᑦ. ᐊᓱᐃᓪᓛᒃ ᐊᓯᔾᔨᒋᐊᒐᓛᒃᓯᒪᔪᑦ.  

 

ᐅᓇᐅᓇ, ᑕᐃᔅᓱᒪᓂ ᑕᒪᒃᑯᐊ ᓱᕈᓯᖅᓯᐅᑏᑦ 

ᓱᕈᓯᐊᕿᐅᓂᕋᖅᑕᕗᑦ ᓱᕈᓯᖅᓯᐅᑏᑦ ᑕᒪᒃᑯᐊ 

ᐃᓄᓕᕆᔨᒃᑯᓐᓄᑦ ᐃᑲᔪᖅᑕᐅᒐᓱᑦᑐᒧᑦ 

ᐃᓕᖅᑯᓯᑐᖃᐅᓚᐅᖅᑐᖅ ᐃᓄᓕᕆᔨᒃᑯᓐᓄᑦ 

ᐃᑲᔪᖅᑕᐅᓂᐊᕈᓂᒃ ᑕᐃᒃᑯᐊ ᓱᕈᓯᖅᓯᐅᑎᑖᒥᓃᑦ 

ᓱᕈᓯᐊᒥᓃᑦ ᑕᕝᕙᓐᖓᑦ ᐃᑲᔫᑕᐅᒍᑎᒋᓇᓱᑦᑕᖏᓐᓂᒃ 

ᐲᖅᑕᐅᕙᓚᐅᕐᖓᑕ. ᑕᒪᓐᓇ ᐊᓯᔾᔨᓚᐅᖅᓯᒪᔭᕗᑦ 

ᐊᑯᓂᒐᓚᒃ ᐊᑐᓕᖅᑐᖅ. ᑖᓐᓇ ᐊᔅᓱᐊᓗᒃ 

ᐊᑐᖅᓯᒪᖅᑰᖅᑐᖅ ᐃᓄᓕᕆᔾᔪᑎᒋᔭᕗᑦ ᑮᓇᐅᔭᑎᒍᑦ 

$6.7 ᒥᓕᐊᓐ ᐊᕐᕌᒍᑕᒫᑦ ᐊᑐᓕᒃᑲᓐᓂᕋᔭᖅᑐᑎᒍᑦ. 

 

ᐅᖃᖅᐸᓚᐅᕋᑦᑕ ᑖᓐᓇ ᓱᕈᓯᖅᓯᐅᑎᑖᖃᑦᑕᕐᓂᖅ 

ᐃᓱᒪᒋᔭᐅᓐᖏᓪᓗᓂ ᐲᖃᑦᑕᖏᓪᓗᒍ ᑖᔅᓱᒪ 

ᐃᓄᓕᕆᔨᒃᑯᑎᒍᑦ ᐃᑲᔪᖅᑕᐅᒐᓱᑦᑑᑉ 

ᐃᑉᐱᐊᔪᒻᒥᖔᕐᓂᐊᕐᖓᒋᑦ ᑕᐃᒃᑯᐊ ᓱᓇᑖᕈᑎᒋᓪᓗᓂᒋᑦ. 

ᑖᓐᓇ ᐊᑲᐅᓈᖅᓯᒪᓪᓚᕆᑉᐸᓪᓚᐃᔪᖅ, ᐅᖃᖅᑏ, 

ᑕᐃᒪᐃᓕᖓᓚᐅᖅᑐᖅ ᐊᑯᓂᐊᓗᒃ, 2016-ᒥᓗᑭᐊᖅ 

ᐊᓯᔾᔨᖅᑕᓯᓐᓇᓕᓚᐅᖅᑐᖅ, ᑕᐃᒪᐃᓕᖓᖅᓴᔪᒥᓂᖅ 

ᒪᓕᒐᒥᓂᖅ ᑕᐃᒫᒃ. ᐱᔾᔪᑎᔅᓴᑐᐊᒐᓛᑦᑎᐊᖏᑦ 

ᐲᖅᑕᐅᒐᓱᖃᑦᑕᖅᑐᒥᓂᐅᓚᐅᕐᖓᑕ ᐃᓄᓕᕆᔨᒃᑯᓐᓄᑦ 

ᐃᖅᑲᔪᖅᑕᐅᒐᓱᐊᖅᑐᐃᑦ ᑕᐃᒪᐃᒍᓐᓃᖅᑐᑦ ᐅᓪᓗᒥ, 

ᑖᓐᓇ ᖁᕕᐊᒋᓪᓚᕆᑦᑕᕋ.  

 

ᐊᓯᖏᓪᓘᒐᓗᐊᖅ ᑕᒪᒃᑯᐊ ᐃᓐᓇᓄᓪᓗ ᐃᑲᔫᑏᑦ 

ᖁᕝᕙᕆᐊᖅᑎᑕᐅᓯᒪᑦᑕᖅᑯᑦ ᐊᒻᒪᓗ ᐃᓐᓇᐃᑦ ᓇᒻᒥᓂᖅ 

ᐃᓪᓗᖃᖅᑐᑦ ᐅᖅᓱᔅᓴᖏᑎᒍᑦ ᐃᑲᔪᖅᑕᐅᒍᓐᓇᑕᖅᑯᑦ 

ᑖᓐᓇᓗ ᖁᕝᕙᕆᐊᖅᑎᑕᐅᓚᐅᖅᓯᒪᓪᓗᓂ. 

ᑕᒪᒃᑯᐊᕈᓘᔭᐃᑦ ᐊᔾᔨᒌᓐᖏᑦᑐᑦ ᐃᓄᓕᕆᔨᒃᑯᓐᓂᑦ, 

ᐃᓚᐃᓐᓇᕋᓗᐊᖏᑦ ᐅᖃᐅᓯᕆᔭᒃᑲ.  

 

ᑕᒪᓐᓇ ᒪᓐᓇ ᐃᓅᓯᓕᕆᓂᖅ ᐊᔪᖅᓴᓂᕐᒧᑦ 

ᐊᑦᑐᐊᓪᓚᕆᒻᒪᑦ, ᐱᒋᐊᒃᑲᓐᓂᕆᐊᖃᖅᑐᒍᑦ ᑭᓯᐊᓂ 

ᐊᑲᐅᓂᖅᓴᒥᒃ. ᑖᓐᓇ ᐃᓄᓕᕆᔨᒃᑯᓐᓃᓐᖔᖅᑑᓪᓗᒍ 

ᐅᖃᐅᓯᕆᑲᐃᓐᓇᖅᑲᕋ. ᐃᓄᐃᑦ ᐃᖅᑲᓇᐃᔭᖅᑐᑦ 

ᐃᓄᓕᕆᔨᒃᑯᓐᓂᑦ ᑕᒫᓂ 52 ᐳᓴᒦᑦᑐᑦ ᑭᓯᐊᓂ 

ᓯᐊᕐᒪᑎᖅᓯᒪᒻᒪᑕ ᑕᒪᒃᑯᐊ, ᓯᐊᕐᒪᑎᖅᑕᐅᓯᒪᓂᖏᑦᑎᒍᑦ 

ᑕᑯᓪᓗᒋᑦ ᑖᓐᓇ ᐊᓪᓚᕕᓪᓗᐊᑕᐅᔪᖅ 

ᓯᐊᕐᒪᖅᑎᕆᕕᐅᓯᒪᔪᖅ 72-ᐳᓴᓪᓗᐊᒥᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᖅᑐᖅ, 72 ᐳᓴᓐ. ᖁᔭᓐᓇᒦᖑᔪᓯ 

ᐃᓕᔅᓯ ᐱᓇᓱᐊᖅᐸᑦᑐᓯ, ᐃᑲᔪᖅᑐᐃᕙᑦᑐᓯ ᒐᕙᒪᒃᑯᓐᓂᑦ 

ᑕᒪᒃᑯᐊ ᐱᓪᓗᒋᑦ, ᑖᓐᓇᑦᑕᐅᖅ ᖁᕝᕙᓯᒃᑲᓐᓂᕆᐊᓕᒃ.  

 

ᐊᒻᒪᑦᑕᐅᖅ ᖁᔭᒋᔪᒪᓪᓚᕆᑦᑕᒃᑲ ᑖᒃᑯᐊ ᓯᕗᓕᖅᑎᕗᓪᓗ, 

ᐃᓕᓐᓂᐊᖅᑐᓕᕆᔨᒃᑯᓪᓗ ᒥᓂᔅᑕᖓᑦ ᒪᑭᒋᐊᕐᕕᒻᒥᑦ 

ᓴᖅᑮᓚᐅᕐᒪᑕ, ᓄᓇᕗᑦ ᑐᓐᖓᕕᒃᑯᓪᓗ. 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓪᓗᐊᑲᓪᓛᓗᓐᓂᓪᓗ ᑕᕝᕗᖓ ᑐᕌᖓᔪᓂᒃ 

ᓴᖅᑭᖅᑐᖃᓐᖑᓱᒻᒪᑦ ᐃᓕᓐᓂᐊᕈᑎᔅᓴᓄᑦ, 

ᐱᕚᓪᓕᕈᑎᔅᓴᓄᑦ ᑕᒪᒃᑯᐊ ᐱᑕᖃᖅᐸᓚᐅᓐᖏᑦᑐᐃᑦ.  

 

ᑕᐃᒪᐃᒻᒪᑦ, ᐅᓪᓗᒥ ᐊᐱᕆᔭᐅᒐᒪ ᑕᕝᕙᓂ ᐃᓪᓗᒥᑦ 

ᐅᖃᐅᓯᔅᓴᖃᖅᑲᐅᒻᒥᒐᒪ ᑭᐅᔭᕆᐊᖃᖅᑐᖓᓗ, ᑖᒃᑯᐊ 

ᑎᓴᒪᐃᓐᓇᑯᓗᐃᑦ ᓄᓇᓖᑦ ᓄᓇᕗᑦ ᓯᓚᑖᓃᑦᑐᑦ 

ᓯᓚᑦᑐᖅᓴᕐᕕᓕᐊᕈᒪᔪᓄᑦ ᑕᒫᓐᖓᑦ ᓄᓇᕗᒻᒥᑦ, 

ᑎᓴᒪᐃᓐᓇᐃᑦ ᓄᓇᓖᑦ ᑕᐅᓄᖓ ᓄᓇᕗᑦ ᓯᓚᑖᓄᑦ 

ᐃᓕᓐᓂᐊᕆᐊᕈᒪᔪᓄᑦ ᓯᓚᑦᑐᖅᓴᕐᕕᒻᒧᑦ ᑎᓴᒪᐃᓐᓇᕐᓂᑦ 

ᐃᑲᔪᖅᑕᐅᔪᖃᕈᓐᓇᖃᑦᑕᓚᐅᖅᑐᖅ ᖃᖓᑦᑕᐅᑎᒋᑦᑎᒍᑦ. 

ᓲᕐᓗᖃᐃ ᐅᕙᓐᖓᑦ ᐋᑐᕚᒧᑦ, ᐋᑐᕚᒥᑦ ᓅᕙ 

ᓯᑰᓴᒨᕈᒪᔪᖃᕈᓂ ᑕᐃᓐᓇ ᓇᒻᒥᓂᖅ ᐊᑭᓖᕙᓚᐅᖅᑐᖅ. 

ᒫᓐᓇᓕ ᑕᐃᒪᐃᒍᓐᓃᖅᑐᑦ, 30-ᓗᐊᓂᑦ ᑖᒃᑯᐊ ᓄᓇᓖᑦ 

ᐃᓚᓯᒪᓕᕐᖓᑕ ᐅᐸᑦᑕᐅᒍᒪᒐᔪᑦᑐᓂᒃ. 

ᐊᑭᓖᒍᓐᓇᓕᖅᑐᒍᓪᓕ ᐃᓕᓐᓂᐊᖅᑎᓂᒃ 

ᓯᓚᑦᑐᖅᓴᕐᕕᒻᒨᕈᒪᔪᓂᒃ ᑕᕝᕙᓐᖓᑦ 

ᐊᐅᓪᓚᕐᕕᒋᒋᐊᖅᑕᖓᓂᑦ ᑕᐃᑯᖓᓪᓚᕆᒃ 

ᓯᓚᑦᑐᖅᓴᕐᕕᒻᒧᑦ ᐅᐸᒍᒪᔭᖓᓄᑦ. ᒐᕙᒪᒃᑯᑦ 

ᖁᔭᓐᓇᒦᓪᓚᕆᑦᑕᒃᑲ ᑖᔅᓱᒥᖓ. 

 

ᐊᒻᒪᓗ ᑕᒪᒃᑯᐊ ᓇᓗᓇᓐᖏᑦᑐᖅ 

ᐊᑲᐅᓯᕙᓪᓕᕆᐊᖃᒃᑲᓂᕐᓂᐊᕐᒥᔪᑦ ᑕᒪᓐᓇ ᐱᔾᔪᑎᒋᓪᓗᒍ 

ᑕᒪᒃᑯᐊ ᐃᓕᓐᓂᐊᕈᒪᔪᐃᑦ ᐃᑲᔫᓯᐊᖅᐸᒻᒪᑕ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᓯᓚᑦᑐᖅᓴᕐᕕᒃᑯᓐᓂᑦ, 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, ᒐᕙᒪᓕᕆᔨᒃᑯᓐᓂᑦ ᐊᒻᒪᓗ 

ᐃᓄᓕᕆᔨᒃᑯᓐᓂᓪᓗ. ᑕᒪᓐᓇ ᒪᓐᓇ 

ᑕᐃᒪᐃᑉᐸᓚᐅᓐᖏᑦᑐᖅ ᐱᔭᕐᓂᓂᖅᓴᐅᓕᖅᑐᖅ ᐅᓪᓗᒥ 

ᐃᑲᔪᖅᑕᐅᒐᓱᐊᕐᓗᓂ. ᑕᒪᒃᑯᐊ ᖁᕕᐊᒋᓪᓚᕆᑦᑕᒃᑲ 

ᐊᒻᒪᓗ ᐱᖃᑕᐅᕕᒋᓯᒪᒐᒃᑭᑦ ᑕᕝᕙᓂ ᒐᕙᒪᒥ ᑕᒪᓐᓇ 

ᖁᕕᐊᒋᓯᒪᓪᓚᕆᒻᒥᔭᕋ.  

 

ᐊᒻᒪᓗ ᖃᐅᒪᓕᕆᔨᒃᑯᓐᓂᑦ ᑕᕝᕙᓃᔅᓯᒪᒐᓗᐊᖅᑐᖓ 

ᕿᓚᒥᐅᔪᖅ ᒥᓂᔅᑕᐅᓪᓗᖓ ᑭᓯᐊᓂ 

ᖃᐅᒪᓕᕆᔨᒃᑯᓐᓃᖃᑦᑕᕐᓂᑰᒻᒥᒐᒪ 

ᐃᖅᑲᓇᐃᔭᖅᑎᐅᓪᓗᖓ, ᑖᓐᓇᑦᑕᐅᖅ ᖁᕕᐊᒋᓯᒪᒻᒥᔭᕋ. 

ᓯᕗᓕᖅᑎᕗᓪᓗ ᐅᑉᐱᕈᓱᒃᑲᒥ ᑖᔅᓱᒥᖓ 

ᒥᓂᔅᑕᐅᕕᖃᕈᓐᓇᖅᑐᖓ ᖁᔭᓐᓇᒦᓪᓚᕆᒻᒥᔭᕋ 

ᑎᓕᓚᐅᕐᒪᖓ. 

 

ᐊᒻᒪᓗ ᑖᒃᑯᐊ ᖃᐅᒪᓕᕆᔨᒃᑯᑦ ᖁᔭᓐᓇᒦᕐᒥᔭᒃᑲ 

ᐃᖅᑲᓇᐃᔭᖅᑎᖏᑦ, ᐃᖅᑲᓇᐃᔭᖅᑎᓕᒫᑦᑎᐊᖏᑦ 

ᓄᓇᕗᒻᒦᑦᑐᑦ ᑕᕝᕙᓐᖓᑦ ᐊᖓᔪᖅᑳᖓᓐᓂᑦ 

ᓄᓇᓕᓐᓃᑦᑐᓄᑦ ᐊᐅᓚᑦᑎᔪᓄᑦ ᐊᐅᓚᐅᑎᖃᕐᕕᓐᓂᑦ, 

ᖃᐅᒪᖃᐅᓯᕐᕕᓐᓂᑦ. ᑕᒪᓐᓇ ᐱᕙᓪᓕᐊᖑᔮᕐᔪᒥᒻᒪᑦ 

ᒫᓐᓇᐅᔪᖅ ᐅᖃᕈᓐᓇᖅᑐᖓ ᑕᒪᒃᑯᐊ ᓄᑕᔾᔨᐸᓪᓕᐊᔪᑦ 

ᐱᓪᓗᒋᑦ ᐊᐅᓚᑕᐅᑎᖃᕐᕖᑦ ᐊᐅᓚᐅᑏᑦ ᖃᐅᒪᔾᔪᑏᑦ 

ᑖᓐᓇ ᖃᐅᒪᑎᑦᑎᓂᖓ ᐊᑕᐅᓯᕐᒥᒃ. 

 

ᓲᕐᓗ ᐊᑕᐅᓯᕐᒥ ᐅᖅᓱᕐᒥ ᖃᓪᓗᑦ 1 ᓖᑕ ᑖᓐᓇ 

ᐆᑦᑐᕐᓗᒍ. ᑖᓐᓇ ᖁᕝᕙᐸᓪᓕᐊᖏᓐᓇᓕᖅᑐᖅ 

ᖃᐅᒪᑎᑦᑎᓂᖅᓴᐅᓕᖅᑐᑦ ᖃᓪᓗᑦ ᐊᑕᐅᓯᖅ 

ᐅᖅᓱᑐᓐᖏᓂᖅᓴᐅᓕᕐᖓᑕ ᓯᓚᒥ 

ᓱᕈᖅᓴᐃᖏᓐᓂᖅᓴᐅᓕᖅᑐᑦ.  

 

ᖃᓪᓗᓈᑎᑐᑦ ᐅᖃᕐᓗᒍ 3.77−ᖑᓕᖅᑐᖅ 

ᖃᐅᒪᓕᐅᕐᓂᖓ ᖃᓪᓗᑦ ᐊᑕᐅᓯᖅ 1 ᓖᑕ ᐊᑐᖅᑐᒍ. 

ᑕᐃᒪᐃᓚᐅᖅᓯᒪᓐᖏᑦᑐᖅ. ᑖᓐᓇ ᑲᑎᓯᒪᓪᓗᒍ 

ᓄᓇᕗᓕᒫᒧᑦ ᓇᓗᓇᓐᖏᑦᑐᖅ ᐊᐅᓚᐅᑎᖃᕐᕖᑦ 

ᐃᓚᖏᑦ ᐊᐅᓚᑦᑎᐊᕐᓂᖏᑦ ᖁᕝᕙᓯᓕᕇᖑᒐᓗᐊᑦ 

ᐊᑦᑎᓕᕇᖑᑎᓪᓗᒍ ᑭᓯᐊᓂ ᑲᑎᓕᒫᖅᑐᒋᑦ. 

ᑕᒪᒃᑯᐊᕈᓘᔭᐃᑦ ᑲᒪᑦᑎᐊᕋᓱᓐᓂᕐᒧᑦ ᑐᕌᖓᒻᒪᑕ.   

 

ᐊᒻᒪᓗ ᑖᒃᑯᐊ ᐊᐅᓚᑦᑎᓂᕆᔭᖏᑦ ᐊᐅᓚᑦᑎᔩᓪᓗ 

ᑲᑎᒪᔩᓪᓗ ᖃᐅᒪᓕᕆᔨᒃᑯᓐᓄᑦ ᐃᓄᓐᓄᑦ 

ᐅᓗᕆᐊᓇᓐᖏᓂᖅᓴᐅᓕᖅᑐᑦ ᐃᓄᓐᓄᑦ 

ᐋᓪᓚᐅᖏᓐᓂᖅᓴᐅᓕᖅᑐᑦ. ᑕᐃᔅᓱᒪᓂ ᐋᓪᓚᕈᓕᓚᐅᖅᑐᑦ 

ᖃᐅᒪᓕᕆᔨᒃᑯᑦ. ᐱᖃᓐᓂᓚᐅᓐᖏᑦᑐᑦ ᐃᓄᓐᓄᑦ ᒫᓐᓇ 

ᐱᖃᓐᓂᖅᓯᓴᐅᓯᒪᔪᑦ ᑕᕝᕙᓂ ᐊᕐᕌᒍᑦ ᑎᓴᒪᑦ ᐃᓗᐊᓂ. 

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊᖑᒻᒪᑕ ᖁᔭᓐᓇᒦᖅᑲᒃᑲ ᖃᐅᒪᓕᕆᔨᒃᑯᓐᓄᑦ 

ᑖᒃᑯᐊ ᒥᓂᔅᑑᖃᑦᑕᖅᓯᒪᔪᑦ ᓯᕗᓂᓐᓂ. ᑕᐃᒫᒃ 

ᐸᕐᓇᓯᒪᑦᑎᐊᓚᐅᕐᖓᑕ. ᑕᒪᒃᑯᐊᖑᒻᒪᑕ. ᑖᓐᓇ 

ᓇᐃᓈᖅᑕᕋ ᖃᐅᒪᓕᕆᔨᒃᑯᑦ ᐱᔭᔅᓴᖃᐃᓐᓇᖅᑐᑦ 

ᖃᐅᑕᒫᑦᑎᐊᖅ.  

 

ᐊᒻᒪ ᑲᑎᒪᔨᖏᑦ ᒥᓂᔅᑕᖑᓚᐅᕐᒥᔪᖓ 6-

ᑯᓗᑐᐃᓐᓇᐅᖅᑰᖅᑎᓪᓗᒋᑦ ᒫᓐᓇ 9-ᖑᓕᖅᑐᑦ 

ᖁᓕᖓᓐᓂᒃ ᕿᓂᖅᑐᒍᑦ. ᐃᓄᑦ ᑕᓪᓕᒪᑦ 

ᑲᑎᒪᔨᐅᓂᐊᖅᑐᑦ ᐅᖃᖅᓯᒪᓚᐅᕋᒪ ᐊᒻᒪᓗ ᑕᓪᓕᒪᑦ 

ᐃᓄᓪᓚᑦᑖᖑᒋᐊᑐᓐᖏᑦᑐᑦ ᓄᓇᕗᑦ ᑐᓐᖓᕕᒃᑯᓐᓄᑦ 

ᐃᓚᒋᔭᐅᔾᔪᑎᖃᓐᖏᒃᑲᓗᐊᖅᑲᑕ ᖃᓄᐃᓐᖏᑦᑐᖅ.  

ᑕᕝᕙ ᐊᕝᕙᕆᓪᓗᐊᑦᑎᐊᓕᖅᑑᒃ ᖁᓕᐅᓂᐊᓕᖅᑐᑎᓪᓗ. 

ᑕᒪᔾᔭ ᐱᕙᓪᓕᐸᓪᓕᐊᕌᕐᔪᑦᑐᐃᑦ ᑕᐃᒫᒃ.  

 

ᑕᒪᓐᓇ ᒥᓂᔅᑑᑎᓪᓗᖓ ᖃᐅᒪᓕᕆᔨᒃᑯᓐᓄᑦ ᑕᒪᓐᓇ 

ᐅᑉᐱᕆᓚᐅᕋᒃᑯ ᑖᒃᑯᐊ ᑲᑎᒪᔩᑦ ᑕᐃᒪᐃᓚᐅᓐᖏᒻᒪᑕ 6-

ᑐᐃᓐᓇᖃᑦᑕᓚᐅᕐᖓᑕ ᐊᔪᕐᓇᓂᖅᓴᒃᑯᑦ 

ᑲᑎᒪᓇᓱᖃᑦᑕᓚᐅᕐᖓᑕ. ᒫᓐᓇᐅᓕᖅᑎᓪᓗ ᑖᒃᑯᐊ 

ᑲᑎᒪᔨᖏᑦ ᖃᐅᒪᓕᕆᔨᒃᑯᑦ ᐊᒻᒪ ᖃᐅᒪᓕᕆᔨᒃᑯᑦ 

ᐊᐅᓚᑦᑎᔨᖏᑦ ᐃᖅᑲᓇᐃᔭᖅᑎᖏᑦ ᖁᔭᓐᓇᒦᑦᑎᐊᖃᒃᑲ 

ᑕᒪᔅᓱᒥᖓ ᑕᑯᔪᒪᓯᒪᔭᑦᑎᓐᓂᒃ 

ᑐᑭᑖᖅᑎᑦᑎᕙᓪᓕᐊᖏᓐᓇᕐᖓᑕ.  

 

ᑕᒪᓐᓇ ᑭᖑᓪᓕᖅᐹᒥ ᐅᖃᕈᒪᓕᖅᑯᖓ ᑕᐃᒫᑦᑕᐅᖅ 

ᐃᓄᑑᔾᔨᓗᖓ ᒪᓕᒐᓕᐅᖅᑎᐅᓗᖓ ᐊᔪᕋᒪ. ᐅᖃᖅᑏ, 

ᖁᔭᓐᓇᒦᕆᕙᒋᑦ ᐊᒻᒪᓗ ᑖᓐᓇ ᓯᕗᓕᖅᑎᕗᑦ ᐊᒻᒪ 

ᒥᓂᔅᑑᖃᑎᒃᑲ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᑕᐃᒫᑦᑕᐅᖅ 

ᓱᓕ ᐆᑦᑐᑲᓐᓂᕋᓱᖃᑕᐅᓂᐊᕋᒪ ᓂᕈᐊᖅᑕᐅᓇᓱᓐᓂᕐᒧᑦ.  

 

ᑕᐃᓐᓇ ᒥᕝᕕᒃ ᐊᔅᓱᕈᐊᕆᒃᑲᓂᕐᓂᐊᕋᒃᑯ ᓇᓗᓇᓐᖏᒻᒪᑦ 

ᐸᓐᓂᖅᑑᖅ ᐊᓯᖏᑦᑎᒍᑦ 

ᓈᒪᒐᓚᒻᒪᑦ. ᑖᓐᓇᐅᓇ ᒥᕝᕕᓕᕆᓂᖅ ᑕᐃᒪᓐᖓᑦ 

ᐸᓐᓂᖅᑑᒥ ᓱᕈᓯᐅᓱᖓᖅᑎᓪᓗᖓ ᓇᑉᐸᑕᐅᒻᒪᑦ 

ᐊᓯᔾᔨᖁᔭᐅᒐᓗᐊᖅ. ᒪᓕᒐᓕᐅᖅᑎᓂᒃ ᐊᒥᓱᑲᓪᓚᓐᓂᒃ 

ᐊᖅᑯᓵᕆᓯᒪᓕᖅᑐᖅ ᑖᓐᓇ ᐊᓯᔾᔨᖁᔭᐅᓐᖏᓐᓇᑎᓪᓗᒍ.  

 

ᓲᖃᐃᒻᒪᓕ ᑖᓐᓇ ᐃᑲᔪᓗᐊᕈᓐᓃᖓᑦ ᐊᑭᑭᓐᓂᕐᒧᑦ 

ᐊᑭᑦᑐᐃᓂᕐᒧᓪᓕ ᐃᑲᔪᖔᓕᕐᖓᑦ ᒥᕝᕕᑐᖃᖅ. 

ᓄᓇᓕᓐᓄᑦ ᒥᑭᓗᐊᓕᕐᖓᑦ. ᖃᐅᔨᒪᔪᓯ ᐸᓐᓂᖅᑑᒧᑦ 

ᑎᑭᒐᐃᒐᔅᓯ ᑐᓐᖓᓱᓪᓚᕆᓲᖑᔪᓯ ᓄᓇᓖᑦ ᐊᑯᓐᓂᖓᓄᑦ 

ᒥᒃᑲᔅᓯ. ᓄᓇᓖᑦ ᐊᑯᓐᓂᓪᓗᐊᖓᓄᑦ ᒥᒃᑲᔅᓯ ᑕᕝᕙ 

ᑐᓐᖓᓱᓪᓚᕆᒃᑲᓗᐊᖅᑐᓯ.  

 

ᑖᓐᓇ ᖃᐅᔨᓴᑦᑕᐅᓯᒪᑦᑎᐊᓕᖅᑐᓂ ᑕᐃᒪ 

ᒐᕙᒪᐅᓂᐊᖅᑐᓄᑦ ᓇᓗᓇᓐᖏᑦᑐᖅ 

ᒪᓕᒐᓕᐅᖅᑎᐅᓂᐊᖅᑐᓄᓪᓕ ᐃᓱᒪᓇᑐᐃᓐᓇᓕᖅᑯ 

ᑕᐃᑲᓂ ᑭᓯᐊᓂ ᓴᖅᑭᕈᓐᓇᕋᔭᕆᐊᖓ ᑕᕝᕙᓂ ᐃᓪᓗᒥ 

ᐅᖃᐅᑕᐅᖃᑦᑕᓚᐅᕐᖓᑦ. ᑖᓐᓇ ᐸᓐᓂᖅᑑᖅ 

ᓯᕗᒃᑲᑕᖅᑐᓂ ᐱᔭᕆᐊᖃᕐᓂᕐᒥᒃ ᒥᕝᕕᒻᒥᒃ. ᑕᒪᓐᓇ 

ᑕᐃᒪᐃᓕᖓᔾᔪᑎᒋᑐᐃᓐᓇᕐᓂᐊᕐᒥᒐᒃᑯ.  

 

ᐊᒻᒪᑦᑕᐅᖅ ᐅᓇ ᐃᓕᓐᓂᐊᖅᑐᓕᕆᓂᖅ 

ᐅᖃᒃᑲᓐᓂᖄᕐᔪᒍᒪᓪᓗᒍ ᐱᔭᕇᖅᐸᓪᓕᐊᔪᐃᑦ 

ᖁᕝᕙᓯᑉᐸᓕᑐᐃᓐᓇᕐᖓᑕ ᐃᓕᓐᓂᐊᕕᓐᓂᑦ. ᐊᒻᒪ 

ᐃᓕᓐᓂᐊᕈᑎᔅᓴᐃᑦ ᓇᓗᓇᓐᖏᑦᑐᖅ 

ᐋᖅᑭᒋᐊᒃᑲᓐᓂᖁᔭᐅᕙᑦᑐᑦ ᑖᓐᓇ ᓄᓇᓖᑦ 

ᐱᔪᒪᔭᖏᑎᒍᑦ ᐊᑕᓂᖅᓴᐅᖅᑰᔨᓲᖑᒻᒪᑦ ᖃᓄᑎᒋ 

ᒪᑭᒪᒍᓐᓇᕐᒪᖔᑕ ᐃᓕᓐᓂᐊᕈᑎᔅᓴᐃᑦ. ᑖᓐᓇᑦᑕᐅᖅ 

ᐱᔭᔅᓴᕆᓛᕐᒥᒐᑦᑎᒍ ᓂᕈᐊᖅᑕᐅᑲᓐᓂᕐᓂᕈᒪ, ᑕᐃᓐᓇ 

ᑭᖑᕝᕖᓂᐊᖅᑐᖅ ᓇᓗᓇᖏᑦᑐᖅ ᐃᓕᓐᓂᐊᖅᑐᓕᕆᕐᒧᑦ 

ᒪᓕᒐᕐᒥᑦ ᐱᓕᕆᖃᑕᐅᓂᐊᕐᒥᔪᖅ. 

 

ᐄ, ᓂᕈᐊᖅᑎᒋᓯᒪᔭᒃᑲ ᐸᓐᓂᖅᑑᒦᑦᑐᖅ ᖁᔭᓐᓇᒦᖅᑲᒃᑲ 

ᐊᒻᒪᓗ ᐃᓕᔅᓯ ᐅᕙᓃᑦᑐᓯ ᐊᒻᒪᓗ ᑕᐃᒃᑯᐊ ᓄᓇᓕᓐᓄᑦ 

ᐊᐃᖃᑕᐅᕙᓚᐅᕐᒥᒐᒪ ᓇᓗᓇᐃᖅᓯᔭᖅᑐᖃᑕᐅᓪᓗᖓ 

ᒥᓂᔅᑕᐅᓂᕋ ᐱᓪᓗᒍ, ᑕᐃᒃᑯᐊᑦᑕᐅᖅ 

ᖁᔭᓐᓇᒦᓪᓚᕆᒻᒥᔭᒃᑲ ᑐᓐᖓᓇᖅᐸᓚᐅᕐᖓᑕ. ᖁᔭᓐᓇᒦᒃ, 

ᐅᖃᖅᑏ. 

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 9. 

ᑲᒥᓯᓇᒧᑦ ᒪᑐᐃᖅᓯᕐᖓᐅᑎᖏᓐᓄᑦ ᑭᐅᔾᔪᑏᑦ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ, 10. ᐊᑎᓕᐅᖅᓯᒪᔪᑦ 

ᑐᑭᓯᒋᐊᕈᑏ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 11. ᑭᐅᔾᔪᑏ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 12. 

ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓄᑦ ᐊᓯᖏᓐᓄᓪᓗ ᐱᔭᒃᓴᓄᑦ. ᒪᓕᒐᓕᐅᖅᑎ 

ᒥᔅᑕ ᑖᒻ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ 

ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 032 - 4(3): ᒪᓕᒐᒃᓴᖅ 

47, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᕆᔨᐅᓂᕐᒧᑦ ᒪᓕᒐᖅ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᓂᒃᑳᕈᒪᕗᖓ ᑖᓐᓇ ᒪᓕᒐᒃᓴᖅ 47, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᕆᓂᕐᒧᑦ ᒪᓕᒐᖅ, 

ᕿᒥᕐᕈᔭᐅᓯᒪᖕᒪᑦ ᑲᑎᒪᔨᕋᓛᓂᖅ ᒪᓕᒐᓕᕆᓂᕐᒧᑦ. ᑖᓐᓇ 

ᒪᓕᒐᒃᓴᖅ ᑎᑎᕋᖅᑕᐅᓯᒪᓕᕐᒪᑦ 

ᐃᓱᒪᒃᓴᐅᕈᑕᐅᓂᐊᖅᖢᓂᓗ ᑲᑎᒪᑐᐃᓐᓇᖅᑐᑦ.  

 

ᑕᐃᒪ ᐊᖏᖅᑕᐅᔪᒪᕗᖓ ᑖᓐᓇ ᐊᑐᖅᑎᓐᖏᑲᐃᓐᓇᕐᓗᒍ 

ᒪᓕᒐᕗᑦ 68(6), ᑖᓐᓇ ᒪᓕᒐᒃᓴᖅ 47, 

ᑲᑎᒪᑐᐃᓐᓇᕐᓂᕐᒧᑦ ᓅᑕᐅᑲᐅᑎᒋᖁᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᒃᓯᕙᐅᑕᖅ 

ᐊᖏᖅᑕᐅᔪᒪᖕᒪᑦ ᑖᓐᓇ ᒪᓕᒐᕗᑦ 68(6) ᐊᒻᒪᓗ 

ᒪᓕᒐᒃᓴᖅ 47, ᓅᑕᐅᑲᐅᑎᒋᖁᓪᓗᒍ  

ᑲᑎᒪᑐᐃᓐᓇᖅᑐᓄᑦ ᐅᓪᓗᒥ ᐱᒋᐊᕐᓗᒍ.  

ᐊᒡᒑᖅᑐᖃᖅᐹ? ᐋᒡᒑᖅᑐᖃᖏᒻᒪᑦ ᑖᓐᓇ ᒪᓕᒐᒃᓴᖅ 47, 

ᑲᑎᒪᑐᐃᓐᓇᕐᓂᕐᒧᑦ ᓅᑉᐳᖅ. 

 

ᐃᒃᓯᕙᐅᑕᕆᔭᐃᑦ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ, ᒥᔅᑕ ᑖᒻ 

ᓴᒻᒧᖅᑐᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 033 - 4(3): ᒪᓕᒐᒃᓴᖅ 

54, ᐊᑐᕈᓐᓃᖅᑎᑦᑎᓂᕐᒧᑦ ᐱᖁᑎᓂᒃ 

ᖁᔭᓈᖅᑕᐅᓂᖏᓐᓄᓪᓗ ᐊᑭᓕᒃᓴᐃᑦ ᒪᓕᒐᖅ, 

2016−2017 (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᕐᓗᖓ ᑖᓐᓇ ᖁᔭᓈᖅᓯᓂᖅ ᐱᖁᑎᓂᒃ ᐅᑭᐅᖓᓂᒃ 

2016−2017 ᕿᒥᕐᕈᔭᐅᓯᒪᖕᒪ ᑲᑎᒪᔨᕋᓛᓂ 

ᒪᓕᒐᓕᕆᕐᒧᑦ, ᑖᓐᓇᓗ ᒪᓕᒐᒃᓴᖅ 

ᐃᓱᒪᒃᓴᖅᓯᐅᕈᑕᐅᑐᐃᓐᓇᕆᐊᓕᖅᖢᓂ 

ᑲᑎᒪᑐᐃᓐᓇᕐᓂᕐᒧᑦ.   

 

ᐅᖃᖅᑏ, ᑕᐃᒪ ᐊᖏᖅᑕᐅᔪᒪᕗᖓ ᑖᓐᓇ ᒪᓕᒐᖅ 

68(6), ᐊᑐᓐᖏᑎᑲᐃᓐᓇᕐᓗᒍ ᑖᓐᓇ ᒪᓕᒐᒃᓴᖅ 54 

ᒫᓐᓇᑲᐅᑎᒋ ᑲᑎᒪᑐᐃᓐᓇᕐᓂᒧᑦ ᓅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᐃᒃᓯᕙᐅᑕᖅ 

ᐊᖏᖅᑕᐅᔪᒪᖕᒪᑦ ᑖᓐᓇ ᐊᑐᖅᑎᓐᖏᑲᐃᓐᓇᕐᓗᒍ 

ᒪᓕᒐᕋᓛᖅ 68(6), ᑖᓐᓇ ᒪᓕᒐᒃᓴᖅ 54, 

ᑲᑎᒪᑐᐃᓐᓇᕐᓂᒧᑦ ᓅᑕᐅᖁᓪᓗᒍ ᐅᓪᓗᒥᒥᑦ ᐱᒋᐊᕐᓗᒍ. 

ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ. ᑖᓐᓇ ᒪᓕᒐᒃᓴᖅ 54 

ᑲᑎᒪᑐᐃᓐᓇᕐᓂᕐᒧᑦ ᓵᖓᓃᓕᖅᐳᖅ. 

 

ᐅᓂᒃᑳᕆᔭᐅᔪᑦ ᑲᑎᒪᔨᕋᓛᓂᑦ ᒪᓕᒐᒃᓴᐃᑦ ᐊᓯᖏᓐᓂᒡᓗ 

ᐱᔭᒃᓴᓄᑦ. ᐃᒃᓯᕙᐅᑕᖅ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᒥᔅᑕ ᑖᒻ ᓴᒻᒧᖅᑐᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 034 - 4(3): ᒪᓕᒐᒃᓴᖅ 

55, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓯᐅᓯᕆᓂᕐᒧᑦ ᒪᓕᒐᖅ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᓂᒃᑳᕈᒪᕗᖓ ᑖᓐᓇ ᒪᓕᒐᒃᓴᖅ 55, ᒪᓕᒐᖅ, ᑖᓐᓇ 

ᓅᓯᒋᐊᕈᑎᓗ ᒪᓕᒐᒃᓴᖓ ᕿᒥᕐᕈᔭᐅᓯᒪᖕᒪᑦ  

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ. ᐊᒻᒪᓗ ᑖᓐᓇ  

ᒪᓕᒐᒃᓴᖅ ᐃᓱᒪᒃᓴᖅᓯᐅᕈᑕᐅᑐᐃᓐᓇᕆᐊᖃᓕᕐᒪᑦ 

ᑲᑎᒪᑐᐃᓐᓇᕐᓂᒃᑯᑦ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ ᑖᓐᓇ ᒪᓕᒐᖅ 68(6) 

ᐊᑐᓐᖏᑲᑕᐃᓐᓇᕐᓗᒍ ᑖᓐᓇ ᒪᓕᒐᒃᓴᖅ 55, 

ᑲᑎᒪᑐᐃᓐᓇᕐᓂᕐᒨᑲᐅᑎᒋᖁᓪᓗᒍ. 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᒃᓯᕙᐅᑕᖅ 

ᐊᖏᖅᑕᐅᔪᒪᖕᒪᑦ ᑖᓐᓇ ᒪᓕᒐ 68(2) 

ᐊᑐᖅᑎᓐᖏᑲᐃᓐᓇᕐᓗᒍ ᑖᓐᓇ ᒪᓕᒐᒃᓴᖅ 55, 

ᓅᑕᐅᑲᐅᑎᒋᖁᓪᓗᒍ ᑲᑎᒪᑐᐃᓐᓇᕐᓂᕐᒧᑦ ᐅᓪᓗᒥ 

ᐱᒋᐊᕐᓗᒍ. ᐋᒡᒑᖅᑐᖃᖅᐹ? ᐱᑕᖃᖏᒻᒪᑦ. ᑖᓐᓇ 

ᒪᓕᒐᒃᓴᖅ 55 ᑲᑎᒪᑐᐃᓐᓇᐅᑉ ᓵᖓᓐᓃᓕᖅᐴᖅ. 

 

ᑲᑎᒪᔾᔪᑎᒃᓴᖅ 13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᓂᔅᑕ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑐ ᔮᓂ ᒪᐃᒃ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 360 - 4(3): ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᑦ 2017−2021 ᑎᒥᖓᑕ 

ᐸᕐᓇᐅᑎᖓ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒦᓛᒃ ᑕᕝᕙᓂ ᐊᔅᓯᐅᒍᓱᑉᐳᖓ ᓴᖅᑮᔪᓐᔪᓇᕋᒪ 

ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐸᕐᓇᓯᒪᔭᖏᑦ 

ᐱᓕᕆᐊᕆᓂᐊᖅᑕᖏᓐᓄᑦ 2017-[2021]-ᒧᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 13. 

ᑎᑎᖅᑲᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ 

ᖃᒪᓂᖅᑐᐊᕐᒧᑦ, ᒥᔅᑕ ᓯᒥᐅᓂ ᒥᑭᓐᖑᐊᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 361 - 4(3): ᐃᑲᔪᖅᑐᐃᓂᖅ 

ᓯᕗᓂᒃᓴᒥ ᓄᓇᕗᑦ ᓯᓚᑦᑐᖅᓴᕐᕕᔾᔪᐊᒃᓴᒥᒃ 

(ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᔪᒐᒪ ᑎᑎᖅᑲᓂᒃ ᑕᕝᕙᓐᖓᑦ ᖃᒪᓂᑦᑐᐊᑉ 

ᕼᐋᒻᓚᒃᑯᖏᓐᓂᑦ ᐃᑲᔪᖅᓱᐃᔪᑦ ᓴᖅᑭᑕᐅᔪᒪᓂᖏᓐᓂᑦ 

ᓯᓚᑦᑐᖅᓴᕐᕕᒡᔪᐊᖓᓂ ᐅᑭᐅᖅᑕᖅᑐᒥ ᖃᒪᓂᑦᑐᐊᕐᒥ.  

 

ᐅᖃᖅᑏ, ᐃᓕᓴᖅᓯᔪᖓ ᑖᒃᑯᐊ ᖃᐅᔨᓴᕐᓂᐅᓚᐅᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᒋᐊᖅᑎᑕᐅᔪᖅ ᑕᐃᒪ 

ᓈᒻᒪᓐᖏᒃᑲᓗᐊᕐᒪᒡᒎᖅ ᓄᓇᕗᒻᒥ 

ᓯᓚᑦᑐᖅᓴᕐᕕᒡᔪᐊᖅᑖᕆᐊᒃᓴᖅ ᑭᓯᐊᓂᓕ 

ᒐᕙᒪᒃᑲᓐᓂᐅᓂᐊᖅᑐᖅ ᑖᓐᓇ 

ᓯᕗᓪᓕᐅᔾᔨᓯᒪᓂᐊᖅᑐᒃᓴᐅᒻᒪᑕ ᐃᓕᓐᓂᐊᖅᑐᓂᒃ.  

 

ᑕᐃᒪ ᑎᑎᕋᖅᑕᐅᓯᒪᖅᑲᐅᖕᒪᑦ, ᑕᐃᒪ 

ᓯᓚᑦᑐᖅᓴᕐᕕᒡᔪᐊᖅ ᐃᓱᒪᒃᓴᖅᓯᐅᕈᑕᐅᓕᕐᓂᕐᒪᑦ 

ᓄᓇᕗᒻᒧᑦ ᑖᓐᓇ ᖃᒪᓂᑦᑐᐊᖅ ᕿᑎᓪᓗᐊᑦᑎᐊᖓ 

ᑲᓇᑕᓕᒫᒥ ᐃᓂᑦᑎᐊᕙᐅᓂᖅᐹᖑᒐᔭᕐᒪᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 13. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᐸᐅᓗᓯ ᕿᔪᒃᑖᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 362 - 4(3): ᑎᑎᖅᑲᐅᓯᐊᑦ 

ᐱᔾᔪᑎᓕᒃ ᐊᕙᑎᓕᕆᓂᕐᒥᒃ ᖃᐅᔨᓴᐃᓂᕐᒥ 

ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ 

ᐊᑯᑭᑦᑐᐃᓪᓗ ᐊᑯᓐᓂᖓᑕ ᐃᒪᖓᓂ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓴᖅᑮᒍᒪᒐᒪ ᓄᐊᓯᒪᔭᓐᓂᑦ, ᑎᑎᕋᖃᓯᐅᔾᔭᐅᓯᒪᔪᓂᒃ 

ᐱᔾᔪᑎᖃᖅᑐᓂᒃ ᑲᖏᖅᑐᒑᐱᐅᑉ 

ᐱᖃᑕᐅᔪᓐᓇᕈᑎᔅᓴᖏᓐᓂᒃ ᑮᓇᐅᔭᓂᒃ 

ᐱᓇᓱᐊᕐᓂᕆᔪᒪᔭᖏᓐᓂᒃ ᐱᔾᔪᑎᖃᖅᑐᓂᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᖃᐅᔨᓴᖅᑕᐅᓂᕆᓂᐊᖅᑕᖓᓂᑦ ᓴᓐᓂᕈᑎᐅᑉ ᐃᒪᖓᓂ, 

ᐃᑭᖅᐸᓯᕆᔭᖓᓂ ᐊᒻᒪᓗ ᕿᑭᖅᑖᓘᑉ ᐊᑯᑭᑦᑐᐃᓪᓗ 

ᓄᓇᖓᑕ ᐊᑯᓐᓂᖓᓂ ᐃᒪᕕᒻᒥᑦ. 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ 

ᕿᒥᕐᕈᑦᑎᐊᖁᔭᕋᓗᐊᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᓂᔅᑕᐅᔪᖅ ᖁᓪᓕᒃᑯᑦ ᖃᐅᒻᒪᖅᑯᑎᓕᕆᔨᖏᑦᑕ  

ᑯᐊᐳᕋᐃᓴᖓᓐᓄᑦ, ᒥᔅᑕ ᔮᓂ ᒪᐃᒃ.  



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 363 - 4(3): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ 16−ᒋᔭᖓᓂᒃ ᐊᕐᕌᒍᑕᒫᑦ 

ᐅᓂᒃᑳᖓ 2016−2017 (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑕᐃᒫᔅᓴᐃᓐᓇᖅ ᑕᕝᕙᓂ ᓴᖅᑮᔪᒪᒻᒥᒐᒪ ᓱᓕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ, ᖃᐅᒻᒪᖅᑯᑎᓕᕆᔨᒃᑯᓐᓂᑦ ᒫᓐᓇ 

ᐊᔅᓱᕉᓴᑦᑐᖓᐃᓛᒃ ᓴᖅᑮᔭᕆᐊᔅᓴᖅ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ 16-ᖓᓐᓂ ᐊᕐᕌᒍᓕᒫᖅᓯᐅᒻᒥᑦ 

ᐅᓂᒃᑳᒥᒃ ᑕᕝᕗᖓ ᐊᕐᕌᒍᒧᑦ ᑐᕌᖓᔪᒧᑦ 2016-17. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᑮᑦ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 364 - 4(3): ᑎᑎᖅᑲᒃ 

ᓂᕆᐅᓐᓂᕐᒧᑦ ᓄᓇᕗᒥ ᐱᕙᓪᓕᐊᔪᓕᕆᔨᒃᑯᓐᓄᑦ 

2017 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 365 - 4(3): ᑎᑎᖅᑲᒃ 

ᓂᕆᐅᓐᓂᕐᒧᑦ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ 

2017 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 366 - 4(3): ᑎᑎᖅᑲᒃ 

ᓂᕆᐅᓐᓂᕐᒧᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄᑦ 

2017 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 367 - 4(3): ᑎᑎᖅᑲᒃ 

ᓂᕆᐅᓐᓂᕐᒧᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

2017 (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 368 - 4(3): ᑎᑎᖅᑲᒃ 

ᓂᕆᐅᓐᓂᕐᒧᑦ ᓄᓇᕗᒥ ᓇᒻᒥᓂᖃᖅᑐᓄᑦ 

ᐊᑐᖅᑐᐊᖅᑎᒃᑯᓐᓄᑦ 2017 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᕗᒻᒥ ᒪᓂᑕᐅᓯᒪᔪᑦ ᓇᖕᒥᓂᖃᖅᑐᓄᑦ ᔮᓂ 

ᒪᐃᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᐹᓪ ᖁᐊᓴ, 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᒫᓂᑲ ᐃᐊᓪ- 

ᑲᓇᔪᖅ ᑖᒃᑯᓄᖓ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ 

ᑯᐊᐳᕋᐃᓴᒃᑯᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑕᐅᔪᖅ, 

ᒥᔅᑕ ᑮᑦ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 369 - 4(3): ᐅᓂᒃᑳᖅ 

ᑲᑎᒪᓂᐅᓚᐅᖅᑐᒥ ᑲᓇᑕᒥ ᑲᑐᔾᔨᖃᑎᒌᒃᑯᑦ 

ᒥᐊᓂᖅᓯᔨᐅᔪᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ 

ᒪᓕᒐᒃᓴᓕᕆᓂᕐᒧᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓴᖅᑭᖅᑎᕗᖓ ᑖᒃᑯᐊ ᐅᓂᒃᑳᖏᓐᓂᑦ, ᑖᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᖓᓂ ᒪᐃ 18, 2017 

ᑲᑎᒪᓂᕆᓚᐅᖅᑕᖏᓐᓄᑦ ᐅᐃᓂᐸᐃ, ᒫᓂᑑᕙᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 370 - 4(3): ᖃᑦᑎᕆᔨᒃᑯᑦ 

ᐊᖓᔪᖅᑳᖓᑕ ᑎᑎᕋᕐᕕᐊ 2016−ᒥ ᐊᕐᕌᒍᑕᒫᑦ 

ᐅᓂᒃᑳᖓ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓴᖅᑭᑎᔪᒪᔪᖓ 

ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᐊᑕ 2016−ᒥ 

ᐊᕐᕌᒍᑕᒫᑦ ᐅᓂᒃᑳᖓᕐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᔮᓂ ᒪᐃᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 371 - 4(3): 

ᒪᓕᒐᓕᐅᖅᑎᐅᑉ ᐅᖃᐅᓯᖓ 637 − 4(3): 

ᐃᓄᐃᑦ ᐅᖃᖃᑎᒋᔭᐅᓐᖏᓐᓂᖏᑦ ᒐᕙᒪᑐᖃᒃᑯᑦ 

ᐱᖁᔭᒃᓴᖅ C-55−ᓕᐊᖓᓂᒃ (ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᓴᖅᑭᕈᒪᔭᒃᑲ ᐅᓪᓗᑐᐃᓐᓇᐅᑎᓪᓗᒍ ᐅᖃᐅᓯᕆᓚᐅᖅᑕᒃᑲ 

ᑖᒃᑯᐊ ᐃᓄᐃᑦ  

ᑐᓴᕆᐊᕐᕕᒋᓯᒪᓐᖏᓐᓂᖏᑦ ᑖᔅᓱᒧᖓ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᒪᓕᒐᔅᓴᓕᐊᖑᓇᓱᐊᖅᑐᖅ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔭᒃᓴᖅ C−55, ᑖᒃᑯᐊᓗ ᐅᖃᐅᓯᕆᓚᐅᖅᑕᒃᑲ 

ᑕᕝᕙᓂ ᐃᓗᐊᓃᑦᑐᑎᒃ ᑕᕝᕗᖓ ᓴᖅᑭᕈᒪᓪᓗᒋᑦ 

ᐃᓪᓗᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ, 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 14. (ᑐᓵᔨᑎᒍᑦ) 

ᖃᐅᔨᒃᑲᐃᓂᖅ ᐱᖁᔨᕗᖔᕐᓂᐊᕐᓂᕐᒥᒃ. ᑲᑎᒪᔾᔪᑎᒃᓴᖅ 

15. ᖃᐅᔨᒃᑲᐃᓂᖅ ᐱᖁᔨᕗᖔᕐᓂᐊᕐᓂᒥᒃ 

ᓯᕗᓪᓕᖅᐹᖓᓐᓂᒃ ᐅᖃᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑎᑦ. ᑲᑎᒪᔾᔪᑎᒃᓴᖅ 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. 

ᐃᓱᒪᒃᓴᖅᓯᐅᖅᑕᐅᓂᖏᑦ ᑲᑎᒪᑐᐃᓐᓇᕐᓂᒃᑯᑦ 

ᒪᓕᒐᒃᓴᓂᒃ ᐊᓯᖏᓐᓂᒡᓗ, ᒪᓕᒐᒃᓴᐃᑦ 27, 47, 53, 54 

ᐊᒻᒪᓗ 55, ᒥᔅᑕ ᐃᓄᒃ ᐃᒃᓯᕙᐅᑕᐅᓗᓂ.  

 

ᐊᒻᒪᓗ ᒪᓕᒡᓗᒍ ᐱᖁᔨᕗᖔᕈᑦ 54−4(3), 

ᑲᑎᒪᑐᐃᓐᓇᖅᑐᑦ ᑲᑎᒪᓂᐊᖅᐳᑦ 

ᐅᓂᒃᑳᕈᒪᓕᕐᓂᖏᓐᓄᑦ. 

 

ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 

ᓄᖅᑲᖔᑲᐃᓐᓇᕐᓂᐊᖅᑐᖅ 5 ᒥᓇᓂᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 17:52ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 18:02ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᓄᓇᕗᒻᒥᐅᑦ. ᑏᕖᒃᑯᑦ 

ᑕᐅᑐᒃᑐᑦ ᑐᓐᖓᓱᒋᑦᑎ ᑲᑎᒪᕕᖁᑎᔅᓯ ᐃᓗᐊᓄᑦ.  

 

ᒫᓐᓇ ᑲᔪᓯᓂᐊᕋᑦᑕ ᑲᑎᒪᔨᑐᐃᓐᓇᐅᑎᓪᓗᑕ. 

ᐱᓕᕆᐊᒃᓴᖃᖅᑎᑕᐅᒐᑦᑕ ᐅᑯᓂᖓ ᐱᖁᔭᒃᓴᓂᒃ  

ᓇᐃᓴᐅᑎᓖᒃ 27, 53, 54, 47 ᐊᒻᒪᓗ 55. ᑲᑎᒪᔩᑦ 

ᒫᓐᓇ ᖃᓄᐃᓕᐅᕈᒪᕕᓯ? ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᑲᔪᓯᔪᒪᔪᒍᑦ ᕿᒥᕐᕈᓂᑦᑎᓐᓂᒃ 

ᒪᓕᒐᒃᓴᖅ 53, ᑭᖑᓂᐊᒍᑦ ᕿᒥᕐᕈᓗᑎᒃᑯᑦ ᒪᓕᒐᒃᓴᖅ 

54, 47 ᐊᒻᒪᓗ 55. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᑕᑎᒌᑉᐱᑖ 

ᑖᓐᓇ ᐱᓕᕆᐊᕆᖅᑳᕈᒪᓪᓗᑎᒍ ᐱᖁᔭᒃᓴᖅ 

ᓇᐃᓴᐅᑎᓕᒃ 53? ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 53 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 3, 2017-2018 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ, ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᕕᑦ ᐃᖅᑲᓇᐃᔭᖅᑎᖕᓂᒃ? 

ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᕐᕉᖕᓂᒃ ᐊᐱᖅᓱᖅᑕᐅᕕᖕᒦᖃᑎᖃᕈᒪᔪᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᐲᑐᓴᓐ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᑦ ᐃᖅᑲᓇᐃᔭᖅᑎᒥᓂᒃ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑕᐃᒃᑯᐊ 

ᐃᖅᑲᓇᐃᔭᖅᑎᖏᑦ ᑲᑎᒪᕕᐅᑉ 

ᐃᓗᐊᓄᐊᖅᑎᑲᐃᓐᓇᒃᑭᒃ. 

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑐ ᐲᑐᓴᓐ, 

ᓇᓗᓇᐃᖅᓯᒪᓂᐊᕐᒪᑦ ᑖᒃᑯᐊ 

ᐊᐱᖅᓱᖅᑕᐅᕕᖕᒦᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓃᑦᑐᖅ ᔨᐊᕝ ᓴᐅᓐ, ᑐᖏᓕᕋ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᕆᔨᒃᑯᓐᓂ ᐊᒻᒪ ᓴᐅᒥᓐᓃᑦᑐᖅ ᓗᐊᕆ ᑭᒻᐳᓪ, 

ᑐᖏᓕᕆᔭᐅᔪᖅ ᕼᐋᒻᓚᓕᕆᔨᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᐅᓐ ᐊᒻᒪ ᒥᔅ ᑭᒻᐳᓪ, 

ᑐᓐᖓᓱᒋᑦᑎᒃ ᑲᑎᒪᕕᐅᑉ ᐃᓗᐊᓄᑦ. ᑕᐃᒪ ᑲᑎᒪᓂᕐᒥ 

ᓄᖅᑲᓚᐅᖅᓯᒪᒐᑦᑕ ᐅᕙᓂ ᒪᒃᐱᖅᑐᕋᖓᓂ 5-ᒦᖦᖢᑕ, 

ᐱᖁᔭᒃᓴᖅ 53. ᑕᕝᕙᓐᖓᑦ ᑲᔪᓯᒋᐊᑐᐃᓐᓇᕐᓂᐊᖅᑐᖓ. 

ᐊᐱᖅᑯᑎᒃᓴᖃᕈᔅᓯ ᐅᖃᓕᒫᕋᓗᐊᖅᑎᓪᓗᖓ 

ᓇᓗᓇᐃᖃᑦᑕᕐᓂᐊᖅᐳᓯ. ᖃᓪᓗᓇᐅᔨᖓᔪᓂᒃ 

ᑎᑎᖅᑲᓂᒃ ᐱᓯᒪᒐᒪ, ᐃᓄᒃᑎᑑᖓᔪᓂᒃ ᐱᓯᒪᓐᖏᓐᓇᒪ 

ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑐᖓ.  

ᑕᕝᕙᓂ ᒪᒃᐱᖅᑐᕋᖓᓂ 5 ᐃᒪᐃᓕᖓᔪᖅ, (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᑐᔪᖅᑐᕈᑏᑦ 

ᓯᕗᕐᖓᓂ ᐊᖏᖅᑕᐅᓯᒪᓐᖏᑦᑐᑦ. ᑲᑎᓕᒫᖅᖢᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᕈᑏᑦ 

$1,301,000.  

 

(ᑐᓵᔨᑎᒎᕈᓐᓃᖅᑐᖅ) ᒥᔅᑕ ᐋᓕᒃ ᓴᒻᒧᖅᑐᖅ, ᑕᕝᕙᓂ 

ᐊᐱᖅᓱᖅᑎᓪᓗᑎᑦ ᓄᖅᑲᓚᐅᖅᑰᕋᑦᑕ. ᑲᔪᓯᔪᒪᕖᑦ? ᒥᔅᑕ 

ᓴᒻᒧᖅᑐᖅ.  

 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᑭᓯᑎᑕᐅᑦᑎᐊᓚᐅᕋᓗᐊᖅᑐᖓ ᑭᓯᐊᓂ ᑕᕝᕙᓂ 

ᑕᐃᓐᓇ ᐃᓱᒪᒌᓐᓇᖅᑖᓗᒋᖃᑦᑕᓚᐅᖅᑕᕋ ᖃᓄᐃᒻᒪᑦ 

ᐃᓱᒪᒋᔭᐅᓐᖏᑦᑎᐊᒻᒪᕆᒃᖢᓂ ᑕᐃᑯᖓ ᓄᓇᓖᑦ 

ᐊᓯᖏᓐᓄᑦ ᐋᖅᑭᒃᑕᐅᓯᒪᖕᒪᖔᑦ ᑕᐃᓐᓇ 

ᑲᖏᖅᖠᓂᕐᒦᑦᑐᑦ ᓄᑕᖅᑲᑦ Children’s Group 

Home−ᖑᓂᕋᖅᑕᐅᓚᐅᖅᓯᒪᔪᖅ 

ᐱᔭᕆᐊᑭᑦᑐᕈᓘᔭᓚᐅᕋᓗᐊᕐᒪᑦ ᓱᓇᓗᒃᑖᖃᖅᖢᓂᓗ. 

ᖃᓄᐃᒻᒪᓪᓕ ᑕᐃᒪᓐᓇᐃᑦᑐᖃᓐᖏᒻᒪᖔᖅ ᑲᖏᖅᖠᓂᕐᒥ 

ᐃᓱᒪᒋᓚᕿᓚᐅᓐᖏᒻᒪᖔᑕ ᐊᐱᕆᒃᑲᓐᓂᓕᖅᐳᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᒥᔅᑕ ᓴᒻᒧᖅᑐᕐᓗ ᖁᔭᓐᓇᒦᖅᖢᒍ. 

ᐊᐱᖅᑯᑖ ᖃᓄᐃᓕᖓᓪᓚᕆᖕᒪᖔᑦ ᑐᑭᓯᓐᖏᑕᕋ 

ᒪᒃᐱᖅᑐᒐᒃ 5 ᐃᓱᒪᓕᕆᓂᕐᒧᑦ ᑐᕌᖓᖕᒪᑦ 

ᕿᑭᖅᑕᓂ ᐅᕙᓂ ᐋᓐᓂᐊᕕᖕᒥ ᐱᔾᔪᑎᖃᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ, ᐊᐱᖅᑯᑏᑦ 

ᑖᓐᓇ ᑐᑭᓯᓇᖅᓯᑎᑦᑎᐊᕉᒃ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᐃᓐᓇ ᐅᖃᐅᓯᕆᕙᕋ ᓱᕈᓯᕐᓄᑦ ᓇᔪᒐᕆᔭᐅᔪᖅ 

ᐃᓱᒪᓕᕆᕝᕕᓐᖑᖅᑎᑕᐅᔭᕆᐊᖃᓚᐅᖅᓯᒪᒐᓗᐊᕐᒪᑦ 

ᑕᐃᑲᓂ ᑐᑦᑕᕐᕕᒋᔭᐅᓗᓂ ᑕᐅᒎᓯᖃᑦᑎᐊᓚᐅᖅᑑᒐᓗᐊᖅ 

ᖃᓪᓗᓈᑎᑐᑦ ᑭᓱᓕᒫᑦᑎᐊᓂᒃ ᓈᒪᔪᓂᒃ ᐃᓗᓕᖃᖅᑐᖅ 

ᒪᑯᓂᖓ ᑲᒪᔾᔪᑎᓂᒃ ᐃᓗᓕᖃᐅᑦᑎᐊᖅᖢᓂ. 

ᖃᓄᐃᒻᒪᓖᒃᑯᐊ ᑕᐃᔅᓱᒧᖓ ᐊᑐᖅᑐᒃᓴᒥᖕᓂᒃ ᑮᓇᐅᔭᓂᒃ 

ᓴᓂᕐᕙᐃᓯᒪᓐᖏᓚᑦ? ᖃᓄᐃᒻᒪᓪᓕ 

ᐃᓱᒪᒃᓴᖅᓯᐅᕈᑎᒋᔭᐅᖃᓯᐅᔾᔭᐅᓚᐅᓐᖏᓚᖅ 

ᑲᖏᖅᖠᕐᓂᕐᒥ ᓱᕈᓯᕐᓄᑦ ᓇᔪᒐᖅ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. 

ᐅᔾᔨᕈᓱᒃᑲᓗᐊᖅᑐᖓ ᑖᒃᑯᓇᓂ ᒪᒃᐱᖅᑐᕋᕐᒥ 

ᐱᓕᕆᐊᕆᔭᑦᑎᓐᓂ ᒪᕐᕉᖕᓂᒃ 

ᑕᕝᕙᓃᖏᑎᐊᒻᒪᕆᖅᑰᔨᔪᒥ ᐊᐱᖅᓲᑎᖃᕋᕕᑦ. ᑭᓯᐊᓂ 

ᒥᓂᔅᑕ ᐲᑕᓴᓐ ᑖᔅᓱᒧᖓ ᑭᐅᔪᒪᒍᕕᑦ ᐱᕕᖃᖅᑎᑉᐸᒋᑦ 

ᐅᔾᔨᕈᓱᒃᑲᓗᐊᖅᑐᖓ ᐱᓕᕆᐊᕆᓐᖏᑕᕗᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᑦᑐᓕᕆᔪᓂᒃ 

ᓵᓐᓃᑦᑐᖃᓐᖏᑦᑎᐊᒻᒪᕆᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑭᑐᔪᖅᑐᕈᑎᒃᓴᐃᑦ 

ᓯᕗᕐᖓᓂ ᐊᖏᖅᑕᐅᓯᒪᓐᖏᑦᑐᑦ. ᑲᑎᓕᒫᖅᖢᒋᑦ 

ᐃᓅᓕᓴᐃᓂᕐᒧᑦ ᐱᔨᑦᑎᕈᑏᑦ $1,301,000. 

ᑲᑎᓕᒫᖅᖢᒋᑦ ᐱᓕᕆᕝᕕᒃ ᓯᕗᕐᖓᓂ 

ᐊᖏᖅᑕᐅᓯᒪᓐᖏᑦᑐᑦ $1,301,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ ᒪᒃᐱᖅᑐᕋᖓ 6. 

ᐃᒪᐃᓕᖓᔪᖅ (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᐃᑦ ᓯᕗᕐᖓᓂ ᐊᖏᖅᑕᐅᓯᒪᓐᖏᑦᑐᑦ. 

ᑲᑎᓕᒫᖅᖢᒋᑦ ᐊᐅᓚᑕᐅᓂᖏᑦ $300,000. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐅᑯᐊ $300,000−ᓕᕆᔪᑦ ᓯᓚᐅᑉ 

ᐊᓯᔾᔨᖅᐸᓂᐊᓂᖏᓐᓄᑦ ᑐᕌᖓᔪᑦ ᐅᖃᖅᓯᒪᕗᑦ, 

ᓄᑖᖑᖅᑎᑕᐅᓗᓂ ᑕᐃᒃᑯᐊ ᓄᓇᕗᑦ ᒐᕙᒪᒃᑯᑦ 

ᑎᑎᕋᕐᕕᖏᑦᑎᒍᑦ ᒪᓕᒐᐃᑦ ᒪᓕᒡᓗᒋᑦ. ᓄᓇᕗᑦ 

ᒐᕙᒪᒃᑯᑦ ᑎᑎᕋᕐᕕᖏᑦ ᖃᓄᐃᓕᐅᖅᑕᐅᓂᐊᖅᑎᓪᓗᒋᑦ 

ᖃᓄᐃᒃᑐᓂᒃ ᒪᓕᒐᖃᕋᑦᑕᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᕋᒻᐴᑦ ᑖᓐᓇ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᑖᓐᓇ ᒥᔅᑕ ᓴᕕᑲᑖᕐᒧᑦ 

ᓴᖑᑎᖔᕈᒪᒐᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ, ᑖᓐᓇ 

ᑭᐅᔪᓐᓇᖅᐱᐅᒃ? ᒥᔅᑕ ᓴᕕᑲᑖᖅ, ᐊᑏᒎᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᓱᓪᓚᕆᐅᖕᒪᖔᖏᑦ ᒪᓕᒐᖏᑦ 

ᐅᖃᑎᔪᓐᓇᖏᑦᑕᕋᒐᓗᐊᖅ ᒫᓐᓇ ᑭᓯᐊᓂ ᐱᔪᒪᔭᖏᓐᓄᑦ 

ᒪᓕᒃᓯᒪᓲᑦ ᐊᒻᒪᓗ ᒪᑯᐊ ᐊᑦᑕᕐᓇᕐᔭᐃᖅᓯᒪᓂᕐᒧᑦ ᐊᒻᒪᓗ 

ᐃᓯᒐᒃᑎᒍᑦ ᐊᖏᓂᖏᑦ ᐊᓂᕕᒃ ᐃᑭᑦᑐᖃᓯᓐᓂᖅᐸᑦ 

ᐊᑦᑕᕐᓇᔾᔭᐃᖅᓯᒪᓂᖅ ᐋᓐᓂᐊᖃᖅᑕᐃᓕᒪᓂᕐᒧᓪᓗ 

ᑐᕌᖓᔪᑦ. ᒪᓕᒐᓕᒫᑦ ᑕᒪᒃᑯᐊ ᒪᓕᒃᑕᐅᖃᑦᑕᕆᐊᓖᑦ  

ᓄᓇᕗᑦ ᒐᕙᒪᒃᑯᓐᓄᑦ ᐊᑐᖅᑕᐅᓂᐊᖅᑎᓪᓗᒋᑦ 

ᑎᑎᕋᕐᕕᒃ, ᒪᓕᒐᖏᑦ ᓵᓐᓃᖏᑦᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, 

ᒥᓂᔅᑕ ᓴᕕᑲᑖᖅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑐᒃᓯᕌᕆᔭᐅᓕᕋᒥᒃ $250,00 ᐅᖓᑖᓂ 

ᓄᑖᖑᕆᐊᖅᑎᑦᑎᓂᕐᒧᑦ ᑐᕌᖓᔪᑦ, ᑕᐃᒃᑯᐊ 

ᑎᑎᕋᐅᔭᖅᑕᐅᓯᒪᔪᑦ ᖃᓄᐃᓕᖓᓚᐅᖅᐸᑦ ᐊᒻᒪᓗ 

ᑕᐃᒪᓐᓇ ᐅᓄᖅᑎᒋᔪᐊᓗᖕᓂᑦ ᑮᓇᐅᔭᓂᒃ 

ᐊᑐᕆᐊᖃᖅᐹᑦ? ᑎᑎᕋᕐᕕᒃ 

ᓄᑖᕈᕆᐊᖅᑕᐅᓂᐊᖅᑎᓪᓗᒍ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᕋᒻᐴᑦ 

ᐊᐱᕆᖕᒪᑦ. ᑐᑭᓯᐅᒪᓂᕋ ᒪᓕᒃᖢᒍ ᐃᖅᑲᓇᐃᔭᑏᖏᒃᑯᐊ 

ᓄᒃᑎᖅᑕᐅᔭᕆᐊᖃᓚᐅᕐᒪᑎᒃ ᒪᕐᕉᒃ ᐃᖃᓗᖕᓃᓚᐅᖅᑐᖅ 

ᐊᑕᐅᓯᕐᒧᐊᖅᑕᐅᓪᓗᑎᒃ. ᐊᒻᒪᓗ ᐃᓂᒋᓚᐅᖅᑕᖏᑦ 

ᐃᒃᑯᐊ ᐊᑕᐅᓯᒦᓚᐅᖏᒃᑲᓗᐊᕐᒪᑎᒃ ᐃᖅᑲᓇᐃᔭᖅᑎᖏᑦ 

ᐊᑕᐅᓯᕐᒧᐊᖅᑕᐅᓂᐊᕐᓂᖓᓄᑦ ᐅᑯᐊ ᐊᑐᖅᑕᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕋᑉᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐊᒥᓱᐊᖅᑎ ᐊᕐᕌᒍᓂᑦ ᐊᓂᒍᖅᓯᒪᔪᓂᒃ 

ᐃᖢᕐᕆᔮᖃᑦᑕᖏᓐᓇᒪ ᑕᐃᒃᑯᐊ ᐃᖅᑲᓇᐃᔭᕐᕕᒋᔭᐅᔪᑦ 

ᓴᓂᑭᓗᐊᕐᒥᑦ. ᒥᓂᔅᑕᐃᑦ  

ᐊᒻᒪᓗ ᓯᐊᓛᖏᑦ ᓄᓇᑦᑎᓐᓄᐊᖃᑦᑕᖅᓯᒪᔪᑦ 

ᕿᒥᕐᕈᓇᒃᓯᒪᓪᓗᑎᒡᓗ ᑎᑎᕋᕐᕕᖕᒥ. ᑕᐃᓐᓇ 

ᓯᕐᓗᐊᕈᓗᖕᒥ ᐃᖅᑲᓇᐃᔭᖅᑐᖅ ᐃᓂᒃᖠᐅᖅᑐᐊᓗᐃᑦ.  

ᑕᐃᒪ ᐊᕙᑎᓕᕆᔨᒃᑯᑦ ᑕᒫᓂ ᐃᖃᓗᖕᓂ $250,000 

ᐅᖓᑖᓂ ᓴᓂᑭᓗᐊᖅ ᓱᖁᑎᒋᔭᐅᓇᓂ.  

 

ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᖅᐹ ᖃᓄᖅ 

ᐅᓐᓄᖏᓐᓇᐅᖅᑰᔨᔪᖅ ᑖᒃᑯᐊ 

ᑮᓇᐅᔭᖃᖅᑎᖃᑦᑕᕐᒪᖔᖏᑦ? ᐊᕐᕌᒍᒐᓵᓗᖕᓂᒃ 

ᓴᓂᑭᓗᐊᕐᒥᐅᑉ ᐃᖅᑲᓇᐃᔭᖅᑎᖏᑦ 

ᓯᕐᓗᐊᕐᒥᐅᑕᐅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕐᓗᐊᕐᒦ, 

ᐊᓐᓄᕌᒃᑯᕕᐊᓗᖕᒥ? ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᐊᐱᕆᖕᒪᑦ ᒥᔅᑕ 

ᕋᒻᐴᑦ. ᓴᓂᑭᓗᐊᓕᐊᖃᑦᑕᖅᓯᒪᔪᖓ ᐊᐱᖅᓱᕐᓇᐅᑎᓪᓗᒍ 

ᑭᓇᐅᓱᖃᑦᑕᖅᓯᒪᓪᓗᖓ. ᓴᓂᑭᓗᐊᕐᒥ ᑕᓪᓕᒪᑦ 

ᐊᕐᕌᒎᖅᑰᓕᖅᑐᓂᒃᑯᐊ ᑕᒪᑐᒥᖓ 

ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᓕᖅᑐᑦ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ ᐊᒻᒪᓗ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐃᖅᑲᓇᐃᔭᖅᑎᖏᑦ ᑕᐅᓄᓐᖓᖅᓯᒪᓪᓗᑎᒃ.  

 

ᓴᓂᑭᓗᐊᖅ ᑕᑯᓪᓗᒍ ᐃᖃᓗᐃᓪᓗ, ᐃᖃᓗᐃᑦ 

ᐃᓂᒃᓴᖃᑦᑎᐊᕐᒪᑕ ᑳᓐᑐᕌᒃᓴᒥᒃ ᓴᖅᑭᑦᑎᔭᕌᖓᑦᑕ 

ᑎᑎᕋᕐᕕᖕᒥ ᑐᒃᓯᕌᖃᖅᖢᑕ ᑭᐅᔭᐅᑦᓴᐅᑎᒋᓲᖑᔪᒍᑦ 

ᓴᓂᑭᓗᐊᖅ ᐱᑕᖃᕐᓇᓂ. ᐱᔭᕐᓂᖏᒃᑑᖕᒪᑦ 

ᐃᒡᓗᓕᐅᑦᑎᐊᒻᒪᕆᒡᓗᑕ ᑭᓯᐊᓂᐅᔪᒥᓇᖅᑐᖅ.  

 

ᐃᓗᓕᑯᓘᔭᖏᑦ ᑖᒃᑯᐊ  

ᐅᖃᐅᓯᕆᔾᔮᖏᓐᓇᒃᑭᑦ ᒥᔅ ᑭᒻᐳᖔᖅ ᑭᐅᖁᓂᐊᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᐲᑕᓴᓐ ᐅᖃᖅᑲᐅᖕᒪᑦ, ᐄ, ᑳᓐᑐᕌᒃᓴᓂᒃ 

ᑕᖅᑲᐅᓐᖓᖅᑎᓯᓯᒪᖃᑦᑕᖅᑐᒍᑦ ᓴᓂᑭᓗᐊᕐᒥ ᑭᓯᐊᓂ 

ᐆᒃᑐᖅᑐᖃᓚᐅᖅᓯᒪᓐᖏᑦᑐᖅ.  

 

ᐱᓕᕆᕝᕖᓪᓗ ᒪᐅᖓᑦᑎᐊᖅ ᐊᕗᖓᐅᔨᓯᒪᔪᓂᓪᓗ 

ᐸᕐᓇᐅᓯᐅᖅᓯᒪᓪᓗᑎᑦ. ᐃᓂᒃᓴᓕᐅᖅᓯᒪᔪᒍᑦ ᐊᒻᒪᓗ 

ᐸᕐᓇᐅᓯᐅᖅᓯᒪᓪᓗᑕ ᓄᑖᒥᒃ ᐋᓐᓂᐊᕕᓕᐅᕈᒪᓪᓗᑕ 

ᑕᐃᑲᓂ ᐃᓂᒃᓴᖅᑕᖃᕐᓂᐊᕈᓇᖅᑐᖅ. ᑕᒪᓐᓇ 

ᐃᓱᒫᓗᑎᒋᔭᐃᑦ ᐋᖅᑭᒐᓱᒃᑲᓗᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑭᒻᐳᓪ 

ᐅᖃᖅᑲᐅᖕᒪᑦ ᑳᓐᑐᕌᔅᓴᖅ ᑕᐃᓐᓇ 

ᑕᖅᑲᐅᖓᖅᑕᐅᓚᐅᖅᑐᖅ ᐆᒃᑐᖅᑕᖃᕋᓂᓗ. ᐅᑯᐊ 

ᐅᖃᐅᑎᓇᓱᖃᑦᑕᖅᓯᒪᔭᒃᑲ ᐃᒡᓗᑕᖃᔮᖏᒻᒪᑦ ᐊᒻᒪᓗ 30 

ᐅᓪᓗᑦ ᑐᖔᓂ ᐃᓂᒃᓴᖅᑖᖁᔭᐅᓪᓗᑎᑦ.  

 

ᑕᐃᒫᑐᐃᓐᓇᖅ ᔪᓚᐃ 6, 2015−ᖑᑎᓪᓗᒍ 

ᑭᐅᔭᐅᓚᐅᖅᓯᒪᒐᒪ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᓐᓄᑦ ᖃᐅᔨᓴᐃᓚᐅᖅᓯᒪᔪᐃᒡᒎᖅ 

ᐱᔭᕇᖅᑕᐅᓪᓗᓂᓗ 2015−ᒥ ᐊᒻᒪ ᒥᓂᔅᑕ 

ᐅᖃᓚᐅᖅᓯᒪᓪᓗᓂ  

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᓂᒎᖅ 

ᐱᔭᕇᖅᓯᓂᐊᓕᖅᑐᑦ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑐᖅ.  

 

ᒥᓂᔅᑕ ᐅᕝᕙᓘᓐᓃᑦ ᓯᐊᓛᖏᑦ 

ᓇᓗᓇᐃᖅᓯᔪᓐᓇᖅᐹ ᐊᑐᓕᖅᑎᑦᑎᕙᓪᓕᐊᓂᕐᒧᑦ 

ᐸᕐᓇᐅᑎᓂᒃ ᐊᒻᒪᓗ ᖃᔅᓯᑖᓚᑐᕋᔭᕐᒪᖔᑦ 

ᑎᑎᕋᕐᕕᓕᐅᕈᑎᑦ ᓴᓂᑭᓗᐊᕐᒥ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖃ ᒥᔅ ᑭᒻᐳᓪ ᑭᐅᒃᐸᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑎᑎᕋᕐᕕᖕᒥᑦ ᐊᑐᖅᑐᐊᓂᕐᒧᑦ ᕿᒥᕐᕈᓇᒃᓯᒪᔪᒍᑦ ᐊᒻᒪᓗ 

ᑐᑭᒧᐊᕈᑏᑦ ᑕᐃᒃᑯᐊ ᐅᓂᒃᑳᑦ ᐃᓗᓕᖃᐅᓐᖏᓗᐊᕐᒪᑦ. 

ᐃᓗᓕᑯᓘᔭᖃᐅᕐᓂᖅᓴᓂᒃ ᑐᒃᓯᕌᖃᖅᑐᒍᑦ 

ᐸᕐᓇᐅᓯᐅᕈᓐᓇᕐᓂᐊᕋᑦᑕ ᓴᓂᑭᓗᐊᕐᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

2015-ᒧᑦ ᐅᑎᕐᓗᑕ, ᖃᐅᔨᓴᐃᓚᐅᖅᓯᒪᖕᒪᑕ ᑎᑎᕋᕐᕕᒃ 

ᓄᓇᕗᑦ ᒐᕙᒪᒃᑯᑦ ᑎᑎᕋᕐᕕᖏᓐᓂᒃ ᓄᓇᕘᓕᒫᒥ ᐊᒻᒪᓗ 

ᐅᖃᖅᑲᐅᒐᒪ ᑕᒪᓐᓇ ᐊᑕᐅᓯᐊᕐᓇᒍ 

ᐅᖃᐅᓯᕆᖃᑦᑕᖅᓯᒪᓕᖅᑕᕋ  

ᐊᕐᕌᒍᒐᓴᖕᓄᑦ ᑕᐃᒪ ᑮᓇᐅᔭᓂᒃ ᐃᖃᓗᖕᓄᑦ 

ᐊᑐᖅᑐᒃᓴᓂᒃ ᐊᖏᖁᔭᐅᓕᕆᕗᒍᑦ.  

 

ᐃᒃᓯᕙᐅᑖᖅ, ᐅᓇ ᓂᓪᓕᐅᑎᒃᓴᑐᐃᓐᓇᖅ, ᑕᒪᓐᓇ 

ᑖᓐᓇ $300,000 ᐃᑲᔪᖅᓱᔾᔮᓐᖏᑕᕋ ᐅᑯᐊ ᒐᕙᒪᒃᑯᑦ 

ᐅᕝᕙᓘᓐᓃᑦ ᓯᕗᓂᒃᓴᑦᑎᓐᓂ ᒐᕙᒪᐅᓂᐊᖅᑐᐃᑦ 

ᑎᑎᕋᕐᕕᖕᓂᒃ ᓴᓇᔪᒪᓗᑎᑦ ᐊᖏᖅᓯᖁᔨᔭᕌᖓᑕ 

ᐃᑲᔪᖃᑦᑕᔾᔮᖏᑦᑐᖓ ᑭᓯᐊᓂ ᓴᓂᑭᓗᐊᕐᒥ ᑎᑎᕋᕐᕕᒃ 

ᐱᓕᕆᐊᕆᔭᐅᓕᖅᐸᑦ. ᐃᖅᑲᓇᐃᔭᖅᑎᕗᓂᒃᑯᐊ 

ᓴᓂᑭᓗᐊᕐᒥ ᐃᓂᒃᖠᐅᒃᑐᐊᓘᓪᓗᑎᑦ ᐱᓕᕆᕝᕕᓖᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪ 

ᑎᑎᕋᖅᑕᐅᓯᒪᓕᖅᑯᖅ. ᒥᓂᔅᑕ ᑭᐅᔪᒪᕖᑦ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕋᒻᐴᑦ ᐃᓱᒫᓗᑎᒋᔭᖏᑦ 

ᑎᑎᕋᖅᐸᕗᑦ. ᐄ, ᖃᐅᔨᒪᔪᒎᒐᓗᐊᖅ. 

 

ᑭᓯᐊᓂ ᐱᐅᔾᔮᖅᑰᖏᒻᒪᑦ ᓄᓇᕗᑦ ᒐᕙᒪᒃᑯᑦ ᐃᖃᓗᖕᓂ 

ᓵᑕᐅᒃᐸᑕ ᐃᓂᒃᓴᓕᐅᕋᓱᒃᑎᓪᓗᒋᑦ. ᑖᒃᑯᐊ 

ᓇᓗᓇᐃᖅᓯᒪᔭᕗᑦ ᓴᓂᑭᓗᐊᕐᒧᑦ ᑐᕌᖓᔪᑦ ᐊᒻᒪᓗ 

ᑎᑎᕋᕐᕕᒃ ᓄᑖᖅ. 

 

ᐊᒻᒪᓗ ᒥᔅ ᑭᒻᐳᓪ ᐅᖃᖅᑲᐅᖕᒪᑦ 

ᐋᓐᓂᐊᕕᓕᐅᓂᐊᖅᖢᑎᑦ ᓄᑖᒥᒃ ᑕᐃᑲᓂ. 

ᐅᓐᓄᐊᖏᓐᓇᖅ ᑖᓐᓇ ᓴᖅᑭᔮᓐᖏᑦᑑᒐᓗᐊᖅ ᑭᓯᐊᓂ 

ᑕᐃᑲᓂ ᑎᑎᕋᕐᕕᒃᓴᖅᑖᕈᓐᓇᕐᓂᐊᖅᑐᑦ 

ᓄᑖᑦᑎᐊᒻᒪᕆᖕᒥᒃ ᒪᑭᑦᑎᖏᑉᐸᑕ ᓴᓂᑭᓗᐊᕐᒥ.  

 

ᐊᑯᓐᓂᖅᓱᖅᑎᓪᓗᑕ ᐃᖃᓗᖕᓂ. ᒪᓕᒐᓕᐅᖅᑏᑦ  

ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᑎᑎᕋᕐᕕᒃᑖᕈᒪᓚᐅᕐᒪᑕ 

ᑕᕝᕙᐅᓕᖅᐳᖅ ᐊᒻᒪᓗ ᑐᑦᑕᕐᕕᒻᒦᖁᓪᓗᒋᑦ. 

ᑳᓐᑐᕌᒃᓴᓂᑦ ᓴᖅᑭᑦᑎᒐᑦᑕ ᑕᐃᒪᓐᓇ 

ᐋᖅᑭᒍᒪᓕᓚᐅᖅᓯᒪᔪᒍᑦ ᒐᕙᒪᒃᑯᑦ ᐊᖏᖅᑕᐅᓯᒪᔪᓂᒃ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᕌᖓᔪᓕᕆᕕᖕᒥ 

ᑎᑎᕋᕐᕕᓕᐅᕐᓗᑎᑦ.  

 

ᐅᒡᒍᕐᓇᖅᑑᒐᓗᐊᖅ ᓴᓂᑭᓗᐊᕐᒥ ᑎᑎᕋᕐᕕᖃᓐᖏᒻᒪᑦ, 

ᑭᓯᐊᓂ ᓵᑦᑕᕆᐊᖃᓐᖏᑕᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ. ᑎᑎᕋᕐᕕᒃᓴᖃᐅᑦᑎᐊᕐᒪᑦ ᓄᓇᕗᒻᒥ. 

ᑕᐃᒪᓐᓇ ᐱᐅᔪᐊᓗᖕᓂᒃ ᑎᑎᕋᕐᕕᒃᑕᖃᖅᐸᖏᑦᑐᖅ. 

ᑕᑯᓯᐅᒪᓐᖏᓐᓇᒪ ᐱᐅᔪᐊᓗᖕᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᐅᔪᐊᓘᓂᕋᖅᑕᒃᑲ ᑎᑎᕋᖅᑕᐅᕕᒃ ᐅᖃᖅᓯᒪᖕᒪᑦ 

ᐊᖏᔪᒃᓴᒥᒃ ᑲᑎᒪᕕᖃᕐᓗᑎᑦ ᐊᒻᒪ ᓂᕿᓕᐅᕐᕕᖃᕐᓗᑎᑦ. 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᑕᐃᒪᐃᑦᑐᖃᓐᖏᒻᒪᑕ.  

 

ᐅᖃᐅᑎᓗᒍ ᑖᒃᑯᐊ ᒥᔅ ᑭᒻᐳᓪ ᐅᖃᐅᓯᕆᖅᑲᐅᔭᖏᑦ 

ᓯᕗᓂᒃᓴᑦᑎᓐᓂ ᐸᕐᓇᐅᑎᓂᒎᖅ ᐋᓐᓂᐊᕕᕕᓂᖅ 

ᐊᑐᖅᑕᐅᔪᓐᓇᕐᒪᖔᑦ ᐋᓐᓂᐊᕕᒃᓴᕐᓘᓐᓃᑦ ᓄᑖᖅ 

ᓴᓇᔭᐅᕙᓪᓕᐊᓐᖏᑦᑐᖅ ᐊᕐᕌᒍᓄᑦ ᐱᖓᓱᓄᑦ ᑎᓴᒪᓄᑦ 

ᓴᓇᔭᐅᓂᐊᖅᑐᖅ. ᐱᔭᕇᖅᑕᐅᓇᓱᖕᓂᖓᓂ 

ᐋᓐᓂᐊᕕᒃᓴᖅ, ᐋᓐᓂᐊᕕᒃ.  

ᑖᒃᑯᐊ ᐃᒻᒪᖃ ᐊᕐᕌᒍᒃᑲᓐᓂᕐᒧᑦ ᐊᑕᐅᓯᒃᑲᓐᓂᕐᒧᑦ 

ᐅᑕᖅᑭᔭᕆᐊᖃᖅᑐᒍᑦ.  

 

ᐊᕐᕌᒍᓄᖃᐃ ᑕᓪᓕᒪᓄᑦ ᐅᖓᑖᓄᓪᓘᓐᓃᑦ 

ᐅᖃᐅᓯᖃᖅᑐᒍᑦ. ᒫᓐᓇ ᓈᒻᒪᓐᖏᓗᐊᖅᑐᐊᓘᖕᒪᑦ 

ᑎᑎᕋᕐᕕᒃᓴᑭᓗᐊᕐᓂᖅ ᓴᓂᑭᓗᐊᕐᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓴᓐᖏᒃᑲᓗᐊᖅᑐᖓ ᒥᓂᔅᑕ 

ᐲᑕᓴᓐ ᓂᓪᓕᕐᕕᒋᔪᒪᒍᕕᐅᒃ ᐱᕕᖃᖅᑎᑉᐸᒋᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᕋᒻᐴᑦ ᓂᓪᓕᕋᕕᑦ. 

ᐅᑎᖅᑕᕋᐃᓐᓇᕈᓐᓇᕋᓗᐊᖅᑐᒍᑦ ᓂᓪᓕᖃᑦᑕᕐᓗᒍ. 

ᐅᖃᐅᓯᕆᔭᖓ ᑎᑎᕋᖅᑕᕗᑦ ᐊᒃᓱᐊᓗᒃ ᐱᕐᔪᐊᕆᒐᑦᑎᒍ. 

ᖁᔭᒋᑦᑎᐊᖅᐸᑦᑎᒋᑦ ᐃᖅᑲᓇᐃᔭᕐᓂᕆᖃᑦᑕᖅᑕᐃᑦ 

ᐊᒃᓱᕈᖅᖢᑎᒃ. ᒥᔅᑕ ᓴᕕᑲᑖᖅ ᐃᖅᑲᓇᐃᔭᖅᑎᖏᓪᓗ 

ᑕᐃᒃᑯᐊ ᐋᖅᑭᒃᓱᐃᓇᓱᖕᓂᐊᓕᖅᐳᑦ ᐋᖅᑭᒋᐊᕈᑎᒃᓴᒥᒃ.  

 

ᖃᐅᔨᒪᔪᖓ ᑖᔅᓱᒧᖓ ᐊᕐᕌᒍᑦ ᑕᓪᓕᒪᑦ ᐊᑯᓂᐅᖕᒪᑕ. 

ᖃᐅᔨᒪᔪᖓ ᑭᓐᖓᕐᒥᐅᓪᓕ ᐆᒃᑑᑎᒋᓪᓗᒋᑦ 

ᐃᓕᓐᓂᐊᒃᕕᒃᑖᑲᐃᓐᓇᖃᑦᑕᕐᒪᑕ ᑰᒑᕐᔪᖕᒥᐅᓪᓗ 

ᐊᑐᖅᑕᐅᑲᐃᓐᓇᖃᑦᑕᕐᓂᐊᖅᑐᓂᒃ. ᑕᐃᒪᓐᓇᖃᐃ 

ᐊᑐᐃᓐᓇᖅᑕᖃᓕᖅᐸᑦ ᐃᒡᓗᒥᒃ ᐊᑐᑲᐃᓐᓇᕈᓐᓇᖅᑐᒥᒃ 

ᓄᒃᑕᓲᒥᒃ ᓄᒃᑕᕈᓐᓇᖅᑐᒥᒃ. ᑖᒃᑯᐊᑦᑕᐅᖅ 

ᕿᒥᕐᕈᓇᒃᑕᐅᔪᓐᓇᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ 

ᐊᒻᒪᓗᑦᑕᐅᖅ ᒫᓐᓇᐅᓂᖓᓂ ᓅᑉᐸᓪᓕᐊᓂᐊᓕᕋᒪ 

ᓯᕗᒧᑦ.  

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᒪᒃᐱᖅᑐᕋᖓᓃᑦᑐᒍᑦ 6. 

ᐃᒪᐃᓕᖓᔪᖅ. (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ  

ᐱᓕᕆᕕᖓᑦ. ᐊᑭᑐᔪᖅᑐᕈᑎᒃᓴᐃᑦ ᓯᕗᕐᖓᒍᑦ 

ᐊᖏᖅᑕᐅᓯᒪᓐᖏᑦᑐᑦ. ᑲᑎᖦᖢᒋᑦ ᐱᓕᕆᕝᕕᖕᒧᑦ 

ᑐᕌᖓᔪᖅ $300,000. ᑲᑎᖦᖢᒋᑦ ᐱᓕᕆᕕᓕᒫᒧᑦ 

ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᖅ $300,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4843 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᒪᒃᐱᖅᑐᒐᖓ 7. 

ᖃᓪᓗᓇᐅᔨᖓᔪᓂᒃ ᐃᒪᐃᓕᖓᔪᖅ, (ᑐᓵᔨᑎᒍᑦ) 

ᓄᓇᓕᖕᓂ ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᑦ 

ᐊᑭᑐᔪᖅᑐᕈᑎᒃᓴᖓ ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᖅ. 

ᑲᑎᖦᖢᒋᑦ ᓄᓇᓕᖕᓂ ᐱᔨᔅᓯᕈᑎᒃᓴᐃᑦ $83,000. 

ᑲᑎᖦᖢᒋᑦ ᖃᕋᓴᐅᔭᓕᕆᔾᔪᑎᓄᑦ ᐸᕐᓇᐅᑏᑦ $348,000. 

ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᔪᖓ ᑕᐃᒃᑯᓂᖓ ᐊᑦᑕᕐᓇᔾᔭᐃᖅᓯᒪᔾᔪᑎ 

ᑕᐃᓐᓇ ᖃᕋᓴᐅᔭᓂ ᐃᓵᖅᑕᐅᔾᔭᐃᒡᒍᑏᑦ Blue Coat 

Cyber Security. ᑖᓐᓇ ᐊᑐᖅᑕᐅᒐᔪᒃᐹ ᒐᕙᒪᒃᑯᓐᓂ? 

ᖃᓄᕐᓕ ᐊᑦᑕᕐᓇᓐᖏᑎᒋᕙ? ᐃᓛᒃ 

ᐃᓵᖅᑕᐅᔪᓐᓇᓐᖏᑎᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐊᕐᓇᒃᑲᖅ, ᐸᖁᓇᒃᑲᕕᑦ. 

ᐊᐱᖅᓲᑎᖃᕈᓘᔭᖃᑦᑕᓚᐅᕐᒪᑦ ᑖᔅᓱᒧᖓ. ᒥᔅ ᑭᒻᐳᓪ 

ᑭᐅᑎᓐᓂᐊᖅᐸᕋ ᐊᒃᓱᕈᑦᑎᐊᖅᖢᓂ ᖃᐅᔨᓴᐃᓚᐅᕐᒪᑦ 

ᑕᒪᑐᒥᖓ ᐃᓕᓐᓂᐊᖅᖢᓂ. ᑭᐅᓂᐊᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓵᖅᑕᐅᔾᔭᐃᒍᑎ ᖃᕋᓴᐅᔭᓂᒃ ᑕᐃᒃᑯᓂᖓ 

ᖃᐅᔨᒪᔪᕐᔪᐊᕌᓘᖕᒪᑕ ᖃᕋᓴᐅᔭᓕᕆᓂᕐᒥᒃ. ᑕᐃᒃᑯᐊ 

ᕗᓘ ᑰᑦ ᐱᐅᓂᖅᐹᖑᓂᕋᖅᑕᐅᓚᐅᕐᒪᑦ ᓴᓇᕐᕈᑎ.  

ᐃᒪᓐᓇ ᐱᐅᔪᐊᓗᖕᒥᑦ ᐃᓵᖅᑕᐅᔾᔭᐃᒃᑯᑎᓂᒃ 

ᖃᕋᓴᐅᔭᓄᑦ ᐱᔪᒪᓚᐅᕋᑦᑕ, ᖃᕋᓴᐅᔭᖁᑎᕗᑦ 

ᐃᓵᖅᑕᐅᔾᔭᐃᖅᓯᒪᖁᓪᓗᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐅᕝᕙᓘᓐᓃᑦ ᒥᔅ ᑭᒻᐳᑦ ᐅᖃᐅᔾᔨᔪᓐᓇᖅᐹ ᒫᓐᓇᓕ ᑭᓱᒥᑦ 

ᐊᑐᖃᑦᑕᕋᑦᑕ, ᖁᕝᕙᓯᖕᓂᖅᐹᒥᑦ ᐊᑐᓐᖏᓐᓇᑦᑖ? 

ᐃᓱᒫᓘᑎᒋᒋᐊᖃᖅᑕᕗᖅᑲᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ 

ᓇᓗᓇᐃᖅᓯᖕᒪᑦ ᒥᔅ ᑭᒻᐳᓪ ᑭᐅᔪᓐᓇᖁᓪᓗᓂᐅᒃ. ᒥᔅ 

ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᓇᕐᕈᑎᖃᐅᖅᑐᒍᑦ ᖃᓕᕇᒃᑐᓂᒃ, ᑖᒃᑯᐊ ᐃᓚᖓᑦ 

ᓴᓇᕐᕈᑏᑦ ᑭᖑᕝᕕᖅᑕᐅᓂᐊᖅᑐᖅ ᐊᐃᐳᕋᓴᑦ-

ᖑᓂᕋᖅᑕᐅᔪᒃᑯᑦ ᐲᖅᑕᐅᓂᐊᖅᑐᓂ ᑕᐃᓐᓇ 

ᐊᑐᖅᑕᐅᖔᓕᕐᓂᐊᕐᒪᑦ ᐃᓵᖅᑕᐅᔾᔭᐃᒃᑯᑎ ᕗᓘ ᑰᑦ. 

ᐃᓱᒫᓘᑎᒋᔭᑦᑎᓐᓂᑦ ᐊᑐᖅᑕᐅᓂᐊᖅᑑᒃ ᑖᒃᑯᐊ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ 

ᑭᒻᐳᓪ ᐅᖃᕈᓐᓇᖅᐹ ᖃᔅᓯᐊᖅᑎᖅ 

ᐃᓵᖅᑕᐅᓇᓱᖃᑦᑕᖅᓯᒪᓕᖅᐸᑦ ᒐᕙᒪᒃᑯᑦ ᖃᕋᓴᐅᔭᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂ 

5.7-ᒥᓕᐊᓐ ᐃᓵᖅᓴᕋᓱᓚᐅᖅᑐᑦ ᖃᕋᓴᐅᔭᖓᓄᑦ 

ᓄᓇᕗᑦ ᒐᕙᒪᒃᑯᖏᓐᓄᑦ. ᐊᑕᐅᓯᐊᕐᓇᑎᒍ $1.5-

ᒥᓕᐊᓂᑦ ᐊᑐᓚᐅᖅᑐᒍᑦ ᓄᑖᕈᕆᐊᖅᑎᖃᑦᑕᖅᖢᑎᒍ 

ᖃᕋᓴᐅᔭᕗᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᓴᕈᒪᑦᑎᐊᓕᕆᕗᖓ ᒥᔅ ᑭᒻᐳᓪ ᐅᖃᕋᑖᕐᒪᑦ ᑕᐃᒪᓐᓇ. 

ᑭᓱᒥᓪᓕ ᐃᓵᖅᓴᕈᑎᖃᕈᑎᖃᖅᑐᖃᖃᑦᑕᖅᐸ 

ᖃᕋᓴᐅᔭᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 

ᓴᓇᕐᕈᑏᑦ ᐃᓕᓂᐊᖅᑕᕗᑦ ᑕᐃᒪᓐᓇ 

ᓇᐅᑦᑎᖅᓱᖅᑎᐊᕈᓐᓇᕐᓂᐊᕋᑦᑎᒍ ᑭᓱᒧᑦ ᑭᒃᑯᓐᓄᑦ 

ᐃᓵᖅᓴᖅᑕᐅᓇᓱᖃᑦᑕᕐᒪᖔᑦᑕ. ᐃᓛᒃ, ᐃᓵᕋᓱᓕᕌᖓᑕ 

ᒪᑐᔾᔪᑎᖃᑦᑕᖅᑕᕗᑦ ᐃᓯᖅᑕᐃᓕᒪᑎᑦᑎᒋᑦ. ᐃᓚᖏᑦ 

ᑐᕌᒐᖃᖃᑦᑕᖅᑐᐃᑦ ᐃᓚᖏᑦ ᐃᓵᖅᓴᕈᒪᓪᓗᑎᒃ 

ᖃᕋᓴᐅᔭᕐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ 

ᑭᒻᐳᓪ ᐅᖃᕈᓐᓇᕆᕚ 1.5 -ᒥᓕᐊᓐᒎᖅ 

ᐃᓵᖅᓴᕋᓱᖃᑦᑕᕐᒪᑕ. ᒐᕙᒪᒃᑯᓐᓄᑦ 

ᐊᑭᓖᔭᕆᐊᖃᖃᑦᑕᖅᐱᑖ ᑕᐃᒪᓐᓇ ᐃᓵᕌᖓᑕ 

ᖃᕋᓴᐅᔭᒧᑦ? ᒐᕙᒪᒃᑯᑦ ᑮᓇᐅᔭᓂᒃ ᐅᓄᕐᓂᖅᓴᓂᒃ 

ᐊᑭᓖᔭᕆᐊᖃᖃᑦᑕᖅᐳᑦ, ᐊᑐᕆᐊᖃᖃᑦᑕᖅᐳᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᕌᒐᒃᓴᕆᔭᕗᑦ ᐃᓵᖅᑕᐅᑦᑕᐃᓕᖁᓪᓗᒋᑦ ᖃᕋᓴᐅᔭᕗᑦ 

ᑕᐃᒪᓐᓇ ᑮᓇᐅᔭᓂᒃ ᐊᑐᖃᑦᑕᖅᑐᒍᑦ.  

ᐊᑭᑭᓐᓂᖅᓴᐅᖃᑦᑕᕐᒪᑦ ᐃᓵᖅᑕᐅᔾᔭᐃᒃᑯᓯᖅᓯᒪᓂᖅ, 

ᐊᑭᑭᓐᓂᖅᓴᐅᖕᒪᑦ ᐃᓵᖅᑕᐅᓪᓚᑦᑖᕐᓂᕐᒥᑦ. ᑕᐃᒪᓐᓇ 

ᓴᓇᕐᕈᑎᖃᕆᐊᖃᖅᑐᒍᑦ ᐃᓵᖅᑕᐅᔾᔭᐃᒃᑯᑎᓂᒃ 

ᖃᕋᓴᐅᔭᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ 

ᑭᒻᐳᓪ ᐅᖃᕈᓐᓇᕆᕚ ᑖᒃᑯᐊ ᐃᓵᕋᓱᒃᑐᑦ, 

ᐃᓵᕋᓱᒃᑐᖃᖅᑐᕕᓂᐅᑎᓪᓗᒍ ᖃᕋᓴᐅᔭᒧᑦ ᒐᕙᒪᒃᑯᓐᓄᑦ 

ᐊᑦᑕᕐᓇᖅᐹ ᐊᒻᒪᓗ ᐃᓄᖁᑎᖏᒋᔭᖏᓐᓄᑦ, ᓲᕐᓗ 

ᑎᒡᓕᒡᓗᑎᒃ ᑐᓴᕋᒃᓴᓂᒃ, ᑎᑎᖅᑲᖁᑎᒋᔭᐅᔪᓂᑦ 

ᐅᕝᕙᓘᓐᓃᑦ ᐃᓱᒫᓘᑎᒃᓴᖅᑕᖃᖅᐹ ᐊᒃᑐᐃᓂᕆᔭᖓᓂ 

ᐃᓵᖅᓴᖅᑐᑦ ᖃᕋᓴᐅᔭᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖃᐅᔨᒪᓐᖏᑦᑎᐊᖅᐳᖓ 

ᑕᐃᒪᓐᓇᐃᑦᑐᒥᒃ. ᓱᖅᑯᐃᖅᓯᓯᒪᔪᖓᓕ 

ᐃᖅᑲᓇᐃᔭᖃᑦᑕᖅᓯᒪᒐᑦᑕ ᐱᓕᕆᐊᖃᖃᑦᑕᖅᑐᑕ 

ᐃᓵᖅᑕᐅᓪᓚᑦᑖᕐᓂᓐᖏᑦᑐᓂᒃ ᓴᐳᒻᒥᐅᕈᑎᖃᕋᑦᑕ, 

ᐊᖑᖃᑦᑕᕋᑦᑎᒍ ᐃᓵᕋᓱᒃᑐᑦ ᓄᖅᑲᖅᑎᖃᑦᑕᖅᑕᕗᑦ. 

ᑕᐃᒪᓐᓇ ᓯᕗᒧᐊᑦᑎᐊᖅᓯᒪᕙᓪᓚᐃᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᒐᕕᑦ ᐱᔭᕐᓂᖏᒻᒪᒡᒎᖅ ᑭᓱᓂᒃ ᕿᓂᕐᒪᖔᑕ 

ᐃᓵᖅᓴᖅᑐᑦ ᖃᕋᓴᐅᔭᓄᑦ, ᖃᓄᐃᓕᐅᕋᓱᖕᒪᖔᑕᓘᓐᓃᑦ. 

ᖃᐅᔨᒪᕖᑦ ᓯᖁᒥᑦᑎᔪᖃᖅᑎᓪᓗᒍ ᐃᓵᖅᑐᖃᕐᓂᖅᑎᓪᓗᒍ 

ᓄᓇᕗᒻᒦᓐᖔᖅᑐᒥᑦ ᐃᓵᖅᓴᖅᑐᖃᕋᓱᒃᑐᕕᓂᐅᕚ 

ᒐᕙᒪᒃᑯᑦ ᖃᕋᓴᐅᔭᖏᓐᓄᑦ, ᐱᑐᒡᕕᖓᓐᓄᓪᓗ  

ᖃᕋᓴᐅᔭᒃᑯᕕᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᓐᖏᒻᒪᑕ ᓯᖁᒥᑦᑎᓂᐅᔪᑦ ᐃᓵᓐᓂᕐᓗ. ᓲᕐᓗ 

ᐃᓚᖏᑦ ᐃᓵᕋᓱᑦᑐᑦ ᖃᕋᓴᐅᔭᕐᒧᑦ ᑕᐃᒪᓐᓇᐃᑦᑐᓂᒃ 

ᖃᐅᔨᒪᓐᖏᑦᑐᖓ ᐆᒪᔾᔪᑎᑦᑎᓇᓱᑦᑐᓂᒃ ᖃᕋᓴᐅᔭᕐᓂᑦ 

ᐱᓕᕆᐊᖃᖃᑦᑕᖅᑐ ᓲᕐᓗ ᐆᒪᔾᔪᑎᑦᑎᓇᓱᑦᑐᑦ. 

ᑕᐃᒃᑯᓂᖓ ᑎᑎᖅᑲᖁᑎᕗᑦ ᐃᓯᔾᔭᐃᑎᑦᑎᓇᓱᖃᑦᑕᖅᑐᑦ 

ᐃᓵᔅᓴᖅᑏᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᖅᑯᐃᓯᔪᖓ ᐊᒃᑐᐃᓂᖃᓗᐊᓐᖏᑦᑐᖅ ᓲᕐᓗ 

ᖃᕋᓴᐅᔭᕐᓂᑦ ᐆᒻᒪᔾᔪᑎᑦᑎᖃᑦᑕᖅᑐᑦ. ᑎᑎᕋᕐᓂᖅ 

ᑎᒍᓯᓇᓱᓐᖏᒃᖢᑎᑦ ᖃᕋᐅᓴᔭᑦᑎᓐᓂ. ᑕᐃᒪᓐᓇ 

ᑕᒻᒪᓐᖏᓚᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᒐᒃᓴᐃᑦ 

ᐱᓯᒪᓐᖏᓇᒃᑭᑦ ᖃᓄᖅ ᐊᒡᒍᑐᖅᓯᒪᒻᒪᖔᑕ. 

ᐅᓄᕐᓂᖅᓴᐅᔪᑦ ᑕᐃᒃᑯᐊ ᐆᒻᒪᔾᔪᑎᑦᑎᓇᓱᖔᖃᑦᑕᖅᑐᑦ 

ᖃᕋᓴᐅᔭᒥᒃ. ᑎᒍᓯᓇᓱᓐᓂᖅ ᑎᒍᓯᓇᓱᒃᑐᑦ ᑐᓴᒐᒃᓴᓂᒃ 

ᑎᑎᖅᑲᓂᒃ ᐃᓄᐃᓴᓐᓂᖅᓴᐅᓲᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᖅᑕᕋ ᐅᓇ ᐃᒻᒪᖄᓗ ᒥᔅ ᑭᒻᐳᓪ 

ᐃᖅᑲᐃᑎᑦᑎᔪᓐᓇᑐᔅᓴᐅᕗᖅ. ᑕᓚᕖᓴᒃᑯᑦ ᑕᑯᔅᓴᐅᓪᓗᑎᑦ 

ᑲᑎᒪᔾᔪᑎᒋᓚᐅᖅᓯᒪᒐᑦᑎᒍ ᕿᑭᖅᑕᓂ ᐋᓐᓂᐊᕕᒃ 

ᐱᔾᔪᑎᒋᓪᓗᒍ  

ᑲᓐᖑᓇᖅᑐᓕᕆᓂᖅ ᐱᔾᔪᑎᒋᓪᓗᒍ. ᖃᐅᔨᒪᓐᖏᑦᑐᖅ 

ᑕᕝᕘᓈᕐᒪᖔᖅ ᖃᐅᔨᒪᓐᖏᑦᑐᖓ ᑭᓯᐊᓂ ᑐᓴᒐᒃᓴᐃᑦ 

ᖃᕋᓴᐅᔭᒧᑦ ᑎᑎᕋᖅᑕᐅᕙᓪᓕᐊᑐᐃᓐᓇᓕᕐᒪᑕ 

ᑲᓐᖑᓇᖅᑐᓪᓚᕆᓪᓗ ᑎᑎᕋᖁᑎᕗᑦ ᖃᕋᓴᐅᔭᒦᓕᕐᒪᑕ 

ᐃᓗᐊᓂ. 

ᑖᓐᓇ ᓴᐳᒻᒥᒃᖠᕈᑎ ᐃᓵᖅᓴᐅᔾᔭᐃᒃᑯᑎ 

ᓴᐳᒻᒥᒃᖠᕈᓐᓇᖅᐹ ᐃᒻᒥᒧᑦ ᑐᓴᒐᒃᓴᕈᑎᒃᑲᓐᓂᒃ? 

ᐊᒻᒪᓗᑦᑕᐅᖅ ᓯᖁᒥᑦᑎᔪᖃᓚᐅᖅᓯᒪᕙ ᐃᒻᒥᒧᑦ 

ᑐᕌᖓᔪᓂᒃ ᑐᓴᒐᒃᓴᓂᑦ ᑎᒍᓯᔪᖄᓚᒃᓯᒪᔪᖅᐸ ᒐᕙᒪᒃᑯᑦ 

ᓯᓚᑖᓃᖔᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᖁᒥᑦᑎᔪᖃᖅᓯᒪᒻᒪᖔᑦ ᑎᒍᓯᔪᖃᖅᓯᒪᒻᒪᖔᖅ 

ᖃᐅᔨᒪᔪᖓ ᐊᑕᐅᓯᕐᒥᒃ ᐅᓂᒃᑳᕐᒦᑦᑐᖅ ᐊᑕᐅᓯᖅ. 

ᓄᓇᕗᑦ ᒐᕙᒪᒃᑯᖏᑦ ᑕᒻᒪᖅᖢᑎᑦ ᐃᓵᖅᑕᐅᔭᐃᒡᒍᑎᑦ 

ᐊᑲᐅᓐᖏᓕᐅᕈᑎᖃᓚᐅᕐᒪᑦ ᐋᖅᑭᑦᑕᐅᓚᐅᖅᑐᖅ. ᑕᕝᕙ 

ᑖᓐᓇ ᓴᓇᕐᕈᑎ ᐃᓵᖅᑕᐅᔾᔭᐃᒃᑯᑎᐅᔪᖅ ᖃᕋᓴᐅᔭᕐᒧᑦ 

ᓴᐳᒻᒥᒃᖢᑕᐅᓂᐊᖅᐳᖅ ᐃᓵᖅᑕᐅᔾᔭᐃᒃᑯᑎᐅᓗᓂ. 

ᓴᐳᒻᒥᑦᑎᕈᑕᐅᓂᐊᖅᑐᖅ ᖃᕋᓴᐅᔭᒃᑯᑦ 

ᑎᑎᖅᑲᖁᑎᒋᔭᐅᔪᓂᒃ ᐃᓘᓐᓇᖏᓐᓂᒃ ᐊᒻᒪ 

ᑭᒃᑯᑐᐃᓐᓇᐃᑦ ᓇᒻᒥᓂᖅ ᑐᓴᒐᒃᓴᖁᑎᖏᓐᓂᒃ 

ᓴᒻᒥᒃᖠᕈᑕᐅᓂᐊᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅᑐᑎᑦ? ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. ᑕᒪᔅᓱᒪ 

ᖃᕆᑕᐅᔭᓕᕆᓂᐅᑉ ᒥᔅᓵᓄᑦ ᐅᖃᐅᓯᖃᖅᑎᓪᓗᒋᑦ. 

ᑐᑭᓯᐅᒪᔭᒃᑯᓪᓕ ᒫᓐᓇᐅᔪᖅ ᓄᓇᕗᒻᒥ 

ᖃᕆᑕᐅᔭᓕᕆᓂᕐᒥᒃ ᐱᖁᔭᖅᑕᖃᓪᓗᐊᕕᓐᖏᒻᒪᑦ ᓱᓕ 

ᓄᓇᕗᒻᒥ. ᑖᒻᓇᐅᑎᓪᓗᒍ ᑲᓇᑕᐅᑉ ᐊᓯᖓᓂᓕ 

ᐱᖁᔭᖅᑕᐅᖃᐅᖅᑎᓪᓗᒋᑦ ᖃᕆᑕᐅᔭᓕᕆᓂᐅᑉ  

ᒥᔅᓵᓄᑦ, ᖃᓄᕐᓕ ᓂᕈᐊᖅᖠᓚᐅᖅᐱᓯ ᑖᑉᓱᒥᖓ Blue 

Coat Cyber Security? ᓈᒻᒪᒋᔭᐅᕙ ᐅᕝᕙᓘᕝᕙ 

ᓇᓕᐊᓐᓂᒃ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐊᑐᖅᑕᐅᒻᒪᑦ 

ᐅᒃᐱᕆᕕᓯᐅᒃ? ᒪ’ᓇ, ᐃᒃᓯᕙᐅᑕᖃᖅᑑᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ ᐊᐱᕆᒐᕕᑦ 

ᐊᐱᖅᑯᑎᔅᓴᑦᑎᐊᕙᒃ. ᒥᔅᑕ ᒥᑭᓐᖑᐊᕐᒥᒃ 

ᐃᓕᑉᐹᓪᓕᖃᑦᑕᕋᑦᑕ. ᒥᔅ ᑭᒻᐳᓪ ᑭᐅᓂᐊᖅᐳᖅ 

ᐊᐱᖅᑯᑎᖓᓄᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᕆᔭᖅ ᑕᐃᒃᑯᐊ  Blue Coat−ᖑᓂᕋᖅᑕᐅᔪᖅ 

ᑐᓴᕆᐊᕐᕕᒋᓚᐅᖅᑕᕗᑦ Gartner Group−ᖑᔪᖅ 

ᖃᕋᓴᐅᔭᓕᕆᔨᒻᒪᕇᑦ ᐊᑐᖅᑕᐅᔪᖅ ᑕᐃᒃᑯᓄᖓ 

ᑲᓇᑕᐅᑉ ᐊᒡᒍᑐᖅᓯᒪᓂᖏᑦᑕ ᒐᕙᒪᖏᓐᓄᑦ. ᒑᑦᓄᒃᑯᑦ 

ᑕᐃᒃᑯᐊ ᖁᕝᕙᓯᓐᓂᖅᐹᖑᔪᖅ ᐱᐅᓂᖅᐹᖑᔪᖅ ᑖᓐᓇ. 

ᑕᕝᕙ ᓂᕈᐊᕈᑎᒋᓚᐅᖅᑕᕗᑦ ᑕᐃᒪᓐᓇ.  

 

ᐱᔾᔪᑎᒋᓪᓗᒍ ᒪᓕᒐᖅ ᓇᓗᓇᐃᖅᓯᓚᐅᖅᑐᒍᑦ ᐊᓯᖏᑦ 

ᓄᓇᖅᑲᑎᒋᓐᖏᑕᕗᑦ ᒐᕙᒪᒃᑯᑦ ᑕᐃᒪᓐᓇ 

ᒪᓕᒐᓕᐅᖅᓯᒪᒻᒪᑕ ᐱᖁᔭᕐᓕᐅᖅᓯᒪᒻᒪᑕ 

ᐊᑦᑕᓇᔾᔭᐃᖅᓯᒪᓂᖏᓐᓄᑦ ᖃᕋᓴᐅᔭᐃᑦ ᐊᒻᒪ ᓄᑖᒥᒃ 

ᓴᖅᑭᑦᑎᓇᓱᑦᑐᒍᑦ ᑎᑎᕋᖅᐸᓪᓕᐊᓕᖅᑐᒍᑦ  

ᒪᓕᒐᔅᓴᐅᓂᐊᖅᑐᒥᒃ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑕᖃᖅᑑᖅ. 

ᑭᐅᔭᐅᑦᓯᐊᕋᒪ. ᖄᒃᑲᓐᓂᐊᒍᓪᓕ ᐊᐱᕆᓂᐊᓕᕆᕗᖓ 

ᓇᓗᓇᓐᖏᑦᑐᖅ ᓄᓇᕘᖃᓕᖅᑎᓪᓗᑕ ᑕᒪᒃᑯᐊ 

ᐱᓕᕆᕕᒋᔭᐅᔪᐃᑦ ᒐᕙᒪᒋᔭᑉᑎᓐᓂ ᖃᑉᓗᓈᑐᑦ 

ᑎᑎᕋᖅᓯᒪᔪᑦ, ᐅᐃᕖᑎᑐᑦ ᑎᑎᕋᖅᓯᒪᔪᑦ, ᐃᓄᐃᓐᓇᖅᑐᑦ 

ᐊᒻᒪᓗ ᐃᓄᒃᑎᑐᑦ ᑎᑎᕋᖅᓯᒪᔪᑦ. ᑖᓐᓇ 

ᐊᑐᓕᖅᑕᐅᓂᐊᓐᓂᖅᐸᑦ ᓄᑖᖅ ᐅᒃᑑᑎᒋᓗᒍ 

ᐃᓄᒃᑎᑐᑦ ᑎᑎᕋᖅᓯᒪᔪᑦ ᒥᐊᓂᕆᔭᐅᑦᓯᐊᓐᓂᐊᖅᐹᓐ 

ᓄᓇᕘᖃᓕᖅᑎᓪᓗᑕ? ᒪ’ᓇ ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᑭᒻᐳᓪᒧᑦ ᑭᐅᔭᐅᖁᒃᑲᓐᓂᓐᖑᓱᒃᑲᒃᑯᑦ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᕋᓴᐅᔭᓄᑦ ᓴᐳᔾᔨᒍᑎᒋᓗᒍ, ᑕᒪᒃᑯᐊᓕ 

ᐅᖃᐅᓯᐅᓐᖏᒻᒪᑕ ᐃᓗᐊᓂ ᖃᕋᓴᐅᔭᐅᑉ 

ᓇᐄᓴᐅᑎᑎᒎᖓᒻᒪᑕ, ᐃᓗᐊᓃᖃᑕᐅᒐᔭᖅᑐᐃᑦ 

ᓴᐳᔾᔭᐅᔪᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᑐᑭᕼᐃᓐᓇᑦᓯᐊᒻᒪᑦ, 

ᐃᓄᒃᑎᑐᑦ ᑎᑎᕋᖅᐸᓪᓕᐊᔪᐃᑦ ᓄᓇᕗᑦᒥᐅᑕᐃᑦ 

ᐃᓄᒃᑐᑦᑕᐅᖅ ᑎᑎᖅᑭᕆᔫᓪᓗᐊᓐᓂᐊᒻᒪᑕ 

ᒥᐊᓂᕆᔭᐅᑦᓯᐊᓐᓂᐊᒻᒪᑕ ᑕᒡᕘᓇ ᖁᕕᐊᓇᖅᐳᖅ.  

 

ᑭᖑᓪᓕᖅᐹᒥᓪᓕ ᑖᓐᓇ ᐊᐱᖅᑯᑎᒋᓂᐊᓕᒐᕋ  ᓄᑖᖅ 

ᐊᑐᖅᑕᐅᕙᓪᓪᓕᐊᓂᐊᖅᑎᓪᓗᒍ ᓄᓇᓖᑦ ᐊᔾᔨᒌᖏᒻᒥᒻᒪᑕ 

ᖃᕆᑕᐅᔭᖏᑦ. ᖃᕆᑕᐅᔭᒃᑯᑦ ᐃᓚᖏᑦ ᓄᓇᓖᑦ 

ᕼᐅᑲᐃᑦᑐᒐᔮᖑᑉᓗᑎᒃ, ᐃᓚᖏᑦ ᕼᐅᓇᑭᐊᖅ 

ᓇᑭᓐᓇᕌᓂᒃ ᐱᓕᐊᑦᑐᐊᖅᕼᐅᓂ. ᑕᒪᓐᓇ 

ᕼᐅᓐᓂᓐᓂᐊᖅᐸ ᐅᕝᕙᓘᕝᕙ ᐊᒃᑐᖅᑕᐅᓗᐊᓐᓚᓐᖏᑉᐸ? 

ᒪ’ᓇ ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ ᐲᑐᓴᓐ 

ᓇᓗᓇᐃᖅᓯᒻᒪᑦ ᒥᔅ ᑭᒥᐴᓪᒎᑉ ᑭᐅᒃᑲᓐᓂᓐᖑᓱᒻᒪᒍ. ᐊᑏ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᒃᑲᓕᓂᖓ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑐᐃᔮᖏᑦᑐᖅ, ᓱᒃᑲᐃᓐᓂᖓᓘᓐᓃᑦ ᐃᒫᒃ, ᐃᒥᒻᒧᑦ 

ᓴᓂᐅᔾᔭᐃᒃᑯᑎᑐᑦ ᑕᑯᓐᓈᒐᔅᓴᖅ ᑕᐃᓐᓇ 

ᓴᐳᔾᔨᔾᔪᑎᒋᓂᐊᖅᑕᕗᑦ Blue Coat. ᐃᒫᒃ, 

ᓴᓂᐅᔾᔭᐃᒃᑯᑎᐅᑉ ᐃᓗᐊᓂ ᕿᓐᓂᖅᑕᕈᓗᒻᒥ ᐸᐅᒻᒥᑦ 

ᐱᕈᓇᖅᓴᐃᑎᖃᓲᖑᒻᒪᑕ. ᑕᐃᒫᒃ ᐊᔾᔨᑐᐃᓐᓇᕆᓗᒍ 

ᑕᑯᓐᓇᒐᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑉᓴᓛᖅ 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒡᕙᓃᑎᓪᓗᑕ ᐅᓇ 

ᑕᑯᓇᓵᕋᒃᑯᑦ $83,000. ᐃᓛᒃ, ᑖᓐᓇ 

ᑎᑎᕋᖅᓯᒪᔫᒐᓗᐊᖅ ᐅᖅᓱᐋᓗᖃᐅᑎᒧᑦ ᑕᒪᒃᑯᐊ, 

ᐅᖅᓱᐋᓗᖃᐅᓯᕝᕕᓐᓄᑦ ᐊᑐᖅᑕᐅᓇᔭᕆᐊᓐᓂᖓ. 

ᑭᓯᐊᓂ ᐅᕙᓂ ᑎᑎᕋᖅᓯᒪᔪᒥᑦ ᑐᑭᓯᓪᓗᒍ 

ᓈᒻᒪᓐᖏᓕᐅᕈᑎᖃᓚᐅᖅᓯᒪᒻᒪᑕᒎᖅ ᑖᒃᑯᐊ 

ᑳᓐᑐᕌᑎᓯᒪᔪᑦ. ᓴᖅᑭᑦᑐᖃᓚᐅᖅᓯᒪᓂᖓᓂᒃ ᖃᓄᑭᐊᖅ 

ᓈᒻᒪᖏᑦᑐᓂᒃ. ᑖᓐᓇᑭᐊᖅ ᑐᑭᓯᑎᑕᐅᓚᐅᓪᓚᖓ 

ᐃᓕᔅᓯᓐᓂ ᓱᓇᒧᑦ ᑖᓐᓇ ᓈᒻᒪᓐᖏᑦᑐᓕᐅᕈᑎᖃᖅᖢᓂ 

ᓴᖅᑭᑦᑕᕆᐊᖃᓕᓚᐅᖅᓯᒪᕙ ᑮᓇᐅᔭᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒪᖅᓴᓛᖅ 

ᐊᐱᕆᒻᒪᑦ. ᑖᓐᓇ ᐊᖏᖃᑎᒌᓐᓂᐅᓚᐅᖅᓯᒪᔪᖅ 

ᒐᕙᒪᒃᑯᓐᓄᑦ ᓇᒻᒥᓂᖃᐅᑎᑦ ᑕᐃᒃᑯᐊ ᐃᓄᒃᓱᒃ 

ᐃᒡᓗᓕᐅᖅᑏᑦ ᐱᖃᑕᐅᑎᓪᓗᒋᑦ 

ᐊᑲᐅᓐᖏᓕᐅᕈᑎᖃᓚᐅᖅᓯᒪᒻᒪᑕ ᓴᓇᔭᐅᖁᔭᐅᓂᖓᓂᒃ 

ᐊᔾᔨᒌᑎᑦᑎᒍᓐᓇᓚᐅᖅᓯᒪᖏᒻᒪᑕ.ᑳᓐᑐᕌᒃᑖᕋᓱᐊᑦᑕᖅᑯᑦ, 

ᑳᓐᑐᕌᒥᒃ ᑐᓂᓯᔭᐅᑦᑕᖅᑯᑦ, ᑕᐃᒪᓕ 

ᐱᔭᕇᖅᑐᒋᒐᓗᐊᖅᑎᓪᓗᒋᑦ ᖄᖓᒍᒃᑲᓐᓂᖅ 

ᐱᓕᕆᐊᖑᑲᓐᓂᕆᐊᖃᓕᓚᐅᖅᓯᒪᒻᒪᑦ 

ᐊᑭᑐᓂᖅᓴᐅᓕᖅᑐᓂᓗ ᐊᒻᒪᓗ ᒐᕙᒪᒃᑯᓐᓄᑦ ᑮᓇᐅᔭᓂᒃ 

ᑐᒃᓯᕋᒃᑲᓐᓂᕋᓱᐊᓕᒻᒪᑕ ᐊᒡᒑᖅᑕᐅᓪᓚᐅᖅᓯᒪᒻᒪᑕ. 

ᐃᖅᑲᖅᑐᐃᕕᒃᑰᒃᑲᓐᓂᖅᑕᓕᕆᕗᑦ ᒪᓕᒐᓕᕆᔨᓄᑦ 

ᐱᓕᕆᐊᖑᑦᑕᓕᕆᕗᑦ ᐃᓛᒃ ᒪᓕᒐᓐᓂᐊᖅᑎᓄᑦ.  

 

ᐸᐃᑉᐹᕈᓘᔭᖏᑦ ᕿᒥᕐᕈᐊᖅᑕᐅᓚᐅᖅᑐᑎᒃ ᖃᓄᓪᓗ 

ᓴᓇᔭᐅᒋᐊᖃᓐᓂᒻᒪᖔᖅ, ᓇᓗᓇᐃᖅᓯᒪᔪᓂᒃ 

ᕿᒥᕐᕈᐊᖅᑳᓚᐅᖅᑐᑎᒃ ᒐᕙᒪᒃᑯᑦ ᑖᒃᑯᐊ 

ᓵᓚᖃᓪᓚᕆᒋᐊᖃᖏᒃᑲᓗᐊᓐᓂᒻᒪᑕᒎᖅ 

ᐃᖅᑲᖅᑐᐃᕕᒻᒥ ᓇᓗᓇᐃᖅᑕᐅᓚᐅᖅᓯᒪᒻᒪᑦ. ᑖᒃᑯᐊ 

ᐃᓄᒃᓱᒃ ᐃᒡᓗᓕᐅᖅᑎᒃᑯᓐᓂ ᐃᖅᑲᖅᑐᐃᕕᐅᑉ ᓯᓚᑖᓂ 

ᐊᖏᖃᑎᒌᒍᓐᓇᖅᓯᓚᐅᖅᓯᒪᔪᐃᑦ $795,000−ᓂᒃ 

ᐊᑭᓖᑎᑕᐅᓪᓗᑎᒃ. ᐊᕐᕌᒍᖓᓂ 2016-17−ᒥ, ᑖᓐᓇ 

$83,000 ᐊᕐᕌᒍᒻᒧᑦ 2017-18−ᒨᓂᐊᓚᐅᖅᑐᖅ. 

ᑖᒃᑯᓄᖓ ᐱᓕᕆᐊᒥᓂᓐᓄᑦ ᐊᑭᓕᐅᑕᐅᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑉᓴᓛᖅ. 

 

ᒪᑉᓴᓚᒃ: ᖁᔭᓐᓈᒦᒃ, ᐃᒃᓯᕙᐅᑖᖅ. ᐃᓛᒃ 

ᑐᑭᓯᖅᑰᔨᓪᓗᖓ ᑕᒪᓐᓇ 

ᓴᖅᑭᑦᑐᖃᑳᓪᓚᓚᐅᖅᑰᔨᓂᖓᓂᑦ, 

ᓈᒻᒪᓐᖏᑦᑐᓕᐅᕈᑎᒥᒃ. ᑕᐃᓐᓇ ᓱᓇᐅᓚᐅᖅᐸᑭᐊᖅ? 

ᐃᓛᒃ ᑐᑭᓯᑦᑎᐊᓵᓐᖏᓐᓇᒪ, ᐅᓇ ᓴᖅᑭᖅᑐᖃᑳᓪᓚᒻᒪᑦ 

ᐱᓕᕆᐊᒃᓴᑲᓐᓂᕐᒥᑦ ᐊᒻᒪᓗ ᓈᒻᒪᓐᖏᑦᑐᕕᓂᕐᒥᒃ, 

ᑕᑯᔭᐅᓐᖏᑦᑐᕕᓂᕐᒥᐅᖅᑰᖅᑐᖅ ᓱᓇᒥᒃᑭᐊᖅ. 

ᓇᓗᓇᐃᒃᑲᓐᓂᐊᕐᔪᒍᓐᓇᖅᐸᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒪᑉᓴᓚᒃ, 

ᐊᐱᕆᒃᑲᓂᕐᖓᑦ. ᐅᕙᒍᓪᓕ ᑐᑭᓯᓯᒪᔭᖓᒍᑦ ᓄᓇᕗᑦ 

ᒐᕙᒪᒃᑯᖏᑦ ᑳᓐᑐᕌᒐᓱᐊᕋᔅᓴᖅ ᓴᖅᑭᑕᐅᒻᒪᑦ 

ᖃᑦᑎᓄᒃᑭᐊᖅ ᐱᒐᓱᐊᖅᑕᐅᓚᐅᖅᓯᒪᔪᖅ. ᑕᐃᒃᑯᐊ 

ᓂᕈᐊᖅᑕᒥᓃᑦ, ᑳᓐᑐᕌᒥᑦ ᑐᓂᓯᔭᒥᓃᑦ ᐅᖃᖅᓯᒪᒻᒪᑕ 

ᐱᒋᐊᓕᕐᖓᑕᒎᖅ ᐱᓕᕆᐊᔅᓴᒥᓂᒃ ᓄᓇᕗᑦ ᒐᕙᒪᒃᑯᖏᑦ 

ᐊᔪᕆᖅᓯᐅᔾᔨᑦᑎᐊᖅᓯᒪᓐᓂᓐᖏᓗᐊᕐᖓᑕ ᖃᓄᖅ 

ᓴᓇᔭᐅᔭᕆᐊᖃᕐᒪᖔᑕ 

ᓇᓗᓇᐃᖅᑐᐃᑦᑎᐊᖅᓯᒪᓐᓂᓐᖏᓗᐊᕐᖓᑕ.  

 

ᓴᓇᒌᖅᑐᒋᒐᓗᐊᕋᒥᓪᓗ ᖄᖓᒍᒃᑲᓐᓂᖅ ᒪᓕᒐᕐᓄᑦ 

ᒪᓕᒍᓐᓇᖅᓯᓂᐊᕐᖓᑦ ᓴᓇᒃᑲᓐᓂᕆᐊᖃᕈᓐᓇᕐᖓᑕᒎᖅ. 

ᐅᕙᖓᓕ ᑐᑭᓯᓯᒪᔭᖓᒍᑦ ᒐᕙᒪᒃᑯᑦ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4848 

ᐊᑭᓖᒃᑲᓐᓂᕈᒪᓚᐅᓐᖏᑦᑐᑦ 

ᓴᓇᔭᐅᒃᑲᓐᓂᕆᐊᖃᓕᕐᓂᖓᓄᑦ. ᑕᐃᒪᓕ 

ᐃᖅᑲᖅᑐᐃᕕᒃᑰᖅᑎᑦᑎᓪᓚᕆᓕᓚᐅᖅᓯᒪᕗᑦ 

ᒐᕙᒪᒃᑯᓐᓂᑦ, ᑕᐃᑲᓂᓗ ᐃᖅᑲᖅᑐᐃᕕᐅᑉ ᓯᓚᑖᒍᖔᖅ 

ᐊᖏᖃᑎᒌᒍᓐᓇᖅᓯᓚᐅᖅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᕋᖓᓂ 7, 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐊᑭᑐᔪᓄᑦ 

ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ, ᑲᑎᑦᑐᒋᑦ 

ᓄᓇᓕᓐᓂᑦ ᐱᔨᑦᑎᕋᐅᑏᑦ $83,000. ᑲᑎᑦᑐᒋᑦ 

ᖃᕋᓴᐅᔭᓕᕆᓂᕐᒧᑦ, ᐸᕐᓇᓂᕐᒧᑦ, ᐱᔨᑦᑎᕋᕐᓂᕐᒧᓪᓗ 

$348,000. ᑲᑎᑦᑐᒋᑦ ᐱᓕᕆᕕᐅᑉ ᓯᕗᓂᐊᒍᑦ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ $431,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. ᒪᑉᐱᖅᑐᕋᖓ 8, 

ᖃᓪᓗᓈᑎᑑᖓᔪᓂᑦ ᐃᒪᐃᓕᖓᔪᖅ (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑭᑐᔪᖅᑐᕈᑎᔅᓴᑦ ᓯᕗᓂᐊᒍᑦ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ. ᑲᑎᑦᑐᒋᑦ 

ᐃᖏᕐᕋᔪᓕᕆᔨᒃᑯᓐᓄᑦ $2,366,000. ᑲᑎᑦᑐᒋᑦ 

ᐱᓕᕆᕕᐅᑉ ᓯᕗᓂᐊᒍᑦ ᐊᖏᖅᑕᐅᖅᑳᖅᓯᒪᓐᖏᑦᑐᑦ 

$2,366,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᕋᖓ ᐅᑎᕐᕕᒋᓗᒍ, 

ᐃᒻᒥᒃᑯᑦ ᑎᑎᕋᖅᓯᒪᓂᖓ. ᖃᓪᓗᓇᐅᔨᖓᔪᓂᑦ 

ᐃᒪᐃᓕᖓᔪᖅ (ᑐᓵᔨᑎᒍᑦ) ᐅᐃᒍᖓ 1, 

ᐊᑭᑐᔪᖅᑐᕈᑎᔅᓴᑦ. ᐊᑭᑐᔪᖅᑐᕈᑎᔅᓴᑦ $11,385,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇᐅᔪᖅ ᑕᐃᒃᑯᐊ  

ᐱᖁᔭᒃᓴᓂᒃ ᓄᐊᑦᑎᕕᔅᓯᓐᓃᑦᑐᖅ, ᓇᐃᓴᐅᑎᓕᒃ 

ᐱᖁᔭᒃᓴᖅ 53 ᐱᑲᐃᓐᓇᖅᓯᐅᒃ, ᐃᒻᒥᒃᑯᑦ 

ᑎᑎᕋᖅᓯᒪᓂᖓ ᐱᓕᕆᐊᕆᓂᐊᕋᑦᑎᒍ.  

 

ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ. ᖃᓪᓗᓇᐅᔨᖓᔪᓂᒃ 

ᐱᓯᒪᒐᒪ 

ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑐᖓ. ᑖᒃᑯᐊ ᐃᒻᒥᒃᑯᑦ 

ᑎᑎᕋᖅᓯᒪᓂᖏᑦ ᐱᓕᕆᐊᖃᕋᓗᐊᖅᑎᓪᓗᑕ 

ᐊᐱᖅᑯᑎᒃᓴᖃᕈᔅᓯ ᓇᓗᓇᐃᖅᓯᖃᑦᑕᕐᓂᐊᖅᐳᓯ. 

ᐃᒪᐃᓕᖓᔪᕐᖓᐃ (ᑐᓵᔨᑎᒍᑦ) ᒪᓕᒐᒃᓴᖅ 53 

ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎ ᐊᑭᑐᔪᖅᑐᕈᑎᔅᓴᓄᑦ. 

ᓇᒻᒪ 3, 2017, 2018-ᒧᑦ. ᑎᑎᕋᖅᓯᒪᓂᖓ 1. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᕝᕙᓃᓐᓂᑦᑎᓐᓂ ᒪᑉᐱᖅᑐᕋᖓ 2, 

ᑕᑯᑲᐃᓐᓇᖅᓯᐅᒃ. ᐃᒪᐃᓕᖓᔪᖅ (ᑐᓵᔨᑎᒍᑦ) ᐅᐃᒍᖓ 

ᐃᓚᒋᐊᖅᓯᒍᒪᔾᔪᑏᑦ, ᐊᕐᕌᒍ ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓄᑦ ᐃᓱᓕᕝᕕᖃᖅᑐᒧᑦ ᒪᑦᓯ 31, 2018. 

ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᑦ $11,385,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐅᑎᕐᓗᓯ ᒪᒃᐱᖅᑐᕋᖓᓄᑦ 1. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ ᑖᓐᓇ ᐱᖁᔭᒃᓴᖅ 53 

ᐃᓪᓗᐃᑦᑑᓪᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᑐᐊᒐᒃ 62(2) 

ᐊᑐᕐᓗᒍ ᑖᓐᓇ ᐱᖁᔭᒃᓴᖅ 53-ᒥ ᒫᓐᓇᑲᐅᑎᒋ 

ᐅᖃᓕᒫᖅᑕᐅᔪᓐᓇᖁᓕᖅᐱᓯᐅᒃ ᐱᖓᔪᒋᔭᖓᓐᓂᒃ 

ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᔅᓱᒧᖓ ᐱᔭᕇᕋᑦᑕ 

ᐱᖁᔭᒃᓴᖅ 53. ᑖᔅᓱᒧᖓ ᐱᔭᕇᕈᑎᒥᒃ ᒥᓂᔅᑕ ᐲᑕᓴᓐ 

ᐅᖃᐅᓯᔅᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅᑲᒋᑦ, 

ᖁᔭᓐᓇᒦᖑᕗᓯᓗ ᑲᑎᒪᔨᖁᑎᑎᑦ ᑖᒃᑯᐊ 

ᕿᒥᕐᕈᐊᕈᓐᓇᕋᑖᕋᔅᓯᐅᖅ ᒪᓕᒐᒃᓴᖅ 53.  

 

ᐃᖅᑲᓇᐃᔭᖅᑎᓕᒫᑦᑎᐊᕗᓪᓗ ᖁᔭᓐᓇᒦᒃ 

ᐊᓪᓚᕕᒻᒥᐅᑕᓕᒫᑦ ᓄᓇᕗᓕᒫᒥ ᑖᒃᑯᐊ 

ᐊᒃᓱᕈᐊᖑᓯᒪᒻᒪᑕ ᐊᑭᑐᔪᖅᑐᕈᑎᔅᓴᑦ 

ᐱᓕᕆᐊᔅᓴᕈᓘᔭᐃᓪᓗ. ᑕᒪᒃᑯᐊ ᐱᓕᕆᐊᔅᓴᕗᓂᓛᒃ 

ᐱᔭᕇᑦᑎᐊᖃᑦᑕᖁᓪᓗᒋᑦ ᐊᑭᑐᓗᐊᓐᖏᓪᓗᑎᑦ.  

 

ᒥᔅ ᑭᒻᐳᓪ ᖁᔭᓐᓇᒦᕈᒪᓪᓚᕆᑦᑕᕋ ᐅᕙᓃᒍᓐᓇᕐᖓᑦ  

ᑭᐅᖃᑦᑕᕈᓐᓇᕋᑖᕐᖓᑦ. ᖃᐅᔨᒪᔭᓪᓚᕆᐊᓗᒋᓐᖏᑕᓐᓂᒃ 

ᐊᐱᖅᓱᖅᑕᐅᖃᑦᑕᕋᑖᕋᑦᑕ ᑭᐅᒍᓐᓇᖃᑦᑕᕋᑖᕐᖓᒋᑦ 

ᖃᐅᑉᐸᓗᑦᑕᐅᖃᐃ ᑕᐃᒪᐃᑐᐃᓐᓇᓛᕐᒥᔪᖅ... 

 

>>ᐃᓪᓚᖅᑐᑦ 

 

...ᐃᓕᓐᓂᐊᖅᑲᐅᔭᑦᑎᓐᓂᒃ. ᒥᔅ ᑭᒻᐳᓪ 

ᖁᔭᓐᓇᒦᓪᓚᕆᑉᐸᕋ ᐊᒻᒪᓗᑦᑕᐅᖅ ᒥᔅᑕ ᓴᐅᓐ 

ᖁᔭᓐᓇᒦᕐᒥᔭᕋᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒫᓐᓇ 

ᑲᔪᓯᑐᐃᓐᓇᕐᓂᐊᕋᑦᑕ ᐱᖁᔭᒃᓴᓕᕆᓚᐅᕐᒥᑕ 

ᓈᓴᐅᑎᓕᒻᒥᒃ 54. ᒥᓂᔅᑕ ᐲᑕᓴᓐ ᑖᔅᓱᒧᖓ ᐱᖁᔭᒃᓴᖅ 

54 ᐱᓕᕆᐊᕆᓂᐊᕋᑦᑎᒍ. ᑖᔅᓱᒧᖓ ᐱᒋᐊᕈᑎᒥᒃ 

ᐅᖃᐅᓯᔅᓴᖃᖅᐱᑦ? ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 54 - ᐊᑐᕈᓐᓃᖅᑎᑦᑎᓂᕐᒧᑦ ᐱᖁᑎᓂᒃ 

ᖁᔭᓈᖅᑕᐅᓂᖏᓐᓄᓪᓗ ᐊᑭᓕᒃᓴᐃᑦ ᒪᓕᒐᖅ, 

2016−2017 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓕᔅᓯᓐᓂᒃ ᓵᖓᓂ 

ᓴᖅᑭᖅᐳᖓ ᓴᖅᑮᔭᖅᑐᕐᓗᖓ ᒪᓕᒐᒃᓴᖅ 54, 

ᐊᑐᕈᓐᓃᖅᑎᑦᑎᓂᕐᒧᑦ ᐱᖁᑎᓂᒃ 

ᖁᔭᓈᖅᑕᐅᓂᖏᓐᓄᓪᓗ ᐊᑭᓕᒃᓴᐃᑦ ᒪᓕᒐᖅ, 2016-

2017.  

 

ᑕᕝᕘᓇ ᒪᓕᒐᒃᓴᒃᑯᑦ ᒐᕙᒪᒃᑯᑦ ᐲᔭᐃᒍᒪᒻᒪᑕ 

ᑮᓇᐅᔭᓕᕆᔾᔪᑎᖏᓐᓂᒃ $8.913−ᒥᓕᐊᓐᓂᒃ:  

 

 ᑖᒃᑯᐊ ᐲᔭᕐᓗᒋᑦ $6.023 ᒥᓕᐊᓐ ᑰᒑᕐᔫᑉ 

ᐃᓕᓐᓂᐊᕐᕕᖓᓃᖔᖅᑐᒥᓃᑦ ᑖᒃᑯᐊ ᑖᓐᓇ 

ᐃᑭᓚᐅᖅᓯᒪᒻᒪᑦ ᒪᑦᓯ 2017.  

 

 $1.26 ᒥᓕᐊᓐ ᑎᑎᕋᐅᔭᖅᑕᐅᔾᔪᑎᒥᓂᖏᑦ 

ᐊᕐᕕᐊᒥ ᕿᑎᖓᓂ ᐃᓕᓴᕕᔅᓴᐅᑉ.  

 

 $954,000 ᐊᑭᓖᔾᔪᑎᒥᓃᑦ 13−ᓂᒃ ᓄᓇᕗᑦ 

ᐃᓪᓗᓕᕆᔨᒃᑯᑦ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᖁᑎᖏᓐᓂᒃ.  

 

 $236,000 ᐲᔭᖅᑕᐅᒻᒥᔪᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐊᑭᓕᔅᓴᕆᔭᐅᔪᐃᑦ 

ᐃᓅᒍᓐᓃᖅᓯᒪᔪᓄᑦ ᐃᓪᓗᖃᖅᑐᓄᑦ.  

 

 $169,600 ᐅᖅᓱᐊᓗᓕᕆᔨᒃᑯᓐᓂ ᑕᕝᕙᓂ 

ᐃᓗᐊᓃᑦᑐᐃᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᑯᓐᓂ ᐅᖅᓱᐊᓗᐃᑦ ᑖᒃᑯᐊ 

ᐲᔭᖅᑕᐅᓗᑎᑦ ᐅᖅᓱᐊᓗᐃᑦ ᐊᑭᒥᓂᖏᑦ. 

ᐊᒻᒪᓗᑦᑕᐅᖅ  

 $265,000-ᐸᓗᐊᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᑖᓐᓇ ᐊᐅᓚᐅᑎᖃᐅᑦ 

ᐊᐅᓪᓛᖅᑕᐅᓐᓂᕐᖓᑦ ᑲᖏᖅᑐᒑᐱᒻᒧᑦ.  

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᒍᑎᔅᓴᒃᑲ ᐅᖃᐅᓯᔅᓴᒃᑲ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᑐᐃᓐᓇᐃᑦ 

ᐱᖁᔭᒃᓴᓕᕆᓂᕐᒧᑦ ᑲᑎᒪᔩᑦ ᐃᒃᓯᕙᐅᑕᖓᑦ ᑖᔅᓱᒧᖓ 

ᐅᖃᐅᓯᔅᓴᖃᖅᐲᑦ? ᒥᔅᑕ ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᐅᓪᓗᖓ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ ᒫᓐᓇ 

ᒪᑐᐃᖅᓯᒍᑎᔅᓴᓂᒃ ᐅᖃᐅᓯᖄᕐᔪᒍᒪᒐᒪ ᑲᑎᒪᔨᑐᐃᓐᓇᐃᑦ 

ᑲᑎᒪᑐᐃᓐᓇᓂᕐᒥᒃ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 

ᒪᓕᒐᒃᓴᖅ 54−ᒥᒃ. ᑮᓇᐅᔭᓕᕆᔾᔪᑎᓂᒃ ᐱᔭᐃᔾᔪᑎᐅᔪᖅ 

ᐱᖁᑎᒥᓂᕐᓂᑦ ᐊᒻᒪ ᐊᑭᓕᒃᓴᓂᑦ.  

 

ᑲᑎᒪᔩᑦ ᐃᓕᓴᖅᓯᒻᒪᑕ ᑖᓐᓇ ᒪᓕᒐᒃᓴᖅ 54 

ᓴᖅᑭᖅᑕᐅᓯᒪᒻᒪᑦ ᑮᓇᐅᔭᓕᕆᔾᔪᑎᖏᓐᓂᒃ 

ᐋᖅᑭᒋᐊᕆᔾᔪᑕᐅᒐᓱᐊᖅᑐᓂᒃ. ᑲᑎᒪᔨᕋᓛᑦ ᑖᒃᑯᐊ 

ᐃᓕᓴᖅᓯᔪᑦ ᒐᕙᒪᒃᑯᑦ ᓱᒻᒪᑦ ᑕᐃᒪᐃᓕᐅᕐᒪᖔᑕ.  

 

ᑕᒪᒃᑯᐊᓕ ᐲᔭᖅᑕᐅᑎᓪᓗᒋᑦ ᐅᖅᓱᐊᓗᐃᑦ ᐊᑭᖏᑦ 

ᐱᔾᔪᑎᒋᓪᓗᒋᑦ, ᑲᑎᒪᔨᕋᓛᑦ ᑲᔪᖏᖅᓴᐃᖏᓐᓇᖅᑯᑦ ᓱᓕ 

ᒥᓂᔅᑕᕆᔭᐅᔪᒥᒃ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᑯᓐᓂᒃ ᐊᕐᕌᒍᑕᒫᖅᓯᐅᑎᖏᓐᓂᒃ 

ᐅᓂᒃᑳᓕᐊᓂᒃ ᓴᖅᑮᖃᑦᑕᖁᔨᓪᓗᑎᑦ ᐱᔾᔪᑎᓕᓐᓂᒃ 

ᐅᖅᓱᐊᓗᓕᕆᔨᒃᑯᖏᓐᓂᒃ ᑖᒃᑯᐊ ᒐᕙᒪᓕᕆᔨᒃᑯᑦ. 

ᑲᑎᒪᔨᕋᓛᑦᑕᐅᖅ ᐊᑐᓕᖁᔭᓕᐅᖏᓐᓇᖅᑐᑦ ᑖᓐᓇ 

ᐅᓂᒃᑳᓕᐊᖓᑦ ᐃᓗᓕᖃᑦᑎᐊᖁᔭᐅᓪᓗᓂ 

ᓇᓗᓇᐃᖅᑐᖅᓯᒪᔪᓂᒃ ᒪᑯᐊ  

ᑎᔾᔪᓐᓂᐅᖃᑦᑕᖅᑐᐃᑦ,  ᓄᖑᑉᐸᓪᓕᐊᓂᐅᖃᑦᑕᖅᑐᐃᑦ, 

ᑯᕕᓂᐅᖃᑦᑕᑐᐃᓪᓗ, ᑎᓪᓕ ᒑᖑᕙᑦᑐᐃᓪᓗ 

ᐅᖅᓱᐋᓗᐃᑦ ᓄᓇᕗᒻᒥ, ᑲᐅᓂᒃᑳᕆᔭᐅᑦᑎᐊᖃᑦᑕᓪᓗᑎᒃ.  

 

ᐃᒃᓯᕙᐅᑖᖅ, ᑕᕝᕙ ᐱᔭᕇᖅᑯᑦ ᒪᑐᐃᖅᓯᒍᑎᔅᓴᒃᑲ. 

ᑲᑎᒪᔨᒐᕋᓛᑦ ᐃᑲᔪᖅᓱᐃᔪᑦ ᑲᔪᓯᑎᑕᐅᓂᖓᓂᒃ 

ᒪᓕᒐᔅᓴᖅ 54. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓴᒻᒧᖅᑐᖅ. ᑖᔅᓱᒧᖓ 

ᒪᓕᒐᔅᓴᒧᑦ ᓇᐄᓴᐅᑎᓕᒻᒧᑦ 54 ᐅᖃᐅᓯᒃᓴᑐᐃᓐᓇᒻᒥᒃ 

ᐅᖃᐅᓯᒃᓴᖅᑲᖅᑐᖃᖅᐹ? ᐅᖃᐅᓯᒃᓴᖃᖅᑐᖃᖏᑉᐸᑦ, 

ᐊᐱᖅᑯᑎᒃᓴᖃᖅᑐᖃᖅᐹ ᑖᔅᓱᒧᖓ ᒪᓕᒐᔅᓴᖅ 54−ᒧᑦ? 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑕᖃᖅᑑᖅ. ᑕᒡᕗᖓ 

ᐱᓕᕆᐊᖃᕆᐊᓪᓚᒃᕼᐃᓐᓇᓐᓂᐊᓐᓂᕈᑦᑕ ᐊᑕᐅᕼᐃᒻᒥᒡᓖ 

ᐊᐱᖅᑯᕼᐃᒃᕼᐊᖃᖅᑐᖓ. ᓄᓇᕗᑦ 

ᐃᒡᓗᓕᕆᔨᔾᔪᐊᒃᑯᖏᓐᓄᑦ. ᑖᒻᓇ ᑎᑎᖅᑲᖅ ᐊᐃᕙᒃᑕᐅ... 

ᑮᓇᐅᔭᖅ ᓇᓗᓇᐃᖅᑕᐅᕼᐃᒪᔪᖅ ᑲᓐᖑᓇᖅᑑᒻᒫᖅᕼᐅᓂ 

ᑭᕼᐃᐊᓂᓕ ᐊᑕᐅᕼᐃᖅ ᐊᐱᖅᑯᑎᒋᔭᕋ ᑖᒃᑯᐊ ᐊᑎᖏᑦ 

ᑎᑎᕋᖅᑕᐅᕼᐃᒪᔪᑦ ᑲᓐᖑᓇᖅᑑᒻᒪᑕ ᑭᕼᐃᐊᓂ ᑕᐃᒃᑯᐊ 

ᕿᒪᒃᑕᐅᔪᑦ ᐃᓚᓐᖓᓚᐅᖅᕼᐃᒪᔪᑦ 

ᐊᑮᑦᑐᓂᒃᑖᓐᓂᐊᓐᖏᑦᑐᑦ ᑖᒻᓇ 

ᐱᓕᕆᐊᖑᐊᓂᖅᕼᐃᒪᓕᖅᐹᓐ? ᒪᓐᓇ ᑐᖁᖓᔪᓕᕆᔨᒃᑯᑦ 

ᑕᐃᒃᑯᐊ ᑎᑎᖅᑲᖏᑦ ᐊᕼᐃᕙᖅᑎᕆᕙᓪᓕᐊᕼᐅᒻᒪᑕ 

ᓇᓗᓇᓐᖏᒻᒪᑦ ᒪᓕᒐᓕᕆᔨᒃᑯᑦ ᑎᑎᕋᕝᕕᐊᑎᒍᑦ 

ᓄᓇᕗᑦᒥ. ᑖᓐᓇ ᐊᐱᖅᑯᑎᒋᕙᕋ. ᒪ’ᓇ 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᒥᑭᓐᖑᐊᖅ, 

ᐊᖏᕈᓐᓇᕈᕕᑦ ᐃᒃᓯᕙᐅᑖᖅ, ᓄᑖᒥᒃ ᐊᓯᐊᓂ 

ᐃᖅᑲᓇᐃᔭᖅᑎᒥᒃ ᒪᐅᓐᖓᖁᔨᒐᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ ᐊᐱᕆᒻᒪᑦ ᑕᕝᕙᓂ 

ᐊᐱᖅᓱᖅᑕᐅᕕᒻᒧᐊᖁᔨᓪᓗᓂ ᐃᖅᑲᓇᐃᔭᖅᑎᒥᒃ 

ᑕᕝᕙᓃᑉᐸᒌᖏᑦᑐᒥᒃ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᒃᑏ, ᑖᓐᓇ ᐃᖅᑲᓇᐃᔭᖅᑎᖓᑕ  

ᐃᓚᖓᑦ ᐊᓂᑎᖔᓪᓗᒍ, ᐃᖅᑲᓇᐃᔭᖅᑎᖓᑕ ᐃᓚᖓ 

ᐃᓯᖅᑎᓚᐅᕈᒃ ᑲᑎᒪᕕᐅᑉ ᐃᓗᐊᓄᑦ.  

 

ᖁᔭᓐᓇᒦᒃ ᐃᓱᖅᑏ. ᒥᓂᔅᑐ ᐲᑐᓴᓐ, ᑖᓐᓇ 

ᐊᐱᖅᓱᖅᑕᐅᕕᒻᒧᐊᖅᑐᖅ 

ᑭᓇᐅᒻᒪᖓᑦ ᓇᓗᓇᐃᖅᓯᒪᓂᐊᒻᒪᑦ ᐅᖃᐅᑎᓚᐅᖅᑎᒍᑦ. 

ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᖅᑲᓇᐃᔭᖅᑎᒐ ᒥᔅᑐ ᑎᐅᕆ 

ᐊᐅᓪᓚ, ᐊᖓᔪᖅᑳᖅ ᓄᓇᕘᒻᒥ ᐃᒡᓗᓕᕆᔨᔾᔪᐊᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᒥᐊᓇᖅ. 

ᐃᓗᐊᓐᖏᓕᐅᕈᑎᖄᔾᔪᑯᓗᒃᑲᑦᑕ. 5 ᒥᓂᒥᒃ 

ᓄᖅᑲᖓᑲᐃᓐᓇᖅᑖ, ᐋᖅᑭᒋᐊᕆᐊᖃᖅᑐᖁᑎᖃᕋᑦᑕ. 5 

ᒥᓂᒧᑦ ᓄᖅᑲᖓᓂᐊᖅᐳᒍᑦ ᐅᖓᑕᓅᖏᑦᑐᖅ. 

ᕿᓚᒥᑯᓘᓐᓂᐊᖅᑐᒍᑦ. ᖁᔭᓐᓇᒦᒃ. 

 

>>ᓄᖅᑲᖓᓯᒋᐊᖅᑐᑦ 18:53ᒥ ᑲᔪᓯᒃᑲᓂᖅᑐᑎᓪᓗ 

18:57ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒫᓐᓇ ᐅᑎᕈᓐᓇᕋᑦᑕ. 

ᓄᖅᑲᓚᐅᑲᒋᐊᖃᖅᑲᐅᒐᑦᑕ. ᒥᓂᔅᑕ ᐲᑕᓴᓐ, ᑖᓐᓇ 

ᐊᐱᖅᓱᖅᑕᐅᕕᓐᓅᖃᑎᒋᔭᓯ ᑭᓇᐅᒻᒪᖔᑦ 

ᓇᓗᓇᐃᖅᓯᒪᓂᐊᕐᖓᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓄᑖᖅ ᒥᔅᑕ ᑎᐅᕆ ᐊᐅᓪᓚ 

ᐊᖓᔪᖅᑳᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᐅᓪᓚ, 

ᑲᑎᒪᕕᐅᑉ ᐃᓗᐊᓄᑦ ᑐᓐᖓᓱᒋᑦ. ᑕᐃᒪ 

ᐊᐱᕆᖅᑲᐅᔪᕐᓗ ᐅᕙᓃᓐᖏᖔᓕᕆᓪᓗᓂ, ᐃᓯᓐᖏᒻᒪᑦ 

ᓱᓕ. ᓱᖁᑎᔅᓴᖏᒃᑯᔅᓯ ᐃᒻᒪᖃ ᐅᑎᕐᕕᒋᓂᐊᓕᖅᐸᕋ 

ᒥᔅᑕ ᒥᑭᓐᖑᐊᑉ ᐊᐱᖅᑯᑎᒋᖅᑲᐅᔭᖓ ᑐᓴᕈᒪᓪᓗᓂ 

ᐊᐱᖅᑯᑎᒋᖅᑲᐅᒻᒪᒍ, ᑲᔪᓯᓚᐅᑲᓪᓚᖓᐃ 

ᐅᑎᕐᕕᒋᓂᐊᖅᐸᕋ ᒥᔅᑕ ᒥᑭᓐᖑᐊᖅ. ᒥᔅᑕ ᕿᓐᖑᖅ, 

ᑲᔪᓯᑎᑲᐃᓐᓇᓚᐅᕐᓚᒋᑦ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐆᒥᖓ 

ᐊᐱᖅᑯᑎᖃᕈᒪᓪᓗᖓ, ᓯᕗᓪᓕᖅᐹᒥᑦ ᒥᓂᔅᑕ ᑐᖏᓕᕐᒥᑦ, 

ᐃᑲᔪᖅᑎᒋᔭᐃᓪᓗ.  

 

ᐃᒫᒃ ᑰᒑᕐᔫᑉ ᐃᓕᓐᓂᐊᕐᕕᖓ ᐃᑭᔪᕕᓂᖅ 

ᐊᐱᖅᑯᑎᒃᑯᒪᓗᒍ.  

 

ᑮᓇᐅᔭᕐᖑᓇ ᐊᖏᔫᒻᒪᑦ ᓱᓇᒧᑦ 

ᐊᑐᖅᑐᔅᓴᕚᓪᓕᐅᓂᐊᕋᓗᐊᖅᑐᓂ, ᐊᐃᕙᕆᐊᖃᓕᒪᑦ. 

ᑖᓐᓇᓕ ᐊᐱᖅᑯᑎᒋᓂᐊᖅᑕᕋ ᑕᐃᓐᓇ ᐃᓕᓐᓂᐊᕐᕕᒃ 

ᐃᑭᔪᕕᓂᖅ ᐃᓗᐊᓂ ᒪᑯᓂᖓ ᑯᕕᔪᓂᑦ 

ᐱᑕᖃᓐᖏᒻᒪᓪᓗᑭᐊᖅ ᐃᑭᓕᕋᒥ ᑲᔪᓯᕗᖅ? ᑖᒃᕼᐅᒥᖓ 

ᕼᐃᕗᓪᓕᐹᒥᑦ ᐊᐱᖅᑯᑎᖃᕈᒪᓪᓗᖓ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕿᓐᖑᖅ ᐊᐱᕆᒻᒪᑦ. 

ᑕᐃᓐᓇ ᖃᐅᔨᓴᖅᑕᐅᖅᑰᕐᒪᑦ ᓱᓕ ᐃᑭᓐᓂᒥᓂᖓ 

ᐅᓂᒃᑳᖃᓕᕐᒪᖔᑕ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ 

ᑎᑎᕋᕐᕕᐊᓂ ᖃᐅᔨᒪᓐᖏᑦᑐᖓ.  

ᑭᓯᐊᓂ ᖃᑦᑎᕆᔾᔪᑎᑕᖃᓚᐅᖅᑐᖅ ᑎᒻᒥᑳᔭᑦᑐᓐᓂᕐ 

ᐃᓕᓐᓂᐊᕕᒻᒥ. ᐅᕙᓂ ᑎᑎᕋᖃᓯᐅᑎᓯᒪᔪᖅ ᑕᑯᔭᕋ. 

ᑕᒪᓐᓇ ᐱᖁᑎᒋᔭᐅᔪᓄᑦ ᐊᑎᓕᐅᖃᑕᐅᓯᒪᔪᖅ 

ᐃᓕᓐᓂᐊᕕᒻᒧᑦ.ᐄ, ᑎᒻᒥᑳᖅᑕᖅᑐᓂᑦ 

ᖃᑦᑐᕆᔾᔪᑎᑕᖃᓚᐅᖅᑐᖅ ᐃᓕᓐᓂᐊᕕᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ ᓄᓇᓕᒻᒥ 

ᐊᑐᖅᑎᓪᓗᒍ ᑎᐊᑦᓇᐃᑦᑐᒥᒃ ᐃᖢᐊᓐᖏᑦᑐᒥᒃ 

ᐊᑐᕈᒪᓐᓂᖏᒻᒪᑦ. ᐅᓇ ᑭᖑᓪᓕᕐᒥ ᐊᐱᖅᑯᑎᒋᓂᐊᕆᕙᕋ 

ᑕᐃᓐᓇ ᐃᓕᓐᓂᐊᕕᔅᓴᖅ ᓴᓇᕙᐅᓂᐊᖅᑐᖅ. ᑕᐃᒃᑯᓂᖓ 

ᖃᓪᓗᓈᑐᕐᓂᕈᒪ Security ᐅᑕᖃᑦᑎᐊᓂᐊᖅᐸ? ᑖᓐᓇ 

ᑭᖑᓪᓕᕐᒥ ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐃᓕᓐᓂᐊᕐᕕᒃ ᓄᑖᖅ  

Security−ᖃᓂᐊᖅᑐᔅᓴᐅᔪᖅ ᒫᓐᓇ 

ᐸᕐᓇᑦᑕᐅᕙᓪᓕᐊᒃᓱᓕ. 

 

ᑖᒃᑯᐊᓕ ᐃᑭᑦᑐᕕᓂᕐᒧᑦ ᐱᓯᒪᔭᒃᑲ ᑖᓐᓇ 

ᐱᔮᖅᑯᑕᐅᓪᓗᓂ ᒪᒃᑯᑦᑐᒧᑦ ᐃᑭᑕᐅᓚᐅᕐᒪᑦ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑭᑦᑎᔪᒪᔪᒻᒪᕆᐅᓚᐅᖅᖢᓂᓗ ᐃᒪᓐᓇ 

ᐅᐊᔅᓯᖃᔭᓚᐅᕋᓗᐊᖅᐸᑦ ᐊᔾᔨᓕᐅᕈᑎᖃᕋᓗᐊᕐᓗᓂ 

ᐃᑭᑦᑐᓐᓇᓚᐅᕐᒪᒍ ᑕᒫᖓᑦ ᓴᓂᕌᓂᒃ. ᑖᒃᑯᐊᓗ 

ᐃᑭᑦᑎᔾᔪᑎᒋᓇᓱᑦᑕᖏᑦ ᖁᑦᑎᔅᓯᕙᓪᓕᐊᓕᕐᒪᒋᑦ 

ᐃᑭᑦᑎᐊᓕᕐᒪᑦ ᑭᓯᐊᓂ.  

 

ᑕᐃᒪ ᐅᖃᓚᐅᕋᒪ ᑕᐃᒫᒃ 

ᓇᐅᑦᑎᓱᖅᑐᖃᕈᓐᓇᖅᑑᒐᓗᐊᖅ ᐅᐊᔅᓯᖃᕈᓐᓇᖅᑑᒐᓗᐊᑦ 

ᐃᒪᓐᓇ ᐃᑭᔾᔭᐃᒡᒍᑕᐅᑦᑎᐊᒻᒪᕆᑦᑐᕕᓂᐅᔪᓐᓇᕐᖓᑕ 

ᐃᑭᑦᑎᔪᒪᔪᖃᓪᓚᕆᑦᑎᑉᐸᑦ ᐊᔪᔾᔮᖏᒻᒪᑕ. ᑕᐃᒪᓐᓇ 

ᓄᓇᕗᒻᒥ ᓱᕈᓰᑦ ᑖᓐᓇ ᒥᓂᔅᑕᐅᓪᓗᖓ ᒪᓕᒐᓕᕆᓂᕐᒧᑦ 

ᑐᓴᖃᑦᑕᕋᒃᑭᑦ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐆᒧᖓᑦᑕᐅᖅ 

ᐊᐃᑉᐹᓂ ᐊᐱᕆᓂᐊᕋᒪ. ᑖᓐᓇ ᐃᓕᓐᓂᐊᕐᕕᒃ 

ᐊᕙᓗᖃᓐᖏᒻᒪᑦ ᑕᐃᒃᑯᐊ ᖃᓪᓗᓈᑐᑦ Fence 

ᐱᑕᖃᓐᖏᒻᒪᑦ. ᑖᒻᓇ ᐱᔫᑕᐅᕚᓪᓕᖅᓱᓂ 

ᑎᒋᖅᑲᓂᑦᑎᐊᕐᒪᑦ ᐃᓕᓐᓂᐊᕐᕕᒃ ᐃᓅᓱᑦᑐᓄᑦ 

ᖁᕕᐊᓱᓐᖏᑦᑐᒥᒃ ᖃᓄᑐᐃᓐᓇᖅ. ᑖᒻᓇ 

ᑲᑦᑐᖓᕚᓪᓕᕈᓐᓇᖁᓪᓗᒍ ᑖᑦᓇᐃᑦᑐᒥᒃ 

ᐃᓕᕆᔭᐅᔪᓐᓇᓂᐊᖅᐸ ᐊᕙᓗᒥᒃ 

ᑎᑭᑕᐅᓐᖏᖅᐹᓪᓕᕈᓐᓇᓂᐊᕐᒪᑦ ᑕᐃᓐᓇ 

ᓴᓇᐅᒐᐅᓂᐊᖅᑐᖅ? ᑖᓐᓇ ᑭᖑᓪᓖᑦᑐᕆᓗᒍ 

ᐊᐱᖅᑯᑎᒋᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕿᓐᖑᖅ  

ᑭᐅᔪᓐᓇᕐᒪᑦ. ᐊᕙᓗᓕᐅᖅᑕᐅᓚᐅᖅᐸᑦ 

ᐃᓱᒪᔅᓴᖅᓯᐅᕈᑕᐅᔪᓄᑦ ᓲᕐᓗ ᑭᓯᐊᓂ ᐃᒪᓐᓇ 

ᖁᓛᒎᕈᓐᓇᖅᓯᖏᑦ 10 feet 15 feet-ᖑᒐᓗᐊᖅᐸᑦ 

ᐃᒪᓐᓇ ᓱᕋᓪᓗᒍᓘᓐᓃᑦ ᐃᓯᕈᑦ ᐊᕙᓗᓯᒪᔫᒐᓗᐊᖅ 

ᐃᓯᕋᔅᓴᐅᒻᒪᑕ. ᐃᒪᓐᓇ ᐃᑭᑦᑎᔪᒪᓪᓚᕆᑦᑐᒥᒃ 

ᓄᖅᑲᖓᑎᑦᑎᒐᔭᕋᓗᐊᕐᒪᖔᖅ ᐊᕙᓗᐊ ᐊᖏᕆᐊᒃᓴᖅ 

ᐊᖏᕈᓐᓇᑦᑎᐊᖏᓐᓇᒃᑯ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐊᐱᖅᑯᑕᐅᓐᖏᑦᑐᖅ ᐅᖃᐅᓯᔅᓴᐃᓐᓇᖅ. ᑕᐃᓐᓇ 

ᖃᐅᒻᒪᖅᑯᑎᓕᐅᕈᑎ ᖃᓂᖓᓃᑦᑐᖅ ᐊᕙᓗᖃᕐᒪᑦ 

ᐃᓯᖅᑕᒐᐅᓪᓗᐊᖅᑰᖏᑦᑎᓪᓗᒍ ᑕᐅᑐᓐᓇᖃᑦᑕᕐᒪᑦ. 

ᑎᐊᑦᓇᐅᑕᐅᔪᓐᓇᖅᑐᐸᓘᒥᒻᒪᑦ 

ᑭᑦᑐᕋᓗᐊᕚᓪᓕᕈᓐᓇᖅᑰᕐᒪᑦ ᐊᕙᓗᖃᐅᑦ. ᑖᓐᓇ 

ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᑕᖃᓐᖏᒻᒪᑦ 

ᑲᔪᓯᓂᐊᖅᑐᖓ. ᒥᔅᑕ ᒥᑭᓐᖑᐊᖅ, ᑕᐃᓐᓇ 

ᑭᐅᔪᓐᓇᖅᑐᒥᒃ ᑕᕝᕙᓂ ᑕᕝᕗᖓᖅᑎᑎᖅᑲᐅᒐᑦᑕ. 

ᐊᐱᖅᑯᑎᒋᖅᑲᐅᔭᐃᑦ ᐊᐱᖅᑯᑎᒋᒃᑲᓐᓂᓚᐅᕈᒃ 

ᑭᐅᔭᐅᓂᐊᕐᒪᑦ ᐃᓛᒃ ᐊᐱᕆᔭᐃᑦ ᑐᓵᑦᑎᐊᑎᓪᓗᒍ 

ᓇᓗᓇᓐᖏᑦᑎᐊᕐᓂᐊᕐᒪᑦ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. ᐄ, ᑖᒻᓇ 

ᐊᐱᖅᑯᑎᒋᓗᐊᒐᐅᒐᕋ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓂᒃ ᐅᕙᓂ ᑎᑎᖅᑲᓂ $236,000 

ᑎᑎᖅᑲᓂ ᐊᕼᐃᕙᖅᑕᐅᓂᐊᒻᒪᑦ, 

ᑎᑎᖅᑲᐃᖅᑕᐅᓂᐊᒻᒪᑕᐃᓛᒃ ᑖᒃᑯᐊ 

ᑲᓐᖑᓇᖅᑑᒻᒫᖅᖢᑎᒃ ᑖᒃᑯᐊ ᑎᑎᕋᖅᓯᒪᓂᖏᑦ, 

ᑕᐃᔭᐅᔭᕆᐊᖃᓐᖏᑦᑐᑦ ᑭᕼᐃᐊᓂᓕ ᐅᓇ 

ᐊᐱᖅᑯᑎᒋᕙᕋ ᑖᒃᑯᐊ ᑎᑎᕋᖅᑕᐅᓯᒪᔪᑦ 

ᐃᓅᔪᓐᓃᖅᕼᐃᒪᒻᒪᑕᓗ ᓇᓗᓇᓐᖏᒻᒪᑦ 

ᑲᓐᖑᓇᖅᑑᓪᓗᓂ.ᑕᐃᒃᑯᐊ ᐃᓚᒋᔭᐅᔪᑦ 

ᕿᒪᒃᑕᐅᕼᐃᒪᓕᖅᑐᑦ ᑖᒻᓇ ᑎᑎᖅᑲᐃᖅᑕᐅᒃᐸᑦ 

ᒪᓕᒐᓕᕆᔨᒃᑯᓐᓂ ᐱᓕᕆᐊᖑᒻᒫᓚᐅᖅᕼᐅᓂ 

ᐃᒡᓗᓕᕆᔨᑦ ᑲᑎᒪᔨᕋᓛᖏᓐᓂᓪᓗ, ᑖᒻᓇᐅᑎᓪᓗᒍ 

ᑕᐃᑉᑯᐊ ᕿᒪᒃᑕᐅᕼᐃᒪᓕᖅᑐᑦ ᐊᑮᑦᑐᒻᒥᒃ  

ᑐᓂᔭᐅᔪᒫᓐᖑᑦᑑᑦ? ᑖᒻᓇ ᑐᑭᕼᐃᒍᐊᕈᑎᒋᑉᓗᒍ 

ᐊᐱᖅᑯᑎᒋᔭᕋ. ᒪ’ᓇ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. ᒥᔅᑕ 

ᐊᐅᓪᓚ ᑭᐅᖁᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐊᐱᖅᑯᑦ ᐱᖓᓲᓕᖅᑲᖓᒻᒪᑦ ᐊᖅᑭᒃᓯᓇᓱᒃᖢᑕ 

ᖁᔭᓈᖅᓯᓂᒻᒥᒃ ᒪᑯᓄᖓ ᐃᒡᓗᒥᒃ ᐊᑐᖅᑐᐊᖅᑎᓄᑦ.  

 

ᑕᐃᒪ ᐊᑐᖅᑐᐊᖅᑎᐅᔪᖅ ᐃᓅᔪᓐᓃᖅᑐᕕᓂᐅᒃᐸᑦ 

ᑕᐃᒃᑯᐊ ᒐᕙᒪᒃᑯᑦ ᐸᐸᑦᑎᔨᖏᑦ ᑎᑎᕋᓲᖑᒻᒪᑕ 

ᑮᓇᐅᔭᖃᓐᖏᓗᐊᓚᐅᒻᒪᑦ ᐊᑭᓕᒃᓴᐃᕈᑎᔅᓴᖏᓐᓂᒃ. 

ᑖᓐᓇ ᓯᕗᓪᓕᖅᐹᖑᖤᒻᒪᑦ ᐊᒻᒪᓗ ᐊᑐᖅᑕᐅᒐᔪᓐᓂᖅᐹᖅ.  

 

ᑐᒡᓕᐊ, ᑕᐃᓐᓇ ᐃᒡᓗᖃᖅᑎ ᑖᓐᓇ ᒐᕙᒪᒃᑯᑦ 

ᐸᐸᑦᑎᔨᖏᓐᓂᒃ ᑲᒪᒋᔭᐅᓐᓂᖏᑉᐸᑦ ᑖᒃᑯᐊᓗ 

ᐃᒡᓗᓕᕆᔨᒃᑯᑦ ᑎᒥᖁᑎᖏᑦᑕ ᑎᑎᖅᑲᐅᓯᐊᓪᓗᑎᒃ 

ᑕᐃᒃᑯᓇᓐᖓᑦ ᒐᕙᒪᒃᑯᑦ ᐸᐸᑦᑎᔨᖏᓐᓂᒃ 

ᑲᒪᒋᔭᐅᖏᒻᒪᒡᒎᖅ ᑕᐃᒃᑯᓇᓐᖓᑦ ᐊᒻᒪᓗ ᑖᒃᑯᐊ 

ᐃᒡᓗᓕᕆᔨᒃᑯᑦ ᑎᒥᖁᑎᖏᑦ ᑐᖁᓯᒪᓂᖓᓂᒃ 

ᐸᐃᑉᐹᖅᑖᓪᓗᑎᒃ ᓄᓇᕗᑦ ᒐᕙᒪᒃᑯᑦ 

ᐋᓐᓂᐊᖃᓐᓇᖏᑦᑐᓕᕆᔨᖏᓐᓂᒃ. 

 

ᐊᒻᒪᓗ ᐱᖓᔪᖓᑦ, ᑭᖑᓪᓕᖅᐹᖅ ᑖᓐᓇ 

ᐃᓅᔪᓐᓃᖅᓯᒪᔪᖅ ᐊᑐᖅᑐᐊᖅᑎᑕᐅᓚᐅᕈᓂ 

ᐊᑐᖅᑐᐊᖃᑎᖃᓚᐅᓐᖏᖢᓂ, ᑕᐃᒪ ᐃᓅᔪᓐᓃᖅᐸᑦ  

ᑖᓐᓇ ᐊᑐᖅᑐᐊᖃᑎᖃᓐᓂᖅᐹᑦ ᐊᑭᓕᒃᓴᖏᓐᓂᒃ 

ᑎᒍᓯᓲᖅ ᕿᒪᐃᕕᐅᓲᑦ.  

 

ᑕᐃᒪᓕ ᖁᔭᓈᖅᑕᐅᓯᒪᓕᖅᐸᑦ ᐃᓚᔮᓕᒫᖏᑦ 

ᑎᒍᓯᔾᔮᖏᑦᑐᑦ ᖁᔭᓈᖅᑕᐅᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᓪᓚ. ᑲᔪᓯᓗᖓ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑐᖃᐃ ᐃᒻᒪᖄ ᐊᓯᖏᓐᓂᒃ ᖃᐃᖁᔨᔪᓐᓇᖅᐳᖅ 

ᑖᓐᓇ ᐊᐱᖅᑯᑎᒋᖃᑦᑕᖅᓯᒪᒐᒃᑯ ᓯᕗᓂᑦᑎᓐᓂ 

ᐅᖅᓱᐋᓗᓐᓄᑦ ᑮᓇᐅᔭᐃᑦ ᓱᕐᕋᓗᐊᔾᔭᐃᒃᑯᑎᖏᑦ. 

 

ᑎᑎᖅᑲᖁᑎᖃᖅᑐᒍᑦ ᖃᐃᑕᐅᓚᐅᖅᑐᑦ ᑖᒃᑯᐊ 

ᐱᓕᕆᕝᕕᖏᓐᓄᑦ ᐊᒻᒪᓗ ᐅᖅᓱᐋᓗᐃᑦ ᑮᓇᐅᔭᑦ 

ᓱᕐᕋᓗᐊᔾᔭᐃᒃᑯᑎᖏᑦ ᑖᒃᑯᐊ ᐊᔾᔨᒌᖏᑦᑐᓂᒃ 

ᐃᓗᓕᖃᖃᑦᑕᒻᒪᑕ ᐅᖅᓱᐋᓗᐃᑦ... ᓇᐄᓴᐅᑎᖃᓐᖏᑦᑐᑦ 

ᐊᒻᒪᓗ ᖃᐅᔨᒪᓪᓗᖓ ᐃᖃᓗᐃᑦ ᐊᔾᔨᐅᓐᖏᑦᑐ...ᐃᓛᒃ, 

ᐊᔾᔨᒋᔭᐅᓐᖏᑦᑐᒥᒃ ᐋᖅᑭᒃᑕᐅᓯᒪᒻᒪᑦ ᓄᓇᓖᑦ 

ᓄᓇᕗᒻᒦᑦᑐᑦ ᐃᓱᒪᒋᓪᓗᒋᑦ. ᓇᐄᓴᐅᑎᑕᖃᕋᓂᓗ 

ᐃᖃᓗᒃᑑᑦᑎᐊᒻᒧᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᑖᔅᓱᒥᖓ 

ᐅᓂᒃᑲᐅᑎᖃᕈᓐᓇᖅᐳᖃᐃ ᑐᓴᓐᓂᐊᕋᑦᑕ ᐊᒻᒪᓗ 

ᑕᖅᑲᒃᑯᐊ ᓈᓚᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. ᒥᓂᔅᑕ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦ,ᒃ 

ᐃᒃᓯᕙᐅᑖᖅ, ᐊᒻᒪᓗ ᒥᔅ ᐊᕐᓇᒃᑲᖅ ᐊᐱᖅᑯᑎᖃᒻᒪᑦ 

ᑖᔅᓱᒥᖓ. ᑕᐃᒃᑯᐊ ᐅᖃᐅᓯᕆᔭᖏᑦ 2016-17 

ᐊᕐᕌᒍᐊᓂ ᐋᒡᒐᓯ ᐊᕐᕌᒍᒧᖅᑲᐃ ᑎᑭᖢᒍ 

ᑳᓐᑐᕌᒃᑎᖃᓚᐅᕋᑦᑕ ᐃᒻᒥᒃᑰᖅᑐᒥᒃ... ᒐᕙᒪᒃᑯᑦ  

ᑕᒻᒪᖅᓯᒪᔪᖅᓯᐅᖅᑎᖓ ᐊᕐᕌᓂ ᐃᖃᓗᐃᑦ 

ᑳᓐᑐᕌᒃᑎᖃᖅᖤᕆᕗᑦ ᐃᒻᒥᒃᑰᖅᑐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᐃᑦ ᖃᓄᐃᓕᖓᓂᖓ ᕿᒥᕐᕈᓇᒃᑕᐅᔪᒪᓚᐅᒻᒪᑦ 

ᐊᔾᔨᐅᖏᓐᓂᖓ ᐱᔾᔪᑎᒋᓪᓗᒍ. ᐃᒻᒪᖄ ᑳᓐᑐᕌᔅᓴᒥᒃ 

ᓴᖅᑭᑦᑐᖃᖅᐸᑦ ᐅᓂᒃᑲᐅᔾᔭᐅᔪᓐᓇᖅᐱᑖ 

ᖃᐅᔨᓴᐃᓚᐅᖅᑎᓪᓗᒋᑦ ᑭᓱᓂᑦ ᓴᖅᑭᑦᑐᖃᓚᐅᕐᒪᖔᑦ 

ᐊᒻᒪᓗ ᑳᓐᑐᕌᒃᓴᖅᑕᐅᓂᖓ ᖃᓄᐃᓕᖓᓕᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕ ᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅ ᐊᕐᓇᒃᑲᖅ 

ᐊᐱᖅᑯᑎᖓᓄᑦ. ᑖᓐᓇᖃᐃ ᒥᓂᔅᑕ ᓴᕕᑲᑖᒧᑦ 

ᑭᐅᔭᐅᑎᑦᑐᓐᓇᕈᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ). ᒥᔅᑕ 

ᓴᕕᑲᑖᖅ, ᑭᐅᒋᐊᖓ ᐊᐱᖅᑯᑕᐅᔪᖅ ᐱᑐᐃᓐᓇᐅᕖᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ ᐊᔾᔨᒌᓐᖏᑦᑐᓂᒃ 

ᐅᖅᓱᐊᓗᖕᓄᐊᖓᔪᖅ ᐱᔾᔪᑕᐅᔪᖅ ᖃᓄᐃᒻᒪᑦ ᐃᖃᓗᐃᑦ 

ᑕᐃᔭᐅᓯᒪᖃᓯᐅᑎᓐᖏᒻᒪᖔᑦ. ᐅᖅᓱᐊᓗᒃ ᐃᖃᓗᖕᓄᑦ 

ᑎᑭᑎᑕᐅᒑᖓᑦ, ᑳᓐᑐᕌᒃᑎ ᐅᖅᓱᐊᓗᓕᒫᒥᒃ 

ᓂᐅᕕᖃᑦᑕᖅᑐᖅ. ᒐᕙᒪᒃᑯᓐᓄᑦ ᐱᒋᔭᐅᔪᓐᓃᖅᑐᖅ. 

ᐊᒥᒐᖅᑐᖃᑳᓪᓚᒃᑯᓂ ᒐᕙᒪᒃᑯᑦ 

ᐅᖅᓱᐊᓗᖁᑎᒋᓐᖏᑕᖓ ᑭᓯᐊᓂᐅᕙᒃᑐᖅ ᓲᖃᐃᒻᒪ 

ᐅᖅᓱᐊᓗᒃ ᑳᓐᑐᕌᒃᑎᒧᑦ ᐱᒋᔭᐅᖕᒪᑦ. 

 

ᐱᓇᓱᐊᕈᓯᑦᑎᓐᓂ ᐅᖃᓚᐅᕋᒪ ᒪᓕᒐᓕᐅᕐᕕᖕᒥ, 

ᕿᒥᕐᕈᔭᐅᕙᓪᓕᐊᔪᖅ ᒫᓐᓇᒃᑯᑦ ᐊᑐᖅᑕᐅᔪᖅ ᐃᖃᓗᖕᓂ 

ᖃᓄᐃᓐᖏᑦᑎᐊᕋᓗᐊᕐᒪᖔᑦ ᐅᕝᕙᓘᓐᓃᑦ 

ᐊᑐᖅᑕᐅᕙᓚᐅᖅᑐᒧᑦ ᐅᑎᖅᑐᒃᓴᐅᖕᒪᖔᑦ 

ᑳᓐᑐᕌᒃᓴᓕᐊᖑᓗᓂ, ᕼᐋᒻᓚᓕᕆᔨᒃᑯᑦ ᒐᕙᒪᒃᑯᓪᓗ 

ᐋᖅᑮᓗᑎᒃ ᖃᓄᐃᑦᑐᒥᒃ ᐊᑐᖅᑕᐅᔪᒃᓴᐅᖕᒪᖔᑦ 

ᐃᖃᓗᖕᓂ ᐱᔫᑎᑕᖃᕐᒪᑦ ᐃᓗᐊᓐᖏᔾᔪᑎᑕᖃᕐᒪᓪᓗ 

ᐃᓱᒪᖅᓴᖅᓯᐅᕈᑎᒋᔭᕆᐊᖃᕋᔭᖅᑕᕗᑦ 

ᓇᐅᒃᑰᖓᔪᒃᓴᐅᖕᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᔾᔪᑎᖓᓄᑦ. ᐅᖃᖃᑖᕋᕕᑦ 

ᓱᓕ ᓇᓗᓇᕐᒪᑦ. ᐊᕐᕌᓂᐅᖅᑰᓚᐅᖅᓯᒪᔪᖅ 

ᑖᓐᓇᔅᓴᐃᓐᓇᖅ ᐊᐱᖅᑯᑎ ᐊᐱᖅᑯᑎᒋᓚᐅᖅᓯᒪᒐᒃᑯ 

ᑭᐅᓚᐅᖅᓯᒪᓪᓗᑎᒡᓗ ᑖᓐᓇ 

ᖃᐅᔨᓴᖅᑕᐅᕙᓪᓕᐊᓂᕋᓕᖅᖢᒍ. ᐊᕐᕌᒎᓗᐊᖅ 

ᖄᖏᐅᑎᓯᒪᓕᕐᒪᑦ ᐃᓱᒪᒋᔭᖃᓕᖅᐲᑦ ᖃᖓ ᑕᒪᓐᓇ 

ᑲᒪᒋᔭᐅᓂᐊᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐲᑕᓴᓐ 

ᑭᐅᖁᔨᖅᑲᐅᖕᒪᑦ ᒥᔅᑕ ᓴᕕᑲᑖᕐᒥᒃ. ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍ4854ᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑕᐅᔪᖅ ᑕᒫᓂ 

ᕿᒥᕐᕈᔭᐅᓂᖓ ᐱᔭᕇᖅᑕᐅᒐᔭᓐᖑᐊᖅᑐᖅ 

ᐅᑭᐊᒃᓵᕆᔭᑦᑎᓐᓂ. ᑕᒪᓐᓇ ᑕᑯᓇᒃᑕᐅᒐᔭᖅᐳᖅ 

ᐃᓱᒪᒋᔭᐅᖃᓯᐅᔾᔭᐅᓗᓂᓗ ᑭᖑᓪᓕᕐᒥ 

ᑳᓐᑐᕌᒐᒃᓴᐅᓛᕐᓂᖓᑕ ᓄᐃᓛᕐᓂᖓᑕ ᓯᕗᓂᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᕐᓇᒃᑲᖅ, 

ᑕᐃᒫᖅᑐᑎᑦ? (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ 

ᒪᓕᒐᒃᓴᖅ 54−ᒧᑦ. ᒪᓕᒐᒃᓴᖅ 54−ᒧᐊᓚᐅᕐᒥᒋᑦᑎ  

ᐸᐃᑉᐹᖁᑎᑦᑎᓐᓂ. 

 

(ᑐᓵᔨᑎᒎᕈᓐᓃᖅᑐᖅ) ᐱᓯᒪᓗᒃᑖᓕᖅᑰᕋᑉᓯᐅᒃ. 

(ᑐᓵᔨᑎᒍᑦ) ᒪᓕᒐᒃᓴᖅ 54, ᐲᔭᖅᑕᐅᓂᖏᓐᓄᑦ ᐱᖁᑎᑦ 

ᐊᑭᑦᑐᕈᑎᓪᓗ ᒪᓕᒐᖅ, 2016−2017. ᑎᑎᕋᖅᓯᒪᓂᖓ 

1. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᒋᐊᓚᐅᖅᓯᐅᒃ ᐃᓚᖓ 1 

ᒪᒃᐱᖅᑐᒐᖅ 1−ᒥ. ᐃᓚᖓ 1. $6,023,747,000. 

ᐊᖏᖅᐱᓯᐅᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖃᖅᓯᒪᓂᖓ 

2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᒋᐊᓚᐅᖅᓯᐅᒃ ᐃᓚᖓ 2 

ᒪᒃᐱᖅᑐᒐᖅ 2−ᒥ. ᐃᓚᖓ 2. $1,264,422. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖃᖅᓯᒪᓂᖓ 

3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᒋᐊᓚᐅᖅᓯᐅᒃ ᐃᓚᖓ 3 

ᒪᒃᐱᖅᑐᒐᖅ 2−ᒥ. ᐃᓚᖓ 3. $168,600.70. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖃᖅᓯᒪᓂᖓ 

4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᒋᐊᓚᐅᖅᓯᐅᒃ ᐃᓚᖓ 4 

ᒪᒃᐱᖅᑐᒐᖅ 2−ᒥ. ᐃᓚᖓ 7. $954,238. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᒋᐊᖅᓯᐅᒃ ᐃᓚᖓ 5 

ᒪᒃᐱᖅᑐᒐᖅ 3−ᒥ. ᐃᓚᖓ 5. ᑲᑎᓪᓗᒋᑦ $236,396.34. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖃᖅᓯᒪᓂᖓ 

6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᒋᐊᖅᓯᐅᒃ ᐃᓚᖓ 6 

ᒪᒃᐱᖅᑐᒐᖅ 3−ᒥ. ᐃᓚᖓ 6. ᑲᑎᓪᓗᒋᑦ $155,481.02. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᖃᖅᓯᒪᓂᖓ 7. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᒋᐊᖅᓯᐅᒃ ᐃᓚᖓ 7 

ᒪᒃᐱᖅᑐᒐᖅ 3−ᒥ. ᐃᓚᖓ 7. ᑲᑎᓪᓗᒋᑦ $109,798.58. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 54−ᒥᒃ ᐊᑕᖏᕐᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᒪᓕᒡᓗᒍ 

ᒪᓕᒋᐊᓕᒃ 62(2) ᒪᓕᒐᒃᓴᖅ 54−ᒥᒃ 

ᑲᑎᒪᔾᔪᑎᒃᓴᓄᐊᖅᑕᐅᑲᐅᑎᒋᔪᓐᓇᖅᓯᖕᒪᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑎᓂᒃ 

ᐅᖃᐅᓯᒃᓴᖃᖅᐲᑦ, ᒥᓂᔅᑕ ᐲᑕᓴᓐ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᕈᒪᑐᐃᓐᓇᖅᐸᒋᑦ 

ᑲᑎᒪᔩᓪᓗ ᕿᒥᕐᕈᑦᑎᐊᕋᑖᕐᓂᑦᑎᓐᓂᒃ ᑖᔅᓱᒥᖓ 

ᒪᓕᒐᒃᓴᒥᒃ. ᑖᓐᓇᑑᖏᑦᑐᒥᓂᓛᖅ ᒪᓕᒐᒃᓴᖅ 54, 

ᐅᑯᐅᓗ ᒪᓕᒐᒃᓴᐃᑦ 51, 52, ᐊᒻᒪ 53.  

 

ᐅᖃᕈᒪᑐᐃᓐᓇᖅᑐᖓ ᑕᕝᕙᓃᓕᕋᒪ ᐊᕐᕌᒍᐃᑦ 9 

ᐅᖓᑖᓂ ᒪᓕᒐᓕᐅᖅᑎᑐᐃᓐᓇᐅᓚᐅᖅᓯᒪᓪᓗᖓᓗ. 

ᑕᐃᔅᓱᒪᓂ ᒪᓕᒐᓕᐅᖅᑎᓐᖑᓵᖅᑎᓪᓗᖓ 

ᑐᓴᒐᒃᓴᖃᖅᑎᑕᐅᓗᐊᖅᐸᔪᓐᖏᒃᑲᓗᐊᕋᑦᑕ 

ᕿᒥᕐᕈᓇᒃᑎᓪᓗᑕ ᒪᓕᒐᒃᓴᓂᒃ. 

ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ ᐊᒻᒪᓗ ᐱᒃᑯᒋᔪᒪᓪᓗᒋᑦ 

ᐃᖅᑲᓇᐃᔭᖅᑎᖁᑎᒃᑲ ᑕᒪᑐᒨᓇᖅ. 

 

ᐱᕚᓪᓕᖅᑎᑦᑎᓯᒪᔪᒻᒪᕆᐅᔪᒍᑦ ᐊᕐᕌᒎᓕᖅᑐᓂ 

ᐅᖃᐅᓯᒃᓴᖃᑦᑎᐊᖁᓪᓗᒋᑦ ᑮᓇᐅᔭᓄᑦ ᒪᓕᒐᒃᓴᓂ. 

ᐱᓕᕆᕕᒐᑑᓐᖏᑦᑐᖅ ᑕᐃᒪᐃᓯᒪᔪᐃᑦ ᐱᓕᕆᕕᓕᒫᑦᑎᐊᑦ 

ᐊᒃᓱᕉᑎᖃᖅᓯᒪᕗᑦ ᑕᒪᑐᒨᓇ ᐊᒻᒪᓗ ᐃᓕᔅᓯᑦᑕᐅᖅ 

ᒪᓕᒐᓕᐅᖅᑎᑐᐃᓐᓇᐅᓪᓗᓯ ᐱᔭᕐᓂᖏᑦᑐᓂᒃ 

ᐊᐱᖅᓱᖅᑕᐃᓕᓯᒪᕙᒃᑲᔅᓯᑦᑕᐅᖅ ᐊᔪᐃᓐᓈᕈᑎᖃᖅᑐᓯ 

ᑐᑭᓯᒋᐊᕈᑎᓂᒃ. ᐃᓛᓐᓂᑦ ᖁᖓᑦᑎᑦᑎᓇᓱᓲᖑᔪᖓ 

ᐃᓛᓐᓂᑦ ᑐᓴᐅᒪᓂᖅᓴᐅᖃᑦᑕᕋᔅᓯᓘᓐᓃᑦ ᐅᕙᓐᓂᒃ. 

ᑕᐃᒫᑦ ᑕᒪᓐᓇ ᐱᐅᔪᖅ ᓂᕆᐅᒃᐳᖓᓗ 

ᑕᐃᒪᓐᓇᐃᖏᓐᓇᕐᓂᐊᖅᑐᖅ ᐊᕐᕌᒍᓂ ᖃᐃᔪᓂ. 

 

ᖁᔭᓐᓇᒦᕈᒪᕙᒃᑲ ᒥᓂᔅᑕᐅᖃᑎᒃᑲ ᑕᒫᓃᒍᓐᓇᕐᒪᑕ 

ᑭᐅᔪᓐᓇᖅᖢᑎᒃ ᐊᐱᖅᑯᑎᒋᔭᔅᓯᓐᓂᒃ 

ᑕᐃᒪᐃᖏᓐᓇᖅᐸᓚᐅᓐᖏᒻᒪᑦ ᐊᕐᕌᒎᓚᐅᖅᑐᓂ 

ᓯᕗᓂᑦᑎᑦ ᐃᒪᐃᑉᐸᓚᐅᕐᒪᑕ ᒥᓂᔅᑕ 

ᑕᕝᕙᓃᒃᑲᓗᐊᖅᖢᓂ ᓴᖑᑎᑦᑎᔪᓐᓇᖅᐸᔪᓐᖏᒻᒪ ᑕ 

ᐊᓯᒥᓄᑦ ᒥᓂᔅᑕᒧᑦ ᐱᓕᕆᖕᒻᒥᒃ ᑲᒪᒋᔭᓕᖕᒧᑦ. 

ᐱᒃᑯᓇᖅᐳᑦ ᒥᓂᔅᑕᐃᑦ ᑕᕝᕙᓃᒻᒪᑕ ᐱᕐᔪᐊᖃᖅᑐᑎᒡᓗ 

ᑕᒪᑐᒥᖓ, ᐃᖅᑲᓇᐃᔭᖅᑎᓕᒫᓪᓗ ᓴᖅᑭᖃᑦᑕᖅᑐᑦ 

ᑕᕝᕙᓂ ᐊᐱᖅᓱᖅᑕᐅᕕᖕᒥ ᑭᐅᖃᑕᐅᓪᓗᑎᒡᓗ 

ᐃᓗᓕᖅᑯᖅᑑᑎᓂᒃ ᐊᐱᖅᑯᑎᒋᔭᔅᓯᓐᓄᑦ. 

 

ᑕᕝᕗᖓ ᐃᓱᓕᒍᑎᒋᓗᒍ, ᐃᒃᓯᕙᐅᑖᖅ, ᖁᔭᓐᓇᒦᖅᐸᒋᑦ 

ᐃᖅᑲᓇᐃᔭᖅᑎᖁᑎᒃᑲᓗ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑲᔪᓯᓂᐊᓕᕐᒥᔪᒍᑦ ᕿᒥᕐᕈᓂᐊᕐᓗᑎᒃᑯᑦ ᒪᓕᒐᒃᓴᖅ 47. 

ᒥᓂᔅᑕ ᐲᑕᓴᓐ, ᒪᑐᐃᕈᑎᒃᓴᕐᓂᒃ ᐊᑐᐃᓐᓇᐅᓕᖅᐲᑦ? 

ᒥᓂᔅᑕ ᐲᑕᓴᓐ, ᑲᔪᓯᒋᐊᕆᑦ. 

 

ᒪᓕᒐᒃᓴᖅ 47 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᕆᔨᐅᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᕈᓐᓇᕈᕕᓐᖓ, ᓄᑖᓂᒃ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᔪᖓ. ᖁᔭᒻᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐃᖅᑲᓇᐃᔭᖅᑎᖁᑎᖏᑦ ᒪᓕᒐᓕᐅᕐᕕᖕᒧᑦ 

ᐃᓯᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᖅᓯᒪᓂᐊᕐᒪᑦ ᑲᑎᒪᔾᔪᑎᒃᓴᑦᑎᓐᓂ, ᒥᓂᔅᑕ 

ᐲᑕᓴᓐ, ᐃᖅᑲᓇᐃᔭᖅᑎᑎᑦ ᑭᒃᑰᖕᒪᖔᑕ 

ᐅᖃᐅᑎᓚᐅᖅᑎᒍᑦ ᒪᑐᐃᕈᑎᖕᓄᐊᓚᐅᓐᖏᓐᓂᕐᓂ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓃᑦᑐᖅ ᐱᐅᓪ ᒪᑲᐃ, ᑐᖏᓕᕋ 

ᑮᓇᐅᔭᓕᕆᔨᒃᑯᓐᓂ ᐊᒻᒪ ᓴᐅᒥᓐᓃᑦᑐᖅ ᓯᑏᕙᓐ ᓵᑕᒃ, 

ᐊᐅᓚᑦᑎᔨᐅᓚᐅᐱᓪᓚᒃᑐᖅ ᐊᑐᐊᒐᓕᕆᓂᕐᒧᑦ 

ᒪᓕᒐᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᓱᖕᓂᐊᖅᐳᓯ 

ᒪᓕᒐᓕᐅᕐᕕᕐᒧᑦ. ᒥᓂᔅᑐ ᐲᑐᓴᓐ, 

ᑲᔪᓯᒋᐊᖅᑑᓪᓗᐊᓕᖅᐳᑎᑦ ᐅᒃᑯᐃᕈᑎᓐᓄᑦ. ᒥᓂᔅᑐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᖅᓯᓗᖓ, ᒥᔅᑕ ᓵᑕᒃ 

ᑖᕗᓐᖓᓕᒫᖅ ᐊᐅᓚᑦᑎᔨᐅᓕᖅᑐᖅ ᐊᑐᐊᒐᓕᕆᓂᕐᒥ, 

ᐊᐅᓚᑦᑎᔨᐅᓚᐅᐱᓪᓚᐅᒐᓂ. ᒪᒥᐊᕝᕕᒋᕙᒋᑦ, ᒥᔅᑕ ᓵᑕᒃ 

 

ᐅᓪᓗᒃᑯᑦ, ᐃᒃᓯᕙᐅᑖᖅ. ᐅᓪᓗᒥ ᑕᕝᕚᓃᑦᑐᖓ 

ᐅᖃᐅᓯᕆᔪᓐᓇᕐᓂᐊᕋᒃᑯ ᒪᓕᒐᒃᓴᖅ 47, ᒪᓕᒐᖅ 

ᐋᖅᑭᒋᐊᖅᑎᑦᑎᔪᖅ ᒪᓕᒐᓕᕆᔨᐅᓂᕐᒧᑦ ᒪᓕᒐᕐᒥᒃ.  

 

ᑖᓐᓇ ᒪᓕᒐᒃᓴᖅ ᐊᑐᕐᓗᒋᑦ ᓄᓇᕗᒻᒥ ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᒪᓕᒐᓕᐅᕈᓐᓇᖅᓯᓂᐊᖅᑐᑦ ᐊᒻᒪᓗ 

ᑲᑎᒪᔨᕋᓛᖃᓕᕐᓗᑎᒃ ᒪᓕᒐᓕᕆᔨᓂᒃ, ᒪᓕᒐᕐᓂᓪᓗ  

ᑕᐃᒪᓐᖓᓂᒃ ᓴᖅᑭᑕᐅᖃᑦᑕᖅᓯᒪᔪᒥᓃᑦ ᐄᐳᕈ 1, 

1999−ᒥ. ᑖᒃᑯᐊ ᐊᓯᔾᔨᕐᓂᐊᖅᑐᑦ ᒪᓕᒐᓕᕆᔩᑦ ᒪᓕᒐᖓ 

ᐃᓗᓕᖏᑦ ᒪᓕᓕᕐᓂᐊᕐᒪᔾᔪᒃ ᐊᒻᒪᓗ 

ᐊᑎᓕᐅᖅᑕᐅᖃᑕᐅᓯᓕᕐᓗᑎᒃ ᒪᓕᒐᑎᒍᑦ. 

ᑖᓐᓇ ᒪᓕᒐᖅ ᓴᖅᑭᑕᐅᓚᐅᖅᓯᒪᔪᖅ ᒪᓕᒐᓕᕆᔩᑦ 

ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ ᐊᒻᒪ ᐃᓚᒋᔭᐅᖃᑕᐅᔪᑦ 

ᓯᕗᓕᖅᑎᓂᒃ ᓂᕈᐊᖃᑦᑕᖅᐳᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᔪᓂᒃ ᒪᓕᒐᓕᐅᕈᓐᓇᕐᓂᕐᒥᒃ 

ᐊᒻᒪᓗ ᑐᑭᒧᐊᕈᑎᒋᔭᐅᖃᖅᑕᖅᑐᑎᒃ ᑖᒃᑯᐊ 

ᒪᓕᒐᓕᕆᔨᓂᒃ ᓄᓇᕗᒻᒦᑦᑐᒥᒃ. 

 

ᒫᓐᓇᐅᔪᒃᑯᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖓᑦ 

ᑐᓐᓂᕆᔭᕆᐊᖃᖅᑎᑕᐅᕗᑦ ᐊᓯᔾᔨᖅᑕᐅᖁᔭᒥᓂᑦ 

ᒪᓕᒋᐊᓕᖕᓄᑦ ᓄᓇᕗᑦ ᒐᕙᒪᒃᑯᑦ ᐊᒡᓚᒃᑕᐅᕕᖓᓄᑦ 

ᒪᓕᒋᐊᓕᖕᓂᒃ ᕿᒥᕐᕈᔭᐅᓂᐊᕐᓗᑎᒃ 

ᐊᒡᓚᒃᑕᐅᓂᐊᕐᓗᑎᒡᓗ ᒪᓕᒐᐅᑉ ᐊᑖᒍᑦ. ᑕᒪᓐᓇ 

ᐃᓕᖅᑯᓯᖅ ᓱᕙᓕᑭᐊᖑᖕᒪᑦ ᓈᒻᒪᒐᓂᓗ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖓᑕ ᐃᓛᒃᑰᕐᓂᖓᓂᒃ ᓇᖑᓗᑦᑐᐃᖕᒪᑦ 

ᒪᓕᒐᓕᕆᔨᐅᓂᕐᒥᒃ ᓄᓇᕗᒻᒥ, ᑖᓐᓇᐅᖕᒪᓪᓗ 

ᐊᑐᖅᑕᐅᓚᐅᖅᓯᒪᔪᓐᓃᖅᖢᓂ 1999−ᒥᓂᒃ. 

 

ᑭᓯᐊᓂ ᓄᑖᑦ ᒪᓕᒋᐊᓖᑦ ᑐᑭᓕᐊᕐᓂᖃᖅᑐᒥᒃ ᒪᓕᒐᒃᓴᒥ 

ᓴᖅᑭᖅᑎᑕᐅᕗᑦ ᒪᓕᒋᐊᓕᓕᐅᖅᑎᓂᒃ ᑲᑎᒪᔨᕋᓛᓂᒃ 

ᕿᒥᕐᕈᖃᑦᑕᕆᐊᖃᖅᑐᓂᒃ ᓄᑖᓂᒃ ᒪᓕᒋᐊᓕᓕᐊᖑᔪᓂᒃ 

ᑐᑭᓕᐊᕐᓂᖃᖅᑐᓂᒃ ᒪᓕᒋᐊᓕᖕᓂᒃ ᑐᕌᖓᔪᑦ ᓄᓇᕘᒧᑦ 

ᐊᒻᒪᑦᑕᐅᖅ ᒪᓕᒋᐊᓖᑦ ᐊᑐᐃᓐᓇᐅᖃᑦᑕᕆᐊᖃᖅᐳᑦ 

ᐃᓄᓕᒫᓄᑦ ᑭᐅᖃᑦᑕᕆᐊᖃᕈᑕᐅᓗᓂ ᒪᓕᒐᓕᕆᔨᓄᑦ 

ᓇᒻᒥᓂᖅ ᒪᓕᒋᐊᓕᖕᒥᒃ ᐋᖅᑮᓕᕌᖓᑕ. 

 

ᒪᓕᒐᒃᓴᖅ ᐊᓯᔾᔩᕈᑕᐅᒋᕗᖅ ᒪᓕᒐᕐᒧᑦ ᑕᐃᒃᑯᐊ 

ᒪᓕᒋᐊᓖᑦ ᒫᓐᓇᒃᑯᑦ ᐊᖏᕈᑕᐅᓯᒪᓪᓚᑦᑖᖏᑦᑐᓂ 

ᒪᓕᒐᕐᒥ ᓱᕙᓕᑭᐊᖑᓕᖅᓯᒪᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐊᐱᖅᓱᖅᑕᐅᒍᒪᒍᒪ ᐊᑐᐃᓐᓇᐅᓕᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᓱᖅᑯᐃᓇᖅᓯᒋᐊᑦᐊᖁᓪᓗᒍ ᑖᒃᑯᐊ ᐃᖅᑲᓇᐃᔭᖅᑎᓐᓂᒃ 

ᑭᒃᑰᖕᒪᖔᑕ ᐅᖃᖅᑎᓪᓗᑎᑦ ᐅᖃᐅᓯᕆᖅᑲᐅᒐᕕᐅᒃ ᒥᔅᑕ 

ᒪᑲᐃ ᑐᖏᓕᕆᓇᕋᖅᑐᒍ ᑮᓇᐅᔭᓕᕆᓂᕐᒧᑦ. 

ᑕᐃᒪᐃᓕᖓᕚ? ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᐊᓯᔾᔨᖅᑲᐅᓐᖏᓐᓇᒃᑯ 

ᑮᓇᐅᔭᓕᕆᔨᒃᑯᓐᓂᒃ ᒪᓕᒐᓕᕆᔨᒃᑯᓐᓄᑦ. ᒥᔅᑕ ᒪᑲᐃ 

ᑐᖏᓕᕆᕙᕋ ᒪᓕᒐᓕᕆᓂᕐᒧᑦ, ᒪᒥᐊᑉᐳᖓ ᑕᒻᒪᖃᑖᕋᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕ: ᒪ’ᓇᓪᓗᐊᕕᒃ, ᑐᑭᓯᓇᑦᑎᐊᓕᕐᒪᑦ. 

ᐃᒃᓯᕙᐅᑕᐅᖅ ᑲᑎᒪᔨᕋᓛᓂ ᐅᒃᑯᐃᕈᑎᓐᓂᒃ 

ᐅᖃᐅᓯᒃᓴᖃᖅᐹ? ᒥᔅᑐ . ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᕆᓂᕐᒧᑦ ᑲᑎᒪᔨᕋᓛᓄᑦ ᐃᒃᓯᕙᐅᑕᐅᑎᓪᓗᖓ, 

ᖁᕕᐊᓱᒃᑐᖓ ᓇᐃᑦᑑᒐᓗᐊᓂᒃ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕈᓐᓇᕋᒪ ᑲᑎᒪᑐᐃᓐᓇᕐᓂᕐᒥ 

ᐃᓱᒪᒃᓴᖅᓯᐅᕈᑕᐅᑎᓪᓗᒍ ᒪᓕᒐᒃᓴᖅ 47, ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᒪᓕᒐᕐᓂᐊᖅᑏᑦ 

ᒪᓕᒐᖓᓐᓂᒃ. 

 

ᒥᓂᔅᑕ ᒪᑐᐃᖅᓯᔾᔪᑎᒥᑎᒍᑦ ᐅᖃᖃᖅᑲᐅᑎᓪᓗᒍ, 

ᒪᓕᒐᒃᓴᖅ 47 ᐋᖅᑭᒋᐊᖅᓯᕗᖅ ᒪᓕᒐᕐᓂᐊᖅᑏᑦ 

ᐱᖁᔭᕐᔪᐊᖓᓐᓂᒃ, ᓄᓇᕗᒻᒥ ᒪᓕᒐᕐᓂᐊᖅᑏᑦ 

ᑲᑐᔾᔨᖃᑎᒌᖏᑦ ᒪᓕᒐᖅᑎᒍᑦ 

ᐱᔪᓐᓇᕐᓂᖅᑖᒃᑲᓐᓂᕈᓐᓇᕐᓂᐊᕐᒪᑕ, ᒪᓕᒐᕋᓛᓕᕆᔩᑦ 

ᑲᑎᒪᔨᕋᓛᓂᒃ ᐱᑕᖃᓕᕐᓂᐊᕐᒪᑦ ᐊᒪ ᒪᓕᒐᕋᓛᑦ 

ᑲᑐᔾᔨᖃᑎᒌᓄᑦ ᐋᖅᑭᒃᑕᐅᔪᕕᓃᑦ ᐊᐃᕐᕆᓕ 1, 

1999−ᒥᓂᑦ ᐊᔾᔨᒌᓕᕐᔫᒥᓂᐊᕐᒪᑕ. 

 

ᑲᑎᒪᔨᕋᓛᑦ ᐱᐅᒃᓴᓐᖏᑦᑑᓐᖏᑦᑐᑦ  ᒪᓕᒐᒃᓴᐅᑉ 

ᐱᔾᔪᑖᓂᒃ. ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ 

ᓵᖓᓐᓃᖦᖢᓂ, ᑕᓪᓕᒪᓂᒃ ᐱᖁᔨᕗᖔᓕᐅᓚᐅᖅᑐᑦ 

ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᑕᐅᓂᐊᕐᒪᑦ. ᑖᒃᑯᐊ 

ᐱᖁᔨᕗᖔᕈᑏᑦ ᐅᖃᐅᓯᖅᑕᖏᓐᓂᒃ 

ᐱᔾᔪᑎᖃᖅᑐᐃᓐᓇᐅᓚᐅᖅᑐᑦ. 

 

ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᑦ.  

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒪᓕᒐᒃᓴᖅ 47, 

ᐋᖅᑭᒋᐊᖅᓯᒪᓕᖅᑎᓪᓗᒍ ᐊᒻᒪ 

ᑎᑎᕋᖅᑕᐅᑦᑎᐊᒃᑲᓐᓂᖅᓯᒪᓕᖅᑎᓪᓗᒍ 

ᒪᓕᒐᓕᐅᖅᑎᓕᒫᓄᑦ ᐊᓂᒍᖅᑎᑕᐅᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᓇᑎᖅ 

ᒪᑐᐃᖓᓕᖅᐳᖅ ᐅᖃᐅᓯᒃᓴᑐᐃᓐᓇᕐᓄᑦ. 

ᐅᖃᐅᓯᒃᓴᖃᖅᑐᖃᕈᒪᕚ? ᐊᑎᖁᑎᖃᕈᓐᓃᕋᒪ 

ᐊᐱᕆᔪᒪᔪᓂᒃ, ᑎᑎᕋᖅᓯᒪᓂᖏᑦ ᓇᓪᓕᑭᑦᑕᕐᓂᐊᖅᐸᕗᑦ 

ᒪᓕᒐᒃᓴᖅ 47. ᒪᓕᒐᒃᓴᖅ 47−ᒧᐊᓚᐅᕐᒥᒋᑦᑎ 

ᐸᐃᑉᐹᖁᑎᑦᑎᓐᓂ. 
 

(ᑐᓵᔨᑎᒎᕈᓐᓃᖅᑐᖅ) ᐱᓯᒪᓗᒃᑖᓕᖅᑰᕋᑉᓯᐅᒃ. ᐱᖁᔭᒃᓴᖅ 

47, (ᑐᓵᔨᑎᒍᑦ) ᓇᕿᑦᑕᖅᑕᐅᒃᑲᓐᓂᕐᓂᖓ, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᕆᔨᐅᓂᕐᒧᑦ ᒪᓕᒐᖅ. 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 1.1. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6.1. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10.1. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᒧᐊᓚᐅᕐᒥᒋᑦᑎ 

ᒪᒃᐱᒐᕐᒥ ᑭᖑᓪᓕᖅᐹᒥ. ᐅᐃᒍᖓ. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 47−ᒥᒃ ᐊᑕᖏᕐᓗᒍ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᒪᓕᒡᓗᒍ 

ᒪᓕᒋᐊᓕᒃ 62(2) ᒪᓕᒐᒃᓴᖅ 47 

ᐃᓕᔭᐅᑲᐅᑎᒋᔪᓐᓇᕐᒪᑦ ᑲᑎᒪᔾᔪᑎᒃᓴᓄᑦ 

ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑎᒃᓴᓂᒃ 

ᐅᖃᐅᓯᒃᓴᖃᖅᐲᑦ, ᒥᓂᔅᑕ ᐲᑕᓴᓐ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔩᑦ 

ᐃᑲᔪᖅᑐᐃᓂᑦᑎᓐᓄᑦ ᑕᒪᔅᓱᒥᖓ ᒪᓕᒐᒃᓴᒥᒃ. 

ᒪᓕᒐᓕᕆᔨᐅᓂᕐᒧᑦ ᒪᓕᒐᕐᒥᒃ, ᓇᓗᓇᓐᖏᑦᑐᖅ 

ᖁᔭᓕᔾᔪᑕᐅᓂᐊᖅᑐᖅ ᒪᓕᒐᓕᕆᔨᓄᑦ ᓄᓇᕗᒻᒥ.  

 

ᖁᔭᓐᓇᒦᕈᒪᕙᕋ ᒥᔅᑕ ᓯᑏᕝ ᓵᑎᒃ ᓴᓂᓐᓃᑦᑐᖅ, ᑖᒪᔅ 

ᐃᐊᓪᕗᐊᔅ ᐳᓛᕆᖅᓯᒪᔪᓐᓃᖃᑕᐅᔪᖅ ᐊᒻᒪᓗ 

ᐃᓕᓴᕆᔪᒪᓪᓗᒍ ᒥᔅᑕ ᓯᑏᕝ ᒫᓐᓯᐊᓪ 

ᒪᓕᒐᓕᕆᔨᒃᓴᐅᓂᕐᒧᑦ ᐃᓕᓐᓂᐊᖅᑎᑦᑎᖃᑕᐅᓕᖅᑐᖅ 

ᑕᒪᒃᑯᓂᖓᑦᑕᐅᖅ ᐱᓕᕆᐊᖃᖃᑕᐅᓚᐅᕐᒥᖕᒪᑦ. 

ᖁᔭᓐᓇᒦᕈᒪᖕᒥᔭᕋ ᑖᒃᑯᐊ ᐊᒻᒪᓗ ᒥᔅᑕ ᒪᑲᐃ 

ᖃᐅᔨᒪᓂᕆᔭᖓᓄᑦ ᐅᕙᑦᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᑉᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ 

ᒪᓕᒐᓕᐅᕐᕕᖕᒥᒃ.  

 

(ᑐᓵᔨᑎᒍᑦ) ᓄᖅᑲᖓᑲᐃᓐᓇᓚᐅᕐᒥᑕ 5 ᒥᓇᓂᒃ 

ᑭᖑᓪᓕᖅᐹᒥᒃ ᒪᓕᒐᒃᓴᓕᕆᓂᐊᖅᑎᓪᓗᑕ. 

 

>>ᓄᖅᑲᑲᐃᓐᓇᖅᑐᑦ 19:28ᒥ ᑲᔪᓯᒃᑲᓂᖅᑐᑎᓪᓗ 

19:37ᒥ 

 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓯᐅᓯᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᓯᒥᐅᓂ ᒥᑭᓐᖑᐊᖅ): ᒪ’ᓇᓪᓗᐊᕕᒃ. 

ᑲᔪᓯᒋᐊᕐᓂᐊᓕᕋᑉᑕ. ᐊᐱᕆᔪᒪᕙᕋ ᒥᓂᔅᑑᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᓂᔅᑐ 

ᐃᐊᓪ−ᑲᓇᔪᖅ ᐃᖅᑲᓇᐃᔭᖅᑎᓂᑦ ᐃᓚᐅᖁᔨᖕᒪᖔᑦ 

ᑲᑎᒪᔨᐅᕝᕕᖕᒥ. ᒥᓂᔅᑐ ᐃᐊᓪ−

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᐄ, ᐃᑦᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᑲᑎᒪᔩᑦ 

ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᖕᒧᐊᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑦᑑᓪᓗᐊᕈᕕᒋᑦ. 

 

ᓇᓗᓇᐃᑦᑎᐊᕐᓂᐊᕐᒪᑕ, ᒥᓂᔅᑑ, ᓇᓗᓇᐃᔭᐃᔫᓪᓗᐊᕈᕕᑦ 

ᐃᖅᑲᓇᐃᔭᖅᑎᖕᓂᒃ. ᒥᓂᔅᑐ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᓴᐅᒥᖓᓃᑦᑐᖅ, ᓯᐅᕆ ᐅᕉ 

ᑐᖏᓕᕆᔭᕋ ᐱᕙᓪᓕᐊᔪᓕᕆᔨᒃᑯᓐᓂ 

ᐃᖏᕐᕋᔪᓕᕆᔨᒃᑯᓂᓪᓗ, ᐊᒻᒪ ᑕᓕᖅᐱᐊᓃᑦᑐᖅ, ᔪᐊᑕᓐ 

ᐋᕆᐊᒃ, ᒫᓐᓇ ᐊᖓᔪᖅᑳᖑᓂᕐᒧᑦ 

ᐱᓕᕆᐊᖃᖅᐸᓪᓕᐊᓂᐊᖅᑐᖅ ᐃᖏᕐᕋᔪᓕᕆᔨᒃᑯᓐᓄᑦ 

ᐸᕐᓇᓂᕐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᓱᖕᓂᐊᖅᐳᓯ, ᒥᓕᔅ 

ᐅᕉ ᐊᒻᒪᓗ ᒥᔅᑐ ᐋᕆᐊᒃ, ᑐᓐᖓᓱᖕᓂᐊᖅᐳᓯ 

ᒪᓕᒐᓕᐅᕐᕕᖕᒧᑦ. ᑲᔪᓯᒋᐊᖅᑑᓪᓗᐊᓕᖅᐳᑎᑦ 

ᐅᒃᑯᐃᕈᑎᖕᓄᑦ, ᒥᓂᔅᑐ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᓕᑦᓯ ᓵᖓᓃᒃᑲᒪ ᑖᓐᓇ 

ᕿᒥᕐᕈᓇᕐᓂᐊᕋᑦᑎᒍ ᐱᖁᔭᖅ 55, ᐋᖅᑭᒋᐊᕆᔪᖅ 

ᑖᒃᑯᓂᖓ ᐃᖏᕐᕋᓕᕆᔨᒃᑯᓐᓂᒃ ᐱᖁᔭᖓᓂᒃ. 

 

ᐃᖅᑲᐅᒪᔪᑦᓴᐅᔪᓯ ᒪᓕᒐᓕᐅᖅᑎᐅᖃᑎᒃᑲ ᑕᐃᑦᓱᒪᓂ 

ᒪᓕᒐᒃᓴᖅ 29 ᑖᓐᓇ ᐱᖁᔭᖅ ᐋᖅᑭᒋᐊᕆᔪᖅ 

ᐃᖏᕐᕋᔪᓕᕆᔨᒃᑯᑦ ᐱᖁᔭᖓᓂᒃ ᑕᐃᑦᓱᒪᓂ 

ᔫᓂᐅᑎᓪᓗᒍ ᓇᓗᓇᐃᕆᓚᐅᖅᓯᒪᒐᒪ ᓇᐃᑦᑐᒥᒃ 

ᐱᖁᔭᕐᒥᒃ ᓴᖅᑭᑦᓯᓂᐊᕐᓇᕋᐃᓪᓗᖓ ᑕᕝᕙᓂ 

ᑲᑎᒪᓂᖃᓕᕈᑦᑕ ᐊᒻᒪᓗᑦᑕᐅᖅ ᑖᓐᓇ ᐱᖁᔭᒃ 

ᐊᕐᕌᑕᒫᑦ ᐊᐅᓚᑦᓯᓂᕆᔭᑦᑎᓐᓂᒃ 

ᑐᓴᖅᑎᑦᓯᖃᑦᑕᕐᓂᐊᕋᑦᑕ ᑕᕝᕘᓇ ᐱᖁᔭᒃᑯᑦ 

ᐊᒻᒪᓗᑦᑕᐅᖅ ᕿᒥᕐᕈᓇᑦᑕᐅᖃᑦᑕᕐᓗᓂ ᐊᕐᕌᒍᑦ 

ᑕᓪᓕᒪᐃᑦ ᓈᒑᖓᑕ.  

 

ᑖᓐᓇ ᐋᖅᑭᒋᐊᕈᑎᒋᓴᖅᑐᖅ ᐱᖁᔭᑦᓴᖅ 55 ᑕᐃᒪ 

ᑐᓴᖅᑎᑦᑎᐹᓪᓕᓂᐊᕐᒪᑦ ᑕᑯᑦᓴᐅᑎᑦᓯᕚᓪᓗᓪᓗᓂᓗ 

ᑕᒪᒃᑯᓂᖓ ᐱᓕᕆᐊᕆᖃᑦᑕᖅᑕᓂᒃ ᑕᕝᕙᓐᖓᑦ 

ᐱᖁᔭᐅᔪᓂᒃ ᐃᖏᕐᕋᔾᔪᑎᓄᑦ ᐊᒻᒪ 

ᐊᑦᑕᓇᓐᖏᑦᑑᒦᔾᔪᑎᑦᓴᓂᑦ.  

 

ᑖᓐᓇ ᖁᔭᓐᓇᒦᒃ ᐱᔭᕇᕈᑎᒋᒐᒃᑯ, 

ᐊᐱᖅᑯᑎᒋᓂᐊᖅᑕᓯᓐᓂᒃ ᓂᕆᐅᓐᓂᐊᖅᐳᖓ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᒃᓯᕙᐅᑕᐅᔪᖅ 

ᑲᑎᒪᔨᕋᓛᓂ ᐅᒃᑯᐃᕈᑎᖕᓂ ᐅᖃᐅᓯᒃᓴᖃᖅᐹ? ᒥᔅᑐ ᑏ. 

ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᐃᒃᓯᕙᐅᑕᐅᑎᓪᓗᖓ, ᖁᕕᐊᓱᒃᑐᖓ ᓇᐃᑦᑑᒐᓗᐊᓂᒃ 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ ᑲᑎᒪᑐᐃᓐᓇᕐᓂᕐᒥ 

ᐃᓱᒪᒃᓴᖅᓯᐅᕈᑕᐅᑎᓪᓗᒍ ᒪᓕᒐᒃᓴᖅ 55, ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐊᐅᓚᐅᑎᓕᖕᓄᑦ ᒪᓕᒐᖅ. 

 

ᒪᓕᒐᓕᐅᖅᑏᑦ ᐃᖅᑲᐅᒪᓂᐊᖅᑐᒃᓴᐅᕗᑦ ᒪᓕᒐᒃᓴᖅ 29 

ᑲᒥᓯᓇᒧᑦ ᐊᖏᖅᑕᐅᓚᐅᕐᓂᖓᓂᒃ ᒫᓐᓇᕈᓘᓚᐅᖅᑐᖅ 

ᐅᐱᕐᖔᒃᑯᑦ ᑲᑎᒪᕐᔪᐊᕐᓂᖃᖅᑎᓪᓗᑕ. ᒪᓕᒐᒃᓴᖅ 

ᐋᖅᑭᒋᐊᖅᓯᓪᓚᕆᓚᐅᖅᑐᖅ ᓄᓇᓯᐅᑎᓕᕆᓂᕐᒧᑦ 

ᒪᓕᒐᕐᒥᒃ.  

 

ᒪᓕᒐᒃᓴᖅ 29 ᐃᓱᒪᒃᓴᖅᓯᐅᕈᑕᐅᑎᓪᓗᒍ,  

ᑲᑎᒪᔨᕋᓛᑦ ᑐᒃᓯᕌᖃᓚᐅᖅᑐᑦ ᐊᒻᒪ ᒥᓂᔅᑕᒧᑦ 

ᐊᖏᖅᑕᐅᓚᐅᖅᖢᑎᒃ, ᑐᒃᓯᕌᖃᕋᒥᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᖁᓪᓗᒍ ᐃᒻᒥᒃᑰᖅᑐᒥᒃ ᒪᓕᒐᒃᓴᒥᒃ 

ᑭᖑᓪᓕᖅᐹᖅᓯᐅᓕᖅᐸᑕ ᒪᓕᒐᓕᐅᖅᑏᑦ ᑲᑎᒪᓂᖓᓂᒃ, 

ᐊᒻᒪ ᐊᑐᐃᓐᓇᕈᐃᓗᓂ ᓄᑖᓂᒃ ᒪᓕᒐᑎᒍᑦ 

ᐅᓂᒃᑳᖃᑦᑕᕆᐊᖃᖅᑎᑦᑎᓂᕐᒥᒃ ᑖᒃᑯᑎᒎᓇᖅ 

ᒪᓕᒐᑎᒍᑦ. 

 

ᒥᓂᔅᑕ ᒪᑐᐃᖅᓯᔾᔪᑎᒥᓂ ᓇᓗᓇᐃᖅᓯᖅᑲᐅᖕᒪᑦ, 

ᒪᓕᒐᒃᓴᖅ 55 ᐋᖅᑭᒋᐊᖅᓯᔪᖅ ᐊᐅᓚᐅᑎᓕᖕᓄᑦ 

ᒪᓕᒐᕐᒥᒃ, ᐊᒻᒪ ᐃᓗᓕᖃᖃᓯᐅᔾᔨᓯᒪᓕᖅᖢᓂ 

ᐊᕐᕌᒍᑕᒫᖅᓯᐅᒻᒥᒃ 

ᐅᓂᒃᑳᓕᐅᖃᑦᑕᕆᐊᖃᓕᖅᑎᑦᑎᓪᓗᑎᒃ ᒪᓕᒐᐅᑉ 

ᐊᐅᓚᑕᐅᓂᖓᓂᒃ ᐊᑦᑕᕐᓇᔾᔭᐃᖅᓯᒪᓂᕐᒥᒡᓗ 

ᐅᖃᐅᓯᓕᖕᒥᒃ, ᐊᒻᒪ ᒪᓕᒐᖅ ᕿᒥᕐᕈᓇᒃᑕᐅᖃᑦᑕᕐᓗᓂ 

ᑕᓪᓕᒪᑦ ᐊᕐᕌᒍᑦ ᐊᓂᒍᕐᓂᑕᒫᖅ.  ᑖᒃᑯᐊ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᖃᕐᓂᐊᖅᑐᑦ. 

 

ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒪᓕᒐᒃᓴᖅ 55 

ᒪᓕᒐᓕᐅᖅᑎᓕᒫᓄᑦ ᐊᓂᒍᖅᑎᑕᐅᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᓇᑎᖅ 

ᒪᑐᐃᖓᓕᖅᐳᖅ ᐅᖃᐅᓯᒃᓴᑐᐃᓐᓇᕐᓄᑦ. 

ᐅᖃᐅᓯᒃᓴᑐᐃᓐᓇᐃᑦ. ᐊᑎᖁᑎᖃᓐᖏᓐᓇᒪ 

ᐊᐱᖅᓱᕈᒪᔪᓂᒃ. ᒫᓐᓇ ᑎᑎᕋᖅᓯᒪᓂᖏᓐᓂᒃ 

ᓇᓪᓕᑭᑕᕐᓗᒋᑦ ᕿᒥᕐᕈᓂᐊᓕᖅᐸᕗᑦ ᒪᓕᒐᒃᓴᖅ 55−ᒥᒃ. 

ᒪᓕᒐᒃᓴᖅ 55−ᒧᐊᓚᐅᕐᒥᒋᑦᑎ ᐸᐃᑉᐹᖁᑎᑦᑎᓐᓂ.  

 

(ᑐᓵᔨᑎᒎᕈᓐᓃᖅᑐᖅ) ᐱᓯᒪᓗᒃᑖᓕᖅᑰᕋᑉᓯᐅᒃ. ᐱᖁᔭᒃᓴᖅ 

55, (ᑐᓵᔨᑎᒍᑦ) ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐊᐅᓚᐅᑎᓕᖕᓄᑦ ᒪᓕᒐᖅ. ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ  

ᒪᓕᒐᒃᓴᖅ 55 ᐊᑕᖏᕐᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᒪᓕᒡᓗᒍ 

ᒪᓕᒋᐊᓕᒃ 62(2) ᒪᓕᒐᒃᓴᖅ 55 

ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᖅᓯᖕᒪᑦ 

ᐅᖃᓕᒫᖅᑕᐅᑲᐅᑎᒋᖁᓪᓗᒍ ᐱᖓᔪᐊᓐᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑎᒃᓴᓂᒃ 



ᓇᒡᒐᔾᔭᐅ, ᓯᑎᐱᕆ 18, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4861 

ᐅᖃᐅᓯᒃᓴᖃᕈᒪᕖᑦ, ᒥᓂᔅᑕ ᐃᐊᓪ−ᑲᓇᔪᖅ? 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ ᑖᑦᓱᒥᖓ ᑲᔪᓯᑦᑎᐊᕋᑦᓯ ᐊᒻᒪ 

ᐃᖅᑲᓇᐃᔭᖅᑎᒃᑲ ᑖᒃᑯᓂᖓ ᐱᓕᕆᐊᖃᓚᐅᖅᑐᐃᑦ 

ᐱᖁᔭᓕᕆᔨᒃᑯᓪᓗ ᐱᓕᕆᐊᖃᑦᑎᐊᓚᐅᕐᒪᑕ ᑖᑦᓱᒥᖓ 

ᑲᔪᓯᑎᑦᑎᒐᓱᐊᖅᓱᑎᒃ ᖁᔭᓐᓇᒦᖅᐸᒃᑲᑦᑕᐅᖅ, ᓇᑯᕐᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ 

ᒪᓕᒐᓕᐅᕐᕕᖕᒥᒃ. 

 

(ᑐᓵᔨᑎᒍᑦ) ᑲᑎᒪᔩᑦ ᖃᓄᐃᑦᑐᒪᓕᖅᐸᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ 

ᐱᓕᕆᑦᑎᐊᖅᐳᒍᑦ ᐱᔭᕇᖅᑕᐃᓐᓇᕆᓪᓗᑎᒍᓪᓗ 

ᐱᓕᕆᐊᕆᔪᒪᖅᑲᐅᔭᕗᑦ ᑲᑎᒪᑐᐃᓐᓇᖅᑎᓪᓗᑕ. 

ᑕᐃᒪᓐᓇᐃᓐᓂᖓᓄᑦ ᐱᖁᔨᕗᖔᕈᒪᓕᖅᐳᖓ 

ᐅᖃᖅᑎᒧᑦ ᐅᓂᒃᑳᖁᓕᖅᑐᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᒪᑦ ᐅᓂᒃᑳᖁᔭᐅᓕᖅᑐᖓ 

ᐅᖃᖅᑎᒧᑦ ᐊᒻᒪ ᓂᓪᓕᐅᑕᐅᔪᓐᓇᕋᓂ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᕗᖅ. 

ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓗᖓᓗ ᐅᖃᖅᑎᒧᑦ. 

 

ᐅᖃᖅᑎ: 20. ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑐ 

ᓯᒥᐅᓐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᑖᑉᑯᐊ ᑲᑎᒪᔨᑎᑦ ᐱᓕᕆᐊᒃᓴᖃᖅᑲᐅᖕᒪᑕ ᑖᒃᑯᓂᖓ 

ᐱᖁᔭᒃᓴᓂᑦ 47, 53, 

54 ᐊᒻᒪᓗ 55. ᐊᒻᒪᓗ, ᐅᖃᖅᑎᑦᓯᔩ, 

ᐅᓂᑉᑳᖁᔨᓕᖅᖢᑎᒃ ᑖᑉᑯᐊ ᐱᖁᔭᒃᓴᐃᑦ 47, 53, 54 

ᐊᒻᒪᓗ 55 ᑎᑎᖅᑲᕆᔭᐅᔫᓪᓗᐊᓕᖅᓱᑎᒃ ᐱᖓᔪᐊᓐᓂᒃ. 

ᐊᒻᒪᓗ, ᐅᖃᖅᑎᑦᓯᔩ, ᐱᖁᔨᕗᖔᕈᒻᒥᒃ ᓅᑦᑎᒋᐊᖅᐳᖓ 

ᑖᒃᑯᐊ ᐅᓂᒃᑳᖁᔭᐅᓕᖅᓱᑎᒃ ᐱᓕᕆᐊᕆᔭᐅᓚᐅᖅᑐᑦ 

ᑲᑎᒪᔨᑐᐃᓐᓇᐃᑦ ᓈᒻᒪᒋᔭᐅᖁᑉᓗᒋᑦ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑦᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕙ? ᒥᔅᑐ ᔪᐊᔾ ᖁᒃᓱᒃ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑐ ᑮᑦ ᐱᑐᓴᓐ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 47 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᕆᔨᐅᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 47, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᕆᔨᐅᓂᕐᒧᑦ 

ᒪᓕᒐᖅ, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒥᒃ 

ᓇᑦᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕙ? ᒥᔅᑐ ᔪᐊᔾ ᖁᒃᓱᒃ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒪᒃᓴᖅᑐᑦ.  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ. 
 

ᒪᓕᒐᒃᓴᖅ 53 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 3, 2017-2018 − ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 53, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  ᒪᓕᒐᖅ, 

ᓈᓴᐅᑖ 3, 2017-2018, ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈ ᓈᒻᒪᖕᒪᑦ. 

ᓈᒪᒃᓴᖅᑐᑦ. ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. 

 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ. 

 

ᒪᓕᒐᒃᓴᖅ 54 - ᐊᑐᕈᓐᓃᖅᑎᑦᑎᓂᕐᒧᑦ ᐱᖁᑎᓂᒃ 

ᖁᔭᓈᖅᑕᐅᓂᖏᓐᓄᓪᓗ ᐊᑭᓕᒃᓴᐃᑦ ᒪᓕᒐᖅ, 

2016−2017 − ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 54, 

ᐲᔭᖅᑕᐅᓂᖏᓐᓄᑦ ᐱᖁᑎᑦ ᐊᑭᑦᑐᕈᑎᓪᓗ ᒪᓕᒐᖅ, 

2016−2017, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᓈᒻᒪᒃᓴᖅᑐᑦ. ᖁᔭᓐᓇᒦᒃ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. 

 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓯᐅᓯᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒪᓕᒐᒃᓴᖅ 55, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐊᐅᓚᑎᓕᓐᓄᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

(ᑐᓵᔨᑎᒍᑦ) ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 22. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᑦ. 

(ᑐᓵᔨᑎᒍᑦ) ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᐊᑐᖅᑕᐅᓛᖅᑐᓂᒃ ᖃᐅᑉᐸᑦ. 

9:00−ᒧᐊᖅᐸᑦ ᐅᓪᓛᒥ ᑲᑎᒪᓛᕐᒪᑕ ᑲᑎᒪᔨᕋᓛᑦ 

ᒪᓕᒐᒃᓴᓕᕆᓂᕐᒧᑦ ᓇᓄᒃ ᑲᑎᒪᕕᐊᓂ ᐊᒻᒪᓗ 

11:45−ᒧᐊᖅᐸᑦ ᑕᕝᕙᓂ ᑲᑎᒪᕕᖁᑎᑦᑎᓐᓂ 

ᐊᑕᖏᕐᓗᑕ ᐊᔾᔨᓕᐅᖅᑕᐅᓛᕋᑦᑕ. 

 

ᑲᑎᒪᔾᔪᑎᔅᓴᐃᑦ ᓯᑎᐱᕆ 19, 2017-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᐊᑎᓕᐅᕈᑕᐅᓯᒪᔪᑦ 

10. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

11. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

12. ᑎᑎᖅᑲᓂᑦ ᓴᖅᑭᑎᕆᓂᖅ 

13. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

15. ᐱᒋᐊᖅᑎᑕᐃᑦ 

16. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

17. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 27 

19. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖔᕐᓂᐊᓕᕐᒥᔪᒍᑦ ᐊᐃᑉᐱᓐᖑᕋᓱᖕᓂᖓᓂ, ᓯᑎᐱᕆ 

19, 2017 1:30-ᐸᑦ ᐅᓐᓄᓴᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᐳᖅ 19:51ᒥ 



 

 

 


